
رووداو – هەولێر
پۆلیسێكی سەر بە قایمقامییەتی هەولێر تاوەكو ئێستا زیاتر لە 3000 سەگی كوشتووە، تەنیا هەفتەی رابردوو لە 

هەڵمەتێكدا لەگەڵ تیمێكی شارەوانی نزیكەی 40 سەگی بەرەڵڵای لە گەڕەكەكانی شاری هەولێر كوشتووە.
محەممەد عەلی كە سەگكوشتن بووەتە پیشەی، بە )رووداو(ی گوت: " لەسەر داوای خەڵك كە داوای لەنێوبردنی 
ســەگەكانیان كردبــوو، شــەوی 15ی ئەم مانگە شــارەوانیی هەولێر لەگــەڵ ئیدارەی گەڕەكــەكان هەڵمەتێكیان 
دەستپێكرد، من ئەو شەوە لە سێ شوێنی جیاوازی شاری زەیتوون، منارە و شوقەكانی هانا ستی، 40 سەگم 

بە ساچمە كوشت، دواتر سەگەكانیان بردە كانی قرژاڵە. لەوێ دەسووتێنرێن و ژێرخاك دەكرێن".
محەممــەد عەلــی كە زیاتر لە 20 ســاڵە ســەگی بەرەڵڵا دەكوژێت، بە گوتــەی خۆی تاوەكو 
ئێســتا "3000 ســەگی كوشــتووە". ئەو دەڵێت: "من دەیانكوژم و شارەوانیش 
وێنەیــان دەگرێــت و فڕێیانــدەدات. ئەگەر رێگــەم پێبدەن و 
پارەی گوللەكانم بدەنەوە هەموو شــەوێك 100 سەگ 

دەكوژم".
ئەگەرچی دەگوترێ محەممەد بۆ كوشتنی سەگەكان 
پــارە وەردەگــرێ، بەڵام ئــەوەی رەتكــردەوە و گوتی: 
"بێجگــە لــە مووچەكەم هیــچ پارەیەك وەرناگــرم، بەڵام 

جارجارە بەخشیشم دەدەنێ".

بێستوون عوسمان:

ترەمپ و ئەردۆغان؛ 
زۆرانبازییەکی ساختە لەسەر 

پشتی کورد

پۆلیسێك 3000 سەگ دەكوژێت

عومەر شێخمووس بۆ )رووداو(:

لە یەكەم رۆژەوە پێشنیازم بۆ بەرپرسانی 
رۆژئاڤا كرد لەگەڵ سووریا رێكبكەون

مامۆستا جه‌عفه‌ر:

 یهك‌ێتی و نیولیبراڵیزم

داوای سەندنەوەی 
متمانە لە

سەرۆكی دەستەی 
مافی مرۆڤ دەكرێت

3 راپۆرت

2 راپۆرتە هەواڵ

8ئابووری

16 شرۆڤە

دەیانەوێ كورد روو لە كوێ بكات؟

لە هەولێر نرخی 
كرێی خانوو بەرز 

دەبێتەوە

كشمیر؛ گەڕانەوە 
لە ئۆتۆنۆمییەوە بۆ 

ژێردەستەیی

پسپۆڕێكی بواری كیمیایی:

محەممەد بە 
فۆسفۆڕی سپی 

بریندار بووە

ئاوارەكانی رۆژئاوا
بە قاچاخ دێنە هەرێمی كوردستان

لە كوردستان ساڵانە 43 ژن
بە پاساوی "شەرەف" دەكوژرێن

گیراوێكی بیانیی داعش بۆ )رووداو(: 

پێمخۆشە توركیا بێتە سووریا
ئەو داعشانەی لە 
توركیا بەندكراون 

ژیانیان خۆشە

5600 چەكداری 
داعش گەڕاونەتەوە 

وڵاتەكانیان

داعشێكی زۆر 
بە قاچاخ چوونە توركیا

حەزدەكەم
بگەڕێمەوە سەیشێڵز و 

خەریكی راوەماسی بم

رووداو – دهۆك

ئاوارەكانی رۆژئاوای كوردستان بە رێگەی قاچاخ خۆیان 
دەگەیەننە هەرێمی كوردســتان، هەر خێزانێكیش بە 200 
– 500 دۆلار لە ناوچەی سحێلاوە دەپەڕێتەوە بۆ هەرێمی 

كوردستان.
كەمــال تاهیــر، خەڵكــی ســەرێ كانــی لــە رۆژئاوای 
كوردســتان، دوو رۆژە گەیشــتووەتە هەرێمی كوردســتان 
و لــە كەمپی بەردەڕەش نیشــتەجێ كــراوە. ئەو دەڵێت: 
"رێكخراوە مرۆییەكان رۆژئاوای كوردستانیان بەجێهێشت، 

بۆیە ئێمەش لە ترســی شــەڕ بە رێگەی قاچاخ روومان لە 
هەرێمی كوردســتان كرد". كەمال و سێ منداڵەكەی 250 

دۆلاریان داوە تاوەكو گەیشتوونەتە شاری دهۆك.
ســەرچاوەیەكی ئەمنی لە ناوچەی ســحێلای سنووری 
كە نەیویســت نــاوی بڵاوبكرێتەوە، بــە )رووداو(ی گوت: 
"دەروازەی ســێمالكا كراوەیە، بەڵام لە دیوی رۆژئاڤا رێگە 
بە خەڵك نادەن بڕۆن، بۆیە خەڵكەكە ناچارە بە نایاسایی 
و بە پارە لە ســنوور بپەڕنەوە". گوتیشی: "هەر خێزانێك 
200 تاوەكــو 500 دۆلار دەداتــە قاچاخچی بۆ ئەوەی لە 

سنوور بپەڕێنرێنەوە".

رووداو - هەولێر

بەپێی ئامارەكانــی بەڕێوەبەرایەتــی بەرەنگاربوونەوەی 
توندوتیژیی دژی ژنان، لە ســاڵی 2010 وە تاوەكو ســاڵی 
رابردوو 421 ژن بە پاســاوی "شــەرەف" كوژراون. هەروەها 
لە 9 مانگی یەكەمی ئەمســاڵیدا 11 حاڵەتی ژنكوشــتن بە 
پاساوی "شەرەف" هەبووە. بەو پێیە ساڵانە 43 ئافرەت بەو 

پاساوی شەڕەف كوژراون.
تاوەكــو ســاڵی 2015 ژنكــوژان بەپێی مــاددە 409 لە 
یاســای ســزادانی عێراقی دادگایی دەكران كە ئەو ماددەیە 

زۆرتر بەناوی "غســل العار" ناوی رۆیشتووە، سزای بكوژ لە 
ســێ ساڵ تێپەڕی نەدەكرد، بەڵام پەرلەمانی كوردستان لە 
دانیشــتنی ژمــارە )7( لــە رۆژی 2015/4/7 كاركردنی بە 

حوكمی ماددە 409 لە یاسای سازدانی عێراقی راگرت.
بەرەنگاربوونــەوەی  بەڕێوەبەرایەتــی  ئامــاری  بەپێــی 
توندوتیژیــی دژی ژنــان، لــەدوای هەمواركردنــەوەی مــادە 
409ی یاســای سزادانی عێراقی، تەنیا دۆسیە بۆ 42 كەس 
بە تۆمەتی كوشتنی ژنان بە پاســاوی شەرەف كراوەتەوە، 
لەوانەش ئێستا 26یان لە زیندانن، ئەوانی دیكە یان هەڵاتوون 

و دەستگیر نەكراون، یاخود نەزانراوە كێن.

مەزڵووم كۆبانی، فەرماندەی گشتیی هێزەكانی )هەسەدە(:

داوای چۆڵكردنی بارەگاكانی پارتی لە كەركووك دەكرێتراپۆرتە هەواڵ
رووداو - هەولێر

وەك هەنگاوێك بۆ ئاساییكردنەوەی رەوشی كەركووك، حكومەتی عێراق دووبارە داوای چۆڵكردنی بارەگاكانی پارتی دیموكراتی كوردستان و لە كەركووك و دەوروبەری 
دەكات كە لە لایەن حەشدی شەعبی و سوپای عێراق دەستیان بەسەردا گیراوە. شاخەوان عەبدوڵڵا، ئەندامی لیژنەی ئاساییكردنەوەی رەوشی كەركووك بە)رووداو(ی راگەیاند 

"حكومەتی عێراق دووبارە داوای لە سوپا و حەشد و هێزە عێراقییەكان كردووەوە بارەگاكانمان لە سنووری كەركووك چۆڵ بكەن، بارەگایەكی دیكەیان بۆ فەرماندەیی ئۆپەراسیۆنە 
هاوبەشەكان دابینكردووە بۆ ئەوەی بارەگای سەرەكی پارتی كە لقی سێیە چۆڵبكەن و بەمزووانە چۆڵدەكرێت.

شكار ئەحمەد
رووداو - هەولێر

سەرۆكی دەســتەی مافی مرۆڤ سێ داوا 
دەدۆڕێنــێ كە لەلایەن بەڕێوەبەری گشــتیی 
دیوانــی دەســتەكە لــەدژی تۆماركرابــوون. 
لیژنــەی مافی مرۆڤیش لە پەرلەمــان داوای 
لێسەندنەوەی متمانە لە زیا پترۆس دەكەن، 
بەڵام ئــەو دەڵێت لەبەر ئەوەی مەســیحییە 

"دژایەتی" دەكەن.
ســەرۆكی دەســتەی مافی مرۆڤ بڕیاری 
و  كارگێــڕی  دەســەڵاتە  لێســەندنەوەی 
داراییەكانی لە بەڕێوەبەری گشــتی كارگێڕی 
و دارایی دەســتەكە داوە، ئەویش سكاڵای لە 
دژی تۆمــار كردووە. دلێــر عەبدوڵڵا دەڵێ: 
"تاوەكو ئێستا سێ جار لە دادگا دۆسیەكەم 
لە سەرۆكی دەســتە بردووەتەوە، یەكەمیان 
لە 2013/11/19، دووەمیان لە 2018/7/8 
و سێیەمیشیان لە دادگای كارگێڕیی هەولێر 
لە 2019/9/25، هەروەها قەرەبووكردنەوەم 
بە بڕی 7 ملیۆن دینار كە پێویستە سەرۆكی 
دەستە بیدات. لە هەرسێ دادگاییەكەش بڕیار 
دراوە بــە گەڕانــەوەم بــۆ ســەر كارەكەم بە 
تەواوی دەســەڵاتەكانمەوە، بەڵام ئەو دان بە 
دادگا و پەرلەمان و لایەنە جێبەجێكارەكاندا 

نانێت".
عەبدوڵــا دلێــر گوتیشــی: "من لەســەر 
ئــەوەی خەڵكــی بەنایاســایی دامەزراندووە 
و گەندەڵــی كــردووە داومە بــە دادگا، بەڵام 
ئەو كە هیچی بەدەســتەوە نەما، بە بیانووی 
و  كیمیایــە  لــە  بكالۆریۆســەكەم  ئــەوەی 
بڕوانامەكــەم لەگــەڵ ئــەو كارە ناگونجێت، 
دەسەڵاتەكانی لێســەندوومەتەوە، لەكاتێكدا 
خۆیشی بكالۆریۆسی لە فیزیا هەیە. هەروەها 
لەكاتێكدا بڕیاری سەندنەوەی دەسەڵاتەكانی 
منــی داوە كە خــۆی لــە 2017/1/27ـەوە 
مــاوەی یاســایی مانــەوەی لە پۆســتەكەی 

بەسەرچووە".
لیژنــەی مافی مرۆڤ لــە خولی چوارەمی 

پەرلەمانــی كوردســتان راپۆرتێكی لەســەر 
ســەرۆكی  پتــرۆس،  زیــا  گەندەڵییەكانــی 
دەستەی مافی مرۆڤ لە هەرێمی كوردستان 
ئاڕاستەی سەرۆكایەتی پەرلەمانی كوردستان 
كــردووە و داوای وەرگرتنــەوەی متمانــەی 
لێكــردووە، چونكــە بەپێی ئــەو زانیاریانەی 
)رووداو( وەریگرتووە و لە راپۆرتی لیژنەكەدا 
هاتــووە، بەپێی یاســا هــەر دامەزراوەیەكی 
حكومی لە باڵەخانەی كرێدا بێت، نابێت كاری 
نۆژەنكردنــەوەی بۆ بكرێ، بەڵام ســەرۆكی 
دەســتەی مافــی مرۆڤ زیاتر لــە 71 ملیۆن 
دینــاری بۆ نۆژەنكردنەوەی نووســینگەكەی 

خۆی خەرج كردووە.
لە راپۆرتەكەدا لەبارەی مینحەی سەرۆكی 
دەستەی مافی مرۆڤیش هاتووە كە لەماوەی 
10 مانگــدا نزیكــەی 30 ملیــۆن دیناری بۆ 
میوانــداری خەرج كردووە و 5 ملیۆن و 540 
هەزار دیناریشــی تەنیا بــۆ كارتی مۆبایل و 
8 ملیــۆن دیناریشــی بــۆ جلوبــەرگ خەرج 
كــردووە. لیژنەی مافی مــرۆڤ راپۆرتەكەی 
ئاراستەی ســەرۆكایەتی پەرلەمان كردووە و 
داوای لێســەندنەوەی متمانەی لە زیا پترۆس 

كردووە.
لە خولی پێنجەمی پەرلەمانیشــدا لیژنەی 
مافــی مــرۆڤ بەدواداچوونی بۆ دۆســیەكە 

كردووە و لە 2019/7/30 راپۆرتێكیان ئامادە 
كردووە و ئاراستەی سەرۆكایەتی پەرلەمانیان 

كردووە.
رۆمیۆ هــەكاری، ســەرۆكی لیژنەی مافی 
مرۆڤ لە پەرلەمانی كوردستان بە )رووداو(ی 
راگەیاند: "بەپێی راپۆرتەكە سەرۆكی دەستەی 
مافی مــرۆڤ گەندەڵی كردووە، تائێســتاش 
ســێ جار لە دادگا كەیســی دۆڕاندووە، ئێمە 
راپۆرتەكەمــان ئامــادە كــردووە و داومانەتە 
سەرۆكایەتی پەرلەمانی كوردستان بۆ ئەوەی 

بەدواداچوونی بۆ بكرێت".
بەڵام ســەرۆكی دەســتەی مافــی مرۆڤ 
هەموو تۆمەتەكان رەتدەكاتەوە. زیا پترۆس 
بە )رووداو(ی راگەیاند: "ئێمە لە شــوێنێكی 
زۆر خــراپ بوویــن كــە رووبەرەكــەی 200 
مەتر بوو. هیچمان نەبوو، فەرمانبەر لەســەر 
تەنەكە دادەنیشــت، ژوورێكی شەش مەتری 

10 فەرمانبەری تێدابوو. نووســراوێكمان بۆ 
وەزارەتی دارایی كرد و بە دەرخستەی دارایی 
و رێكاری فەرمی كەلوپەلمان كڕی، راپۆرتی 
دیوانی چاودێری داراییش هەیە كە لەو ساڵە 

)2013( هیچ كێشەیەكمان نییە".
بۆ وەرگرتنەوەی دەسەڵات لە بەڕێوەبەری 
گشــتی دیوانیش، سەرۆكی دەستەكە دەڵێ: 

"هەرچەندە وەرگرتنەوەی دەسەڵات لە پلەی 
بەڕێوەبەری گشــتی لە دەسەڵاتی من نییە، 
بەڵام من دەسەڵاتم لێوەرگرتووەتەوە، چونكە 
بەپێی ماددەی 7ی یاســای دەســتەی مافی 
مرۆڤ بەڕێوەبەری گشــتی دەبێت بڕوانامەی 
زانكۆی هەبێت و پسپۆڕ بێت لە بواری خۆی، 
بەڵام ئەو بڕوانامەكەی كیمیایە. بەپێی یاسا 
پەیوەندی بە پۆستەكەیەوە نییە، لیژنەیەكم 
لە بەڕێوەبەری گشــتی یاسا و مافی مرۆڤ، 
پێكهێنــا،  كارگێــڕی  دوو  و  یاســایی  دوو 
نووســراوەكەمان نارد بۆ ئەنجوومەنی شــورا 
و دوای گەڕانەوەی لە وەقائیعی كوردســتان 
بڵاوكرایــەوە. هەر شــتێكیش لــە وەقائیعی 
كوردســتان بڵاوكرایــەوە دەخرێتــە بــواری 

جێبەجێكردن، منیش جێبەجێم كرد".
ســەرۆكی دەســتەی مافی مرۆڤ پێیوایە 
ئەوەی بەرامبەری دەكرێ "پیلانگێڕییە". زیا 
پتــرۆس دەڵێ: "لەبەرئەوەی من مەســیحیم 
و ســەر بە حیزب نیم، دژایەتیــم دەكرێت و 
ئەوان ســەرۆكێكی مەســیحییان قبوڵ نییە. 
من لــە پەرلەمانەوە دەستنیشــانكراوم و بە 
دەنگدان هاتوومەتە ئەو پۆستە، بۆیە ئەگەر 
تێبینییەكیان لەســەر من هەیــە پەرلەمان و 
لیژنەی دەســتپاكی و دەستەی دەستپاكیش 

دەتوانن لێكۆڵینەوەم لەگەڵ بكەن".

شكار ئەحمەد
رووداو - هەولێر

ئەنجوومەنی پارێزگای سلێمانی بەداواداچوون 
بۆ گرێبەســتێكی حكومەت لەگەڵ كۆمپانیایەك 
دەكات كــە پــڕۆژەی دووســایدكردنی كــەلار – 
ســلێمانی وەرگرتووە، بــەڵام لەنێــو پڕۆژەكەدا 
لەبری دانانی تاوەر و ستوونی نوێی كارەبا، تاوەر 

و ستوونە كۆنەكانی داناوەتەوە.
كەریــم عەلــی، ســەرۆكی لیژنــەی وزە لــە 
ئەنجوومەنی پارێزگای سلێمانی كە بەداواداچوونی 
بۆ دۆســیەكە كردووە، بــە )رووداو(ی گوت: "لە 
پڕۆژەی دووسایدكردنی گەرمیان – سلێمانی كە 
لەلایەن كۆمپانیای بێشكان بە تەندەر لە وەزارەتی 
ئاوەدانكردنەوە وەرگیراوە، 295 ســتوونی كارەبا 
و 25 تــاوەری كارەبــای 32 كەیڤــی لــە نێوان 
دەربەندیخــان بــۆ ناحیــەی باوەنــوور – پێباز 
بەر پڕۆژەكە دەكەون. بەپێی گرێبەســتی نێوان 
وەزارەت و كۆمپانیاكە دەبێت ســتوونی كارەبای 

نوێ دابنرێن، بەڵام كۆمپانیاكە نەیكردووە".
وەبەرهێنەرەكــە  دەڵێــت،  عەلــی  كەریــم 
دەیەوێت ســتوونە كۆنەكان و لەكاركەوتووەكان 
دابنێتەوە: "ئەمەش گەندەڵییەكی گەورەیە. دوای 
بەدواداچوون دەركەوت بەشــێك لەو ســتوونانە 
خــوار بــوون و هەندێكیشــیان هێنــدە خراپــن 
بەكەڵكــی ئــەوە نایەن دابنرێنــەوە، بۆیە لایەنە 
پەیوەندیدارەكانمان ئاگادار كردووەتەوە، ئەوانیش 
بەڵێنیــان داوە رازی نەبــن بــەوەی كۆمپانیاكە 

دەیكات".
بەگوتەی سەرۆكی لیژنەكە، نرخی ئەو تاوەر و 
ستوونانەی لە گرێبەستەكەدا هاتووە زۆر زیاترە 
لە نرخی راســتەقینەیان. لەوبــارەوە دەڵێ: "بۆ 
هــەر یەكێك لە تاوەرەكان بــڕی 40 هەزار دۆلار 
دانراوە، بۆ ستوونەكانیش نزیكەی 1500 دۆلار لە 
تەندەرەكە دانراوە، لەكاتێكدا ئەو نرخە زۆر زۆرە 
كە بۆ ستوونەكان دانراوە. لە بازاڕدا بە 400 بۆ 
500 دۆلارە، بۆیــە بە دانانی ســتوونە كۆنەكان 
كۆمپانیاكە بڕی 450 هەزار دۆلار لەسەر حیسابی 

پڕۆژەكە قازانج دەكات".
دووســایدكردنی پڕۆژەكە دوو قۆناغ بووە، لە 

سنووری ئیدارەی گەرمیان هیچ كێشەیەكی نییە و 
تەواو بووە، بەڵام ئەوەی سەر بە بەڕێوەبەرایەتی 
گشــتیی كارەبــای ســلێمانییە، ســتوونەكانی 
گــۆڕاون و هێشــتا تەواو نەكــراوە. حازم كەریم، 
بەڕێوەبەری گشتی كارەبای گەرمیان بە )رووداو(
ی راگەیاند: "ئەو بەشــەی كە ستوونە كۆنەكانی 
لێ چەقێنراوەتەوە دەكەوێتە سنووری سلێمانی، 
بەتایبەتی رێگــەی دەربەندیخان، بــەڵام ئەوەی 
كەوتووەتە ســنووری گەرمیان هیچ ســتوونێكی 
كــۆن دانەنــراوە و هەمــوو ســتوونەكان تازەن. 
ستوونە كۆنەكانیشمان داوەتەوە بەڕێوەبەرایەتی 

كارەبای گەرمیان".
بەڕێوەبەرایەتی گشــتیی كارەبای ســلێمانی 
بەدواداچــوون بــۆ پڕۆژەكــە دەكــەن. ســیروان 
محەممــەد، گوتەبێــژی كارەبــای ســلێمانی بە 
)رووداو(ی راگەیاند: "بەڕێوەبەری گشتی كارەبای 

سلێمانی داوای راپۆرتە بەراییەكانی ئەو پڕۆژەیەی 
كردووە تا بەدواداچوون بۆ ئەو كارەی كۆمپانیاكە 
بكرێ، ئەگەر راست بێت بەدڵنیاییەوە رێگری لە 
كۆمپانیاكە دەكەین و رووبەڕووی رێكاری یاسایی 

دەكرێتەوە".
هــەر لەوبارەوە عەدنان خەلیــل، بەڕێوەبەری 
رێگاوبانی گەرمیان دەڵێت: "گرێبەستەكە لەگەڵ 
كۆمپانیای بێشــكان كراوە، بەپێی تەندەرەكەش 
ئــەو كەلوپەلانــەی بەكاردەهێنرێــن نابێت هیچ 
كێشــە و خەوشــێكیان هەبێت. بۆ ستوونەكانی 
كارەباش دەبێــت رەزامەندی لایەنی پەیوەندیدار 
كە بەڕێوەبەرایەتی كارەبایە وەربگیرێ، داواشمان 
لە كارەبــای گەرمیــان و دەربەندیخــان كردووە 
سەرپەرشــتی بڕگەی كارەبــای پڕۆژەكە بكەن. 
ئێمــە ئەندازیاری خۆمان لــە پرۆژەكەدا هەیە و 

رێگە نادەین ستوونی كۆن دابنرێ".

شكار ئەحمەد
رووداو - هەولێر

پۆلیســێكی ســەر بــە قایمقامییەتــی هەولێر 
تاوەكو ئێســتا زیاتر لە 3000 ســەگی كوشتووە، 
تەنیــا هەفتــەی رابردوو لــە هەڵمەتێكــدا لەگەڵ 
تیمێكی شارەوانی نزیكەی 40 سەگی بەرەڵڵای لە 
گەڕەكەكانی شاری هەولێر كوشتووە. رێكخراوێكی 
پاراستنی ئاژەڵانیش سكاڵا لە دژی سەگكوژەكان 

تۆمار دەكات.
درەنگانــی شــەوی 2019/10/15 لــە چەنــد 
گەڕەكێكی هەولێر هەڵمەتێك بۆ كوشتنی سەگی 
بەرەڵڵا دەســتیپێكرد. مەجید عەلی، دانیشتووی 
شــاری زەیتوون لە هەولێر دەڵێت: "دوای سەعات 
ســێی بەرەبەیان بــوو، دوو ئۆتۆمبێلی بچووك و 
ئۆتۆمبێلێكی هەڵگرتنەوەی زبڵ و خاشاك هاتنە 
گەڕەكەكە و دەســتیان بە كوشــتنی ئەو ســەگە 
بەرەڵایانە كرد كە لەوێ بوون، بەدەیان ســەگیان 
كوشت، بەشێك لەو سەگانەیان برد، هەندێكیشیان 

بە برینداری بەجێهێشت".
ئەگەرچی مەجید دەڵێت ئەوانەی سەگەكانیان 
كوشت كارمەندی شارەوانی بوون، بەڵام شارەوانیی 
هەولێــر دەڵێن ئــەوان هیچ ســەگێكیان بە چەك 

نەكوشتووە.
بەڕێوەبــەری  خەلیــل،  فەرمــان  ئەندازیــار 
خزمەتگوزاری و ژینگەپارێزی لە شارەوانیی هەولێر 
بە )رووداو(ی راگەیاند: "بەپێی یاسا ئەو سەگانەی 
دەبنە مەترســی بۆ ســەر ژیانی مرۆڤ دەتوانرێت 
بكوژرێــن، بــەڵام ئێمە ســەگ ناكوژیــن، چونكە 

سەگكوشتن قەدەغەیە و چەكیشمان پێ نییە".
بەڵام ئەوەی ســەگەكانی كوشــتووە پۆلیسی 
قایمقامییەتــی هەولێــرە و پشتڕاســتی دەكاتەوە 

هەڵمەتەكە بە بڕیاری شارەوانی بووە. 
محەممــەد عەلــی كــە سەگكوشــتن بووەتــە 
پیشــەی، بــە )رووداو(ی گوت: " لەســەر داوای 
خەڵك كە داوای لەنێوبردنی سەگەكانیان كردبوو، 
شەوی 15ی ئەم مانگە لە هەڵمەتێكدا شارەوانیی 
هەولێر لەگەڵ ئیدارەی گەڕەكەكان هەڵمەتەكەیان 
دەستپێكرد، من ئەو شەوە لە سێ شوێنی جیاوازی 
شــاری زەیتوون، منارە و شــوقەكانی هانا ستی، 
40 ســەگم بە ساچمە كوشت، دواتر سەگەكانیان 
بردە كانی قرژاڵە. لەوێ دەســووتێنرێن و ژێرخاك 

دەكرێن".
محەممەد عەلی كە زیاتر لە 20 ســاڵە سەگی 
بەرەڵــا دەكوژێــت، بــە گوتــەی خــۆی تاوەكو 
ئێســتا "3000 ســەگی كوشــتووە". ئەو دەڵێت: 
"من دەیانكــوژم و شــارەوانیش وێنەیان دەگرێت 
و فڕێیانــدەدات. ئەگــەر رێگەم پێبــدەن و پارەی 
گوللەكانــم بدەنەوە هەموو شــەوێك 100 ســەگ 

دەكوژم".
ئەگەرچــی دەگوتــرێ محەممەد بۆ كوشــتنی 
سەگەكان پارە وەردەگرێ، بەڵام ئەوەی رەتكردەوە 
و گوتــی: "بێجگە لــە مووچەكەم هیــچ پارەیەك 
وەرناگــرم، بــەڵام جارجارە بەخشیشــم دەدەنێ، 
لــە هەڵمەتەكەی ئەو شــەوەدا 100 هەزار دینارم 
وەرگرت كە 50 هەزار دیناری پارەی گوللەكان بوو، 
50 هەزار دیناریشــم وەكو بەخشــیش لە ئیدارەی 

شاری زەیتوون وەرگرت".
كوشــتنی ســەگەكان لە هەولێر ئاژەڵدۆست و 
رێكخراوەكانــی داكۆكیكردن لــە ئاژەڵانی نیگەران 

كردووە. 
بەختیار خالید، سەرۆكی رێكخراوی داكۆكی لە 
ئاژەڵان بە )رووداو(ی راگەیاند: "لەسەر حاڵەتەكانی 
كوشــتنی ئاژەڵ و كوشتنی سەگەكانیش لە چەند 
شــەوی رابردوو ئێمە گردبوونەوەیــەك دەكەین و 
یاداشتێك دەدەینە پەرلەمانی كوردستان، دواتریش 
لە دادگا سكاڵا لەدژی ئەوانە تۆمار دەكەین كە لە 

هەڵمەتی سەگكوژییەكە بەشدار بوون".

شكار ئەحمەد
رووداو - هەولێر

وەبەرهێنەرێــك لــە كــەلار 50 شــوقە لــە 
پڕۆژەیەكی وەبەرهێنەران بەزێدەڕۆیی دروســت 
بــاڵای وەبەرهێنــان و  دەكات، ئەنجوومەنــی 
ئیدارەی گەرمیانیش وەك سزایەك بڕیار دەدەن 
كە دەبێ 60 شــوقە بۆ كەســوكاری شەهیدان 

دروست بكات.
ســاڵی 2009 كۆمپانیــای رووناكی مۆڵەتی 
دروســتكردنی پڕۆژەی نیشتەجێبوونی )هێلان 
ســتی( لــە شــاری كــەلار وەرگــرت، بــەڵام 
وەبەرهێنەرەكە بێجگە لەوەی پڕۆژەكەی تەواو 
نەكردووە و كەموكووڕی لە پڕۆژەكەدا هەیە، 50 
شــوقەش لە نێو پرۆژەكە بە زێدەڕۆیی دروست 

دەكات.
ئەكرەم ساڵح، سەرۆكی شارەوانیی كەلار بە 
)رووداو(ی راگەیاند: "پڕۆژەی هێلان، كۆمەڵێك 
كێشــە و كەموكووڕی تێدا بوو، تاوەكو ئێستا 
رێــكاری تەملیككــردن و وەرگرتنــی پڕۆژەكە 
نەكراوە. وەبەرهێنەرەكە زێدەڕۆیی لە بەشــێك 
لە زەویی سەوزایی و خزمەتگوزاریی پرۆژەكەدا 

كردووە و شوقەی لەسەر دروست كردووە".
ئیــدارەی گەرمیان كۆبوونەوەیەكی لەســەر 
كەموكووڕییەكانــی پرۆژەكە كردووە و پاشــان 
بــاڵای  ئەنجوومەنــی  داوەتــە  كۆنووســێكی 
وەبەرهێنان، ئەوان داوا دەكەن وەبەرهێنەرەكە 
هەمــوو خزمەتگوزارییەكانــی پڕۆژەكــە تەواو 
بكات. لە سزای كەموكووڕی و زێدەڕۆییەكەشیدا 
چەند شــوقەیەك بەبێ بەرامبەر بۆ كەسوكاری 
شەهیدان دروست بكات. ئەكرەم ساڵح دەڵێت: 
"ئەنجوومەنی باڵای وەبەرهێنان كۆنووســەكەی 

پەسەند كردووە و بووە بە بڕیار".
لەبارەی تەواوكردنی شــوقەكانیش، ئەكرەم 
ســاڵح دەڵێ: "بــە بڕیــاری ئەنجوومەنی باڵای 
وەبەرهێنــان و ئیــدارەی گەرمیــان زەوی لــە 
شــوێنێكی دیكــە تەرخان كــراوە بــۆ ئەوەی 

وەبەرهێنەرەكە شــوقەی لەسەر دروست بكات 
و دوای تەواوكردنیشــی دەدرێت بە كەسوكاری 
شەهیدانی شەڕی داعش، هێشتا شوقەكان تەواو 

نەكراون".
بەپێی ئەو مۆڵەتەی بەڕێوەبەرایەتی گشتی 
وەبەرهێنانی سلێمانی لە ساڵی 2009 داویەتی 
بــە وەبەرهێنەرەكــە، پڕۆژەی هێلان ســتی لە 
872 شوقە پێكدێت، بەڵام وەبەرهێنەرەكە 922 

شوقەی دروستكردووە.
یونس ئەحمەد جاف، جێگری سەرپەرشتیاری 
ئیــدارەی گەرمیــان بــە )رووداو(ی راگەیانــد: 
"وەبەرهێنەرەكــە بانگەشــەی ئــەوەی كردووە 
كە وەك دیاری 60 شــوقەی بۆ دانیشــتووانی 
سنوورەكە درووســتكردووە، بەڵام ئەمە دوورە 
لە راســتی، چونكە بــە بڕیاری ژمــارە 225ی 
ئەنجوومەنی باڵای وەبەرهێنان لە 2015/5/28 
ئەو وەبەرهێنەرە پابەند كراوە بە جێبەجێكردنی 
كۆنووســی واژۆكراوی ئیــدارەی گەرمیان، بۆیە 
ئــەم یەكانە دیاری وەبەرهێنەرەكە نین، بەڵكو 
دیاریی حكومەتن بۆ كەســوكاری شــەهیدان و 

كەمدەرامەتان".
جێگری سەرپەرشــتیاری ئیدارەی گەرمیان 
مۆڵەتــی  بەپێــی  "وەبەرهێنــەر  دەشــڵێ: 
وەبەرهێنانــی ژمــارە 185 لــە 2009/7/13 ، 
پڕۆژەكــەی پێكدێت لە 872 شــوقە، بەڵام ئەو 
922 شوقەی دروستكردووە، بەم پێیە زێدەڕۆیی 
كردووەتە ســەر ئەو زەویانەی كە ســەوزایی و 

خزمەتگوزارین".
بۆ چارەسەركردنی كێشەی زێدەڕۆییەكەش، 
"وەبەرهێنەرەكــە  گوتــی:  ئەحمــەد  یونــس 
شــوقەكانی دروســتكردبوو، بۆیــە پێشــنیاز 
كــرا بــۆ ئەنجوومەنــی بــاڵای وەبەرهێنان كە 
وەبەرهێنەرەكە پابەند بكرێت بە دروستكردنی 
60 یەكەی نیشــتەجێبوون بــێ بەرامبەر و بە 
هەمــوو خزمەتگوزارییەكانیــەوە. ئەنجوومەنی 
بــاڵای وەبەرهێنانیــش بڕیارەكــەی ئیــدارەی 

گەرمیانی پەسەند كرد".

كۆمپانیایەك
فێڵ لە حكومەت دەكات

وەبەرهێنەرێك بە 
دروستكردنی

60 شوقە سزا دەدرێت

50 شوقەی بە زێدەڕۆیی دروستكردبوو سێ دۆسیەی لە دادگا دۆڕاندووە

داوای سەندنەوەی متمانە لە
سەرۆكی دەستەی مافی مرۆڤ دەكرێت

بەڕێوەبەری گشتی كارگێڕی و 
دارایی دەستەی مافی مرۆڤ:

سەرۆكی دەستەی 
مافی مرۆڤ مافی 

خواردووم

پۆلیسەكە: 

ئەگەر پارەی 
گوللەكانم بدەنەوە 

هەموو شەوێك
100 سەگ دەكوژم

سەرۆكی رێكخراوی داكۆكی 
لە ئاژەڵان:

سكاڵا لەدژی ئەوانە 
تۆمار دەكەین 

كە لە هەڵمەتی 
سەگكوژییەكە 

بەشدار بوون

سەرۆكی دەستەی مافی مرۆڤ:

ئەوەی لە دژی من 
دەكرێ پیلانگێڕییە

رۆمیۆ هەكاری، سەرۆكی لیژنەی مافی 
مرۆڤ لە پەرلەمانی كوردستان:

 سەرۆكی دەستەی 
مافی مرۆڤ 

گەندەڵی كردووە

پۆلیسێك 3000 سەگ دەكوژێت

سەرچاوەیەكی ئەمنی

دەروازەی سێمالكا 
كراوەیە، بەڵام لە 
دیوی رۆژئاڤا رێگە 
بە خەڵك نادەن 
بڕۆن

رووداو - هەولێر

پســپۆڕێكی بواری كیمیایی دەڵێت، بە گوێرەی 
نیشــانەكان، ئەو چەكەی محەممــەد حەمیدی پێ 
برینــدار بووە "فۆســفۆڕی ســپییە" كــە چەكێكی 

قەدەغەكراوە.
بەهــۆی پەلامارەكەی توركیا بۆ ســەر رۆژئاوای 
كوردســتان، ژمارەیەك هاووڵاتــی بریندار بوون كە 
جەستەی بەشێكیان سووتاوە، گومان دەكرێ بەهۆی 
فۆســفۆڕی ســپییەوە بریندار بووبــن كە چەكێكی 
قەدەغەكراوە، یەكێك لەوانەش مێرمنداڵێكی تەمەن 
13 ســاڵانە بــە ناوی محەممەد حەمید كە ئێســتا 
لە نەخۆشخانەیەكی باشووری كوردستان چارەسەر 

دەكرێ.
د.ســاڵح نەجیــب، شــارەزای بــواری كیمیــا و 
مامۆســتای زانكۆ دەڵێت: "ئەگەر لە ســاڵی 1980 
رێگــە بــە بەكارهێنانی چەكی فۆســفۆڕی ســپی 
درابێت وەكو بۆمبێكی دووكەڵ بۆ رۆشــنكردنەوە، 
بەڵام بەكارهێنانی وەكو چەك بە هەموو شێوەیەك 

قەدەغەكراوە".
بەپێــی لێكۆڵینەوە ســەرەتاییەكان و بەگوتەی 
هێزەكانی سووریای دیموكرات "محەممەد بە چەكی 
فۆسفۆڕ بریندار بووە". تەواوی جەستەی محەممەد 

لە ملییەوە تاوەكو سكی و پشتیشی سووتاوە.
د.ساڵح ســەبارەت بەو چەكەی محەممەدی پێ 
برینــدار بووە، دەڵێت: "بەپێــی ئەو دووكەڵ و ئەو 

نیشــانانەی لەسەر جەســتەی بریندارەكان بینیم، 
وانیشــان دەدات كە ئــەو ماددەیــەی بەكارهاتووە 

فۆسفۆڕی سپییە".
باســی  كیمیــا  بــواری  پســپۆڕەی  ئــەو 
تایبەتمەندییەكانــی ئــەو چەكــە دەكات و دەڵێت: 
"فۆســفۆڕی ســپی دەتوانــرێ بــۆ هەمــوو جۆرە 
تەقەمەنییــەك بەكاربهێنرێــت، فۆســفۆڕەكە كــە 
كەوتــە بەر هەوا لەگەڵ ئۆكســجین كارلێك دەكات 
و كۆمەڵێــك ئۆكســیدی فۆســفۆڕ دروســتدەكات، 
ئۆكسیدەكەش لەگەڵ ئاو كارلێك دەكات و هەندێك 
ترشی فۆسۆڕیك ئەسید دروستدەكات، ئەو ترشەش 
كاریگەریــی راســتەوخۆی لەســەر پێســت دەبێت 
و دەیســووتێنێ. كاریگەرییەكــەش تەنیا لەســەر 
پێست نییە، بەڵكو لەسەر گورچیلە، جگەر، دڵ و 

ئێسقانەكانیشی هەیە".
ئــەو پســپۆڕە لــەو باوەڕەدایــە، ئــەو چەكەی 
بەكارهاتــووە جگــە لە فۆســفۆڕی ســپی، رەنگە 
هەندێك ماددەی دیكەشــی تێكرابێــت، بۆ ئەوەی 
ماوەیەكی زیاتر بمێنێتەوە و كاریگەری زیاتر بێت.

د.ساڵح دەڵێت لە جیهاندا توێژینەوەكان لەسەر 
فۆســفۆڕی ســپی زۆر زۆر كەمن و كار لەسەر ئەوە 
نەكراوە كە بزانرێت مانەوەی بۆ ماوەیەكی درێژخایەن 
چ كاریگەری و شــوێنەوارێك بەجێدەهێڵێت، بەڵام 
ئــەوە نیشــاندراوە كــە ئەم ترشــە ســووتێنەرە، 
كاریگەرییەكــەی پەیوەســتە بەوەی كەســەكە بۆ 
ماوەی چەند بەركەوتە دەبێت، تاوەكو بەركەوتەكە 

بمێنێتەوە ئەوەندە كاریگەرییەكەی زیاتر و قووڵتر 
دەبێت، چەندە بە خەستی بێت و ماددەی كیمیاوی 
دیكەی لەگەڵ بەكارهاتبێــت كارگەرییەكەی زۆرتر 
دەبێــت "بۆیە پێدەچێــت محەممــەد یەكێك بێت 
لــەو كەســانەی ماوەیەكــی زۆر بەریكەوتبێت، زۆر 
لە نزیكەوە بەریكەوتبێ و فۆســفۆڕە ســپییەكەش 

ماددەی كیمیاوی دیكەی لەگەڵدا بووبێت".
پزیشــكییەكانی  راپۆرتــە  هەرچەنــدە 
نەخۆشــخانەكانی رۆژئــاوا نەیانســەلماندووە ئەو 
بریندارانە بە چەكی قەدەغەكراو و فۆسفۆڕ بریندار 
بووبن، بەڵام پزیشكەكان دەڵێن بەپێی لێكۆڵینەوە 
سەرەتاییەكان، ئەو چەكانەی لە دژیان بەكارهاتووە 
بەهۆی ئەو نیشــانانەی لەســەر جەستەیان هەیە، 

پێدەچێت چەكی قەدەخەكراو بن.
پێشــتر هەریەك لە نەخۆشــخانەی تل تەمر و 
مانگی ســووری كوردی رایانگەیاند كە بەشێك لەو 
بریندارانەی گەیەنراونەتە نەخۆشخانە، پاشماوەی 
هەیــە،  لەســەر جەســتەیان  كیمیایــی  چەكــی 
بــەڵام وەزارەتــی بەرگریی توركیا ئــەو هەواڵانەی 

رەتكردەوە.
حامی ئاكســۆی، گوتەبێژی وەزارەتی دەرەوەی 
توركیا لــە راگەیەندراوێكدا گوتــی: "لە كۆگاكانی 
سوپای توركیادا بەهیچ شێوەیەك چەكی كیمیایی 
نییە. وڵاتەكەمان لە ساڵی 1977ـەوە لایەنێكە لە 
بەڵێننامەی لەنێوبردن و قەدەغەكردنی بەكارهێنان 

و كۆگاكردن و بەرهەمهێنانی چەكی كیمیایی".

پسپۆڕێكی بواری كیمیایی بۆ )رووداو(

محەممەد بە فۆسفۆڕی سپی بریندار بووە

ناسر عەلی
رووداو – دهۆك

ئاوارەكانــی رۆژئاوای كوردســتان بە رێگەی 
قاچاخ خۆیان دەگەیەننە هەرێمی كوردستان، هەر 
خێزانێكیــش بــە 200 – 500 دۆلار لە ناوچەی 

سحێلاوە دەپەڕێتەوە بۆ هەرێمی كوردستان.
رۆژی 9ی ئــەم مانگــە ســوپای توركیــا و 
هێزەكانی ئۆپۆزیســیۆنی ســووریا كــە لەلایەن 
توركیاوە پاڵپشــتی دەكرێن، پەلاماری رۆژئاوای 
كوردستانیان دا. بەو هۆیەوە تاوەكو ئێستا پتر 
لــە 270 هەزار كەس ئاوارە بوون و بەشــێكیان 
روویان لە سنووری هەرێمی كوردستان كردووە. 
كەمــال تاهیــر، خەڵكــی ســەرێ كانــی لە 
رۆژئــاوای كوردســتان، دوو رۆژە گەیشــتووەتە 
هەرێمــی كوردســتان و لــە كەمپی بــەردەڕەش 
نیشــتەجێ كــراوە. ئــەو دەڵێــت: "رێكخــراوە 
مرۆییەكان رۆژئاوای كوردســتانیان بەجێهێشت، 
بۆیە ئێمەش لە ترســی شــەڕ بە رێگەی قاچاخ 

روومان لە هەرێمی كوردستان كرد".
كەمال و ســێ منداڵەكەی 250 دۆلاریان داوە 
تاوەكــو گەیشــتوونەتە شــاری دهــۆك، كەمال 
دەڵێت: "چەند كەســێكی شــارەزا لە ســنووری 
باشووری كوردستان و رۆژئاڤا ئەو كارە دەكەن، 
تەنســیقیان لەگەڵ هێزە ئەمنییەكانــی رۆژئاڤا 

هەیە و خەڵك بە پارە دەرباز دەكەن". 
بــە گوتــەی كەمــال، بەشــێك لــە خەڵكی 
ناوچەكە، دوای گەڕانەوەی سوپای سووریا ناچار 

بــوون مــاڵ و حاڵی خۆیان جێبهێڵــن، چونكە 
ترسیان لە رژێمی بەشار ئەسەد هەیە.

لــە بەهــاری 2011 بەدواوە، بەهۆی شــەڕی 
نێوخــۆی ســووریا نزیكــەی 300 هــەزار كەس 
لــە رۆژئاوای كوردســتانەوە روویــان لە هەرێمی 
كوردستان كردووە و بەشێكی زۆریان لە كەمپەكان 
نیشتەجێ بوون. هەتا پێش پەلامارەكەی توركیا 
220 هــەزار لەو ئاوارانە لە هەرێمی كوردســتان 

مابوون.
ســەرچاوەیەكی ئەمنی لە ناوچەی ســحێلای 
ســنووری كە نەیویســت ناوی بڵاوبكرێتەوە، بە 
)رووداو(ی گوت: "دەروازەی ســێمالكا كراوەیە، 
بــەڵام لە دیــوی رۆژئاڤا رێگە بــە خەڵك نادەن 

بڕۆن، بۆیە خەڵكەكە ناچارە بە نایاســایی و بە 
پارە لە سنوور بپەڕنەوە". 

گوتیشــی: "هەر خێزانێك 200 تاوەكو 500 
دۆلار دەداتــە قاچاخچــی بۆ ئەوەی لە ســنوور 
بپەڕێنرێنەوە، قاخچییەكانیش تەنسقییان لەگەڵ 

هێزەكانی رۆژئاوا هەیە".
بە گوتــەی ئەو ســەرچاوەیە، هەر خێزانێك 
ئاودیوی هەرێمی كوردستان دەبێ، لێكۆڵینەوەی 
لەگــەڵ دەكرێ و پاشــان رێگەی پێــدەدرێ لە 
كەمپەكان نیشــتەجێ ببێ. سەرچاوەكە گوتی: 
"تەنیــا رێگــە بە ئــاوارەی كــورد دەدەین بێنە 

هەرێمی كوردستان".
ســالم ســەعید، گوتەبێژی بۆردی كاروباری 
مرۆیــی لە دهــۆك بــە )رووداو(ی راگەیاند، لەو 
شــەش رۆژەدا نزیكــەی چــوار هــەزار ئــاوارە 
گەیشــتوونەتە شــاری دهۆك، 180 كەسیان لە 
كەمپــی دومیز نیشــتەجێكراون و ئەوانەی دیكە 

رەوانەی كەمپی بەردەڕەش كراون.
رۆژی 2019/10/20 لیژنــەی بــاڵای وەزاری 
لە حكومەتی هەرێمی كوردستان و نوێنەرایەتی 
رێكخراوەكانی ســەر بە نەتەوەیەكگرتووەكان لە 
عێراق و هەرێمی كوردســتان كۆبوونەوە. رێبەر 
ئەحمــەد، وەزیری ناوخــۆی حكومەتی هەرێمی 
كوردســتان، دوای كۆبوونەوەكە لە كۆنگرەیەكی 
رۆژنامەڤانیدا رایگەیاند: "ئەگەر ئەو بارودۆخەی 
لــە ســووریا هەیــە ماوەیەكی درێــژ بخایەنێت، 
پێشــبینی هاتنی نزیكەی 250 هــەزار ئاوارە بۆ 

هەرێمی كوردستان دەكەین".

ناسر عەلی
رووداو - دهۆك

سەربازێكی كوردە و لە ریزەكانی سوپای 
توركیــادا خزمــەت دەكات، یەكێــك بــووە 
لەوانەی بەشــداری لە هێرشی سەر رۆژئاوای 
كوردســتان كردووە، ئەحمــەد ئاڵتان كە لە 
ســەرێ كانیێ بریندار بووە، دەڵێت خۆزگەم 
دەخواســت زوو بكوژرێم و تەقە لە كوردێك 

نەكەم.
لە توركیا، خزمەتی سەربازی زۆرەملێیە، 
كوردی ئەو وڵاتەش ناچارن سەربازی بكەن، 
كاتێكیش شەڕ روودەدات وەكو ئەوەی ئێستا 
لە رۆژئاوا هەیە، ناچارن رووی چەكەكانیان لە 

هاوزمانەكانیان بكەن. 
ئەحمــەد ئاڵتان، گەنجێكی شــارۆچكەی 
ســلۆپیی باكــووری كوردســتانە، تاوەكــو 
كۆتایی ســاڵی رابردوو لە ناحیەی دێرەلووك 
لــە نانەواخانەیەك كاری دەكرد، ســەرەتای 
ئەمســاڵ نــاوی بــۆ ســەربازی گەڕایــەوە و 
ماڵئاوایی لــە هاوڕێكانــی و خاوەنكارەكەی 

كرد.
هەكار ئەمین، كە سەركاری بووە، دەڵێت: 
"ئەحمــەد كوڕێكــی زۆر ئیشــكەر و بــاش 
بوو، ســاڵێك بوو لــەلای ئێمە كاری دەكرد، 

سەرەتای ئەمساڵ ناوی بۆ سەربازی گەڕایەوە 
و ماڵئاوایی لە ئێمە كرد".

ئاڵتان كە ئێســتاش پەیوەندی لەگەڵ هەكار 
ماوە، هەفتەیەك بەر لە هێرشــەكەی توركیا بۆ 
ســەر رۆژئاوای كوردســتان بە تەلەفۆن قسەی 
لەگــەڵ كــردووە و گوتوویەتــی یەكێكــە لــەو 
سەربازانەی بۆ بەشداری لە شەڕەكە دەنێردرێن 

و ناچاریشە بچێت.
هەكار پێنج رۆژ لەمەوبەر قسەی لەگەڵ ئاڵتان 
كردووە، ئەڵتان پێیگوتووە كە بەشداریی شەڕی 
ســەرێ كانیێی كــردووە و بە ســووكی بریندار 
بووە، ئێســتا لە نەخۆشخانەیەكی سەر سنوور 
چارەســەر وەردەگــرێ. بەڵام بە هاوڕێكەشــی 
گوتبــوو "حــەزم دەكــرد زوو بكوژرێــم بــەس 
شــەڕی كورد نەكەم". گوتبووشی: "چەكدارانی 
ئۆپۆزیسیۆن بە شێوەیەكی زۆر دڕندانە پەلاماری 

كورد دەدەن".
ئەحمــەد زیاتــر لەبــارەی ئــەو هێرشــە بۆ 
ســەركارەكەی پێشووی باس كردووە و دەڵێت: 
"هەستێكی زۆر ناخۆشم هەبوو كە دەربازی ناو 
خاكی رۆژئاڤای كوردستان بووین، دەمزانی ئێمە 
ناحەقیــن و نەمتوانی هیچ شــتێكیش بكەم بۆ 
ئــەوەی ســەربازانی توركیا هیــچ گومان لە من 
نەكــەن، تەنیا یەك هیوام هەبوو، هەر دەمگوت 
خوایــە گوللەیەكــم بــەر بكەوێــت و بكوژرێم، 

ئێســتاش كە بە ساچمەی هاوەن بریندار بووم، 
خۆزگــە دەخــوازم چــاك نەبمــەوە و نەچمەوە 

بەرەكانی شەڕ".
سلۆپی شارۆچكەیەكی سەر سنووری رۆژئاڤا 
كوردستانە، چەند خزمێكی ئەحمەد لە ریزەكانی 
هەسەدەدان. هەكار لە زاری ئەحمەدەوە دەڵێت: 
"جگــە لــەوەی ئــەوان كوردن و لەســەر خاكی 
خۆیانن، چەند خزمــی نزیكی خۆم كە خەڵكی 
شارۆچكەكانی رۆژئاڤای كوردستانن، چەكداری 
یەپەگەن، چ لەوە ناخۆشتر هەیە شەڕ بەرامبەر 

خزمی نزیكی خۆت بكەی".
لە توركیا هەر كەسێك تەمەنی گەیشتە 21 
ساڵ دەبێ سەربازی بكات، ئەگەریش رازی نەبوو 
ئەوە دەتوانێ خزمەتی ســەربازییەكەی بە پارە 

بكڕێتەوە كە 31 هەزار لیرە )5351( دۆلارە.
سامی ســاڵح گەنجێكی كوردی شارۆچكەی 
جۆلەمێرگە و ئەمســاڵ خزمەتی سەربازییەكەی 
كڕیوەتەوە و دەڵێت: "ئەگەر سەربازیم بكردایە، 
دەبوو شــەڕی پەكەكە یان وەكو ئەمڕۆ شــەڕی 
یەپەگە بكەم". سامی پێیوایە زۆر گەنجی دیكەی 
كورد ئامادەنین ســەربازی بكەن، بەڵام پارەیان 

نییە خزمەتی سەربازی بكڕنەوە.

ئاسۆ سەراوی
رووداو - هەولێر

كاركردن لەسەر پرۆژەیاسای چاكسازی لە 
خانەنشینی و مووچە ء دەرماڵەكان، بە خاوی 
كۆمەڵــی  پەرلەمانتارێكــی  بەڕێوەدەچێــت، 
ئیسلامی دەڵێت: "زۆربەی پەرلەمانتاران دژی 
پــڕۆژە یاســاكەن". پەرلەمانتارێكی پارتیش 
دەڵێــت ئەگەر یاســاكە پەســەندیش بكرێت، 
گومان لە جێبەجێكردنی هەیە و دەپرســێت: 
"گەرەنتی چییە لە سلێمانی یاساكە جێبەجێ 

دەكرێت؟".
ســۆران عومەر، پەرلەمانتاری فراكسیۆنی 
كۆمەڵی ئیسلامی لە پەرلەمانی كوردستان كە 
خۆی بە خاوەنی پڕۆژەیاســای چاكســازی لە 
خانەنشینی و مووچە ء دەرماڵەكان دەزانێت، 
دەڵێــت لــە ســاڵی 2015 پــڕۆژە یاســاكەی 

پێشكەشــی پەرلەمانی كوردستان كردووە. لە 
مانگــی 11ی 2017ش بــە فەرمی پڕۆژەكەی 
رادەســتی ســكرتێری ئەنجوومەنــی وەزیران 
كردووە، دواتر حكومەت كردوویەتی بە پڕۆژە 
یاسا ء بۆ خولی رابردووی پەرلەمانی ناردووە.
ئــەو پەرلەمانتــارەی كۆمەڵــی ئیســامی 
جەخــت لــەوە دەكاتــەوە كە پڕۆژە یاســاكە 
دوژمنــی كــەم نییــە ء ئەگــەر لــە پەرلەمان 
پەسەندیش بكرێت، جێبەجێكردنی لە واقیعدا 
قورس دەبێت. سۆران عومەر دەڵێت: "زۆربەی 
پەرلەمانتاران دژی پڕۆژە یاســای چاكسازین، 
ئــەوەش لەبــەر كەمكردنــەوەی مووچەی پلە 

باڵاكانە كە لە پڕۆژە یاساكەدا هاتووە".
لیژنــەی  ئەندامــی  كــە  عومــەر  ســۆران 
دارایــی ء كاروبــاری ئابووری پەرلەمانیشــە، 
پێیوایە چاكســازی بە تەنیا لە خەرجییەكان 
بــەس نییــە، بەڵكــو دەبێــت چاكســازی لە 

ســەرچاوەكانی داهاتــی وەك گومرگ ء خاڵە 
ســنوورییەكان ء داهاتەكانی وەزارەتی ناوخۆ 

ء نەوتیش بكرێت.
پڕۆژەیاســای چاكســازی لە خانەنشینی و 
مووچە و دەرماڵە و بەخشین و ئیمتیازاتەكان 
مــاددە   24 لــە  كوردســتان  هەرێمــی  لــە 
پێكهاتبــوو، بەپێی ئەو پڕۆژە یاســایە كە لە 
خولی رابــردووی پەرلەمان پەســەند كرابوو، 
كەمترین مووچەی خانەنشینی پەرلەمانتارێك 
كــە تەنیا خزمەتی پەرلەمانــی هەبێت، زیاتر 
لــە دوو ملیــۆن 500 هــەزار دینــارە. بەپێی 
ســاڵانی خزمەتیش مووچەی خانەنشینییەكە 
زیاتــر دەبێت، ئەمەش ناڕەزایــی لێكەوتەوە، 
بۆیە حكومەت پرۆژە یاســاكەی لە پەرلەمان 

كشاندەوە.
بەپێــی زانیاری پەرلەمانتاری فراكســیۆنی 
لایەنێكی ئیســامی لە پەرلەمانی كوردستان، 

فراكسیۆنی پارتی هەموو هەوڵێكی بۆ ئەوەیە 
پڕۆژە یاساكە بەزوویی پەسەند بكرێت، بەڵام 
فراكســیۆنی یەكێتی بــەو جۆرە نییە "چونكە 
بە پەسەندكردنی یاساكە یەكێتی زەرەرمەندی 

یەكەم دەبێت".
لوقمان وەردی، پەرلەمانتاری فراكســیۆنی 
یەكێتــی رەتیكردەوە یەكێتی دژی تێپەڕاندنی 
یاساكە بێت و گوتی: "یەكێتی فراكسیۆنەكەی 
ء تیمی حكومەتیشــی پشــتیوانی تەواوی لە 
پــڕۆژە یاســاكە دەكات، بەڵام ئــەوەش لەبیر 
نــاكات كە دەبێت كاری جدی لەســەر داهاتە 
جۆراوجۆرەكانــی حكومەتیش بكرێت، چونكە 
خەڵــك هــەزار ء یــەك پرســیاری لەســەر 
داهاتەكانــی حكومەت هەیە، بۆیە دەبێت لەو 
پــرۆژە یاســایەدا نەك خەرجییــەكان بەتەنیا 
كەم بكرێتەوە، بەڵكو داهاتەكانیش رۆشــنایی 

تەواویان بخرێتە سەر". 

پەرلەمانتارێكی پارتی دەڵێت گومانی هەیە 
ئەگەر یاســاكە پەســەندیش بكــرێ، لە زۆنی 

سەوز جێبەجێ بكرێ. 
هیڤیدار ئەحمەد، جێگری سەرۆكی لیژنەی 
دارایی ء پەرلەمانتاری فراكســیۆنی پارتی لە 
پەرلەمانی كوردســتان دەڵێت: "ئەگەر پڕۆژە 
یاساكە لە پەرلەمانیش پەسەند كرا، گەرەنتی 
چییە لە ســلێمانی جێبەجێ بكرێت؟ بۆیە من 
وای دەبینــم شــەڕی جێبەجێكردنی یاســاكە 

قورسترە".
ئــەو پەرلەمانتــارەی پارتــی پێشــنیازی 
ئــەوە دەكات، وشــەی دادپــەروەری بۆ ناوی 
پڕۆژە یاســاكە زیاد بكرێــت، چونكە ئەو وای 
دەبینێ بە جێبەجێكردنی ئەو پڕۆژە یاســایە 
دادپەروەری بۆ مووچە دەگەڕێتەوە، بەتایبەت 
لــە پرســی دەرماڵەكاندا ء دەڵێــت: "70%ی 
داهاتــی كوردســتان بــۆ مووچەیــە ء 56%ی 

مووچەكانیــش دەرماڵەیە، لە هیچ شــوێنێكی 
دنیا شتی لەو جۆرە نییە بودجەی دەرماڵە لە 
بودجەی مووچــەی بنەڕەتی زیاتر بێت، بۆیە 

دەبێت دەرماڵەكان رێكبخرێنەوە".
حاكم ئەحمەد ئەنوەر، ســەرۆكی دەستەی 
دەســتپاكی لە هەرێمی كوردستان ء ئەندامی 
ئەو لیژنە هاوبەشەی لە حكومەت ء پەرلەمان 
دروســتكراوە بــۆ پێداچوونــەوە بــە پــڕۆژە 
یاســاكە، بــە )رووداو(ی راگەیاند، لە یەكەم 
كۆبوونەوەی لیژنەكەیــان كە لە دوو هەفتەی 
رابردوودا كرا، ئەوە خراوەتەڕوو كە حكومەتی 
هەرێمــی كوردســتان لەگــەڵ ئــەو حیزبانەی 
پێكهێنــەری حكومەتــن كۆدەبێتەوە، ئەمەش 
لــە پێناوی ئەوەی پێش ناردنی رەشنووســی 
پــڕۆژە یاســاكە بۆ پەرلەمــان، بۆچوونی ئەو 
حیزبانەش وەربگرێت، "تاوەكو پەسەندكردنی 

لە پەرلەمان قورس نەبێت".

ئاوارەكانی رۆژئاوا بە قاچاخ 
حەزم دەكرد بكوژرێم دێنە هەرێمی كوردستان

بەس شەڕی كورد نەكەم

زۆربەی پەرلەمانتاران دژی پڕۆژەیاسای چاكسازین
پەرلەمانتارێك:

سەربازێكی كوردی سوپای توركیا:

محەممەد حەمید لە نەخۆشخانەیەكی باشووری كوردستان چارەسەر دەكرێ

رێباز عەلی
رووداو - بەغدا

نزیكــەی دوو هەفتەیــە ســوپای توركیا و ئەو 
گروپە چەكــدارەی فەرمان لە توركیــا وەردەگرن، 
دەستیان بە هێرشێك بۆ سەر رۆژاڤای كوردستان 
كــردووە. فاتح یڵدز، باڵیۆزی توركیا لە عێراق، لە 
هەڤپەیڤینێكدا لەگەڵ )رووداو( كە لە بەغدا لەگەڵی 
كراوە، رەتیدەكاتەوە ئەو ئۆپەراســیۆنە هێرش بێ 
و ئەو بە "بەرگــری لەخۆكردن" ناوی دەبات. یڵدز 
دەشــڵێت كە "لەم كاتەدا" هێزەكانیــان لە عێراق 

ناكێشنەوە.

"دژی كورد نین"
لە رۆژی نۆی ئۆكتۆبەرەوە توركیا دەســتی بە 
هێرشــێك بۆ ســەر رۆژاڤای كوردســتان كردووە، 
ئامانجی ئەم پەلامارە وەك بەرپرسانی تورك دەڵێن، 
ئەوەیــە كــە ســوپای وڵاتەكەیان بــە قووڵایی 32 
كیلۆمەتر بچێتە ناو خاكی سووریاوە و ناوچەیەكی 
"ئارام" لەســەر ســنووری رۆژاڤا بۆ ئــەو ملیۆنان 

ئاوارە سوورییە دروست بكەن كە پەنایان بۆ توركیا 
بــردووە. بــەڵام ئەم هێرشــە كاردانــەوەی توندی 
كۆنگرێســی ئەمریكی، وڵاتانی ئەوروپا و كۆمكاری 
عەرەبی بەدواداهات. فاتح یڵدز بە )رووداو(ی گوت: 
"پێش هەموو شتێك ئەوەی بە هێرشی ناودەبەن، 
ئێمە بە هێرش ناوی نابەین، بەڵكو ئۆپەراسیۆنێكە 

بەپێی نۆرمە نێودەوڵەتییەكان دەكرێ".
گواستنەوەی چەند ملیۆنێك پەناخوازی سووریی 
زۆرینە عەرەبی سوننەی نیشتەجێی توركیا بۆ سەر 
ســنووری نێوان توركیا و ناوچەی ژێر دەســەڵاتی 
هەسەدە لە رۆژاڤا، هەڕەشەیەكی جدی لە گۆڕینی 
دیمۆگرافیای ناوچەكە دەكات، بەڵام باڵیۆزی توركیا 

لــە بەغدا دەڵــێ: "ئێمە بەهیچ شــێوەیەك لەدژی 
كــورد لە شــەڕدا نین و توركیــا دژی كورد نییە". 
ئەو لەبارەی پرۆسەی گەڕاندنەوەی چەند ملیۆنێك 
پەناخوازی سووری دەڵێت: "بنەمای یەكەم ئەوەیە 
گەڕانەوەكــە ئارەزوومەندانە بــێ. ناكرێ بەزۆر ئەو 
خەڵكــە بگەڕێندرێنــەوە"، بەڵام نەیشــاردەوە كە 
"بــۆ ئەوەی ئــاوارەكان بگەڕێنەوە، پێویســتە لەو 
ناوچەیەی دەیانەوێ بــۆی بگەڕێنەوە هەلومەرجە 
بنەڕەتییــەكان بڕەخســێنین، گرنگترین شــتیش 

لەناوبردنی رێكخراوە تیرۆریستییەكەیە".

"هێز لە عێراق ناكێشینەوە"
باڵیــۆزی توركیا لە بەغدا ئامادە نەبوو ژمارەی 
بنكە سەربازییەكانی توركیا لە عێراق ئاشكرا بكات، 
بــە گوتەی خــۆی "ئەو داتا ســەربازییانە كەمێك 
دوورن لە جیهانی دیپلۆماســییەوە، بە شێوەیەكی 
گشتی ئێمە خۆمان دەبوێرین لە قسەكردن لەبارەی 
ئــەو ژمارانە، ژمــارەی سەربازەكانیشــمان بەپێی 

گۆڕانی رەوشەكە دەگۆڕێ".
حكومەتی عێراق لە چەندین بۆنەدا داوای كردووە 
توركیا سەربازەكانی لە خاكی عێراق بكێشێتەوە. 
فاتیح یڵدز پێیوایە "بۆ پەیوەندییەكی تەندروســت 
لە نێوان هەردوو وڵاتدا پێویستە ئەوە بكرێ، بەڵام 

ئێمە باسی واقیع دەكەین".
یڵدز لە وەڵامی پرسیارێكی )رووداو(دا سەبارەت 
بەوەی ئاخۆ پێیوایە ئەوە روودەدات؟ گوتی: "لەم 

كاتەدا نەخێر، چونكە بۆ شەڕی پەكەكە پێویستمان 
بــە ســەربازەكانمانە لە عێــراق، لەگەڵ هاوشــانە 
عێراقییەكانمــان لــە بەغدا و هەرێمی كوردســتان 
هەڵدەدەین ئەو هاوئاهەنگییە بۆ رووبەڕووبوونەوەی 

پەكەكە بخەینە چوارچێوەیەكی نموونەیی". 

گوتیشی: "چارەنووسی بنكەی سەربازیی توركیا 
لە باشیك، دەكرێ لەگەڵ پێویستییەكانی قۆناغەكە 

بگونجێنرێ".

یەك دەروازەی سنووری بەس نییە
توركیــا و عێراق تەنیا یەك خاڵی ســنوورییان 
هەیــە بۆ ئاڵوگــۆڕی بازرگانی كە ئەویش ئیبراهیم 
خەلیلە. ماوەیەكە لایەنی توركی بۆ پەراوێزخستنی 
هەرێمی كوردستان و بەهێزكردنەوەی دەستی بەغدا 

لە بەرامبەری، بیر لە دەروازەی ئۆڤاكۆی دەكاتەوە 
لە بەرامبەر پێشخابوور كە راستەوخۆ بە مووسڵەوە 
دەبەســترێتەوە. دیپلۆماتە توركەكە دەڵێ: "ئێمە 
جەختمان لەوە كردووەتەوە كە یەك خاڵی سنووری 
بەس نییە. ئێمە هەوڵی دۆستەكانمان لە حكومەتی 
هەرێمی كوردســتان و بەغدا بــەرز دەنرخێنین كە 
دەیانــەوێ پەرە بە ئیبراهیم خەلیــل بدەن، بەڵام 
پێویستمان بە دەروازەیەكی سنووریی نوێ هەیە".

ســەبارەت بە بیرۆكــەی ئــەو دەروازەیە، یڵدز 
گوتی: "ئێمە گفتوگۆی باشمان لەگەڵ عێراقییەكان 
لەوبارەوە هەبووە، دەبێ یەكەمجار شوێنی دەروازە 
ســنوورییەكە دیاری بكرێ، لەوەش گرنگتر ئەوەیە 
كە دەبێ هەولێر و بەغدا پێكەوە كاربكەن بۆ ئەوەی 
ئەو دەروازە ســنوورییە نوێیــە دابمەزرێ، چونكە 
دەروازەكە دەكەوێتە ناو پارێزگای دهۆكەوە، كاتێك 
ســەیری ســنووری نێوان عێراق و توركیا دەكەین، 
دەبینین ســنووری دهۆك لەگەڵ ســووریایە، ئێمە 
پەیوەندیی راستەوخۆی سنووریمان لەگەڵ مووسڵ 
نییــە، بۆیــە ئــەو دەروازە نوێیە یەكەمجــار بەناو 

دهۆكدا تێدەپەڕێ".

پێویستمان بە نەوتی عێراقە
عێراق لە پاڵ ئێران دوو دراوســێی توركیان كە 
ســەرچاوەی زەبەلاحی نەوت و غازی سروشتییان 
هەیە. باڵیۆزی توركیا لە عێراق دەڵێ: "ئەو جۆرە 
نەوت و غازەی كە بۆ پیشەسازییەكەمان پێویستە 

ئەوەیە كە لە عێراق هەیە، بە تایبەتی لە كەركووك 
و بەســرە. بۆیە ئێمە زۆر راشكاوانە لەگەڵ دۆستە 
عێراقییەكانمان قســە دەكەیــن و پێیاندەڵێین كە 

پێویستمان بە نەوتەكەتانە".
زۆرینــەی ئــەو نەوتــەی لە عێراقــەوە دەچێتە 
توركیــا نەوتی هەرێمــی كوردســتانە، حكومەتی 
عێراق لەسەر كڕینی نەوت لە كوردستان، سكاڵای 
لەســەر حكومەتــی توركیــا تۆمار كــردووە. یڵدز 
نایشارێتەوە گفتوگۆكانیان لەگەڵ بەغدا "كاریگەریی 
پەیوەندییەكانی نێوان هەولێر و بەغدای لەسەرە كە 
پەیوەندی بە بەشە داهاتەوە هەیە لە سەرچاوەكانی 

وزە".

پەیوەندی لەگەڵ بەغدا و هەولێر
یڵــدز لەبــارەی كاریگەریــی گشتپرســییەكەی 
2017ی كوردستان لەسەر پەیوەندییەكانیان لەگەڵ 
هەولێــر گوتی: "گشتپرســییەكە تەنیــا زیانی بە 
پەیوەندییەكانی هەولێــر و بەغدا نەگەیاند، بەڵكو 

زیانی بە پەیوەندیی توركیا و هەولێریش گەیاند".
پێویســتە  توركیــا،  باڵیــۆزی  گوتــەی  بــە 
پەیوەندییەكان "بخرێنە چوارچێوەیەكی دروستەوە". 
لەبارەی ئەو چوارچێوەیەشــەوە گوتی: "دەبێ ئەو 
راستییە بزانرێ كە پەیوەندییەكانمان لەگەڵ هەولێر 
و ســلێمانی وەك بەشــێك لــە پەیوەندییەكانمان 
لەگــەڵ عێــراق دەبینین"، بــەڵام جەختی لەوەش 
كــردەوە كە "خاڵێكی گرنگ لــە پەیوەندیی نێوان 
عێــراق و توركیــا، بەهێزبوونــی پەیوەندییەكانی 
هەولێر و بەغدایە، تاوەكو ئەو پەیوەندییە باشــتر 

بێ، پەیوەندیی عێراق و توركیا باشتر دەبێ".

قەبارەی بازرگانی
هێرشــی داعــش و وێرانبوونــی ناوچەكانی 
ناوەڕاستی عێراق كاریگەرییان لەسەر بازرگانیی 

نێــوان عێــراق و توركیــا هەبووە. بــەڵام وەك 
یڵدز دەڵێت دەیانــەوێ و كاردەكەن بۆ ئەوەی 
رەوشــی بازرگانــی بگەڕێتــەوە ســاڵانی پێش 
هێرشی داعش، لە كاتێكدا "قەبارەی ئاڵۆگۆڕی 
بازرگانیی نێوانمان لە ساڵی رابردوودا گەیشتە 
زیاتــر لە 13 ملیار دۆلار و پێشــبینی دەكەین 

ئەمساڵ زیاتریش ببێ".
تەعریفــەی  عێراقــی  ئەمســاڵ حكومەتــی 
گومرگی لەســەر كۆمەڵێــك كاڵای توركی زیاد 
كــرد و هــاوردەی هەندێــك كاڵاشــی قەدەغــە 
كرد، ئەوەش وەك پشــتگیرییەك بۆ بەرهەمی 
نێوخۆیــی. باڵیــۆزی توركیا دەڵێــت: "3000 
جۆر كەلوپەل و بەرهەم بە عێراق دەفرۆشین". 
گومرگییانــە  تەعریفــە  "ئــەو  دەكات  داواش 
قۆنــاغ بــە قۆناغ بــن، چونكە پێویســتیان بە 

زەمینەسازییە".

پێشنیازەكەی بارزانی 
قەبووڵ ناكەن

هەرێمــی  ســەرۆكی  بارزانــی،  نێچیرڤــان 
لــە پەیامێكــدا داوای راگرتنــی  كوردســتان، 
هێرشــی توركیای بۆ ســەر رۆژاڤای كوردستان 
كرد و ئامادەگی خۆی بۆ نێوانگیری دەربڕی. 
یڵدز لەبارەی كاردانەوەی وڵاتەكەی بەرامبەر 
"بێگومــان  گوتــی:  دەستپێشــخەرییە،  بــەو 

ســەرۆك نێچیرڤــان بارزانی هاوڕێمانــە، ئێمە 
بــە بەهاوە لە بۆچوون و قســەكانی دەڕوانین، 
هەتــا ئەو جێیەی لەبارەی ســەرۆكایەتیكردنی 
هەرێمــی كوردســتانەوە قســە بــكات. بــەڵام 
و  نێوبژیوانــی  بــۆ  پێشــنیازەكەی  لەبــارەی 
لێكنزیككردنەوەی دوو لایەن، ئەوە ئێمە خۆمان 
بە لایەنێــك نابینین، كاتێــك بەرامبەرەكەمان 

رێكخراوێكی تیرۆریستییە".

فاتیح یڵدز، باڵیۆزی توركیا لە عێراق بۆ )رووداو(:

ئیبراهیم خەلیل بەس نییە و 
پێویستمان بە دەروازەیەكی سنووریی نوێیە

ئەو جۆرە نەوت 
و غازەی بۆ 

پیشەسازیی ئێمە 
پێویستە ئەوەیە كە 

لە عێراق هەیە

قەبارەی ئاڵۆگۆڕی 
بازرگانیمان لەگەڵ 

عێراق زیاتر لە 13 
ملیار دۆلارە

 3000
جۆر كەلوپەل بە 
عێراق دەفرۆشین

هێزەكانمان لە 
باشیك ناكێشینەوە

رووداو - هەولێر

ســێ رۆژ دوای راگەیاندنی ئاگربەست لە رۆژاڤای 
كوردســتان، ژەنەراڵ مەزڵــووم كۆبانی، فەرماندەی 
هێزەكانی سووریای دیموكرات )هەسەدە( رایگەیاند 
كە توركیا ئاگربەســتەكە جێبەجێ ناكات، داوای لە 
ئەمریكاش كرد بەڵێنی خۆی لەبارەی ئاگربەستەكە 
بەرێتەســەر. كۆبانــی لــە لێدوانێكــدا بــۆ ناوەندی 
)دیفێنــس وان( دەڵێــت هەســەدە لەگەڵ رووســیا 
و ســووریا كار ناكات. لەبارەی پلانێكی هاوبەشــی 

رووسیا و توركیاش هۆشداری دەدات.
)وۆڵ  رۆژنامــەی  راپۆرتێكــی  بەگوێــرەی 
ســتریت جورنــاڵ(ی ئەمریكی، چەنــد رۆژێك پێش 
دەســتپێكردنی هێرشــی توركیــا بــۆ ســەر ناوچە 
سنوورییەكانی رۆژئاڤای كوردستان، جەیمز جێفری، 
نێردەی تایبەتی سەرۆكی ئەمریكا لە هاوپەیمانێتیی 
نێودەوڵەتی دژی داعش، بە مەزڵووم كۆبانی گوتبوو 
ئەمریكا نایەوێ وەك ڤێتنامی بەسەر بێ و كاتی بۆ 

كشانەوە بەدەستەوە نەبێ.
كۆبانی لەبارەی دەرئەنجامی كشانەوەی هێزەكانی 
ئەمریــكا لــە ســووریا بــە )دیفێنــس وان( دەڵێ: 
"دەمــەوێ خەڵكــی ئەمریكا ئــاگادار بكەمــەوە كە 
ئــەوەی روودەدات زۆر خراپە و بەبەرچاوی ئیدارەی 
ئەمریكییەوە لەناوچوونی خەڵكی كوردی ســووریا و 

پاكتاوی نەژادی لێدەكەوێتەوە".
كۆتایی هەفتــەی رابردوو، مایك پێنس، جێگری 
سەرۆكی ئەمریكا، رێككەوتنی ئاگربەستێكی راگەیاند 
كە توركیا و هەسەدە پابەند دەكات بەوەی بۆ ماوەی 
120 ســەعات لە ناوچە سنوورییەكان شەڕ رابگرن، 
ئــەوەش بــۆ ئــەوەی یەكینەكانی پاراســتنی گەل 
)یەپەگە( كاتی ئەوەی بەدەســتەوە بێ ئەو ناوچانە 
چۆڵ بكات. رێككەوتنەكە دوای ئەوە هات كە دۆناڵد 
ترەمپ، سەرۆكی ئەمریكا لە ژێر گوشاری كۆنگرێسدا 
بــە جیا قســەی لەگــەڵ رەجەب تەیــب ئەردۆغان، 

سەرۆككۆماری توركیا و مەزڵووم كۆبانی كرد.
فەرمانــدە كوردەكــە جەخت لــەوە دەكاتەوە كە 

توركیــا رێككەوتنە 13 خاڵییەكە جێبەجێ ناكات و 
ئامانجــی دیكەی هەیە، بۆیــە داوا لە ترەمپ دەكات 
"بەڵێنەكــەی بەرێتەســەر". لە كاتێكــدا بە گوتەی 
كۆبانی ژمــارەی كوژراوانی هێزەكەی لــە دوو رۆژی 
یەكەمــی دوای رێككەوتنەكەدا زیاتر بووە لە رۆژانی 
پێــش رێككەوتنــە. 50 شــەڕڤان بەهۆی هێرشــی 
ئاســمانیی توركیاوە شەهید بوون و 100ی دیكەش 

بریندارن.
پەیوەندییــە  لەبــارەی  كۆبانــی  مەزڵــووم 
و  ترەمــپ  لەگــەڵ  خــۆی  تەلەفۆنییەكــەی 
چاوەڕوانییەكانــی لە كۆشــكی ســپی دەڵــێ: "ئەو 
)واتــە ترەمــپ( پێیگوتم كە ئەوەی لەدەســتی بێ 
دەیكات تاوەكو ئەو شــەڕە رابگــرێ، گوتی بەنیازە 
قســە لەگەڵ ئەردۆغان بكات، بڕواشــم وایە هەندێك 
بەڵێنی لە ئەردۆغان وەرگرتووە، بەڵام ئەوەی ئێستا 
رووندەبێتــەوە ئەوەیە كە ئەردۆغان گوێ بۆ ترەمپ 
ناگرێ و بەڵێنەكانی خۆی لەگەڵی ناباتەســەر. داوا 
لە ترەمپ دەكەم بەڵێنەكانی خۆی بەرێتەسەر و ئەو 

شەڕە رابگرێ".
لە بڕگەی یانزدەیەمی رێككەوتنی ئاگربەستەكەدا 
هاتووە: "لایەنی توركی ئۆپەراســیۆنی كانی ئاشتی 
رادەگــرێ بۆ ئەوەی رێگە بە یەپەگە بدات لە ماوەی 

120 سەعاتدا لە ناوچەی ئارام بكێشێتەوە".
پابەنــدی  توركیــا  رەتیدەكاتــەوە  كۆبانــی 
رێككەوتنەكــە بووبــێ و دەڵــێ: "هێزەكانی توركیا 
هێرشێكی هەمەلایەنەیان كردووەتە سەر سەرێ كانی 
و خەڵك و شــەڕڤانەكانمان لەناو شــارەكەدا گەمارۆ 
دراون. ئێمە لەسەر ئەوە رێككەوتین كە كۆریدۆرێكی 
پارێــزراو بكەینەوە بۆ ئــەوەی خەڵك و هێزەكانمان 
بكشێنینەوە، بەڵام توركەكان رازی نین ئەو كۆریدۆرە 

بكەنەوە و گەمارۆكەی سەر شارەكەیان لانەداوە".
فەرماندەكــەی هەســەدە پێیوایــە توركیــا بــە 
ئەنقەســت رێگــە لە كشــانەوەی هەســەدە دەگرێ 
و دەڵــێ: "ئەوان )هێزەكانــی توركیا( بۆ پێنج رۆژ 
درێــژە بە كوشــتاری ئێمــە دەدەن، لە كۆتاییشــدا 

دەڵێ ئەوەتا كوردەكان لە شــارەكە نەكشاونەتەوە‌، 
ئینجا دەســت بە پاكتاوی نــەژادی دەكەن. ئەمەش 

لەبەرچاوی ئەمریكییەكان روودەدات".
 پێناچــێ نــە ئیــدارەی ترەمپ و نــە فەرماندە 
مەیدانییەكانی ئەمریكا گوێیان لە كوشتاری مەدەنی 
بێ. بە گوێرەی راپۆرتەكــەی )جورناڵ(، لە رۆژانی 
یەكەمــی هێرشــەكاندا، كاتێك توركیــا ناوچەكانی 
دەوروبەری كۆبانییان كردبووە ئامانج، خەڵك بەرەو 
بنكەیەكی ئەمریكی نزیك لە شــارەكە رایانكردبوو، 
چونكە پێیانوابوو ئەستەمە توركیا بنكەی سەربازیی 
ئەمریكا بكاتە ئامانج، بەڵام سەربازە ئەمریكییەكان 

خێزانەكانیان لەخۆیان دوورخستبووەوە.
لــە رێككەوتنی ئاگربەســتەكەدا باســی درێژیی 
ســنووری ناوچەكە ناكرێ، ئەردۆغــان جەخت لەوە 
دەكاتەوە كە هێزەكانیان هەتا قووڵایی 32 كیلۆمەتر 
دێنەژوورەوە. مەزڵووم كۆبانی لەبارەی قەبارەی ئەو 
ناوچەیەی رێككەوتنەكە دەیگرێتــەوە دەڵێ: "ئێمە 
تەنیا لەســەر ئەوە رێككەوتووین لە ســەرێ كانی و 
گرێ سپی بكشێینەوە و باسی ناوچەكانی دیكەمان 
نەكــردووە، ناوچەكانی دیكــە كوردین و ئەو خەڵكە 
هیچ شوێنێكیان نییە بۆی بچن، دەیانەوێ كورد روو 

لە كوێ بكات؟".
وجودی هێزەكانی ئەمریكا لە ســووریا دەســتی 
كوردی رۆژئاڤا بۆ دانوســتاندن لەگەڵ توركیا بەهێز 
دەكات و رێگــە خۆشــدەكات بــۆ ئەوەی كــورد لە 
نووسینەوەی دەســتووری نوێی سووریا و داڕشتنی 
سیســتەمی سیاســیی ئەو وڵاتەدا كاریگەری هەبێ. 
فەرمانــدە كوردەكــە هۆشــداری دەدات كــە "ئەگەر 
)هێزەكانــی ئەمریــكا( بەتەواوەتــی لــە ســووریا 

پێكــەوە  توركــەكان  و  رووســەكان  بكشــێنەوە، 
پلانەكەیــان جێبەجێ دەكەن. ئەمــەش هەموو ئەو 
شــتانەی لــەو پێنــج ســاڵە لەگــەڵ ئەمریكییەكان 

بەدەستمان هێناوە تێكدەدات".
كشــانەوەی  هەواڵــی  بڵاوبوونــەوەی  لەگــەڵ 
هێزەكانــی ئەمریكا لە باكووری ســووریا، هێزەكانی 
سووریای دیموكرات بە ناوبژیوانی رووسیا دەستیان 
بە دانوســتاندن لەگەڵ حكومەتی ســووریا كرد، لە 
چوارچێــوەی رێككەوتنێكیشــدا هێزەكانــی رژێم لە 
كۆمەڵێك ناوچەی ســنووریی رۆژئاڤای كوردســتان 

جێگیر بوون، لەوانەش كۆبانی و منبج.
مەزڵووم كۆبانی دەڵێت: "ئەنجوومەنی سووریای 
دیموكرات )مەســەدە( كە باڵی سیاســی و ئیداریی 
هەســەدەیە، لە رۆژانی یەكەمی هێرشــەكەدا روویان 
لە رووســیا و ســووریا نا، بۆ ئــەوەی لەمپەرێك بۆ 
هێرشــی توركیا دابنێن" بەڵام دەشــڵێت: "هەسەدە 
هیچ گفتوگۆیەكی لەگەڵ رووسیا و حكومەتی سووریا 

نەماوە".
مەزڵــووم كۆبانــێ لەوبارەیــەوە بــە )دیفێنس 
وان( دەڵــێ: "ئەمریــكا دەبێ پابەنــدی بەڵێنەكەی 
بێ و ئاگربەســتەكە بســەپێنێ و دواتریش دەتوانن 
یارمەتیدەر بن بۆ ئەوەی چارەسەرێك بۆ پرسی كورد 
لە ســووریا بدۆزرێتەوە. ئەگەر بگوترێ رووسەكان و 
سووریا یارمەتی كورد دەدەن، ئەوە قسەیەكی راست 
نییە. رووســەكان و رژێمی ســووریا هەڵوێســتێكی 

دوژمنكارانەیان بەرامبەر كورد هەیە".

مەزڵووم كۆبانی، فەرماندەی گشتیی هێزەكانی سووریای دیموكرات )هەسەدە(:

دەیانەوێ كورد روو لە كوێ بكات؟
لە ماوەی 

ئاگربەستدا 
50 شەڕڤان 

شەهیدكراون

دیمەشق و مۆسكۆ 
هەڵوێستی 

دوژمنكارانەیان 
بەرامبەر كورد هەیە

گفتوگۆمان لەگەڵ 
رووسیا و سووریا 

نییە

ئەگەر ئەمریكا 
بكشێتەوە، رووسیا 

و توركیا پلانی 
هاوبەشیان جێبەجێ 

دەكەن

)AFP :مەزڵووم كۆبانی، فەرماندەی گشتیی هێزەكانی سووریای دیموكرات )هەسەدە( )فۆتۆ

فاتیح یڵدز، باڵیۆزی توركیا

و  خــۆت  نــاوی  لــە  دەمەوێــت  رووداو: 
وڵاتەكەتەوە دەستپێبكەم، خەڵكی كوێی؟

زێن: ناوم زێن ئەحمەد زێن
رووداو: خەڵكی كوێی؟ 

زێن: سەیشێڵز 
رووداو: سەیشێڵز! دوورگەیەكی بچووكی زۆر 
جوان، هــەزاران میل دوورە، چی تۆی هێنا بۆ 

ئێرە؟ 
ســووریا  لــە  كارەســاتانەی  ئــەو  زێــن: 
روویاندەدا. رژێم زۆر لە موسڵمانانی دەكوشت. 
هەموو شتێك لەســەر شاشەی تەلەڤزیۆنەكان 
بوو. ئەو هەســتەم لا دروســت بوو كە دەبێت 
شتێك بكەم بۆ ئەوەی هاوكاریی برا و خوشكە 
موســوڵمانەكانم بكــەم. زۆر كاریگــەر بوو كە 
دەمبینی چــۆن خەڵك دەمــردن و هیچ كەس 

نەدەهات بە هاواریانەوە. 
رووداو: باشــە، تۆ دەڵێی ئــەو وێنانەی كە 
دەتبینین دەربارەی ئەوەی كە چی لە ســووریا 
روودەدات، كاریگەریــان لەســەرت دانــا، ئــەو 

وێنانەت لە كوێ دەبینین؟
 زێن: لە كەناڵە هەواڵییەكان، ئێم بی سی، 
سی ئێن ئێن، ئەلجەزیرە، بەڵام زۆربەی كاتەكان 
تەماشای ئەلجەزیرەم دەكرد. لەوێوە هەواڵەكانم 
پێدەگەیشتن، بەڵام هەر جارێك كە كەناڵێكت 
دەگــۆڕی ئەو وێنانــەت دەبینــی. تەنانەت لە 
كەناڵەكەی ئێوەشــەوە، ئێستا دەبینم كە چی 

روودەدات لە ئیدلیب. 
رووداو: چیــدی دەزانــی دەربارەی رەوشــی 

ئێرە؟
زێن: دواجار كە تەماشــای هەواڵەكانم كرد، 
هەواڵی هاتنی ســوپای توركیا هەبوو، زۆر لێی 
تێنەگەیشتم، بەڵام باسی 32 كیلۆمەتر ناوچەی 

ئارام یان شتێكی لەو شێوەیە هەبوو.
رووداو: پێتوایە ئەوە شتێكی باشە بۆ تۆ، بۆ 
سووریا؟ بۆ داعش، بۆ موسوڵمانان بە گشتی؟ 
زێــن: ئەوەنــدەی كــە مــن بزانــم توركیــا 
باشــتر ئاگای لێمان دەبێت، ئەوان مرۆییانەتر 

مامەڵەمان لەگەڵ دەكەن. 
رووداو: دەربــارەی داعش چی دەزانی، چی 
بەســەر داعش هــات؟ یان چی بەســەردا دێت 

ئێستا؟ 
زێن: وەكو گوتم ئێمە تەماشــای هەواڵەكان 
دەكەیــن، دوا شــت كە بیســتم، پێموایە ئەوە 
بــوو كە هەندێ بارمتەیــان گرتبوو بۆ پارە، لە 
بیابانەكانی عێراق یان شــتێكی لەو شــێوەیە. 
ئــەوە دوا شــتە كە لەســەر ئەوە بیســتوومە. 
بــەڵام دەزانی ئێمە پێش ئەوەی باغۆز بكەوێت 
داعشمان بەجێهێشت. ئێمە لە سوسە داعشمان 

بەجێهێشــت. لەبەرئەوە دوای ئەو كاتە نازانین 
چییان لێ بەسەر هات، جگە لەوە نەبێت كە لە 

هەواڵەكاندا باس دەكرێت.
رووداو: بۆ بڕیارتان دا داعش بەجێبهێڵن؟ 

زێن: چونكە شــڵەژانی زۆر هەبوو. خواردن 
نەبــوو، دەرمــان نەبــوو. بۆ نموونــە كوڕەكەم 
دووانەیەكی لەدەستدا. چونكە دەرمان نەبوو. 

رووداو: دەرمان نەبوو كاتێك لە ناوچەی ژێر 
دەسەڵاتی داعشدا بوون‬؟‪‬‬‬‬‬

زێن: بەڵێ. كاتێك كە هێزەكانی رژێم دەهاتن 
بەرەو لای ئێمە. بۆردومانی هەموومانیان دەكرد، 
بۆردومانی ئەو شوێنانەیان دەكرد كە خواردنی 
لێ بوو، كە دەرمانی لێ بوو، بۆمبارانی هەموو 
شــوێنێكیان دەكرد، هاوپەیمانــان و عێراقیش 

بۆردومانیان دەكردین. 
رووداو: ئەگــەر ئەو گوشــارانە نەبوونایە كە 
هاوپەیمانان و رژێم خســتیانە سەرتان و لەبەر 
نەبوونــی دەرمــان و خــواردن نەبووایە، لەگەڵ 

داعش دەمانەوە؟
زێــن: گوشــاری زۆرمان لەســەر بوو، پێش 
ئەوەش كە ئــەوێ بەجێبهێڵین، بەڵام پارەمان 
نەبــوو. پــارەت نەبووایــە نەتدەتوانــی ئــەوێ 
بەجێبهێڵی، كاتێك كە سوســەم بەجێهێشــت 
بــە رێگــە هەرزانەكەدا رۆشــتم، ئەگــەر پارەم 
هەبووایە ئێســتا من و تۆ لێرە دانەدەنیشتین. 
قاچاخچییەكان نزیكەی 5000 دۆلاریان لە هەر 
كەس وەردەگرت. مــن ئەوەندەم نەبوو، 1500 

دۆلارم دا بۆ هەر كەسێك لە خێزانەكەم.
رووداو: بەقاچاخ بچن بۆ كوێ؟ 

زێن: بۆ توركیا.
رووداو: خەڵك زۆر چوون بۆ توركیا؟

زێن: بەڵێ زۆر زۆر.
رووداو: دوای ئــەوەی كــە دەچوونە توركیا، 
دەزانن چییان لێ بەسەر هات، چوونە شوێنێكی 

دیكە یان لە توركیا مانەوە؟
زێن: نازانین، هیچ نازانین.

رووداو: ئەگــەر دەرچووبای هــەر لە توركیا 
دەمایتەوە.

زێــن: پلانم ئــەوە بوو بچم بۆ یەمەن یان بۆ 
زانزێبار. 

رووداو: زانزێبار؟!
زێن: چونكە رۆیشــتووم بــۆ یەمەن و لەوێ 
ژیاوم، خانوویەكیشــم لەوێ هەیە، بەڵام ئێستا 
ئــەوێ ئارام نییە، زانزێبــار ئارامە. بەهۆی ئەم 
شــەڕەوە زۆر مردنم بینیوە. كاتێك كە سەرەتا 
دێیــت زۆر دەگریەیــت كە دەبینــی ئەو هەموو 
خەڵكــە دەمرن. بــەڵام دواتر، ئیتــر لە گریان 
دەوەستی. بڕوام پێبكە ئەوەندە مردنم بینیوە، 
هەرگیــز پێموانەبــوو ئــەوەی كە لێــرە بینیم، 

هەرگیز بیبینم.
رووداو: ئەگــەر بگەڕێیتەوە سەیشــێڵز، یان 
هەر شــوێنێكی دیكە، ژیانی خۆت لە داهاتوودا 

چۆن دەبینی؟ 
زێن: پێشتر راوچیی ماسی بووم. بڕیارم داوە 
بەلەمێك بكڕم و خێزانەكەم بەرم لە دەریا بژیم، 

نامەوێت جارێكی دیكە مرۆڤ ببینم. 
رووداو: بــۆ ناتەوێــت جارێكــی دیكە مرۆڤ 

ببینی؟ 
زێــن: چونكــە وێرانەیە، وێرانــە. دەزانی با 
نموونەیەكت بدەمێ. با سەیری سووریا بكەین. 
هەموو كەسێك ئایدیۆلۆژیایەكی هەیە، هەمووی 
خۆی بە راست دەزانێت و ئەوانی دیكە بە هەڵە. 
هیچ كەس خۆی لە ناوەڕاســتدا نابینێ، هەموو 

یەكتر دەكوژن.
رووداو: بۆچوونــت لەســەر بڕیــاری دۆناڵد 

ترەمپ بۆ كشانەوە لە سووریا چییە؟ 
زێن: راستیت دەوێت نازانم، بەڵام لە سووریا 

شــتەكان دەگۆڕێن، یەك خولەك بەشــار دێت، 
خولەكێكی دیكە گروپێكی دیكە و ئێستاش وا 
توركیــا دەیەوێت بێت. نازانم بەڵام ئەو تەبعەن 
دەیەوێــت ســەربازەكانیان بپارێزێــت. دەچنە 

دەرەوە، شتەكە ئاوایە.
رووداو: كامیــان باشــە لێــرە بن، بەشــار؟ 
ئۆپۆزسیۆن، توركیا، كورد؟ یان سەربازەكانی 

ئەمریكا لێرە بمێننەوە؟ 
زێن: پێمخۆشــە توركیا بێتــە ئێرە، توركیا 
باشــترە. چونكــە هەمــوو كــەس دەزانێــت 
ژنــەكان چۆن دەژین لــەو كامپانە. بەڵام چەند 
كەسێك هەن كە لە توركیا زیندانیكراون ئەوان 
خێزانەكانیان لەگەڵیاندایە. لەبەرئەوە پێمخۆشە 

توركیا بێت بۆ ئێرە.
رووداو: كاتێك ترەمپ بڕیاری دا هێزەكانیان 
لە ســووریا بكشــێننەوە، بەرپەرچدانەوەیەكی 
زۆر بەرامبــەر بــەو بڕیــارە لــە ئەمریــكا و لە 
تــەواوی جیهان هەبوو. یەكێــك لە نیگەرانییە 
سەرەكییەكان ئەوە بوو كە بەهۆی ئەو بڕیارەوە 
داعــش رەنگە بگەڕێتەوە. ئــەو بڕیارە تا چەند 

كاریگەری لەسەر گەڕانەوەی داعش هەیە؟ 
زێن: ئەوە پرسیارێكی قورسە بۆ وەڵامدانەوە.
رووداو: بۆچوونــی ئێــوە لەســەر بەغدادی 
چییە؟ ئایا ئەو بە خەلیفە دەزانن؟ خەلیفەیەكی 

باشە، خراپە؟
زێــن: كاتێــك كە ئێمە لــە رەققــە بووین، 
خزمەتێكــی زۆریــان دەكرد. ئــەوان هاوكاریی 
خەڵكــی هەژاریان دەكــرد و خزمەتیان دەكرد، 
خزمەتــی هەمووانیــان دەكــرد. كاری ئێمــە 
خزمەتكردنی خێزانەكان بوو، لەبەرئەوە خۆمان 

دەمانبینی كە زۆر خزمەتیان دەكرد.
هەبــوون  خێزانیــش  زۆر  بــەڵام  رووداو: 

دەچەوسێنرانەوە؟ ئێوە ئەوەتان دەبینی؟
زێن: نەخێر.

رووداو: ئاگاتــان لــەو تاوانانە بوو كە داعش 
دەیكردن، بەتایبەتی جینۆسایدی ئێزیدییەكان، 
بە كۆیلەكردنی كچانی ئێزدی، هیچ ئافرەتێكی 

ئێزیدیتان بینی؟
زێن: نەخێر، بەڵام شتم دەربارەیان بیستووە.
رووداو: هەندێ شــوێن هەبوون كە ئافرەتی 
ئێزیدیان تێدا دەكڕدرا و دەفرۆشــرا، ئێوە هیچ 

ئەوانەتان نەبینی؟ 
زێــن: نەخێر، بــڕوا بكە ئێمە زۆر ســەرقاڵ 
بووین، ســەعات هەشــتی بەیانی دەردەچووین 

سەعات 10 – 11ی شەو دەگەڕاینەوە.
رووداو: چیتان دەكرد؟

زێن: خزمەتی خێزانەكان.
رووداو: چێشتتان بۆ لێدەنان یان چی؟ 

زێــن: هەموو شــتێك. با مــن نموونەیەكت 
بدەمێ، كە بەیانی دەچووینە دەرەوە لیستێكمان 
پێبوو، پێویســت بوو بچین بازاڕیان بۆ بكەین. 
ئــەو ژنانــەی كــە نەیاندەتوانــی ماڵەكەیــان 
بەجێبهێڵن بەهۆی عیدەوە، دەزانی عیدە چییە 

وا نییە؟
رووداو: نا دڵنیا نیم..

زێن: كاتێك ژنێ پیاوەكەی دەمرێت ناتوانێت 
بــۆ ماوەیەكــی دیاریكــراو مــاڵ بەجێبهێڵێت. 
لەبەرئــەوە ئێمــە بازاڕمــان بۆ دەكــردن، هەر 
شــتێكیان پێویســت بووایــە بۆمــان دەكڕین، 
منداڵەكانیانمــان دەبــردن بــۆ نەخۆشــخانە، 
دڵنیامــان دەكردنەوە كە كرێــی خانووەكەیان 
دراوە، كارەبایــان هەیە، ئاویــان هەیە، گازیان 
هەیە، پێویستیی خواردن دروستكردنیان هەیە، 

هەموو شتێك.
رووداو: باشــە كاتێك گوێتان لە تاوانەكانی 
داعــش دەبــوو، بــۆ نموونــە بــە كۆیلەكردنی 
ئافرەتانی ئێزدی. پێتانوانەبوو كە ئەوە شتێكی 
راســت نییە، یان پێتانوابوو ئەوە بەشــێكە لە 
شــەریعە و بەخۆشــحاڵییەوە ئامادەن شوێنی 

بكەون؟
زێــن: من پێموابوو چیدیكە شــەڕ ســوودی 
نییــە. ئەم شــەڕە بــاش نەبوو، شــتێكی رەوا 

نەبوو. 
رووداو: چ بەشێكی شەریعەتت پێ باش بوو؟ 

زێن: ئێمە زۆر دەربارەی ئەوە نازانین.
رووداو: فێر نەبووی؟

زێن: زانیاریمان دەربارەی یاسا ئیسلامییەكان 
نییە. تا ئەمڕۆش من خۆم فێر دەكەم، لەبەرئەوە 
ناتوانم بڵێم ئەمە یان ئەوە. لە وڵاتەكەی خۆم 
بەكارهێنانی مادە هۆشبەرەكان زۆرە. دز زۆرە، 
من خۆم دوو ســێ جــار ئۆتۆمبیلەكەم دزراوە. 
كاتێك كە هاتمە شوێنێك دزی لێ نەبوو، مادە 
هۆشــبەرەكانی لێ نەبوو، ئەلكحولی لێ نەبوو، 

بۆ من باش بوو.
رووداو: تۆ بۆ بەرنامە سیاســییەكەی داعش 
پەیوەندیت پێوە كــردن یان لەبەرئەوە بوو كە 
لە شارەكەی خۆت دز و مادە هۆشبەرەكان زۆر 

بوو؟
زێــن: پێشــتر پێمگوتی ئێمــە هاتینە ئێرە 

چونكە كارەساتەكانی ئێرەمان دەبینی.
رووداو: ئەگــەر بچنــە دەرەوە و سەیشــێڵز 
رازی بێت وەرتانبگرێتــەوە، ئەوە بژارەیەكە بۆ 
ئێوە، یان چ شتێك باشترین بژارەیە بۆ ئێوە لە 

دەرەوەی ئەم زیندانە؟ 
زێن: بۆ من لەوانەیە توركیا باشتر بێت.

رووداو: بۆچی توركیا؟ 
زێــن: بــۆ ئەوەی بــە ئاشــتیانە بژین، هیچ 
كــەس هیچمان پێ ناڵێت لــەوێ. من بۆ خۆم 
ئەو شــوێنەی كە لێی دەژیام، لەوێ زۆر مادەی 
هۆشبەرم بەكاردەهێنا، تێدەگەی؟ لە داهاتووی 
خۆم و داهاتووی منداڵەكانم دەترسم. لەبەرئەوە 
بۆ من باشترە بچمە توركیا و لەوێ بمێنمەوە. 

رووداو: چۆن هاتی بۆ ئێرە.
زێــن: بە فڕۆكە هاتــم بۆ توركیا، چووین بۆ 
غازی عەنتاب، لەوێ قاچاخچییەكمان دۆزییەوە، 
ئێمەی برد بۆ جەرابلوس. رێگاكە زۆر مەترسیدار 

بوو، نزیكەی 5 – 6 سەعاتمان پێچوو.
رووداو: ئەو گروپانەی ئێســتا پێش سوپای 
توركیــا كەوتــوون بــۆ داگیركردنــی رۆژئاڤــا، 
لەوانەش ســوپای نیشتیمانی سووریا، لە كاتی 
شەڕەكاندا هەمان دروشمەكانی داعش دەڵێنەوە. 
بۆچوونی تۆ لەسەر ئەو گروپانە چییە، باشترن 

لە ئەسەد و لە كورد؟ 
زێن: ناتوانم هیچ شتێك لەسەر ئەوە بڵێم.

رووداو: ئەوان دەڵێن سیستەمێكی ئیسلامی 
دادەمەزرێنن، تۆ پێت باشترە لە بەشار ئەسەد 
و ئەو سیستەمەی كورد، كە رەنگە زۆر ئیسلامی 

نەبێت؟
زێن: هیچ شــتێك نییە نیوە ئیسلامی بێت، 
ئەگــەر هەبێت دەبێــت فوول ئیســامی بێت. 
وەكو ئەوە وایە كە ســعودیە دەڵێ ئێمە یاسای 

شەریعەتمان هەیە، ئەوە شەریعە نییە. 
رووداو: لە هیچ شوێنێك بینیوتانە شەریعەت 

بە تەواوەتی جێبەجێ كرابێت؟
زێن: بەڵێ یەكەم جار لە ســووریا جێبەجێ 

كرا.
رووداو: ئەگــەر جێبەجێكردنــی تەواوەتــی 
شــەریعەت ئەو سیســتەمەی داعــش بێت، لە 
ژێر دەســەڵاتی داعشــدا زۆر كەس بــە دڕندانە 
كوژران. كەوابێت هێشتا شەریعەتتان پێ باشە، 
یــان پێتانوایە تەنانەت شــەریعەتیش دەكرێت 

گۆڕانكاری تێدا بكرێت؟
زێــن: نــا، ئــەوە وشــەی خودایــە، ناكرێت 
دەوریــدا  بــە  ناكرێــت  بكــەی،  دەســتكاری 

بسوڕێیتەوە.
رووداو: باشە كەوابێت، ئەگەر كەسێك دزی 

كرد دەبێ دەستی ببڕینەوە؟ 
زێن: بەڵێ. 

رووداو: كەواتــە هــاوڕای لەگــەڵ ئــەوەدا، 
ئەگەر ژنێكی ئێــزدی هەبێت دەتوانین بیكڕین 

و بیفرۆشین؟ 
زێن: ئێمە یاســای شــەریعە دەزانین، بەڵام 
زانیــاری تەواومان لەســەری نییــە. بۆ نموونە‪ 
دەزانم دزین دەبێت بڕێكی دیاریكراو بێت، ئەگەر 
تۆ ئەو قەڵەمە بدزی ناكرێت بڵێین با دەســتی 
ببڕینەوە. بەوشــێوەیە نییە. دەبێت بڕێكی زۆر 
بێــت، بۆ نموونــە با بڵێیــن ئۆتۆمبیلێك، لەو 
حاڵەتدا دەستت دەبڕدرێتەوە. چونكە ئەوە 25 

‬.تا 30 هەزار دۆلارە‬‬
رووداو: باشە ئەگەر من قەڵەمێك بدزم، چیم 

لێدەكەن؟
زێن: جەلدت لێدەدەن‬‬‬

رووداو: ئەگــەر داعــش بگەڕێتــەوە پێتــان 
خۆشە؟

زێن: ناتوانم هیچ شتێك دەربارەی ئەوە بڵێم. 
وەكو پێمگوتی من تەنیا دەمەوێت بگەڕێمەوە بۆ 

دەریا، بگەڕێمەوە بۆ ماڵەكەمز

گیراوێكی بیانیی داعش بۆ )رووداو(: 

پێمخۆشە توركیا بێتە سووریا

وو

وو

وو

وو

وووو

وو وو وو

وو

لە سوسە 
قاچاخچییەكان هەر 

چەكدارێكی داعشیان 
بە 5000 دۆلار دەرباز 

دەكرد

كاتێك كە سەرەتا دێیت 
زۆر دەگریەیت، بەڵام 

دواتر لە گریان
دەوەستی

پێش ئەوەی بێمە 
سووریا مادەی 
هۆشبەرم زۆر 

بەكاردەهێنا

دەمەوێ بگەڕێمەوە 
بۆ دەریا و جارێكی 
دیكە مرۆڤ نەبینم

ئەو داعشانەی لە 
توركیا بەندكراون 

ژیانیان خۆشە

زێــن ئەحمەد زێــن، خەڵكــی دوورگەیەكی بەهەشتئاســایە كە 
تەنیا كەســانی دەوڵەمەند دەتوانن سەفەری بۆ بكەن. زێن خەڵكی 
كۆماری سەیشــێڵزە كە دەكەوێتە رۆژهەڵاتی ئەفریقا و لە كۆمەڵێك 
دووورگــەی زۆر جوان و نــاوازە پێكدێ. زێن كە ئێســتا لە زیندانێكی 
هێزەكانی سووریای دیموكراتدایە لە حەسەكە، دەڵێت دیمەنەكانی 
شــەڕی ســووریا كە لە تەلەفزیۆنەوە بینیویەتی هانی داوە بێت بۆ 
ســووریا. ئەو وەكو هەزاران خۆبەخشــی جیهادیی دیكە، ســەرەتا 
لەگەڵ كوڕەكەی بــە فڕۆكە هاتوونەتە توركیا، لەوێشــەوە دەربازی 
ســنوور بووە بۆ ســووریا. زێن دەڵێــت ئەگەر لە زینــدان دەربچێ، 
دەگەڕێتەوە وڵاتەكەی خۆی، لەوێ بەلەمێك دەكڕێت و خەریكی راوە 

ماسی دەبێ. 

هەڤپەیڤین: رۆژ عەلی زاڵە
رووداو - حەسەكە

ئەگەر لێرە دەرچم، 
پێمخۆشە لە توركیا 

بمێنمەوە
لە سووریا هەمووان 

یەكتر دەكوژن

زۆر دەربارەی 
شەریعەتی ئیسلام 

نازانم

حەزدەكەم
بگەڕێمەوە سەیشێڵز و 

خەریكی راوەماسی بم

شەریعەتی ئیسلامی 
بۆ یەكەمجار لە سووریا 

جێبەجێ كرا

داعشێكی زۆر 
بە قاچاخ چوونە توركیا

 )فۆتۆ: رووداو(زێن ئەحمەد زێن خەڵکی کۆماری سەیشێڵزە و ئێستا لەگرتووخانەیەکی هەسەدەیە لە حەسەکە

و
رووداو - هەولێر

پەیمانگــەی  توێژینەوەیەكــی  بەگوێــرەی 
توێژینــەوەی جەنــگ )ISW( كــە بە ناونیشــانی 
)گەڕانەوەی دووەمی داعش( لە حوزەیرانی ئەمساڵ 
بڵاوكراوەتــەوە، دەوڵەتــی ئیســامی لــە عێراق و 
شــام )داعــش( ئەگەرچی هیچ شــار و ناوچەیەكی 
جوگرافــی دیاریكراوی بەدەســتەوە نەمــاوە، بەڵام 
خۆی ئامادە دەكات بۆ گەڕانەوە بۆ مەیدانی شــەڕ. 
لێرەدا پوختەیەكی دیكەی راپۆرتەكە بۆ خوێنەرانی 

)رووداو( دەخەینە روو.

پەڕینەوەی دووبارە بەرەو 
شەڕ لە سووریا

داعش بڕیاری دا لە رۆژهەڵاتی رووباری فورات لە 
سووریا شەڕێكی سەخت لەدژی ئەمریكا و هەسەدە 
بــكات، لەكاتێكــدا لە رۆژئاوا و رۆژهەڵاتی ســووریا 
ناوچەیەكی زۆری رادەستی هێزەكانی رژێمی ئەسەد 
كرد. ئەو گرووپــە هێزەكانی بڵاوەپێكرد تاوەكو لە 
چەندین ناوچەی ســووریا دەســت بە گورزوەشاندن 
بكــەن. هێزی بەرەو ســنوورەكانی پارێزگای ئیدلب 
گواســتەوە بۆ ئەوەی هێرش بكەنە سەر رێكخراوی 
قاعیدەی ســووریا و لــە بیابانی ناوەندی ســووریا 
ریزەكانیان یەكخستەوە، تاوەكو لە داهاتوودا هێرش 

لە دژی رژێمی ئەسەد بكەن. 
چەند مانگێك پێش ئەوەی هێرشــەكانی مانگی 
حوزەیرانــی 2017 بۆ ســەر رەققە دەســتپێبكەن، 
داعش سەركردەكان، چەكدارەكان و خێزانەكانی ئەو 
چەكدارانەی لە رەققە لە باكووری سووریا دەركێشا. 
رەنگــە دەرچوونی ئەو چەكدارانە بــەرەو ئەوروپا و 
ئەفغانســتان لە رێگەی توركیاوە بــەردەوام بووبێ. 
بــەو شــێوەیە ژمارەیەك لە چەكــدارە بە تواناكانی 
گەڕاندەوە وڵاتەكانی خۆیان، بۆ ئەوەی هەلومەرجی 
گونجاو بۆ قۆناغی دواتری هەڵمەتە جیهانییەكەیان 
بڕەخســێنن. بەگوێرەی هەندێك راپــۆرت، لەنێوان 
ساڵانی 2014 بۆ 2017 ، داعش 5600 چەكداری بۆ 

33 وڵات رەوانە كردووەتەوە.
جیــا لەمــە، داعش پێــش حوزەیرانــی 2017، 
چەكدار و خێزانی چەكدارەكانی لە رەققەوە بۆ دۆڵی 
نێوەڕاســتی رووباری فــورات گواســتووەتەوە. ئەو 
رێكخراوە دواتر لە تشرینی یەكەمی 2017 لە رێگەی 

دانوستاندنەوە توانی 250 چەكدار و 3500 ئەندامی 
خێزانەكانیان، بە كۆمەڵ لە رەققە بكشــێنێتەوە و 
بیانگوازێتــەوە بــۆ پارێزگای دێــرەزوور. دوور نییە 
داعش شــانەی خزاندبێتە نێو 275 هەزار ئاوارە كە 
لەنێوان نیسان بۆ تشرینی یەكەمی 2017 لە رەققە 

رایانكردبوو.
هاوكات لە رێگەی رێككەوتنەوە لەگەڵ ئەسەد و 
لایەنگرانی، توانی ژمارەیەك چەكداری گەمارۆدراوی 
خــۆی لــە كۆمەڵێــك ناوچــەی رۆژئاوای ســووریا 
بكێشێتەوە. لە ئەیلوولی 2017، حیزبوڵڵای لوبنان 
و هێــزە چەكدارەكانی لوبنــان رێگەیان بە نزیكەی 
300 چەكــدار و 300 كەس لــە خێزانەكانی داعش 
دا لەســەر سنووری نێوان لوبنان و سووریاوە بەرەو 
پارێزگای دێرەزوور لە رۆژهەڵاتی سووریا بكشێنەوە. 
داعش لە رێگەی دوو رێككەوتنی دیكە لەگەڵ رژێمی 
ئەســەد توانی هێز لە رۆژهەڵاتی پارێزگای حەما لە 
نێوەڕاستی سووریاوە بەرەو سنوورەكانی پارێزگای 
ئیدلــب بگوازێتــەوە. هەروەهــا كۆمەڵێك شــانەی 
بچووكتر لە باشووری پارێزگای حەلەبەوە بۆ ناوچە 

گوندنشینەكانی باشووری رەققە بگوازێتەوە.
داعــش لە كۆتایی 2017دا، بەشــێكی گەورە لە 
نێوەڕاست و رۆژهەڵاتی سووریای رادەستی ئەسەد و 
رووسیا و ئێران كرد بۆ ئەوەی بتوانێ لە رۆژهەڵاتی 
رووباری فورات بەرگرییەكی سەخت لەدژی ئەمریكا 
و هەســەدە بــكات. لە تشــرینی یەكەمــی 2017، 
داعش بە ئەنقەست ناوچەكانی رادەستی هێزەكانی 
لایەنگــری ئەســەد كــرد، لەكاتێكــدا ســەرەتا لەو 
ئۆپەراسیۆنەی لە ئابی 2017ەوە دەستیپێكردبوو، 
بەرگری لە ناوچەكانی دەوروبەری شــاری دێرەزوور 
دەكــرد. لە كۆتایی 2017، لە مــاوەی یەك مانگدا 
دەستی لە نزیكەی هەموو ناوچەكانی ژێر كۆنترۆڵی 
خۆی لە رۆژئاوای رووباری فورات هەڵگرت، لەوانەش 
دێرەزوور، مەیادین و ئەلبوكەمال لەســەر ســنووری 
ســووریا و عێراق. داعش ئەو هێزانەی لەو شارانەوە 
گواســتەوە بۆ ئەوەی ناوچــەی ژێر كۆنترۆڵی خۆی 
لە كەنــاری رۆژهەڵاتی رووباری فورات بەهێز بكات. 
ســەرەڕای ئــەوەش، بەشــێك لــە تواناكانی خۆی 
هەڵگرت بۆ ئەوەی ئامادەكاری بكات بۆ ئۆپەراسیۆن 

لەدژی رژێمی ئەسەد لە داهاتوودا.
بەدەر لــەوە، داعش بەردی بناخەی ناوچەیەكی 
نوێی پشــتگیری لــە بیابانی باشــووری رۆژهەڵاتی 
دیمەشــق دانا. بەگوێرەی راپۆرتــەكان، لە كۆتایی 
2017 و بــە نێوەڕاســتی ســووریادا مەفرەزەیەكی 
لە پارێــزگای دێرەزوورەوە بــۆ ناوچە گوندییەكانی 
پارێزگای دیمەشق گواســتووەتەوە. ئەو چەكدارانە 
كۆمەڵێــك رێگەیــان بەكارهێنا لە ســنووری نێوان 
ســووریا و ئوردن، واتە بە نزیــك ئەو بنكەیەدا كە 
ئەمریكییەكان لە خاڵی سنووریی ئەلتەنف دایانناوە.
هێزەكانــی داعــش لــە حوزەیرانــی 2017ەوە 
بــۆ شــوباتی 2018، لــە چــوار ناوچــە خۆیــان 

رێكخستووەتەوە:

1  - بیابانی ناوەندی سووریا:
ئــەم بیابانــە دەكەوێتــە رۆژئــاوای رووبــاری 
فــورات. ژمارەیــەك شــوێنی دەرەوەی دەســەڵات 
و شــوێنی شــاخاوی لێیــە كە رێگەی گواســتنەوە 
و هاتوچــۆ لەنێــوان رۆژئــاوا و رۆژهەڵاتی ســووریا 
دەخەنە بەردەســتی داعش. ئــەو ناوچەیە هەروەها 
كۆمەڵێــك تونێل و ناوچەی پیشەســازی لە نزیك 
كێڵگە نەوتییەكانی باشــووری پارێــزگای دێرەزوور 
لەخۆدەگرێ. ناوچەكە پێگەیەك دەبەخشێتە داعش 
كــە دەتوانــێ لەوێوە هێرش بكاتە ســەر دامەزراوە 
نەوتییەكان و ئەو بنكە ســەربازییانەی لە ناوەند و 

رۆژهەڵاتی سووریا لەژێر دەستی رژێمی ئەسەدن.

2  - پارێزگای ئیدلب:
داعــش لــە قەراخەكانــی پارێــزگای ئیدلــب لە 

باكــووری ســووریا، كــە قاعیدە تێیدا باڵادەســتە، 
ناوچەیەكــی پشــتگیری لــە ناوچــە گوندییــەكان 
دروســتكردووە. ئــەو ناوچەیــە رێگــە بــۆ داعــش 
خۆشدەكات هێڵی هاوكارییەكانی رژێمی ئەسەد بۆ 

شــاری حەلەب بپچڕێنــێ و پێگەیەكیش بە داعش 
دەبەخشــێ كە دەتوانێ لێیەوە كاری گواستنەوە و 
هاتوچۆ بۆ توركیا و بیابانی ناوەندی سووریا بكات. 
رێی تێدەچێت داعش چەكدارانی خۆی خزاندبێتە نێو 

ئەو ئاوارانەی لە پارێزگای ئیدلب نیشتەجێن.

3  - پارێزگاكانی حەلەب و رەققە لە باكوور:
ئەگــەری ئەوە هەیــە چەكدارانــی داعش لەگەڵ 
ئــەو ئاوارانــە كەوتبن كە لە شــاری رەققەوە بەرەو 
كەمپەكانــی ئــاوارەكان لە پارێزگاكانــی حەلەب و 
رەققە لە باكووری ســووریا رایانكــرد. لەوانەیە ئەو 
شــانانە ئامادەكاری بكەن بۆ دانانی بناغەی تۆڕێك 
كە لە داهاتوودا لە هێرشەكانی لە باكووری سووریا 
كەڵكیان لێوەردەگرێــت. بوونی داعش لەو ناوچانە 
وادەكات ئــەو رێكخراوە بتوانێ هێرش بكاتە ســەر 
ناوچەكانــی پارێــزگای ئیدلــب كــە قاعیــدە تێیدا 
باڵادەســتە. هەسەدە داعشە دەستبەسەركراوەكانی 
بــۆ گرتووخانەكانــی عەیــن عیســا و كۆبانێ )لە 

باكووری سووریا( گواستووەتەوە.

4  - باشووری رۆژهەڵاتی دیمەشق:
تــۆڕی تونێــل و ئەشــكەوتە سروشــتییەكانی 
ناوچەی بوركاناویی ئەلسەفا بوون بە حەشارگەیەك 
بۆ داعــش. هەر لەو ناوچەیەدا كەمپــی ئاوارەكانی 

روكبان لەســەر سنووری سووریا و ئوردنیش هەیە. 
ئــەم زۆنی پشــتگیرییە وادەكات داعش بتوانێ دزە 
بكاتە نێو خاكی ئوردن و هەڵكوتێتە سەر هێزەكانی 
ئەمریــكا لــە ئەلتەنــەف. ئــەو ناوچەیــە دەرفەتی 
هەڵگیرســاندنی هێرش لەدژی هێزەكانی لایەنگری 

ئەسەد لە باشووری سووریا دەداتە داعش. 

هاوپەیمانان فۆكەسیان 
لەسەر عێراق نەماوە

لە پاش گرتنەوەی مووســڵ و رەققە، وەزارەتی 
بەرگریــی ئەمریكا كۆمەڵێك بەیاننامەی بڵاوكردەوە 
كــە تێیاندا باس لە ئاســتێك لەســەر ســەركەوتن 
دەكــرا، ئەو بەیاننامانە لەگــەڵ هەوڵەكانی قۆناغی 
راگــوزەری داعش بەرەو گورزوەشــاندن لە عێراق و 
ســووریا یەكیان نەدەگرتەوە. لە تشــرینی یەكەمی 
2017، مــولازم پــۆڵ فانك، فەرمانــدەی ئەوكاتی 
هێزەكانــی ئەمریكا لە هاوپەیمانــان، رایگەیاند كە 
خۆبەدەســتەوەدانی داعش نیشانەی ئەوەیە "ئەوان 
خەریكە كۆڵدەدەن و ســەركردەكانیان پشتگوێیان 
دەخەن". جەیمز مەتیس، وەزیری ئەوكاتی بەرگریی 
ئەمریــكاش رایگەیاندبــوو "خەلافــەت دەســتی بە 
هەڵاتن كردووە، ئێمە خەریكین تێكیاندەشكێنین". 
ئــەم راگەیێندراوانە، هەرچەنــدە كۆمەڵێك گوتاری 
رەوانبێژانە بوون، هەســتێكی نابەجێیان دروستكرد 

كە سەركەوتن بەسەر داعشدا مسۆگەر كراوە.
ئەمریــكا دواتــر بەرەبــەرە پەی بــە هەڵەكەی 
خۆی برد. كریســتیەن نیڵســن، وەزیــری ئەوكاتی 
ئاسایشــی نیشــتمانیی ئەمریكا، لە شوباتی 2018 
رایگەیاند كە چەكدارانی داعش لە سووریا "خەریكن 
دەبنــە چەكــداری ژێرزەوینــی، لەســەر ئینتەرنێت 
خەریكــن  و  هەیــە  بەربڵاویــان  ئامادەگییەكــی 
دەگەڕێنــەوە وڵاتەكانی خۆیان". لە ئــاداری 2019 
جۆزێــف ڤۆتێل، فەرماندەی پێشــووی فەرماندەیی 
ناوەندیی ئەمریكا لەبەردەم كۆنگرێســدا رایگەیاند: 
"داعــش بــە حیســاباتەوە بڕیاریداوە ســەلامەتی و 
توانــای خێزانەكانــی بپارێزێت، ئــەوەش لە رێگەی 
تاقیكردنەوەی چانســی ئەوان لە كەمپی ئاوارەكان، 
هەروەهــا بووەتــە هێزێكــی ژێرزەوینی لــە ناوچە 
دوورەدەســتەكان و چاوڕێی كاتی گونجاو دەكات بۆ 

ئەوەی دەست بە چالاكی بكاتەوە".
هاوكات حكومەتــی عێراقیش لەدوای گرتنەوەی 
مووسڵ، فۆكەســی خۆی خستەوە سەر سیاسەتی 
نێوخۆیــی. لە ئەیلوولــی 2017 حكومەتی هەرێمی 
كوردســتان گشتپرســی بــۆ ســەربەخۆیی كــرد و 
هۆشدارییەكانی ئەمریكا و بەغدای پشتگوێخست. لە 
تشرینی یەكەمی 2017 حكومەتی عێراق بە گرتنی 
كەركــووك و بەشــێك لە ناوچە كێشەلەســەرەكان 
وەڵامی دایەوە. ئەو قەیرانە هاوئاهەنگییەكانی نێوان 
پێشمەرگە و هێزە ئەمنییەكانی عێراقی پچڕاند و لە 
ئاكامدا بۆشایی ئەمنی دروستكرد، ئەوەش ئازادییەكی 
زیاتــری بــە جموجۆڵی داعش بەخشــی. لەلایەكی 
دیكەوە، ئەو دۆخە وای دەخواســت ئەمریكا هەوڵە 
دیپلۆماســییەكانی تەرخان بكات بۆ كەمكردنەوەی 
ریســكی پێكدادانی زیاتر لەنێــوان هەولێر و بەغدا، 
ئەمەش وایكرد بەشێك لە فۆكەسی ئەمریكا لەسەر 
تەحەداكانی پەیوەست بە گەڕاندنەوەی سەقامگیری 

لە قۆناغی دوای داعش نەمێنێ.  
هەڵبژاردنــی پەرلەمانی عێــراق لە ئایاری 2018 
هێندەی دیكە ســەرنجەكانی لەســەر شــەڕی دژی 
داعــش دوورخســتەوە. لــە رۆژی نــۆی كانوونــی 
یەكەمــی 2017 و پاش كۆنترۆڵكردنــەوەی دوایین 
شــاری ژێر دەســەڵاتی داعش لە پارێزگای ئەنبار، 
حەیدەر عەبادی، ســەرۆكوەزیرانی ئەوكاتی عێراق، 
كۆتایی داعشی لە عێراق راگەیاند. ئەو راگەیێندراوە 
هــاوكات بوو لەگــەڵ كۆتایی ئەلەوییەت بەخشــین 
بە ئۆپەراســیۆنە ســەربازییەكان و دەســتپێكردنی 
ستراتیژی هەڵبژاردنی عەبادی كە تێیدا سەركەوتنی 
بەســەر داعشدا دەقۆســتەوە. مانۆڕە سیاسییەكان 
ســەبارەت بــە هەڵبــژاردن بەشــێوەیەكی جــدی 
لــە كانوونــی دووەمــی 2018ەوە دەســتیپێكرد. 
سەرئەنجام هەڵبژاردنەكە بنبەستێكی لێكەوتەوە كە 
هێندەی دیكە سەرنجە سیاسی و دیپلۆماسییەكانی 
لەســەر داعش لادا. ناسەقامگیریی دۆخی بەسرە و 
باشووری عێراق لە نێوەڕاستی 2018 ئەو كێشەیەی 
زیاتر كرد و هێزە سەربازییەكانی پەلكێشی باشوور 
كــرد، واتە لە ئەركی گەڕاندنەوەی ســەقامگیری بۆ 
ناوچە تــازە ئازادكراوەكان دووری خســتنەوە. ئەم 
تەحەدایانە رێگرییان كرد لەوەی عێراق و لە ئاستە 
بەرفراوانەكەشــیدا ئەمریــكا لەكاتی شــێوەگرتنی 
قۆناغی داهاتووی دەستوەشاندنی داعشدا بەربەستی 

بۆ دروستبكەن.

پێویستییەكانی داعش 
بۆ خۆبنیاتنانەوە

داعش بــۆ بنیاتنانەوەی هێزێكی گورزوەشــێن، 
پێویستی بە هەوڵێكی كەمترە لەچاو ئەو هەوڵانەی 
كە قاعیــدە لەدوای 2011 پێویســتی بوون. ئەبوو 
حەسەن ئەلموهاجیر، گوتەبێژی داعش، لە نیسانی 
2018 ئامــاژەی بەو راســتییە كرد كاتێك پرســی 
"باســی كام ســەركەوتن دەكــەی ئــەی ئەمریــكا، 
لەكاتێكــدا هەلومەرجــی ئێســتای موجاهیدین زۆر 
باشــترە لەچاو ئەو هەلومەرجــەی لە دوای راكردنی 
چەندین ســاڵ لەمەوبەری ئێوە لەئــارادا بوو". وەك 
لە ســەرەوە باســكرا، هەلومەرجە سیاسییەكان لە 
قازانجــی داعش بــوون و داعشــیش هێزێكی زۆری 
بەدەستەوە مابوو. ئاژانســی هەواڵگریی سەربازیی 
ئەمریــكا مەزنــدە دەكات داعــش لــە تەممــووزی 

2018دا، بەگشــتی 30 هەزار چەكداری بەدەستەوە 
مابێ. ئەو ژمارەیە لە هەڵســەنگاندنەكانی 2014ی 
CIA دا لایەنی زۆری ژمارەی هێزەكانی داعش بوو. 
جیا لەوە داعش بەشێوەیەكی بەردەوام، مانگانە 50 
بۆ 100 چەكــداری بیانی بۆ دەهاتن. لەبەرامبەردا، 
رێكخــراوی قاعیــدە لەكاتی كشــانەوەی هێزەكانی 
ئەمریــكا لە عێراق لە ســاڵی 2011، نزیكەی 700 
چەكداری هەبوو، مانگانەش كەمتر لە 10 چەكداری 
بیانی روویان تێدەكرد. بە پێچەوانەی قاعیدە، بەشی 
زۆری سەركردە باڵاكانی داعش ماون. راستە ئەمریكا 
ژمارەیەكــی زۆر ســەركردەی پلەبــەرزی داعشــی 
لەنێوبردووە، بەڵام ئەو هەڵمەتە بە هیچ شــێوەیەك 
لەڕووی رێژە و ئاستەوە هێندەی ئەو هەڵمەتە نییە 

كە لە دژی قاعیدە كرا.
بنیاتنانەوەی هێز پێویســتی بە ژێرخانێكی زۆر 
كەمترە لە دروســتكردنی ســوپایەكی تیرۆریستی. 
داعــش تەنیا پێویســتی بە بنیاتنانــەوەی هەندێك 
لــە ناوەندەكانی فەرماندەیــی و چاودێری، دەزگای 
میدیایی و ئیمكانیاتــی بەرزی تەقینەوە هەبوو، بۆ 
ئەوەی هێزە پەرشوبڵاوەكانی لە چوارچێوەی هێزێكی 
گورزوەشێندا رێكبخاتەوە و ئاراستەیان بكات. راستە 
داعش پێویستی بە پارە و چەكیش بوو، بەڵام ئەو 
رێكخــراوە بەپێی پێویســت ســەرچاوەی دارایی و 
تەقەمەنی هەڵگرتبوو كە بەشی ئەوە ببێ دەست بە 
چالاكی بكات. داعش بەلانیكەم 400 ملیۆن دۆلاری 
بە قاچاخ لە عێراق و ســووریا دەركــردووە، پارە و 
چەك و پێداویســتی دیكەی حەشاردراوی لە تۆڕی 
تونێلــەكان و ژێرزەمینەكانی دیكە شــاردووەتەوە، 

تاوەكو لە داهاتوودا بەكاریانبێنێ.
لەلایەكی دیكەوە، داعش كۆمەڵێك توانای بەرزی 
بەدەســتەوەن كە ئەلقاعیدە هەرگیز نەیبوون، هەر 
ئەوەش وایكــردووە داعش بتوانێ بەخێرایی بگۆڕێ 
بۆ هێزێكی گورزوەشێن. داعش بێ پسانەوە تۆڕێكی 
دارایی جیهانی هەڵدەسووڕاند كە بنكەكانی لە عێراق 
بوون و لقەكانی لە رۆژهەڵاتی نێوەڕاستەوە بۆ ئەفریقا 
و ئەوروپا پەلیان هاویشــتبوو. ئــەم ژێرخانە تۆڕی 
"راوی" لەخۆدەگــرت كە تاوەكو بڵێی ســەركەوتوو 
بوو، ئەو تۆڕە تاوەكو ســاڵی 2018 "دەیان ملیۆن" 
دۆلار وەبەرهێنانی لە كەرتی خانووبەرە، شــۆردنی 
ئوتۆمبێــل و بازرگانییــە مەشــرووعەكانی دیكە لە 
سەرتاســەری رۆژهەڵاتــی نێوەڕاســتدا هەبوو. جیا 
لەوانە، تۆڕی جیهانی ویلایەتەكانی داعش بەرەبەرە 
داهاتی بۆ ئەو رێكخراوە لە عێراق و ســووریا دابین 

دەكرد.
داعــش كۆمەڵێــك هێزی تێكــەڵاوی مانــۆڕدان 
فڕۆكــەی  وەك  پێشــكەوتووی  ئیمكانیاتــی  و 
بێفڕۆكەوان )درۆن(ی بەدەستەوە مابوون. ئەمریكا 
و هاوبەشــەكانی بەردەوامبــوون لە هەوڵەكانیان بۆ 
پەلوپۆكردنــی ئەو توانا بەرزانــەی، بەڵام لەنێویان 
نەبردن. داعش بەردەوام ئەو توانایانەی لە دژی ئەو 
هێزانە بەكاردەهێنا كە ئەمریكا پشتگیری نەدەكردن، 
لەوانــەش حەشــدی شــەعبیی عێــراق و هێزەكانی 
لایەنگری ئەســەد و قاعیدە. ئەم توانایانە وایانكرد 
داعش بتوانێ هێرشــی كاریگەر لــەدژی نەیارەكانی 
بــكات و بە بــەراورد لەگــەڵ هەڵمەتەكانی قاعیدە 

خێراتر نەیارەكانی خۆی لاواز بكات.

داعش لانیكەم 400 
ملیۆن دۆلاری بە 
قاچاخ لە عێراق و 

سووریا دەركردووە

وو

داعش ناوچەكانی 
نێوەڕاست و 

رۆژهەڵاتی 
سووریای رادەستی 

ئەسەد كرد تا 
بتوانێ شەڕی 
ووهەسەدە بكات

گەڕانەوەی دووەمی داعش بۆ گۆڕەپانی شەڕ...

چەكداری داعش گەڕاونەتەوە وڵاتەكانیان
5600

بەراوردی نێوان خۆبنیاتنانەوەی قاعیدە 
)دیسەمبەری 2011( و داعش )ئاداری 2017(

بەشی پێنجەم

داعش لە چوار 
ناوچەی سووریا خۆی 

رێكخستووەتەوە

رووداوەكانی 
16ی ئۆكتۆبەر 

ئازادییەكی زیاتری 
بە داعش لە ناوچە 
كێشەلەسەرەكان 

بەخشی

داعش بەردەوام 
مانگانە 100 

خۆبەخشی بیانی بۆ 
هاتووە، بەڵام قاعیدە 

10 خۆبەخش

داعش 30 هەزار چەكداری 
بەدەستەوە ماوە دەزگای هەواڵگریی ئەمریكا: وو

داعش بووەتە هێزێكی پەنهان و 
چاوڕێی كاتی گونجاو دەكات بۆ 

دەستوەشاندن
فەرماندەی پێشووی فەرماندەیی ناوەندیی ئەمریكا: وو

عومەر شێخمووس، سیاسەتوانی كوردی رۆژئاوای كوردستان بۆ )رووداو(:

لە یەكەم رۆژەوە پێشنیازم بۆ بەرپرسانی 
رۆژئاڤا كرد لەگەڵ سووریا رێكبكەون

رووداو: ئێــوە خەڵكی رۆژئاوای كوردســتانن، لە 
یادەوەرییەكانتــدا وەكو مامۆســتای خۆت ســەیری 
نوورەدین زازا و عوسمان سەبری و حەمید دەروێش 
دەكەی. ئەوانەش سیاسەتوانی دیار بوون لە رۆژئاوای 
كوردستان. ئەوانە بەڕاستی سیاسەتوان بوون، یان 

رۆشنبیر بوون و چووبوونە ناو سیاسەتەوە؟ 
عومەر شێخمووس: دەتوانم بڵێم هەردوو لایەنی 
تێدابوو. مامۆستا عوسمان سەبری نووسەر و شاعیر 
بوو. كاك حەمید دەروێــش خوێندكاری زانكۆ بوو، 
نوورەدین زازا هەندێك كاری سیاســی كردبوو، بەڵام 
وەكــو ئەركێــك بۆ خۆی داینەنابوو كاری سیاســی 

بكات. 
رووداو: كــوردی رۆژئاوا لە ســاڵی 1957 یەكەم 
پارتی سیاســی خۆیان بە نــاوی پارتی دیموكراتی 
كوردســتانی سووریا دادەمەزرێنن، بەڵام دواتر ناوی 
كوردســتانی لێدەكەنەوە، ئەوە لەبــەر ئەوە بوو كە 
پێیانوابوو لەوێ كوردســتان نییــە، یان زیندان وای 

لێكردن؟
عومەر شــێخمووس: من یەكێك لە زیندانییەكان 
بووم، گفتوگۆیەكــی زۆر فراوان لە نێوانماندا هەبوو 
كە ئێمە دوو دروشممان هەڵبژاردووە و بارێكی گران 
بــوو بۆ ئێمە. یەكێكیان ئەوە بوو كە كوردســتانی 
سووریا بەشێكە لە كوردستانی گەورە. دووەم داوای 
رووخانی رژێممان كردبوو. ئەوكاتە سووریا و میسر 
یــەك بوون. لە زینــدان گفتوگۆیەكی زۆر هەبوو كە 
هــەق نەبوو ئێمە ئەو دوو دروشــمە بەرز بكەینەوە. 
لــە ئەنجامی ئەو گفتوگۆیانە بڕیارمــان دا ناوەكەی 
بگۆڕین بۆ پارتی دیموكراتی كورد لە سووریا. بەڵام 
بەشــێوەی فەرمی هەتا كۆنگرەی دووەم لە ســاڵی 

1965 ناوەكە نەگۆڕا.
رووداو: لــە مێــژووی پارتــی كوردیــدا زۆرترین 
جیابوونــەوە لە نێــو پارتە كوردییەكانــی رۆژئاوای 
كوردستان روویداوە، ئەمە بەهۆی جیاوازیی فیكرییە، 
شــێوەی خەباتكردنە، یان حكومەتی سووریا رۆڵی 
لە پارچە پارچەكردنی حیزبە كوردییەكاندا هەبووە؟

عومەر شێخمووس: چەندین فاكتەر هەن. پارتی 
لە ساڵی 1965 بوو بە دوو حیزب. لە 1970 پەنایان 
بــۆ ســەركردایەتی شــۆڕش لە باشــوور هێنا. مەلا 
مستەفا بارزانی نێوبژیوانی كردن. سەرۆكایەتییەكی 
كاتییان بۆ كۆنگرەی یەكگرتوو دانا، بە حیساب یەك 
بگرنەوە، بەڵام لە جیاتی یەكگرتنەوە، بوون بە سێ 
پارتی. ئیدی شیرازەكە پچڕا. لەو سێ حیزبە حیزبی 
دیكە دروست بوون، ئێستا 32 حیزب و رێكخراو لە 
رۆژئاوا هەن. بەڵام بۆ هۆكارەكان ناكۆكی شەخسی و 

فیكری رۆڵی خۆیان دەبینی، دەزگا موخابەراتییەكانی 
ســووریاش رۆڵێكی باڵایان هەبــووە لە بەهێزكردنی 
ئــەو ناكۆكیانــە، بە تایبەتی رژێمی ئەســەد زۆر بە 
شێوەیەكی بەرفراوان ئیشی لەسەر ئەوە كردووە كە 
ناكۆكی و ئینشیقاق لە نێو حیزبەكانی رۆژئاوا هەبێ. 
بۆ ئەوەی هێزێكی یەكگرتوو دروســت نەبێ و نەبنە 

ئۆپۆزیسیۆنێكی كاریگەر لە سووریا. 
رووداو: لە ســاڵی 1966 تاوەكو 1970 وازت لە 
كاری سیاســی هێنا. ئەوە قەناعەتی خۆت بوو یان 

ناڕەزایەتی بوو؟
عومەر شــێخمووس: مــن لەگــەڵ ژمارەیەك لە 
ئەنــدام و كادیرانــی پارتی دیموكراتی كوردســتان 
لــە رێكخســتنەكانی دەرەوە كارمــان دەكرد. ئێمە 
لــە  رەخنەمــان  هەبــوو.  چەپمــان  بۆچوونێكــی 
سەرۆكایەتی شۆڕش و پارتیش دەگرت. بە تایبەتی 
مەلا مســتەفا. ئێمە دژی ئــەوە بووین پەیوەندیمان 
لەگەڵ رژێمەكانی داگیركەری كوردستان هەبێ. بۆیە 
كە ئەوان دەستیان بە هاوكاری لەگەڵ رژێمی عێراق 

كرد، من دەستم لەكار كێشایەوە. 
رووداو: تۆ بێلایەن بووی یان سەر بە مەلاییەكان 

بووی؟
عومــەر شــێخمووس: نەخێــر قەت نەبــووم بە 
مەلایــی، بــاوەڕم بــە مەلایــی و جەلالــی نەبــوو. 
مەســەلەكەی مــن زیاتر فیكری بــوو، خۆم بە هیچ 

كەسێكەوە نەدەبەستەوە. 
رووداو: بۆچوونت چی بوو لەسەر رێككەوتنامەی 

11ی ئادار لە نێوان شۆڕش و رژێمی عێراق؟
عومەر شێخمووس: سەركەوتنێكی گەورە بوو بۆ 
گەلی كورد، بەڵام من ئەو كاتەش بیروبۆچوونی زۆر 
چەپــم هەبوو، زۆر یارمەتی كوردی ئێران و توركیام 

دەدا.
رووداو: هیــچ كاتێك بووە لایەنە سیاســییەكان 
یان كەسایەتییە سیاسییەكان هەوڵی دیالۆگ لەگەڵ 
رژێمی ئەســەد بدەن، بۆ ئەوەی مافەكانی كورد بە 

خەڵكــی رۆژئاوای كوردســتانە و یەكێك لە دامەزرێنەرانی یەكێتی نیشــتیمانیی كوردســتان بووە، 
تاوەكو ساڵی 1986یش كاری لەگەڵ كردوون، بەڵام دەڵێت لەبەر چەند هۆكارێك وازی لێهێنان، لەوانەش 

گەندەڵی و راوەڕووت و لەسێدارەدانی خەڵك بەبێ دادگایی.
عومەر شێخمووس كە ئێســتا لە سوێد دادەنیشێ، لەبارەی رەوشــی رۆژئاڤای كوردستان قسە بۆ 
)رووداو( دەكات و دەڵێت لە كاتی شــەڕی عەفرین و هێرشەكەی ئەمدواییە بۆ سەر رۆژئاوای كوردستان، 
پێشــنیازی بۆ بەرپرسانی ئیدارەی خۆســەر كردووە لەگەڵ بەشار ئەســەد و رووسیا رێكبكەون، بەڵام 
لەبەر ئەمریكا نەیانكردووە. شــێخمووس پێیوایە ئیدارەی خۆسەر لە رۆژئاوای كوردستان نامێنێ و كورد 

دەبێ بە هاوبەشی لەگەڵ رژێمی سووریا ناوچەكانی بەڕێوەببات.

هەڤپەیڤین: كاوە ئەمین
رووداو- سلێمانی 

ئیدارەی خۆسەری 
لە رۆژئاڤا نامێنێ

وو

چەپێكی كوردستانیی 
توندڕەو بووم 

وو
قەت نەبووم بە 

مەلایی 

وو

ویستم ببمە كۆمەڵە، 
بەڵام كە هەندێك 
نوێنەری كۆمەڵەم 

بینی، زانیم ناو و 
ناوەڕۆكەكەی یەك 

نییە

وو
لەبەر گەندەڵی 

و راوەڕووت و 
لەسێدارەدانی خەڵك 

بەبێ دادگایی وازم 
لە یەكێتی هێنا

وو

پێشنیازی 
لامەركەزیی سیاسیم 

كردبوو بۆ ناوچە 
كوردنشینەكانی 

سووریا 

وو
هەوڵ هەیە بۆ 

لێكنزیكبوونەوەی 
حیزبەكانی رۆژئاوا، 

بەڵام قەت لێكنزیك 
نابنەوە

وو

ئەوەی پەكەكە داوای 
دەكات )نەتەوەی 

دیموكراتیك( لە 
رووی زانستییەوە 

هەڵەیە

وو

دەست بێن، هەر هیچ نەبێ مافە كولتوورییەكان؟
عومەر شــێخمووس: ئەوەی من بزانم هیچ رۆژێك 
وەفدێكی فەرمی بەناوی بزووتنەوەی كوردی نەچووە 
بۆ گفتوگۆ لەگەڵ رژێم. ئەوەی بووە، جاروبار داوایان 
كردووە وەفدێكی شــەعبی وەكو نوێنەرانی ناوچەكە 
یان ســەرۆك عەشــیرەتەكان بچــن داخوازییەكانی 
خۆیان پێشــكەش بكەن، هەندێك لــەو داخوازییانە 
گەڕانــەوەی جنســییە بووە، رێگــەدان بە خوێندنی 

كوردی بووە.
رووداو: ئەگــەر باســی دیبلۆماســییەتی كوردی 
بكەین. بەڕاستی كورد لە ساڵانی شەستەكان و دواتر 

شتێكی هەبووە بە ناوی دیبلۆماسی؟
عومەر شــێخمووس: ئێمە هیچ كەسێكمان كاری 
دیبلۆماســیمان نەكردووە و نەخوێندووە، هەموومان 
بــە زۆر بوویــن بە دیبلۆمات. نوێنەری شــۆڕش یان 
نوێنەری حیزب. ئێمە لە كاردا فێری دیبلۆماسییەت 
بوویــن، بۆیە كەموكوڕیی زۆر بوو. جاری وا هەبووە 
ســەركەوتوو بوویــن و جــاری واش هەبووە هیچمان 
بەدەست نەهێناوە. بەڵام زۆربەی نوێنەرانی حیزب و 

شۆڕش دیبلۆماتی پرۆفیشناڵ نەبوون.
رووداو: شام چ گرنگییەكی هەبووە لە بزووتنەوەی 
ئازادیخوازی كورد، بۆ نموونە حیزبێكی وەكو یەكێتی 

لە شام دروست بووە؟
عومەر شێخمووس: شام لە پەنجاكاندا حكومەتێكی 
نیمچە دیموكراتی هەبوو. پێش ئەوەی بەعسییەكان 
بێنە سەر حوكم، بەرەیەكی پێشكەوتنخواز حوكمی 
دەكــرد. ژمارەیەك تێكۆشــەری كوردســتانی ئێران 
وەكو مامۆستا هەژار و عەبدولڕەحمان زەبیحی لەوێ 
دەژیان. بەدرخانییەكان لە بیســتەكان لەوێ بوون و 
رۆڵیان لە نێو پارتی خۆیبوون و چاپەمەنیی كوردیدا 
هەبوو. شــام ببووە مەڵبەندێكی جموجۆڵی سیاسی 
و فەرهەنگیی كوردی. دواتر ژمارەیەك كوردی عێراق 
وەكــو مام جەلال و مامۆســتا جەمــال نەبەز و كاك 
كەمال فوئاد و د.عیزەددین مستەفا رەسوڵ ماوەیەك 
لەوێ پەنابەر بوون. بۆیە پەیوەندی لە نێوانیان پەیدا 
بوو. بوون بە هاندەری دامەزراندنی پارتی دیموكراتی 

كورد لە سووریا. 
رووداو: تۆ چەپێكی تا راددەیەك توندەڕەو بووی، 
چۆن بوو بەشــداریت لە دامەزراندنی یەكێتیدا كرد، 

ئایا داوایان لێكردی، یان بە رێكەوت بوو؟
عومەر شــێخمووس: راســتە چەپێكــی توندڕەو 
بــووم، بەڵام چەپێكی كوردســتانیی توندڕەو بووم. 
كاتێك شۆڕشی ئەیلوول شكستی هێنا، نائومێدییەكی 
زۆر هەمــوو كوردســتانی گرتــەوە، بە پێویســتمان 
زانــی بزووتنەوەیــەك بە رەنگ و شــێوەیەكی دیكە 
دابمەزرێنین. بۆ ئەوەی ئەو ئومێدە جارێكی دیكە بۆ 

نێو خەڵك بگەڕێتەوە.
رووداو: ئەی كێ ناوەكەی دانا؟

عومەر شێخمووس: پێشنیازی مام جەلال بوو. 
رووداو: تۆ خۆت لەسەر كۆمەڵە حیساب بووی؟

عومەر شــێخمووس: نەخێر، من دەمویست بچمە 
نێــو كۆمەڵە، بەڵام كە هەندێــك نوێنەری كۆمەڵەم 
بینی، بۆم دەركەوت ناو و ناوەڕۆكەكەی لەگەڵ یەك 

نەدەگونجا.
رووداو: ئــەوكات لەنێــو كۆمەڵە و یەكێتیش دوو 
رەوت هەبــوون، عێراقچی و كوردســتانی، تۆ لەگەڵ 

كامەیان بووی؟
عومــەر شــێخمووس: مــن هەمــوو كات لەگەڵ 

كوردستانییەكە بووم. 
رووداو: بۆچی وازت لە یەكێتی هێنا؟

عومــەر شــێخمووس: چەنــد هۆیــەك هەبــوو، 
یەكێكیــان مــن لە كاتێكدا هاتم بــۆ نێو یەكێتی بۆ 
ئەوەی یارمەتی تێكۆشەرانی كوردستانی عێراق بدەم 
پاش شكســتی شۆڕشــی ئەیلوول. بۆ چەندین ساڵ 
یارمەتیم دان. ساڵی 1986 گەیشتمە ئەو قەناعەتەی 
كە پێویستیان بە یارمەتی من نەماوە. لایەنی دووەم 
هەندێــك دیــاردەم لە نێو شۆڕشــەكە بینی بە دڵم 
نەبوو. وەكو گەندەڵی و راوەڕووت و لەســێدارەدانی 
خەڵك بەبــێ دادگایی، ئەوانەم قبــوڵ نەبوو. بەڵام 
فاكتەری ســەرەكی وازهێنانم لە یەكێتی مەســەلەی 
ســەرنەكەوتنی گواســتنەوەی هەندێك پارە بوو لە 
بانكێكی عێراقییەوە بۆ ســەر ناوی كۆمپانیایەك لە 
لەنــدەن، جۆرێك لێكنەگەیشــتن لە نێــوان ئێمە لە 
دەرەوە و بــرادەران لە نــاوەوە پەیدابوو. پارەكەمان 
لەدەســت چوو. بەرپرسیارێتیی كارەكە خرایە سەر 
من. منیش بەرپرســیارێتییەكەم قبوڵ كــرد و وازم 

هێنا.
رووداو: بــەڵام تــۆ ســاڵی 1979 دەســتت لــە 
كاركێشــایەوە، كەچــی جەمال ئاغا ریســەكەت لێ 

دەكاتەوە بە خوری، ئەمە چۆن بوو؟
هێزەكانمــان  ئێمــە  شــێخمووس:  عومــەر 
كۆكردبووەوە، چاوەڕێمان دەكرد هێرشێكی گەورەمان 
بكرێتە سەر. مام ئەحمەد دادی و محەممەد سیاسی 
و دلێــری ســەید مەجیدم ناردن بۆ ئــەوەی بچن لە 
ئێران ئازووقە بۆ هێزەكانمان بهێنن. مام ئەحمەد و 
كاك محەممەد ئیشەكەی خۆیان جێبەجێ كرد، بەڵام 
دلێری ســەید مەجید چوو بۆ تاران ماوەیەكی زۆری 
پێچــوو. كە گەڕایەوە زۆر لێی تووڕە بووم. هەندێك 
لــە بــرادەران بەرگرییان لێكرد. منیــش لەوە تووڕە 
بــووم و ئیســتیقالەم دا. كاك نەوشــیروان و ملازم 
عومــەر زۆر هەوڵیان دا بێســوود بوو، پاشــان كاك 
حەمەی حاجی مەحموودیان راســپارد قسەم لەگەڵ 
بكات، چونكە دەیانزانی زۆر هاوڕێمە، بەڵام ئەوەش 
ســوودی نەبوو. رۆژێكیان لە خوار بارەگای یەكێتی 
لە زەڵێ پیاســەم دەكرد، كاك نەوشیروان گوتی با 
كاك جەمال ئاغای بۆ بنێرین. كە هاتە لام زۆر تووڕە 
بووم. گوتم هەمووی لە ســەگ و ســەگبابی خۆمە، 
ئەگەرنا من مامۆستام لە سوێد و كوردی رۆژئاوام و 
ئیشم چییە لێرە! جەمال ئاغا گوتی: بۆ تازە زانیوتە 
سەگ و سەگبابی! كە ئەو قسەیەی كرد ئیدی نامەی 

دەستلەكاركێشانەوەكەم دڕاند.

رووداو: ئــەو كێشــەیەی ئێســتا لــە رۆژئــاوای 
كوردســتان هەیە، كێشــەكە مەســەلەی كــوردە لە 
نێوان توركیا و سووریا كە هەر یەكێكیان دەیەوێ بە 
شێوەیەك سوودی لێ وەربگرێ، یان شتی جەوهەری 

هەیە؟
عومەر شێخمووس: شتە جەوهەرییەكە لەوەدایە 
زۆر كــەس وای دەزانــی رژێمــی بەشــار ئەســەد 
دەڕووخــێ، بــەڵام ئەوە نەكرا چونكە رووســەكان و 
ئێرانییەكان پشــتگیرییان لە ئەســەد كرد، هەروەها 
ئەوانــەی رۆڵــی باڵایان دەگێڕا بــۆ رووخاندنی رژێم 
لــە ســووریا كاتی خۆی ئەمریكییــەكان و توركیا و 
ســعودیە و قەتەر بوون. ئەوەش كێشــەی سووریای 
لــە ناكۆكییەكــی ناوخۆییەوە كرد بــە ناكۆكییەكی 
هەرێمی. جیــا لەمەش ناكۆكییەكی گەورە لە نێوان 
رووسەكان و ئەمریكییەكان پەیدا بوو. پاش رووخانی 
لیبیــا، چینییەكان و رووســەكان گوتیان قەت رێگە 
نادەین وڵاتانی رۆژئاوا بە ئارەزووی خۆیان رژێمەكانی 
رۆژهەڵاتــی ناوەڕاســت بگۆڕن. ئەمــە لایەنێك بوو، 

داو(
روو

ۆ: 
فۆت

( 

لایەنی دووەم ئەوەیە كە توركیا زۆر لەوە دەترســێ 
كیانێكــی كوردی لــە رۆژئاوا دروســت ببێ. چونكە 
ئــەوەی كوردســتانی باشــووری بــە دڵ نەبــوو، بە 
مەترســییەكی گەورەی دەزانێ لەســەر خۆی. بەڵام 
كە بوو بە ئەمری واقیع و سەدام رووخا، قازانجێكی 
زۆری لــێ بینــی، چونكــە پەیوەندییەكــی بەهێزی 
ئابووری لەگەڵ هەرێمی كوردستان هەیە. پەیوەندی 
سیاســی و دیبلۆماسیشی هەیە، بەڵام لە بنەڕەتەوە 
بەدڵــی نییە ئەو كیانە بمێنێ. بۆیــە دەیەوێ رێگە 
لــە دروســتبوونی كیانێكی هاوشــێوە لــە رۆژئاوای 
كوردســتان بگرێ، چونكە ترســی هەیە لە ئایندەدا 

كوردی باكووریش داوای هەمان ماف بكەن. 
رووداو: ئــەی فاكتــەری پەكەكــە چییــە لــەو 

مەسەلەیەدا؟
عومــەر شــێخمووس: بێگومان كاتێــك پەكەكە 
لە ســاڵی 1984 دەستی بە شــەڕی چەكداری كرد، 
مەترســییەكی گەورە لە توركیا دروست بوو، توركیا 
لەو كاتەوە هەوڵی لەناوبردنی داوە، بەڵام نەیتوانیوە. 
چونكــە ئــەو داوای مافی گەلی كــورد دەكات، بۆیە 
پێویستە بە شێوەیەكی ئاشــتیانە مامەڵەی لەگەڵ 
بكات. بۆ ماوەیەك كردیشی، بەداخەوە لە سەردەمی 
توركــۆت ئــۆزاڵ و ئەردۆغــان پرۆســەكە بەباشــی 

بەڕێوەچوو، بەڵام لە پڕێكدا راوەستا. 
رووداو: پرۆسەی ئاشتی بۆچی وەستا؟ 

عومەر شێخمووس: بەگوێرەی ئەوانەی كە دۆستی 
ئەردۆغان بوون و وازیان لێهێناوە، وەكو داودئۆغڵو، 
عەلی باباجان، ئەوانە باس لەوە دەكەن كە ئەردۆغان 
دەیویست دەستوور بگۆڕێ. دەسەڵاتی سەرۆكایەتی 
زۆر بەهێزتر بكات، سیســتمی حوكمڕانی لە توركیا 
بگــۆڕێ، كــە هەدەپــە توانــی 13%ی دەنگــەكان 
بهێنــێ، ئیــدی زانــی كارەكــەی بۆ ناچێتە ســەر، 
ناچار بوو هاوپەیمانی لەگەڵ هێزی ناسیۆنالیســتی 
میللی وەكو مەهەپە بكات. ئێســتا قســەیەك هەیە 
داود ئۆغڵــو دەڵێت ئــەو رووداوانەی كە بوونە هۆی 
دەســتپێكردنەوەی شەڕ و ســەرنەكەوتنی پرۆسەی 

ئاشتی، ئەردۆغانی لەپشت بوو. 
رووداو: كەواتــە ئــەو دوو پۆلیســەی لە توركیا 

كوژران، دەستی پەكەكە نەبوو؟

عومەر شێخمووس: بەڵێ. 
رووداو: بەڵام بۆچی پەكەكە ئەوەی رەتنەكردەوە؟
عومــەر شــێخمووس: برادەرانی پەكەكــە دیارە 
وایان پێ باشە، دونیا وا تێبگات كە بزووتنەوەیەكی 
بەهێزن. دەتوانن زۆر شت بكەن، ئەو پڕوپاگەندەیە 

ئەگەر نێگەتیڤیش بێ بە باشی دەزانن. 
رووداو: پەكەكە بۆ هەر پارچەیەكی كوردســتان 
حیزبێكی دروست كرد، بەڵام لە دروستكردنی پەیەدەدا 
ناوی كوردســتان نەما، ئایا ئــەوە دووبارەكردنەوەی 

ئەزموونی ئەلپارتی بوو لە شەستەكان؟
عومەر شێخمووس: پەكەكە پاش دەستگیركردنی 
عەبدوڵــا ئۆجــەلان، ناوی كوردســتانی لــە هەموو 
حیــزب و ئۆرگانەكانــی خۆی لابــرد. تەنیا لە ناوی 
كەجەكــەدا نەبــێ. بۆیە پەیەدەش بە هەمانشــێوە 
ناوی كوردی پێوە نەبوو. ئەوان دەڵێن ئێمە ئێســتا 
بۆچوونێكی ئایدیۆلۆژیمان هەیە، تەنیا بەشێوەیەكی 
ناسیۆنالیستی بیر ناكەینەوە، دوای شتێك كەوتوون 
پێیدەڵێن نەتەوەی دیموكراتیك كە لەڕووی زانستی 
و تیۆرییــەوە راســت نییە. بەڵام ئاپــۆ فۆرمۆلێكی 
وای دۆزیوەتــەوە كە دەڵێت ئێمە دەتوانین برایەتی 
لە نێوان گەلانی میزۆپۆتامیا دروســت بكەین، بۆیە 

پێویستمان بە دەوڵەتی نەتەوەیی نەماوە.
رووداو: ئەو شەڕەی ئێستا لە دژی رۆژئاوا هەیە، 
هەڵەی ســتراتیژی كوردە، یەكنەگرتنی كوردە، یان 
فاكتــەرە دەرەكییــەكان ئەوەندە بەهێــزن كە كورد 

ناتوانێ هەزمیان بكات؟
و  ناوخۆیــی  فاكتــەرە  شــێخمووس:  عومــەر 
دەرەكییەكان بەیەكەوە بەستراون، بەڵام لە راستیدا 
لێپرســراوێتی هەرە گەورە لەسەر شانی بزووتنەوەی 
كوردییــە، كــە زۆرجار تووشــی كارەســات بووین، 
پەندمــان لێوەرنەگرتووە. هەمــان هەڵەمان دووبارە 
كردووەتــەوە. ئەویش لەبەر ئــەوەی لە بەرژەوەندی 
نەتەوە بیر ناكەینەوە، لە بەرژەوەندی تاقم و حیزب 

بیردەكەینەوە، بۆیەش تووشی هەڵە دەبین. 
رووداو: دەڵێن مەســەلەی كانتۆن پێشنیازی تۆ 
بــووە، یان تۆ پشــتیوانیت لەو فۆرمولە سیاســییە 

دەكرد؟ 
عومــەر شــێخمووس: نەخێــر ئەوە پێشــنیازی 
من نەبوو، پێشــنیازی خۆیان بوو. من پێشــنیازی 
لامەركەزی سیاسیم كردبوو بۆ ناوچە كوردنشینەكانی 
ســووریا. لەبەر ئەوەی پەیوەندی لە نێوانیان نەبوو، 
ســێ هەرێمی جیاواز بوون. ئــەوان عەقڵیان بەوەدا 

شكا كە سیستمی كانتۆن دابمەزرێنن.
رووداو: كاتێك عەفریــن لەلایەن توركیاوە داگیر 
كــرا، پێش ئەوە قســە هەبوو كە هەســەدە لەگەڵ 

ســووریا رێكبكەوێ و هێز بێنێتەوە ئەو ناوچانە بۆ 
ئــەوەی توركیا هێرش نەكاتە ســەر ئــەو ناوچەیە، 
بۆچــی ئەوكاتــە ئەوە نەكــرا؟ ئێســتا بۆچی ئەمە 

دەكرێ؟
عومــەر شــێخمووس: ئێمە لە كاتــی هێرش بۆ 
ســەر عەفرین و هەروەها ئەو هێرشــەی ئەمدواییە، 
پێمانگوتــن پەیوەندی بە رووســەكان و ســووریاوە 
بكــەن، قبــوڵ بكەن لەشــكری ئــەوان بێتە ســەر 
سنوورەكان، بۆ ئەوەی رێگە لە توركیا بگرن پەلاماری 
رۆژئاوای كوردســتان نەدات، بەڵام بەداخەوە درەنگ 
دەســتیانپێكرد. عەفرین لە دەســت چوو، ئەگەر لە 
رۆژی یەكەم ئەوەیان بكردایە، مومكینە ئەو زیانەیان 
بەرنەكەوتبا. من لە رۆژی یەكەمەوە ئەو پێشنیازەم 
بۆ كردن. رووسیاش داوای لێكردن كە ئەوە بكەن. 

رووداو: ئێستا هاتووینەوە سەر خاڵی سفر؟
عومەر شێخمووس: سفر نییە، حكومەتی سووریا 
زۆر لاوازە. وەكو جاران مەترســی لەسەر كوردستان 
دروســت ناكات، بەڵام ئیدارەی ســەربەخۆ نامێنێ، 
دەبێ لەگەڵ رژێمی ســووریا ئەو ناوچانە بە یەكەوە 

بەڕێوەبەرن.
رووداو: رۆڵی باشــووری كوردستان، بە تایبەتی 

سەرۆكایەتی هەرێم و حكومەت و پەرلەمان چۆن؟
عومــەر شــێخمووس: هەڵوێســتی ئــەوان بــە 
هەڵوێســتێكی ئیجابــی دەبینم، هەڵوێســتیان دژی 
نێوبژیوانــی  داوە  توركیــا وەرگرتــووە، هەوڵیــان 
بكــەن. ئاگادارم تەنانەت لە نێوان توركیا و پەكەكە 

نێوبژیوانییان كردووە. 
رووداو: خەڵك رەخنەی ئەوە دەگرێ كە باكووری 
كوردستان بە تایبەتی پەكەكە هەڵوێستێكی روونی 

نییە بەرامبەر ئەو مەسەلەیە. هۆكارەكەی چییە؟
عومــەر شــێخمووس: مــن بــە كەموكوڕییەكــی 
گــەورەی دەزانــم، حەق بوو بەشــێوەیەكی فراوانتر 
هەڵوێســت وەربگرن و جەماوەری خۆیان بخەنەگەڕ. 
ئەگــەر تــۆ بتوانــی 2 ملیۆن كــەس بۆ نــەورۆز لە 
ئامــەد كۆبكەیتــەوە، هەقوابــوو لــە ئیســتانبوڵ و 
ئەنقەرە خەڵك بهێننە ســەر شەقام. لە كوردستانی 
باكوور خۆپیشــاندانی زۆر گەورە بكرێ، لانیكەم بۆ 
پشتیوانیش نەبێ، تۆ هێزی توركیا سەرقاڵ دەكەی. 
رووداو: هیچ هەوڵێك هەیە بۆ لێكنزیككردنەوەی 

پارتەكانی رۆژئاوا؟
عومــەر شــێخمووس: هەوڵێــك هەیــە، بــەڵام 
بەداخــەوە لە یەكدی نزیك نابنەوە، ئەوان حیزبیانە 
بیردەكەنــەوە. بۆیــە مــن ئــەو پێشــنیازم كرد كە 
كۆنگرەیەكی گەل بكرێ و لەوێ شــاندێك هەڵبژێرن 

گفتوگۆ و دانوستاندن لەگەڵ لایەنەكان بكەن. 

رەوا عەبدوڵڵا
رووداو - هەولێر

بەهۆی باشبوونی باری ئابووریی خەڵكی هەرێمی 
كوردســتان و زیادبوونــی ژمــارەی كۆمپانیاكان و 
گەڕانەوەی كۆمپانیا بیانییــەكان، هەروەها كۆچی 
پێچەوانــەی ئــاوارە عەرەبەكان بۆ كوردســتان بە 
گشــتی و هەولێــر بە تایبەتی، خواســت لەســەر 
بەكرێگرتنــی خانــوو بە رێژەیەكــی بەرچاو زیادی 
كــردووە، بەم هۆیەشــەوە لە مــاوەی چوار مانگی 
رابردوودا، نرخی كرێی خانوو 25% بەرز بووەتەوە.
ســەباح عەزیز، خاوەنی نووسینگەی عەقاراتی 
كــە ســنووری كاركردنەكــەی  ســەباح مەنتــك 
گەڕەكەكانی شارەوانی، مامۆستایان، فەرمانبەران، 
مامۆستایانی زانكۆ، رۆشنبیری، ژیان و كۆمەڵگای 
زەیتوونــە، دەڵێت: "ماوەی چەند مانگێكە بەهۆی 
گەڕانەوەی ســەرلەنوێی ئاوارە عەرەبەكانی ئەنبار، 
ســەڵاحەددین، مووسڵ بۆ هەولێر، خواست لەسەر 
بەكرێگرتنی خانوو بە رێژەیەكی بەرچاو زیاد بووە، 
رۆژانە 80 تاوەكو 100 كەس بۆ پرسیاری خانووی 

كرێ سەردانی نووسینگەكەمان دەكەن".
ســەباح كــە 15 ســاڵە نووســینگەی كڕین و 
فرۆشتن و بە كرێدانی خانووی هەیە، دەڵێت ئێستا 
بە دەگمەن خانووی كرێ دەســتدەكەوێ "ئێســتا 
كرێی خانووی ئاســایی نزیكــەی 100 هەزار دینار 

رەوا عەبدوڵلا
رووداو - هەولێر

بەهۆی دەستپێكردنەوەی كار لە هەندێ پرۆژەی 
ســتراتیژی و كەمكردنەوەی رۆتیــن لە تۆماركردنی 
كۆمپانیــادا، ئەمســاڵ دامەزاندنــی كۆمپانیای تازە 
لە هەرێمی كوردســتان ژمارەیەكی پێوانەیی تۆمار 
كــردووە و لە مــاوەی نۆ مانگــدا 1441 كۆمپانیای 

نوێ دامەزراون.
بەپێی ئاماری بەڕێوەبەرایەتی گشــتیی تۆماری 
كۆمپانیاكان، تاوەكو كۆتایی مانگی ئەیلولی ئەمساڵ 
تێكڕای ژمارەی كۆمپانیا تۆماركراوەكان لە هەرێمی 
كوردســتان گەیشتووەتە 30 هەزار و 99 كۆمپانیا، 
لەم ژمارەیەش 26 هەزار و 777 كۆمپانیا خۆماڵین 

و 3 هەزار و 322 كۆمپانیاش بیانین.
بەپێی داتاكانی ئەم بەڕێوەبەرایەتییە، ئەمســاڵ 
دامەزراندنــی كۆمپانیای نــوێ ژمارەیەكی پێوانەیی 
تۆمــار كردووە. لە ســەرەتای ئەمســاڵەوە تاوەكو 
كۆتایــی ئەیلوول 1441 كۆمپانیای تــازە )1.395 
كۆمپانیــای خۆماڵــی، 46 كۆمپانیــای بیانــی( لە 
هەرێمــی كوردســتان تۆماركراون. ئــەم ژمارەیەش 

زیــاد بووە، واتــە بەراورد بە چــوار مانگی رابردوو 
25% زیاد بووە".

سەباح عەزیز، نموونە بە كرێی پێشتر و ئێستای 
خانووەكان دێنێتەوە و دەڵێــت: "زۆربەی خانووی 
ئەو گەڕەكانەی ئێمە كاریان لێدەكەین رووبەرەكانیان 
100 بۆ 125 مەترە و دوو نهۆمن، چوار مانگ پێش 
ئێســتا كرێی مانگانەیان لەنێوان 300 تاوەكو 350 
هەزار بوو، ئێســتا 100 هەزار كرێیــان زیاد بووە، 
خانووش زۆر بەدەگمەن دەســتدەكەوێت، خانووی 
150 مەتــری كرێیەكــەی 500 هــەزار دینــارە. لە 
هەردوو گەڕەكی مامۆســتایان و شارەوانی خانووی 

125 مەتری بە 500 تاوەكو 550 هەزار دینارە".
سەباح پێشتر لانیكەم كلیلی 20 خانووی كرێی 
بە نووســینگەكەیدا هەڵواسیبوو، بەڵام ئێستا هیچ 
خانوویەكی نییە بۆ كرێ، سەباح دەڵێت: "خەڵكی 
وا هەیــە، مانگێــك زیاتــرە ژمــارە مۆبایلەكەی لە 
نووســینگە جێهێشــتووە و داوای كــردووە بە هەر 
نرخێك بــێ، خانوویەكی بۆ بەكــرێ بگرین، بەڵام 

دەستناكەوێ".

كرێی شوقە و ڤێللاش زیاد بووە

بــڕوا فەریــق خۆشــناو، خاوەنــی كۆمپانیــای 
عەقاراتی باخی خۆشــناوەتی كە 10 نووسینگەیان 
لە گەڕەكەكانی شاری هەولێر هەیە، دەڵێت: "جگە 

بە بەراورد بە هەمان ماوەی ســاڵی رابردوو %62.5 
زیادی كردووە.

بەهۆی ئەو گەشە ئابووری و بازرگانییەی لە نێوان 
ســاڵی 2010 تاوەكو 2013 لە هەرێمی كوردســتان 
هەبــوو، دامەزراندنــی كۆمپانیای تازە بــەردەوام لە 
هەڵكشــاندا بــوو، لەو ماوەیــەدا 10 هــەزار و 658 
كۆمپانیــا دامــەزران، )8990 كۆمپانیای خۆماڵی و 
1659 كۆمپانیای بیانی(، بەڵام بەهۆی سەرهەڵدانی 
قەیرانــی دارایــی و شــەڕی داعــش و وەســتاندنی 
پــرۆژەكان، دامەزراندنی كۆمپانیای خۆماڵی و بیانی 

رووی لەپاشەكشێ كرد.
ئاراس شێخ رەئوف، بەڕێوەبەری گشتیی تۆماری 
كۆمپانیاكان بــە وەكالەت، دەڵێت: "ســەقامگیریی 
ئاسایش، باشبوونی باری ئابووری، دەستپێكردنەوەی 

لــە گەڕانەوەی ئاوارە عەرەبەكان، باشــبوونی باری 
ئابووربی خەڵك و گەڕانەوەی كۆمپانیا بیانییەكان 
و هاتنــی خەڵكی ئێرانی بەهــۆی خراپبوونی باری 
ئابووریپان، ســێ هۆكاری دیكەن بۆ بەرزبوونەوەی 
كرێی خانوو و شــوقە و ڤێللا، تەنانەت پێشەنگا و 

كار لــە هەنــدێ پــرۆژەی ســتراتیژی و بەشــداریی 
وەبەرهێنەرانــی ناوەخۆ و بیانی لە ئاوەدانكردنەوەی 
مووسڵ، بووەتە هۆی ئەوەی دامەزراندنی كۆمپانیای 

تازە روو لە زیادبوون بكاتەوە".
بە گوتەی ئاراس شــێخ رەئــوف، كەمكردنەوەی 
رۆتینی دامەزراندنی كۆمپانیا، رۆڵی گەورەی هەبووە 
بۆ زیادبوونــی دامەزراندنی كۆمپانیای نوێ، چونكە 
ئێســتا خاوەنــكار دەتوانێ لەڕێگــەی ئۆنلاینەوە لە 

ماوەی 24 كاژێردا كۆمپانیا دابمەزرێنێ.
لــە هەرێمــی كوردســتان لق و ئۆفیســی 3322 
كۆمپانیای 85 وڵاتی بیانی هەن. توركیا بە كردنەوەی 
لق و ئۆفیســی 1423 كۆمپانیا كــە دەكاتە 43%ی 
كۆی كۆمپانیــا بیانییەكان، بە پلــەی یەكەم دێت. 
ئێــران بــە كردنەوەی لقــی 361 كۆمپانیا بە رێژەی 

باڵەخانە بازرگانییەكانیش".
بڕوا خۆشناو، ئاماژە بە كرێی خانوو لە هەندێك 
لە گەڕەكەكانی شــاری هەولێر كــرد كە بەراورد بە 
رابردوو زیاد بووە و گوتی: "پێشــتر خانوویەك لە 
ئیتاڵیی دوو بە نزیكەی 1000 دۆلار بەكرێ دەدرا، 
ئێســتا كرێیەكەی بووەتە 1500 دۆلار، شوقەكانی 
ئیســكان كرێی مانگانەیان 400 دۆلار بوو، ئێســتا 
500 دۆلارە، شوقەكانی كواترۆ بە 400 دۆلار بوون 
ئێســتا 500 تاوەكو 550 دۆلارن. كرێی شــوقە لە 
رۆیاڵ 400 دۆلار بوو، ئێســتا بووەتە نزیكەی 600 
دۆلار. لە شوقەكانی ئیمپایەریش 100 تاوەكو 150 

11% بە پلەی دووەم دێت، پلەی سێیەم بەر ئیمارات 
كەوتووە بە كردنەوەی لقی 185 كۆمپانیا. بەریتانیا 
147 لقــی كۆمپانیای لە كوردســتان هەیە، ئەمریكا 

140 و ئوردن 109 لقی كۆمپانیای لە كوردستانە.
 لــە نــۆ مانگی رابــردوودا لــق و ئۆفیســی 46 
كۆمپانیای بیانی لە هەرێمی كوردســتان كراونەتەوە 
كە بەراورد بەهەمان ماوەی ساڵی رابردوو 63% زیاد 

بووە.
ئاراس شــێخ رەئــوف دەڵێت: "بەهۆی شــەڕی 
داعش و قەیرانی دارایی، زۆربەی كۆمپانیا بیانییەكان 
هەرێمی كوردستانیان جێهێشت، گەڕانەوەی كۆمپانیا 
بیانییەكان، مانای ســەقامگیری و گەشەی ئابووری 

هەرێمی كوردستان دەگەیەنێت".
بەگوتــەی ئەو بەرپرســەی وەزارەتــی بازرگانی، 

دۆلاری چووەتە ســەر. بەشــێوەیەكی گشتی كرێی 
خانوو و شوقە لە هەولێر نزیكەی 30% زیاد بووە، 

لەهەندێ شوێن زیاتریشە".
بە گوتەی بڕوا خۆشناو، زۆربەی عەرەبەكان روو 
لە كۆمەڵگەكانی دەرەوەی شار دەكەن، بەو هۆیەش 
كرێی ئەو شــوێنانە بەرز بووەتەوە، ئەو نموونە بە 
كۆمەڵگەی لاوان دێنێتەوە و دەڵێت: "پێشتر كرێی 
خانوو لە لاوان مانگانە 250 هەزار دینار بوو، ئێستا 
بە گوێرەی شوێنەكەی كرێیەكەی بەرزبووەتەوە بۆ 

350 تاوەكو 400 هەزار دینار".
بڕوا بەهۆی پیشــەكەی ئاگاداری كرێی خانوو و 
شوقەیە لە شــارەكانی دیكەش و دەڵێت: "بەهۆی 
ئەوەی هەولێر پایتەختە و زۆربەی كۆمپانیاكان لقی 
سەرەكییان لە هەولێرە و عەرەبەكانیش زیاتر روو لە 
هەولێر دەكەن، بەرزبوونەوەی كرێی خانوو زیاتر لە 
هەولێرە، بەڵام لە سلێمانیش بەهۆی نزیكی لە ئێران 

كەمێك نرخی كرێ زیاد بووە".

باج لە خاوەن خانووەكان وەردەگیرێ

بەپێی ئاماری كۆمەڵەی كرێنشینانی كوردستان 
زیاتــر لە 90 هەزار كرێنشــین ئەندامــی كۆمەڵەی 
كرێنشــینانن و ناســنامەیان بۆ كراوە. لە هەرێمی 
كوردســتان ژمارەیەكــی زۆر خانووی كرێ هەن كە 
زۆربەیان تەنیا كرێ وەردەگرن و هیچ باجێك نادەن، 

بەڵام لەمەودا دەبێ باج بدەن.
عەباس هاشــم، خاوەنی نووسینگەی شۆبان بۆ 
بەكرێدانــی خانــوو و باڵەخانــەی بازرگانی دەڵێت 
لەلایەن ئاسایشی گەڕەكەكانەوە ئاگادار كراونەتەوە، 
هــەر خانوویــەك ئەگەر چۆڵ بــوو، نابێت بە كرێ 
بدرێتــەوە تاوەكــو خاوەنەكەی باجــی خانووبەرە 
نەدات. بە گوتەی ئەو خاوەن نووســینگەیە، خانوو 
هەیــە 5 ملیۆن دینــار قەرزی باجــی خانووبەرەی 

كۆمپانیــا بیانییەكان زۆرتر لە بواری خزمەتگوزاریی 
و  گەیانــدن  و  گواســتنەوە  ئاســایش،  نــەوت، 
نەخشەشــازی و بەڵێندەرایەتــی و بیناســازی كار 
دەكەن، بەڵام خۆماڵییەكان زۆرتر لە بواری هاوردنی 

كاڵا كار دەكەن.
حكومەتــی توركیــا پاڵپشــتییەكی زۆری ئــەو 
كۆمپانیایانــە دەكات كــە بیانەوێ لق لــە دەرەوەی 
توركیــا بكەنەوە. بۆ نموونە لــە 8% تاوەكو 18%ی 
باج دەبەخشرێن. ئەمەش هاندەر بووە بۆ كردنەوەی 
زۆرتریــن ئۆفیس و لقــی كۆمپانیــا توركییەكان لە 

كوردستان.
عوســمان ئۆغڵــو، بەڕێوەبــەری لقــی هەرێمــی 
كورســتانی كۆمپانیا و كارگەی ئەرمادای توركی بۆ 
بازرگانــی و بەرهەمهێنانی كاغەزی دیــوار كە چوار 
مانگە لە هەولێر ئۆفیسی كۆمپانیاكەی كردووەتەوە، 
دەڵێــت: "پێشــتر ئێمــە كاڵاكانمان لــە توركیا بە 
بازرگانانــی كوردســتان و عێراق دەفرۆشــت، بەڵام 
كێبڕكێــی بازاڕ و كارگــەكان قازانجــی ئێمەی كەم 
كــردەوە، بۆیە بیرمان لەوەكردەوە كارگەكە بهێنینە 
كوردستان و ئۆفیس لە هەولێر بكەینەوە بۆ ئەوەی 
راستەوخۆ خزمەتگوزاری بگەیەنین بە كڕیارەكانمان 

و فرۆشمان زیاتر بێت" .
عوسمان ئۆغڵو كە كوردی باكووری كوردستانە، 
ئامــاژە بــەو ئاســانكارییانە دەدات كــە توركیا بۆ 
كۆمپانیاكانــی دەكات و دەڵێت: "هەر كۆمپانیایەك 
كاڵاكانی هەنــاردە بكات، حكومەت لــە 18%ی باج 
دەیبەخشــێ. بۆ ماوەی سێ ســاڵیش 40% تاوەكو 
50% كرێی باڵەخانە و كارمەندەكانی بۆ خەرج دەكات، 

تەنانەت پارەی ریكلامیشی بۆ دەگەڕێنێتەوە".
 پارێزگای هەولێر پشــكی شێری لە دامەزراندنی 
كۆمپانیــا بەركەوتــووە. لەكــۆی 30 هــەزار و 99 

كۆمپانیا، زیاتر لە 20 هەزاریان لە هەولێرن.
پشتیوان وەرتی، بەڕێوەبەری تۆماری كۆمپانیاكان 
لە هەولێر، دەڵێت: "ئەمساڵ گەشەیەكی زۆر خێرا لە 
دامەزاندنی كۆمپانیا لە هەولێر هەیە. لە ســەرەتای 
ســاڵەوە 925 كۆمپانیــای خۆماڵــی دامــەزراون كە 
بەراورد بەهەمان ماوەی ســاڵی رابردوو 49% زیادی 

لەسەرە و ئێستا ناتوانێ بە كرێی بدات.
تۆمــاری  بەڕێوەبەرایەتــی  ئامــاری  بەپێــی 
كۆمپانیاكانــی هەولێر، لە ســەرەتای ئەمســاڵەوە 
تاوەكــو كۆتایی مانگــی رابــردوو 925 كۆمپانیای 
خۆماڵی و 41 كۆمپانیای بیانی لە هەولێر دامەزراون 
و ئۆفیسی 11 كۆمپانیا لە دهۆك و 28 كۆمپانیای 
ســلێمانیش لە شــاری هەولێر كراونەتــەوە، دەیان 

كۆمپانیای بیانیش گەڕاونەتەوە.
تۆمــاری  بەڕێوەبــەری  وەرتــی،  پشــتیوان 
كۆمپانیاكانــی هەولێــر دەڵێــت: "بەپێی یاســای 
هــەر كۆمپانیایــەك  دامەزراندنــی كۆمپانیــاكان، 
دابمەزرێت، دەبێت ئۆفیس و ناو و ناونیشانی دیار 
بێــت، بۆیە دامەزراندنی زیاتر لە هەزار كۆمپانیا لە 
هەولێر كاریگەری راســتەخۆی لەسەر بەزبوونەوەی 

كرێی خانوو و باڵەخانە دەبێت".

كردووە. هەروەها لقی 41 كۆمپانیا بیانیش لە هەولێر 
كراونەتەوە كە بەراورد بە ساڵی رابردوو 58.5%زیادی 
كردووە". گوتیشی "پێشبینی دەكەین تاوەكو كۆتایی 

ئەمساڵ 150 كۆمپانیای دیكەش دابمەزرێن".
گۆڕینی سیستمی دامەزراندنی كۆمپانیا لەشێوەی 
ئاســاییەوە بــۆ ئەلیكترۆنــی، رۆتینــی دامەزراندنی 
كەمكردووەتەوە، بەڵام ئەم سیستەمە بەبێ گرفتیش 
نییە. پشتیوان وەرتی دەڵێت: "رۆژانە چەندین كەس 
ســەردانمان دەكەن و دەڵێن بە هەر ناوێك كۆمپانیا 
تۆمــار دەكەین، ناوەكە پێشــتر تۆماركــراوە ، بۆیە 

كۆمپانیاكان گرفتی دۆزینەوەی ناویان هەیە".

لە هەولێر نرخی كرێی خانوو بەرز دەبێتەوە

خاوەن خانووەكان 
مەرجیان هەیە

داواكاری  زۆربوونــی  بەهــۆی 
لەســەر خانوو، خاوەن خانووەكان 
نرخی  بەرزكردنــەوەی  لــە  جگە 
كرێی خانوو، مەرجی خۆیان هەیە 
و خانوو بە هەموو كەسێك نادەن.

خاوەنــی  هاشــم  عەبــاس 
بــۆ  شــۆبان  نووســینگەی 
بەكرێدانــی خانــوو و باڵەخانەی 
گەڕەكەكانــی  لــە  بازرگانــی 
باشوور و باشــووری رۆژهەڵاتی 
"بەهــۆی  دەڵێــت:  هەولێــر 
مەرجەكانی  خواست  زیادبوونی 
بووە.  زیاد  خانــووش  بەكرێدانی 
خاوەن خانوو هەیــە دەڵێت چەند 
دەوێت،  پێشەكیم  پارەی  مانگێك 
یان هەیــە دەڵێت نابــێ ژمارەی 
ئەندامانی خێزانە كرێچییەكە زۆر 
بێت، هەشە خانوو ناداتە خێزانێك 

منداڵی زۆریان هەبێ".

6000 كۆمپانیا لە 
هەولێر ناچالاكن

تۆمــاری  ئامــاری  بەپێــی 
 6000 هەولێــر،  كۆمپانیاكانــی 
لــە هەولێر  ناچــالاك  كۆمپانیــای 
هــەن، زۆربەیــان باجــی چەنــد 
رابردوو  ساڵی  قەرزدارن.  ساڵێك 
ئــەو  وەزیــران  ئەنجوومەنــی 
كردەوە  ئــاگادار  كۆمپانیایانــەی 
باجی یەك ســاڵ  كــە دەتوانــن 
بدەن و بە 150 هــەزار دیناریش 
هەڵبوەشــێننەوە.  كۆمپانیاكەیان 
پشــتیوان وەرتــی، بەڕێوەبەری 
تۆمــاری كۆمپانیاكان لــە هەولێر 
دەڵێت: "ئامانج لەم ئاســانكارییە 
ئەوەیــە كۆمپانیــا ناچالاكــەكان 

پاكتاو بكرێن".

نرخی كرێی خانوو لە هەندێك گەڕەكی هەولێر

گەڕەك

ئیتاڵی دوو

شوقەكانی ئیسكان

شوقەكانی كواترۆ

شوقەكانی رۆیاڵ

گەڕەكەكانی 
باشووری هەولێر

كۆمەڵگەكان

1000 دۆلار

400 دۆلار

400 دۆلار

400 دۆلار

300-350 هەزار دینار

250 هەزار دینار

1500 دۆلار

500 دۆلار

550 دۆلار

600 دۆلار

400-450 هەزار دینار

350-400 هەزار دینار

نرخی ئێستانرخی پێشوو

خاوەنی نووسینگەیەك:
رۆژانە نزیكەی 100 

كەس بۆ خانووی 
كرێ سەردانمان 

دەكەن

وووو

خاوەن نووسینگەیەك:
نرخی كرێی خانوو 

نزیكەی %30 بەرز 
بووەتەوە 

90 هەزار كرێچی ئەندامی كۆمەڵەی كرێنشینانی كوردستانن

دامەزراندنی كۆمپانیا ژمارەی پێوانەیی تۆمار دەكات

ئەمساڵ 1441 كۆمپانیای تازە لە 
كوردستان دامەزراون

1423 كۆمپانیای 
توركی لقیان 
لە هەرێمی 

كوردستان هەیە

ژمارەی كۆمپانیا تۆماركراوەكان لە كوردستان گەیشتووەتە 30 هەزار و 99 كۆمپانیا

داوا دەكرێت باج لە كرێكارانی بیانی وەربگیرێ
رووداو ـ هەولێر

لێژنەی دارایی لە پەرلەمانی عێراق پیشــنیازی كردوە مانگانە بڕی 100 دۆلار وەكو باج بەســەر كرێكارانی بیانی لە عێراق بســەپێندرێت. بەپێی نووســراوێك 
كە واژۆی هەیســەم جبووری، ســەرۆكی لێژنەی دارایی لەســەرە "بە لەبەرچاوگرتنی زۆری كرێكارانی بیانی كە بەپێی كۆبونەوە فەرمییەكان لەگەڵ هەندێك لایەن 

ژمارەیان گەییشتووەتە 450 هەزار كرێكار ، ئەمەش كاریگەری نەرێنی كردووەتە سەر بوونی هەلی كار بۆ عێراقییەكان، بۆیە پێشنیاز دەكەین باج بەسەر كرێكارانی 
بیانیدا بسەپێندرێت". هەروەها جبوری دەڵێت "بڕی باجی مانەوەو كاركردن لە عێراق مانگانە 100 دۆلار دیاریكراوەو لە سندوقی بێكارانی عێراقی دادەندرێت".

وو

مەحموود بابان
رووداو - هەولێر

بەگوێــرەی راپۆرتێكی گۆڤاری )میس(، بۆڕی 
نەوتی عێــراق لەگەڵ هەریەك لە توركیا و ئوردن 
توانــای هەناردەكردنی نەوتــی حكومەتی بەغدای 
بەرزكردووەتەوە، ئەمە گوشــاری ســەر ژێرخانی 
هەناردەكردنی نەوتی لە باشووری عێراق لە رێگەی 
بەندەری بەســرە كەمكردووەتەوە، بەڵام نەبووەتە 

هۆی زیادبوونی داهات.
لــە كۆنگــرەی جیهانیی وزە لــە ئەبوزەبی كە 
ناوەڕاســتی مانگــی رابــردوو بەڕێوەچوو، ســامر 
غەزبــان، وەزیری نەوتی عێراق گوشــارێكی زۆری 
ســعودیە و وڵاتانی ئەندامــی رێككەوتنی ئۆپێك 
پڵەس )واتــە رێككەوتنی گروپی وڵاتانی ئۆپێك 
و وڵاتانی دەرەوەی ئۆپێك(ی لەســەربوو. غەزبان 

بەڵێنی دا بەرهەمهێنانی نەوت كەمبكاتەوە. 
بەڵام شازادە عەبدولعەزیز بن سەلمان، وەزیری 
نەوتی ســعودیە رایگەیاند كە ئــەوان پابەندن بە 
رێبــازی "متمانەیەك كە پشتڕاســت كرابێتەوە". 
وەزیری نەوتی ســعودیە بەنیــازە لە داهاتوویەكی 
نزیكدا ســەردانی عێراق بكات بۆ ئەوەی بە هۆی 
كەمكردنەوەی ئاستی بەرهەمهێنان "سوپاس"یان 

بكات.
گوشــارەكانی ســەر عێــراق بەبــێ هــۆ نین. 
بەگوێــرەی راپۆرتەكەی )میــس(، بەرهەمهێنانی 
نەوتــی عێراق لە مانگی ئابی ئەمســاڵ گەیشــتە 
ئاســتێكی پێوانەیــی )4.75 ملیــۆن بەرمیل لە 
رۆژێكدا(. ئەو بڕە ئێستا رووی لە كەمكردن ناوە. 
تێكــڕای هەناردەی نەوتی عێــراق لە چارەكی 
سێیەمی ئەمســاڵ ئاستێكی پێوانەیی تۆمار كرد 
و گەیشــتە 3.58 ملیۆن بەرمیل لــە رۆژێكدا، لە 
كاتێكــدا تێكــڕای هەنــاردەی نەوتــی عێــراق لە 
چارەكی ســێیەمی ســاڵی رابردوودا 3.56 ملیۆن 
بەرمیل بوو لە رۆژێكدا. راپۆرتەكە ئاماژە بۆ ئەوە 
دەكات كە هەرچەند ژمارەكان لە چاو 3.73 ملیۆن 
بەرمیلەكەی مانگی كانوونی یەكەمی ساڵی رابردوو 
زۆر نزمــن، بەڵام هیچكات عێــراق نەیتوانیوە بەو 

بەردەوامییە لەو ئاستەدا نەوت هەناردە بكات.
بەهــۆی هەنگاوەكانــی عێــراق بە ئاراســتەی 

پابەنــدی بــە رێككەوتنەكەی ئۆپێك پڵەســەوە، 
مانگی رابردوو هەناردەی رۆژانەی نەوتی عێراق 28 
هەزار بەرمیل دابەزی. راپۆرتەكە پێشبینی دەكات 
سعودیە بەو ژمارەیە رازی نەبێ و داوای دابەزاندنی 

زیاتری ئاستی هەناردەی نەوت لە عێراق بكات.

داهات زیاد نەبووە
ئاســتی پێوانەیــی هەنــاردەی نەوتــی عێراق 
لە چارەكی ســێیەمی ئەمســاڵدا، نەبووەتە هۆی 
داهاتێكی زۆرتر بۆ عێراق. وەك راپۆرتەكە ئاماژەی 
بــۆ دەكات، داهاتی هەنــاردەی نەوت لە چارەكی 
سێیەمدا بە بڕی 1.5 ملیار دۆلار دابەزی و گەیشتە 
19.45 ملیار دۆلار، كە لە چاو ساڵی رابردوو 3.7 
ملیار دۆلار كەمی كردووە، سەرەڕای بەرزبوونەوەی 
قەبــارەی هەنــاردە، پێدەچێ لــە دوای 2016 بۆ 
یەكەمجــار ، داهاتــی نەوتی عێراق دابەزێ و بێتە 

خوار 80 ملیار دۆلار لە ساڵێكدا.
بەپێــی داتاكانی )میس(، داهاتــی هەناردەی 
نەوتــی عێراق لــە ســێ چارەكەكەی ئەمســاڵدا 
بەشــێوەیەكی بەرچاو جێگیر بووە و لە نزیك 20 
ملیار دۆلار یاری كردووە، ئەوەش پێچەوانەی دوو 

ساڵی رابردووە.
زۆربــەی نەوتی عێراق لە باشــوور بەرهەمدێ 
و هــەر لە رێگــەی تێرمیناڵەكانی عێراق لەســەر 
كەنداوەوە هەنــاردەی بازاڕەكانی جیهان دەكرێ. 
لە مانگی ئابی ئەمســاڵ تێكڕای هەناردەی نەوتی 
عێراق لــە رێگەی ئــەو بەنــدەرەوە 3.43 ملیۆن 
بەرمیــل بــووە لــە رۆژێكــدا، واتــە 96%ی كۆی 
هەنــاردەی نەوتــی عێراق لــەو مانگــەدا. نەوتی 
گەیارەش لە رێگەی خۆر ئەلزوبەیر لە باشــووری 
بەســڕەوە هەناردەكراوە و بەو پێیەش هەناردەی 
نەوت لە تێرمیناڵەكانی باشوورەوە دەگاتە 3.46 

ملیۆن بەرمیل لە رۆژێكدا.
بەگوێرەی داتانی وەزارەتی نەوتی عێراق، كۆی 
داهاتــی عێراق لــە ســاڵی 2010 تاوەكو كوتایی 
2019 لە هەناردەكردنی نەوت 717.65 ملیار دۆلار 
بووە. بۆ ساڵی 2019 داهاتی نەوتی عێراق لە 80 

ملیار دۆلار كەمتر دەبێ. 
بەرزترین بەهای نەوتی هەناردەكراوی عێراق لە 
ساڵی 2012 بوو كە بەرمیلێك نەوت بە 106.16 

دۆلار فرۆشراوە، كەمترین بەهاش لە 2016دا بووە 
كاتێــك نرخی نەوت دابەزی بــۆ 36.02 دۆلار بۆ 

هەر بەرمیلێك.

بەگوێرەی راپۆرتەكە، تێكڕای هەناردەی نەوتی 
عێــراق لە مانگی ئابی ئەمســاڵ لە رێگەی بۆڕیی 
نەوتــی كوردســتان 106 هەزار بەرمیــل بووە لە 

رۆژێكــدا، ئەوەش بەرزترین ئاســتی هەناردەیە لە 
رێگەی ئەو بۆڕییانەوە لە تشرینی دووەمی 2018. 
مانگــی ئــاب یەكەمجــار بــوو بۆ یــەك مانگ 
لەســەریەك نــەوت بــۆ ئــوردن هەنــاردە بكرێ. 
بەگوێــرەی )میــس( بــە درێژایــی مانگــی ئاب 
221 هــەزار بەرمیل نەوت )واتــە 7000 بەرمیل 
لــە رۆژێكدا( بــۆ ئــوردن هەناردەكــراوە. بەپێی 
رێككەوتنێكــی نێوان حكومەتی عەممان و بەغدا، 
ئاســتی هەناردەی نەوت بۆ ئــوردن بۆ 10 هەزار 

بەرمیل لە رۆژێكدا بەرزدەكرێتەوە.
هەم ئــەو نەوتەی حكومەتی عێــراق بە بۆڕی 
بۆ توركیــای دەگوازێتەوە و هــەم ئەوەش كە بە 
نەوتهەڵگر رەوانەی ئوردن دەكرێ، لە كێڵگەكانی 
نەوتــی كەركووكــن. راپۆرتەكــە ئامــاژە بۆ ئەوە 
دەكات كە بەشــێك لەو نەوتــەی لە عێراقەوە بۆ 
توركیا و ئەوروپا دەنێردرێ، هەر لە تێرمیناڵەكانی 

باشوورەوە رەوانەی كاناڵی سوێز دەكرێن. 
چارەكــی رابردووی ئەمســاڵ، هەناردەكردنی 
نەوت لــە رێگەی تێرمیناڵەكانی بەســرەوە زۆر 
لــە خوار ئاســتە پێوانەییەكەی بــووە و لە چاو 
چارەكی ســێیەمی ســاڵی رابــردوو 100 هەزار 
بەرمیل لــە رۆژێكدا دابەزینــی بەخۆوە بینیوە. 
ئاستی هەناردەی نەوت لەو تێرمیناڵەوە تەنانەت 
بەرزترین ئاستی ئەمساڵیش نەبووە. راپۆرتەكە 
هۆكارێكی ئەوە بۆ دەستپێكردنەوەی هەناردەی 

نەوت لە رێگەی باكوورەوە دەگەڕێنێتەوە.

گۆڤاری )میس( پێیوایە عێراق هۆكای خۆی 
هەیە بۆ ئەوەی هەناردە لە رێگەی تێرمیناڵەكانی 
باشوور كەمبكاتەوە. ئەو توانایەی عێراق دەتوانێ 
بــۆ هەنــاردەی نــەوت لە رێگــەی باشــوورەوە 
بەكاریبهێنــێ نزیكــەی 3.7 ملیــۆن بەرمیلە لە 
رۆژێكدا، بۆ نموونە عێراق ناتوانێ هەموو توانای 
 )BOT( گواستنەوەی نەوتی تێرمیناڵی بەسرە
بەكاربهێنێ، كە 1.6 ملیۆن بەرمیلە لە رۆژێكدا.

ئــەوە  بــۆ  ئەمــە  هــۆكاری  راپۆرتەكــە 
دەگەڕێنێتەوە كە بۆڕییە 48 ئینجییەكەی نێوان 
فاو و تێرمیناڵی نەوتی بەسرە تووشی داخوران 

بووە، بۆیەش بەرگەی پەستانی زۆر ناگرێ. 
بۆڕییــەكان  نوێژەنكردنــەوەی  كاری 
كێشــە  كۆمەڵێــك  بــەڵام  دەســتیپێكردووە، 
پڕۆســەكەی خــاو كردووەتــەوە. یەكێــك لــە 
پــڕۆژەكان هێڵێكــی 48 ئینجیــی دەریاییە كە 
توانای ئــەوەی هەیە رۆژانە یەك ملیۆن بەرمیل 
نەوت بگوازێتەوە، بەڵام پڕۆژەكە كە كۆمپانیای 
ئوســترالیی لایتن لە سەرەتای ئەمساڵەوە كاری 

تێدا دەكرد، بەهۆی گەندەڵییەوە دواخراوە. 
پڕۆژەیەكــی دیكــەش كــە بــە مەبەســتی 
پیشەســازی"  "دوورگەیەكــی  دروســتكردنی 
دەســتیپێكردووە و توانــای هەنــاردەی عێــراق 
بــە بڕی ســێ ملیــۆن بەرمیل لە رۆژێكــدا بەرز 
دەكاتەوە، ساڵانێكی زۆری دەوێ هەتا بەرهەمی 

هەبێ.

عێراق لە 10 ساڵی رابردوودا 
بایی 717 ملیار دۆلار نەوتی فرۆشتووە

  عێراق بیر لە رێگای نوێ دەكاتەوە بۆ هەناردەكردنی نەوتەكەی

  كۆمپانیای نیشتمانیی نەوتی عێراق لە 54 ساڵی رابردوودا 12 ملیار تۆن گازی دوانۆكسیدی كاربۆنی بەرهەم هێناوە

)AFP :فۆتۆ( 

)AFP :فۆتۆ( 

بە گوێــرەی راپۆرتێكی گۆڤاری )میس( بۆ كەمكردنەوەی گوشــارەكانی 
ســەر تێرمیناڵەكانی باشــوور، حكومەتی عێراق پلانی راكێشــانی دوو 
بۆریی گواســتنەوەی نەوتی دانــاوە، ئەوانیش بۆڕیی نێوان بەســرە و 
تێرمیناڵی عەقەبە لەســەر دەریای ســوور لە ئوردن كە بە حەدیسە لە 
پارێزگای ئەنبــاردا تێدەپەڕێ. بۆڕیی دووەمیشــیان لە حەدیســەوە بۆ 
كەركووك و لەوێشــەوە بــۆ توركیا دەبێ. هەركام لــە بۆڕییەكان رۆژانە 

توانای گواستنەوەی یەك ملیۆن بەرمیل نەوتیان هەیە.

عێراق دوو بۆریی نوێ رادەكێشێ

رووداو - هەولێر

بەگوێــرەی ئــەو داتایانــەی دەســت رۆژنامــەی 
)گاردیــەن(ی بەریتانــی كەوتــوون، 20 كۆمپانیای 
كەرتی وزە بەرپرســیارن لــە بەرهەمهێنانی زیاتر لە 
یەك لەســەر ســێی گازە مەترســیدارەكان بۆ ژینگە 
كە هۆكاری سەرەكیی گەرمبوونی كەشوهەوای گۆی 

زەوییە.
ریچارد هید شــرۆڤەكار لــە پەیمانگەی ئەمریكی 
لێپرســراوێتیی كەشــوهەوا، لــە لێكۆڵینەوەیەكــدا 
كاریگەریی ئەو كۆمپانیایانە لەسەر گەرمبوونی گۆی 
زەوی لە ساڵی 1965 وە هەڵدەسەنگێنێ. بەگوێرەی 
لێكۆڵینەوەكە، ئەو 20 كۆمپانیایە ٪35ی ئەو كاربۆن 
دیۆكساید و میتانە بەرهەمدەهێنن كە پەیوەندیی بە 
پیشەســازیی وزەوە هەیە. ئەو كۆمپانیایانە لە پێنج 
دەیە و نیوی رابردوودا 480 ملیار تۆن دوانۆكســیدی 

كاربۆنیان بەرهەمهێناوە.
لە كۆی ئەو 20 كۆمپانیایە دوانزدەیان كۆمپانیای 
حكومیــن و هەشــتیان كۆمپانیــای نێودەوڵەتین كە 
وەبەرهێنەرانی بیانی پشــكیان تێیدا هەیە. كۆمپانیا 
حكومییــەكان لە 20%ی ئەو دوانۆكســیدی كاربۆنە 

بەرپرسیارن كە دەرخواردی ژینگە دراوە.
كۆمپانیای ئارامكۆی ســعودی كە كۆمپانیایەكی 
حكومییــە، لــە ریــزی پێشــەوەی بەرهەمهێنەرانی 
دوانۆكســیدی كاربــۆن دێ و لــە ســاڵی 1965 وە 
زیاتــر لــە 59.2 ملیار تــۆن دوانۆكســیدی كاربۆنی 
بەرهەمهێناوە. ئــەو كۆمپانیایەی بە تەنیا ٪4.38ی 
كۆی كاربۆن دیۆكســایدی جیهانی بەرهەمهێناوە، لە 
دوانۆكســیدی كاربۆنی بەرهەمهاتووی كۆمپانیاكانی 

وزەشدا ٪12ی بەردەكەوێ.
لە پلەی دووەم كۆمپانیای شێڤرۆنی ئەمریكی دێ 
كە كۆمپانیایەكی نێودەوڵەتییە و سامانەكەی نزیكەی 
159 ملیار دۆلارە. كۆمپانیای شــێڤرۆن لە 54 ساڵی 
رابــردوودا 43.35 ملیار تۆن دوانۆكســیدی كاربۆنی 
بەرهەمهێنــاوە. لــە كۆمپانیاكانــی كەرتــی تایبەتدا 
ئیكسۆن مۆبیل لە پلەی چوارەم و بریتش پێترۆلیۆمی 
بەریتانی لە پلەی شەشەم و كۆمپانیای داچ شێڵ لە 

پلەی حەوتەم دێن.
ئیكســۆن مۆبیــل 41.90 ملیار تــۆن، كۆمپانیا 
بەریتانییەكــە زیاتر لە 34 ملیار تــۆن و كۆمپانیای 
شــێڵ زیاتر لە 31.9 ملیار تەن گازی دوانۆكســیدی 
كاربۆنیــان بەرهەمهێنــاوە. بەگوێــرەی راپۆرتەكەی 
گاردیەن، ئەو سێ كۆمپانیا نێودەوڵەتییە بەرپرسیارن 
لــە ٪10ی كۆی ئەو دوانۆكســیدی كاربۆنەی لە 54 

ساڵی رابردوودا بەرهەمهاتووە.

90%ی ئــەو گازەی كــە ئــەو 20 كۆمپانیایە لێی 
بەرپرســیارن لە كاتی بەكارهێنانی بەرهەمەكانیاندا 
دەڕژێتــە نــاو هــەواوە و تەنیــا ٪10ی لــە كاتــی 
دەرهێنــان، گواســتنەوە و پاڵاوتنــدا بەرهــەم دێن. 
هەشــت لەو كۆمپانیایانەی كە قســەیان بۆ رۆژنامە 
بەریتانییەكە كردووە، دەڵێن ئەوان بەرپرســیار نین 
لــەوەی بەرهەمەكانیان چــۆن بەكاردەهێنرێ، بەڵام 
زاناكانی بواری ژینگە جەخت لەوە دەكەنەوە كە ئەو 
كۆمپانیایانە و سیاســەتكاران لە ساڵانی پەنجاكانی 
ســەدەی رابــردووەوە زانیویانە پیشەســازیی وزە چ 

كاریگەرییەك لەسەر ژینگە دادەنێ.
ریچارد هید لەوبارەوە دەڵێ: "ئەم كۆمپانیایانە و 
بەرهەمەكانیان بەرپرســیارن لەو دۆخە نەخوازراوەی 
گەرمبوونی گۆی زەوی. ئەوان چەندین دەیەیە پێكەوە 
هەنگاوە نیشــتمانی و جیهانییەكانیان دواخستووە، 
بۆیەش چیدی ناتوانن لە پشت ئەو دووكەڵەوە خۆیان 
بشــارنەوە و بڵێن بەكارهێنەران لایەنی بەرپرسیارن 

لەو كێشەیە".
لــە نێــوان كۆمپانیاكانی رۆژهەڵاتی نێوەڕاســتدا 
كۆمپانیــای نیشــتمانیی نەوتــی ئێــران لــە دوای 

ئارامكــۆ بەرزترین پلەی لــە ریزبەندەكەدا هەیە و بە 
بەرهەمهێنانــی 35.66 ملیار تــۆن لە پلەی پێنجەم 
دێ. كۆمپانیاكــە بەو ناوەی ئێســتایەوە لە ســاڵی 
1948 دامەزراوە، لەو كاتەشــەوە یەكێك لە كۆڵەكە 
ســەرەكییەكانی دابینكردنــی ســەرچاوەی دارایــی 

حكومەتەكانی ئێران بووە.
كۆمپانیــای نیشــتمانیی نەوتی عێــراق لە پلەی 
16یەمــی لیســتەكەدا دێ و لــە ســاڵی 1965 وە 
بەرپرسیارە لە بەرهەمهێنانی 12.60 ملیار تۆن گازی 

دوانۆكسیدی كاربۆن.
هــۆكاری  دەڵێــن  ئەمریكییــەكان  لێكۆڵــەرە 
هەڵبژاردنی ســاڵی 1965 وەك ســاڵی دەســتپێكی 
كۆكردنــەوەی داتاكان بۆ ئــەوە دەگەڕێتەوە كە لەو 
ســاڵەوە كاریگەرییەكانی پیشەســازیی نەوت، غاز و 
خەڵووز لەســەر ژینگــە لای سیاســەتكارانی وڵاتان 

زانراون، بە تایبەتیش لە ئەمریكا.
ئامانج لە راپۆرتەكە ئەوەیە چیدی هێندە فۆكەس 
لەســەر بەكارهێنەرانی ئاســایی ســەرچاوەكانی وزە 
نەبێ و بەرپرسیارێتیی ئەو كێشەیە بخرێتە ئەستۆی 
كۆمپانیا زەبەلاحەكان كە ســاڵانە دەیان ملیار دۆلار 
لەسەر حیسابی پیسكردن و تێكدانی باڵانسی ژینگە 

دەستدەخەن.

نەتەوە یەكگرتووەكان لە ساڵی 2018 هۆشداری 
دا كە جیهان تەنیا 12 ساڵ كاتی لەبەردەست ماوە بۆ 
ئەوەی رێژەی گەرمبوونی گۆی زەوی كۆنترۆڵ بكات 
و رێژەكە لە 1.5 پلەی سیلیسیۆس بە بەراورد لەگەڵ 

قۆناغی پێش پیشەسازی رابگرێ.
لێكۆڵینەوەكەی ناوەندە ئەمریكییەكە دەریدەخات 
كۆمپانیــا  لەلایــەن  درێژخایەنەكــە  مەترســییە 
نێودەوڵەتییەكانەوەیــە، چونكــە ئــەو كۆمپانیایانە 
بــە ملیــار پــارە خەرجی لۆبــی دەكەن بــۆ ئەوەی 
سیاســییەكان بگەیەننــە ئەو بڕوایەی كــە ئەوان بە 
بەرپرســیارێتییەوە مامەڵە لەگەڵ دۆسیەی ژینگە و 

كەشوهەوادا دەكەن.

20           كۆمپانیای وزە جیهانیان نوقمی دووكەڵ كردووە
كۆمپانیای نیشتمانیی نەوتی عێراق لە پلەی 16یەمی لیستەكەدا دێ

22.65
15.75
15.63

13.84
13.48
12.60

12.35

12.30
9.80
8.68

15.23
15.39

ریمێكس: 

نەوتی ڤەنزوێللا: 

پیترۆ چین:

نەوتی ئەبوزەبی:

نەوتی كوێت:

نەوتی عێراق: 

تۆتاڵ: 

سۆناتراچ: 

بی ئێچ پی بیلیتۆن:

بی ئێچ پی بیلیتۆن:

كۆنۆكۆ فیلیپس:

پی بۆ دی:

23.12
خەڵووزی هیندوستان:

59.26
43.35
43.23
41.90
35.66
34.02
31.95

ئارامكۆ: 

شیفرۆن:

گازپڕۆم:

ئیكسۆن مۆبیل: 

ئێن ئای ئۆ:

بی پی:

شێڵ:

   لــە مانگی ئــاداری ئەمســاڵ گروپــی ئینفولوێنس مــەپ راپۆرتێكی 
بڵاوكــردەوە كە تێیــدا جەختی لەوە كــردەوە كۆمپانیاكانی شــیڤرۆن، 
بریتش پێترۆلۆیۆم، ئیكسۆن مۆبیل، شێڵ و تۆتاڵ ساڵانە 200 ملیار دۆلار 
خەرج دەكەن بۆ ئەوەی رێگە لەو سیاســەتانە بگرن كە حكومەتەكان بۆ 
بەرەنگاربوونەوەی پیســبوون و تێكچوونی ژینگە لە دژی كۆمپانیاكانی 

نەوت دەیگرنەبەر. 

كۆمپانیاكانی وزە لۆبی دەكەن

بەرهەمی گازی دوانۆكسیدی كاربۆنی
كۆمپانیاكانی نەوت )بە ملیار تۆن( لە 54 ساڵی رابردوودا

تاراوگە سوێد هیچ پەناخوازێكی رۆژئاڤا نانێرێتەوەهونەری فیستیڤاڵی كوردستان بۆ میوزیك و گۆرانی سازدەكرێت
رووداو - ستۆكهۆڵم

دەزگای كۆچ بڕیاری راگرتنی ناردنەوەی ئەو پەناخوازانەی راگرت كە دەبێ لە سوید دەربكرێن و بۆ باكووری سووریا یان رۆژئاوا بنێردرێنەوە.
فرێدریك بەیەر كە بەرپرسی یاساییە لە دەزگای كۆچ بە )رادیۆی سوێد(ی راگەیاندووە "زۆر زەحمەتە ئێستا پێشبینی بۆ داهاتووی ئەو ناوچەیە بكەین. لەبەر 

ئەوەش بڕیارمان داوە ئەو پەناخوازە سووریانەی داوای مافی پەنابەریان رەتكراوەتەوە، نەنێردرێنەوە بۆ پارێزگای حەسەكە"..
بڕیارەكەی دەزگای كۆچی سوێد پەیوەندی بە هێرشەكانی توركیاوە هەیە بۆ سەر رۆژئاڤای كوردستان. دەزگاكە هیچ بڕیارێكیش لەسەر رەتكردنەوەی داوای مافی 

پەنابەری، یان پێدانی مافی پەنابەری بەو كەسانەی كە لەو ناوچەوە دێنە سوید، بۆ ماوەیەكی كاتی نادات.

رووداو - هەولێر
بەڕێوبەرایەتیی گشتیی رۆشنبیری و هونەری هەولێر، دووەمین خولی فیستیڤاڵی كوردستان بۆ میوزیك و گۆرانی سازدەكات. فەرهەنگ غەفوور، بەڕێوبەری 

گشتیی رۆشنبیری و هونەری هەولێر، بە)رووداو(ی راگەیاند، لە پلان و چالاكییەكانی بەڕێوبەرایەتییەكەیاندا هاتووە كە ساڵانە فێستیڤاڵی كوردستان بۆ میوزیك 
و گۆرانی لە هەولێر سازبكەن و ئەمساڵ هەشت گرووپی هونەری بەشدارن. گوتیشی، ئامانج لە فیستیڤاڵەكە ناساندنی میوزیكی كوردییە بە هەموو جیهان و هێنانی 

گەشتیارە بۆ نێو كوردستان لەرێگەی ئەم چالاكییەوە، لە هەمانكاتدا دیداری نێوان هونەرمەندان دەڕەخسێنێ.
فیستیڤاڵەكە لە رۆژانی 18تاوەكو 20-11-2019 لە هەولێر بەڕێوەدەچێ.

داو(
روو

ۆ: 
فۆت

( 

رووداو: لە کورتە فیلمی ئاوێنە، لە دیمەنێکدا، 
دایک و باوکێکی نابینا کچە بچووکەکەیان دەبێتە 
دارعەســای دەستیان، دەتەوێ لەم دیمەنەدا چی 

بە بینەر بڵێی؟
هــەوراز: بەرلــەوەی وەڵامــی ئەم پرســیارە 
بدەمەوە، پێمخۆشە باســێک لە چیرۆکی کورتە 
فیلمــی )ئاوێنــە( بکــەم، ئەمە لــە چیرۆکێکی 
راســتەقینەوە وەرگیــراوە، چیرۆکــی ئەو کاتەی 
هونەرمەندی ناوداری عەرەب )کازم ســاهیر( لە 
شاری سلێمانی کۆنسێرتێکی رێکخست، لەوکاتەدا 
هەوادارانی چوونە سەر ستەیج و زیانێکی زۆریان 
لە لایەنی کۆمەڵایەتییەوە بەرکەوت. لەو دیمەنەدا 
کچێکی بچووک دەبێتە پێشڕەوی دایک و باوکێکی 
نابینا، بابەتی گەنج و ژن لای من دۆســیەن، بە 
بڕوای من گەنجان و ژنان دەتوانن ئەم کۆمەڵگەیە 
لــە نابینایی رزگار بکەن و ببنە چاوی کۆمەڵگە، 
بەڵام لەڕاستیدا گەنجان و ژنان لەبەردەم مەترسی 
گەورەدان، چونکە ئەو کەســانەی لەبەرامبەریان 
وەســتاون بەهێــزن. شــتێکیش هەیــە بەنــاوی 
ســایکۆلۆژیای دیمەن، ئێمە لێرەدا بە شێوازێک 
وێنــەی دیمەنــەکان دەگریــن؛ کــە لەخــوارەوە 
بــۆ ســەرەوەیە، ئەمەیــش وادەکات بەشــێوەی 
پەیکــەری گــەورە دەربکەون. کاتێــک ئەم کچە 
لەپێش دایک و باوکی دەڕوات، وای دەبینیت ئەم 
کچە کارەکتەرێکــی بەهێزە. ژن و گەنج دەتوانن 
کۆمەڵگە بەرەوپێش ببەن، لەبەر هەمان هۆکارە 

کارەکتەرەکەم هەم گەنجە و هەم مێینە. 
رووداو: هــەر لــە کورتــە فیلمــی )ئاوێنــە( 
لە کۆتاییــدا ئــەوەی چاوەڕواننەکــراوە ئەوەیە، 
ئــەو منداڵە گەورەببێ و ببێتە ســۆزانی، بۆچی 

بەمجۆرە چیرۆکەکە هەڵگەڕایەوە؟
هەوراز: جەنگ، ئاوارەیی و هەژاری هەمیشــە 
کۆمەڵێــک شــت بــەدوای خۆیانــدا دێنــن کــە 
چاوەڕواننەکــراون، کاتێــک مــرۆڤ لە شــوێنی 
خــۆی هەڵدەکەنرێت و بە زۆرەملــێ دەنێردرێتە 
شوێنێکی تر، ئیتر ئەو دابونەریت و بەهایانەی لە 
شــوێنەکەی خۆی هەیبووە، نامێنێ، یاخود بەها 
و دابونەریتی دیکە شوێنیان دەگرنەوە. هەژاری و 
جەنگ دەتوانن مرۆڤ بگۆڕن، لەبەر ئەم هۆیەشە 
ئــەم کچە دەبێتــە ســۆزانی و ئــەوەی بەدوایدا 
دەگەڕێ لەمیانەی ئەو دۆخەدا، دۆزینەوەی هاوڕێ 
کوڕەکــەی و گەڕانەوە بۆ ئارامی و ئاســوودەیی 

تەمەنی منداڵییەتی. 
رووداو: زۆر لــە کورتــە فیلمەکانــی وەکــو 
)ئاوێنە(، )پێکەنین و بیرچوونەوە( و )ریکۆرد( 
کۆمەڵێــک تایبەتمەندی و بــاوەڕ و نەریتی کورد 
دەردەخــەن، وەک نووســاندنی بــەرد بــە کێلی 
قەبرەوە، یان بەکارهێنانی دیوارەکان بۆ گەیاندنی 
پەیام، بۆچی دەتەوێ ئەم شتانە لە فیلمەکانتدا 
رەنگ بدەنەوە، لە کاتێکدا بەشــێکی ئەم شتانە 

خەریکە بەسەردەچن؟
هــەوراز: ئەمــە یەکێکــە لــەو پرســیارانەی 
پێمخۆشــبوو لێم بکرێت. لەڕاســتیدا کاتێک تۆ 
فیلم دروست دەکەیت و دەتەوێ ئەوە بگەیەنیت 
کە فیلمەکەت کوردییە، پێویستە ئەو بنەمایانەی 
کۆمەڵگەیەکی لەســەر پێکدێت لەناو فیلمەکەتدا 
رەنــگ بدەنەوە، تا بتوانی بە بینەرێکی عەرەب، 
فارس، تورک و... هتد بڵێی ئەمە لایف ستایڵی 
منــە، ئەمە کولتــووری منە، ئەمــە جلوبەرگمە، 
خواردنمە، چۆنیەتی بیرکردنەوەمە... نووساندنی 
دیــوارەکان،  نووســینی  کێلــەوە،  بــە  بــەرد 
شــێوازەکانی گاڵتەکــردن و پێکەنیــن و جۆری 
تەعلیقی سیاسی، بەشێکن لە ژیانی رۆژانەی ئێمە 
و پێویستە تۆمار بکرێن. یەکێکیش لە ئەرکەکانی 
ســینەما تۆمارکردنی مێژووە بە شــێوازێکی تر، 
هیچ فیلمێکی هیندی نابینی گۆرانی و بارانی تێدا 
نەبێت، لە بەشــێکی زۆری فیلمە ئیتاڵیەکاندا لە 
کاتی نانخواردن دەیکەنە گاڵتە و پێکەنین، ئەمانە 
بەشــێکن لە کولتووری ئــەو وڵاتانە کە دێنە ناو 
ســینەماکانیان. فیلمی کوردیش کاتێک دەچێتە 
نــاو بزووتنەوە فیلمســازیەکەوە، دەبێت بێبەش 
نەبێ لە بنەمــا بنچینەییەکانی کولتووری کورد، 
لەبــەر ئەوەی خۆم باکگراوندێکی سۆســیۆلۆژیم 
هەیە، پێمخۆشە زۆر بە وردەکارییەوە ئەم بنەما 

خەڵــک چێژ لــە کارەکانم ببینن، بەڵام دەســەڵاتی 
ئێمــە چییە کە چیرۆکەکانمــان خەمگینن! دووبارە 
دەڵێم پێمخۆشە بینەر چێژیان پێبگات، لەبەر ئەوە 
دیمەنی زۆر جوان پیشان دەدەم ، هەوڵی زۆرمداوە 
دیمەنەکان جوان بن. ئەکتەرەکان جوان نواندن بکەن. 
میوزیکێکــی جوان بکرێتە باکگراونــد، ئێمە توانای 
خۆمان خســتووەتە گەڕ تا لەڕووی تایبەتمەندییەوە 
فیلمێکی جوان پێشکەش بکەین، بەڵام چیرۆکەکان 
خۆیــان تاریکــن، زۆر کات هــەوڵ دەدەم لەجیاتی 
شــکان چیرۆکی ســەرکەوتن بگێڕمەوە، ئەوەندەی 
بــڕوام بە چەمکی پاڵــەوان هەیە، هێنــدە بروام بە 
چەمکــی قوربانــی نییــە، بــەڵام پاڵەوانەکانی من، 
پاڵەوانێکی دروستکراوی هۆڵیودی نین، پاڵەوانەکانی 
من بەپێوە شەهید دەبن. پاڵەوانەکانی من بەهێزن، 
بەڵام دەکوژرێن، من نایانکوژم، دەوروبەر و بارودۆخ 
ئەوان لەناودەبات. دەمەوێــت پاڵەوانم هەبێ، بەڵام 
پاڵەوانی هاوشــێوەی ڕامبۆ نا، دەمەوێت راستەقینە 
بن. راســتە من ژنێکی پاڵەوان نیشــاندەدەم، بەڵام 
من چی بکەم کە پاڵەوانەکەم مەترسی و هەڕەشەی 
گەورەی لەسەرە؟ راستە بەکۆمەڵێک برین و ئازارەوە 
دەژی، بــەڵام ئەوەنــدە بەســە کــە دەژی و بەپێوە 

وەستاوە تا ببێتە پاڵەوان.
رووداو: بەشــێکی زۆر لە فیلمەکانت دیمەنەکانی 
بریتیــن لە خانووی قــوڕ و ژیانی ســادەی خەڵک، 
بۆچی دیوێکی تری ژیانی خەڵک پیشــان نادەی کە 

بریتیە لە دیوە رازاوەکەی؟
هــەوراز: من لە وێنەگرتنی فیلمەکانمدا دەگەڕێم 
بۆ کۆڵانە کۆنەکانی شــار، بۆ نموونە )مەڵکەندی، 
سابوونکەران... هتد( ئەمانە دڵی شارن، ئێمە هێشتا 
ئــەو دیمەنانە پیشــان دەدەین و فیلمی شــاریمان 
کەمن، چونکە چیرۆکی ئێجگار زۆر ماون لە ڕابردوودا 
دەمانەوێــت جارێ ئەوانە تەواو بکەین. من دڵنیاتان 
دەکەم ئەم گەنجانەی ئێســتا و خوێندکارانی بەشی 
سینەما گەر بیر لە دروستکردنی فیلمێک بکەنەوە، 
بێگومان بیر لە شــار دەکەنەوە، بیر لە کافتریاکان 
دەکەنەوە، بیر لە کێشــەکانی ئێستایان دەکەنەوە. 
من کاتێک فیلمێک دروســت دەکەم دەگەڕێمەوە بۆ 
هەشــتا و نــەوەدەکان، کە دنیا چۆن بــووە، بەڵام 
گەنجــەکان بیر لە دوای دووهــەزار دەکەنەوە، ئەمە 
ڕەوتــە، دەبێت ئەم ڕەوتە بڕواتە پێش هەتا هەموو 

شێوەکانی فیلممان هەبێت. 
رووداو: دەتەوێ بڵێیت فیلمسازەکان گرنگی زیاتر 

بە رابردوو دەدەن وەک لە داهاتوو؟
هــەوراز: بەڵــێ، بــەڵام لــەوەدا فیلمســازەکان 
تەنیا نیــن. شــاعیرەکانمان، ڕۆماننووســەکانمان، 
چیرۆکنووسەکانمان، هەموو بەو شێوەیەن. بێگومان 
گەنجــەکان بەم شــێوەیە نین، کەمێک لــە ڕابردوو 

دووردەکەونەوە و دێنە ناو زەمەنی ئێستامانەوە. 
رووداو: دەکرێ بە ئەکتەری ناپرۆفیشــنال کاری 

گەورە و جدی بکرێ؟
هــەوراز: ئێمــە دوو جــۆر ئەکتەرمــان هەیــە، 
ئەکادیمی و ئەماتۆر. لەبەر ئەوەی مێژوویەکی کورتی 
ســینەمامان هەیە و نوێیە، زۆرینەی ئەکتەرەکانمان 
ئەکتەری شانۆن. یەکێک لەو رەخنانەی رووبەڕوومان 
دەکرێتەوە ئەوەیە، زۆر کات نواندنی ئەکتەرەکانمان 
نواندنێکی شانۆییانەیە، لەبەر ئەمەیە کە بەشێک لە 
دەرهێنــەرەکان پەنادەبەنە بــەر ئەکتەری ئەماتۆر، 
واتە ئەو کەســانەی کە هیچ ئەزموونێکی نواندنیان 
نییە؛ چونکە ئەمان جەســتە و هزریان ئامادەیە بۆ 

ئەوەی بە شــێوەیەکی واقیعیانــە نواندن بکەن، بۆ 
نموونــە دەرهێنەرێکی وەک )بەهمــەن قوبادی( لە 
فیلمەکانی وەک )ســاتێک بۆ مەستیی ئەسپەکان( 
و )کیســەڵەکان دەفڕن( زۆرینــەی ئەو ئەکتەرانەی 
کاریان لەگەڵ کردووە ئەماتۆر بوون و بەو ئەکتەرانە 
فیلمی بەهێزی دروستکردووە. دەرهێنەر دەتوانێت لە 
کارەکانیدا ئەکتەری ئەماتۆر و ئەکادیمی تێکەڵ بکات 
و گونجاندنیش لەنێوانیاندا دروست ببێت، ئەمەیش 

دەکەوێتە سەر هەوڵ و تێکۆشانی دەرهێنەر.
رووداو: کردنەوەی بەشــی ســینەما لە زانکۆکان 
و خوێندن بەشــێوەی ئەکادیمی، کاریگەری لەسەر 

سینەما و شانۆی کورد دەبێت؟
هــەوراز: ئێمە بۆ ئەوەی ببینە خاوەنی شــتێک 
بەناوی سینەما پێویستمان بە چەند ئەرکانێک هەیە، 
یەکێــک لەوانە خوێندنی ئەکادیمییــە کە بەداخەوە 
تا ئێســتا نەبــووە و ئەوەی هەیە تازەیە و هێشــتا 
بەرهەمەکــەی نەکەوتووەتە بــازاڕەوە، بەڵام بوونی 
گرنگــە، لەگــەڵ ئەم خوێندنە ئەکادیمییە شــتێکی 
دیکە هەیە پێیدەگوترێ Film school ، گەنجەکان 
لە تەمەنی 15 ســاڵی دەچنە نــاو ئەم قوتابخانانە 
و ئەزموونێــک وەردەگــرن. بەداخەوە ئێمە لەمەیان 
بێبەشــین. ئێمە هیچ رێکخراوێکــی تایبەت بە فیلم 
و فیلم فاوندەیشــن و فیلم کۆمشــنمان نییە کە زۆر 
پێویســتن، گــەر ئەمانــە هەبن، دەتوانیــن پێکەوە 
بزووتنەوەی فیلمسازی سەرپێ بخەین. ئەوەی ئێستا 
هەیــە، بریتییە لە حــەزی فیلمســازەکان، خولیای 
خەڵکانێک بۆ نواندن و ئەزموونی کەسانێک لە کایە 
هونەرییەکانی تردا، ئەمەیە کۆبووەتەوە و ساڵانە دوو 
تا ســێ کورتەفیلم بەرهــەم دەهێنرێت، ئەمە جێی 
دڵخۆشی نییە. دەرهێنەری کوردی زۆر باشمان هەن، 
بەڵام ســاڵانە بەرهەمێکی ئێجگار کەم هەیە، لەگەڵ 
ئەوەشدا ئەو چەند فیلمی درێژ و کورتە فیلمەی لە 
ســاڵەکەدا بەرهەم دەهێنرێن دەتوانن بەشداری زۆر 

فێستیڤاڵی دنیا بکەن.
رووداو: دەکرێت باسێکی کارە نوێیەکەت بکەیت، 

کە بریتییە لە یەکەمین فیلمی درێژی ئێوە؟
هەوراز: ئەوە فیلمێکی درێژە بەناوی ) ســێیەم 
بەیانــی بەر لە قیامەت(، کاری ســیناریۆکەی تەواو 
بــووە و ئێســتا خەریکی دۆزینەوەی لۆکەیشــنین، 
بەشــێک لە ئەکتەرەکان دۆزراونەتەوە و هەندێکیان 
مــاون و دەســت بــە ئامادەکاریی دیکــۆر دەکەین. 
وێنەدەگریــن،  زســتاندا  وەرزی  لــە  فیلمەکەمــان 
کۆمەڵێک گرفتی ماددی هــەن، بەهیواین بەزووترن 
کات ئەم گرفتانە چارەسەر بن. ناوەڕۆکی ئەم فیلمە 

لە هەناوی یەکێک لە کورتە فیلمەکانمەوە دەرهێنراوە 
بەناوی )زەویی ونبووان(، ئەم فیلمە درێژە چیرۆکی 
یەکێک لە بێسەروشوێنەکانی شەڕی ناوخۆیە. ئەمە 
دەبێتــە یەکەم ئەزموونی فیلمی درێژی من کە وەک 
دەرهێنــەر کاری تێــدا دەکــەم و هەوڵدەدەیــن زۆر 

بەباشی کارەکە بەرەوپێش ببەین. 
رووداو: بۆچــی لــە دنیــای ســینەمای کوردیدا 
بەدەگمــەن رۆمان و چیرۆکێکی نووســراوی کوردی 

دەبینین بکرێتە فیلم؟
هــەوراز: چــەن هەوڵێکــی کــەم هەبــوون بــۆ 
کردنــی رۆمانــە کوردییــەکان بە فیلم، بــۆ نموونە 
دەرهێنەر)حسێن سێودی( بەشێک لە کتێبی )شاری 
مۆسیقارە سپییەکان(ی نووسەر بەختیار عەلی کردە 
فیلم، بەڵام بەداخەوە ئەزموونێکی سەرکەوتوو نەبوو، 
ئەمــەش وای لــە بەختیــار عەلی کــرد دوودڵییەک 
دایبگرێــت لەوەی هەروا ئاســان رۆمانەکانی بکرێنە 
فیلــم، هەروەها )گەڕەکــی داهۆڵەکان(ی شــێرزاد 
حەسەن کراوەتە فیلم. هەوڵی دیکە هەبوو بۆ ئەوەی 
رۆمانــی )تەمی ســەرخەرەند( بکرێتــە فیلم، بەڵام 
هەوڵێکی شکستخواردوو بوو، ئەمەیش دیسان وای لە 
نووسەر کرد بترسێت لەوەی لەگەڵ هەرکەسێک کار 
بکات. لەڕاستیدا ئێمە رۆمان و چیرۆکی کوردیشمان 
هێندە زۆر نین، ئەو کەســانەش کە ئێستا لە بواری 
فیلمسازی کاردەکەن و خۆیان سیناریۆی کارەکانی 
خۆیان دەنووســن، دنیابینی تایبەتی خۆیان هەیە، 
رەنگــە ئــەو رۆمان و چیرۆکانەی هــەن تەعبیر لەو 
بەسەرهاتانەی ئەوان نەکەن. ئەوەشمان بیر نەچێت 
ئێمە تائێســتا کۆنڤێنتەرمان نییــە کە رۆمان بکاتە 
ســیناریۆ، بەشــێکی زۆر لــە ڕۆمانــە کوردییەکان 
فەزایەکی بەرچاوی لــە زماندایە، هەروەها فەنتازین 
و ناتوانــی بــە ئاســانی چیرۆکێکــی واقیعــی لــێ 
دەربهێنی. فیلمســازیی کوردی ســینەمای گۆشــت 
و خوێنــە، کامێرایەک لەســەر ســتاندێک دادەنێیت 
بەرامبەر بە مرۆڤێک، لــەڕووی تەکنیکی زۆر بەهێز 
نین. ســینەمایەکی هەژارە، گەر لەڕووی تەکنیکیش 
پێشکەوتوو بیت بودجەیەکی وا لەبەردەست نییە، بۆ 
نموومــە گەر بتەوێت یەکێک لە ڕۆمانەکانی بەختیار 
عەلــی بکەیتــە فیلــم، پێویســتت بەوەیە لــەڕووی 

تەکنیکەوە زۆر خۆت پێشخستبێ، چۆن دیمەنی 
ئــەو دوو خوشــکە دەنوێنــی کە لــە )ئێوارەی 
پەروانــەدا( هەن و قژیان تا هــەورەکان دەڕوات! 
چۆن محەممەدی دڵشووشــە دروســت دەکەیت، 
چۆن ئەو لافاوە دروست دەکەیت کە محەممەدی 
دڵشووشە بەسەریدا دەڕوات؛ ئەمانە پێویستیان 

بە تەکنیکێکی بەهێزە کە پێی نەگەیشتووین.
کردووەتــەوە  لــەوە  بیــرت  خــۆت  رووداو: 

رۆمانێکی کوردی بکەیتە فیلم؟
هــەوراز: بەڵــێ، بــەڵام مــن تەنیــا فیلمــی 
دۆکیومێنتــاری و کورتە فیلمم کردووە و ئەمەی 
کە دێت یەکــەم ئەزموونی کاری فیلمی درێژمە. 
ڕەنگە لــەدوای ئەم کارەم بیــر لە بەفیلمکردنی 
ئــەو رۆمانانــە بکەمەوە کە خــۆم زۆر چێژم لێ 
بینیون و دڵنیاشــم کاردانەوەی باشیان دەبێت، 
وەک رۆمانەکانــی )گــرەوی بەختــی هەڵاڵە(ی 
عەتــا نەهایی، )حەســار و ســەگەکانی باوکم(، 
)تەمــی ســەر خەرەند(ی شــێرزاد حەســەن و 
)کۆشکی باڵندە غەمگینەکان(ی بەختیار عەلی. 
ئەمانە دەتوانرێت فیلمی زۆر باشیان لێ بەرهەم 

بهێنرێت.
رووداو: بینەر تەنیا دەتوانێ لە فێستیڤاڵەکاندا 
فیلمــی کوردی ببینێ، بۆچی ئاســان ناتوانرێت 

بخرێنە بەرچاوی بینەر؟
هەوراز: لەپاش ســاڵی 2003 وە نزیکەی 50 
فیلمــی کورت بەرهەم هێنراون، ئەرکی وەزارەتی 
ڕۆشنبیرییە چەناڵێک دابمەزرێنێ تا ئەم فیلمانەی 
تێــدا دابنرێت و خەڵک لەوێ بینــەری بن. هیچ 
تەلەڤزیۆنێک بیر لەوە ناکاتەوە ئەم فیلمانە بکڕێت 
و نمایشیان بکات، ئەم کەموکووڕیە پەیوەندی بە 
دەرهێنەرەوە نییە، بەڵکو کۆمەڵێک لایەنی دیکە 
هەن پێویســتە چارەســەریان بکــەن. دەرهێنەر 
تەلەفزیۆنی نییە تا فیلمەکانی تێدا نمایش بکات، 
ناشــکرێت هەروا رەنــج و ماندووبوونمان بخەینە 
ئۆنلاینــەوە، ئێمــە چەناڵــی تایبــەت بەخۆمان 
دروســت دەکەین و فیلمەکانمان لەوێ دادەنێین، 
بەڵام خەڵک دێــن فیلمەکان دەبەن و بە لۆگۆی 
خۆیانــەوە دووبارە بــاوی دەکەنــەوە. ئێمە بە 
هــەزار دەردەســەری فیلمێک دروســت دەکەین، 
توانای ئەوەمان نییە ئەو بڕە پارەیەش بدەین بۆ 

پاراستنی فیلمەکانمان.
رووداو: فێستیڤاڵەکانی وەک فێستیڤاڵی فیلم 
لە دهۆک و ئەمەی سلێمانی، چ سوودێکیان هەیە 

لە بەرەوپێشبردنی کاری سینەمایی؟
 هەوراز: بەرەوپێشــچوونی ڕەوتی فیلمسازی 
کوردی وابەستەیە بە مانەوەی فێستیڤاڵەکانەوە، 
من ساڵی 2001 یەکەم کورتە فیلم کە دروستم کرد 
بۆ فێستیڤاڵ دروستمکرد، تەواوی کورتە فیلمەکانم 
بۆ ئەم فێستیڤاڵانە دروستکراون کە لە کوردستان 
هــەن. زۆربــەی دەرهێنــەرەکان بەوشــێوەیەن، 
دەرهێنــەرەکان لــە کاتــی بەرهەمهێنانــی فیلم 
چاویان لەســەر ئەو فێستیڤاڵانەیە کە ساڵانە لە 
کوردســتان رێکدەخرێن. ئەگەر ئەم فێستیڤاڵانە 
بوەستن، بەرهەمهێنانی فیلمیش پەکی دەکەوێت. 
لــە هۆڵــی ســینەماکان فیلمــی کــورت نمایش 
ناکرێــت، لــە تەلەفزیۆنــەکان نمایــش ناکرێت، 
ئێمە تەنیــا لە فێســتیڤاڵەکان دەتوانین کورتە 
فیلمەکانمــان نمایش بکەین، لــە هەندێک وڵات 
ســاڵانە پێنج فێستیڤاڵ بەڕێوەدەچێت، بەڵام لە 
هەرێمی کوردســتان تەنیا دوو فێســتیڤاڵ هەن؛ 
چــاوی ناوخۆ و دەرەوەش هەمووی لەســەر ئەو 
دوو فێستیڤاڵەیە، بۆیە مانەوەی ئەم فێستیڤاڵانە 

دەبنە گەرەنتی بۆ مانەوەی سینەما. 

و دابونەریتانە تێکەڵ بە کارەکانم بکەم. 
رووداو: باشە ئەو زمانە سادەیەی بەکاری دەهێنی 

لە سیناریۆکانتدا، رێ لە دیالۆگی قووڵ ناگرن؟
 هەوراز: ســوپاس بۆ ئەم پرســیارە، یەکێک لە 
کێشــە دیارەکانی ناو سینەما و شانۆ لە کوردستان 
ئەوەیە کە بینەر هەست ناکات ئەو ئەکتەرانە تەعبیر 
لە هەســتی ئــەو دەکــەن، چونکە بە زمانــی ئەوان 
قســە ناکەن. لەڕاستیدا من بە ئەنقەست ئەم کارەم 
کردووە و هەوڵمداوە زمانی فیلمەکان زمانی ســادەی 
خەڵک بن، بینەر لەماڵی خۆیدا چۆن قســە دەکات، 
دەبێت فیلمەکەی منیش وا قســە بکات، تا هەســت 
بەوە بکەی ئەم فیلمە تەعبیرە لە هەستی تۆ. فیلمی 
گەل و نەتەوەکانی تریش بەزمانی گەل قسە دەکەن، 
زمانــی ئەدەبی تایبەتە بە کتێبــەکان، بەڵام زمانی 
فیلم زمانە سادەکەی ژیانی رۆژانەی خەڵکە، چونکە 
داڕشتنەوەی سیناریۆ سەرلەنوێ نووسینەوەی واقیعی 
کۆمەڵایەتییە بە شێوازێک کە فیلمساز دەیەوێت، بۆیە 
دەبێــت بینەر خۆی تێدا ببینێتــەوە. مەرج نییە کە 
مرۆڤ بە زمانێکی ئەدەبیی قورس قســەی کرد، بە 
قووڵی قســە بکات، نەخێر هەندێک کات دەتوانی بە 
زمانێکی سادە گوزارشتێکی قووڵ دەرببڕی. هێندەی 
سادەیی دەتوانێت لە زماندا قووڵ بێت، هێندە ئاڵۆزی 

ناتوانێت بە هەمان شێوە لە زماندا قووڵ بێت. 
رووداو: لەبەرچــی زۆرینــەی کارەکانــت بابەتــی 

جددین لە ڤیوێکی تاریکدا؟
هــەوراز: ریکــۆرد، رۆژی چــوارەم، پێکەنیــن و 
بیرچوونەوە، ئەم کورتە فیلمانە ڕەگێکی کۆمیدییان 
هەیــە، بەڵام لەجــۆری کۆمیدیای رەش. لەڕاســتیدا 
کورتــە فیلمەکانــی مــن واقیعیــن، راســتە ژیانمان 
پێکەنین و نوکتەی تێدایە، بەڵام لەپشت ئەمانەشەوە 
ئــازار، خەم و گریان هەیە، کارەکانم زیاتر سیاســی 
و کۆمەڵایەتیــن و بــاس لە شــتە وردەکانــی ژیانی 
تاکی کورد دەکەن، چرکەســاتی تێدایە ئەکتەرەکان 
پێدەکەنن و دڵخۆشــن، بەڵام دیسان لەپشت ئەمەوە 
ئازارێــک هەیــە. من پێموایــە هەمــوو دەرهێنەرێک 
بتەوێــت  گــەر  خۆیەتــی،  ســەردەمەکەی  کــوڕی 
راستگۆبیت لەگەڵ سەردەمەکەی خۆت، دەبێت وەکو 
سەردەمەکەی خۆت دنیات بینیبێت و واقعی بووبیت. 
ئێمە کۆتایی هەشــتاکان ئەنفالمان بینی، راستە لە 
نەوەدەکاندا راپەڕینمان بینی، بەڵام یەکسەر بەدوایدا 
کۆڕەومــان بینی، لــەدوای کۆڕەو، شــەڕی ناوخۆ و 

دوای شەڕی ناوخۆیش، گرانی و برسێتی، واتە ئێمە 
بەناو رستێک کارەساتدا هاتووین، ئێمەش لەناو ئەو 
مێــژووەوە چیرۆکەکان هەڵدەهێنجین، مێژووەکەیش 
خــۆی تاریکــە. هەمــوو کات دەڵێــم خۆزگــە لــە 
سەردەمێکی رووناکدا بژیاینایە تا فیلمەکانمان رووناک 
بــن، کاری هونەرمەند تەنها رەنگکردن و جوانکردنی 
ژیان نییە، بەڵکو بەشــێک لە ئەرکەکەی پیشاندانی 

مێژووە.
رووداو: ئەو سیناریۆیانەی دەیاننووسی بەگشتی 
پڕن لــە ئازار و نەهامەتی و کولاندنەوەی برینەکانی 
میللەتێک، زۆرینەشیان کۆتاییەکی خەمناکیان هەیە، 
پێتوایە ساد ئێندین، یان کۆتایی خەمناک باشتر لە 

زەینی بینەردا دەمێنێتەوە؟
 هــەوراز: من نامەوێت دەرهێنەرێکی ماسۆشــی 
بــم و دڵخۆش بم بــە ئازاردانی بینــەر، نەخێر حەز 
بــە ئازاردانــی خەڵک ناکــەم. من بــەدوای ئەوەوەم 

- ساڵی 1983 لەدایک بووە.

- بڕوانامەی بەکالۆریۆسی لە 

سۆسیۆلۆژیا هەیە.

- خاوەنی 16 ساڵ ئەزموونە 

لە کاری نووسینی سیناریۆ و 

دەهێنانی کورتە فیلم و فیلمی 

دۆکیۆمێنتاری.

- کاری دەرهێنانی بۆ 13 فیلمی 

دۆكیومێنتاری و 10 فیلمی 

كورت کردووە.

- بەشداریی چەندین 

فێستیڤاڵی فیلمی ناوخۆیی 

و دەرەوەی وڵاتی كردووە 

و خاوەنی 27 خەڵاتە لە 

فێستیڤاڵە ناوخۆیی و 

نێودەوڵەتیەکاندا.

هەوراز محەممەد:

یەکێک لە 
ئەرکەکانی سینەما 

تۆمارکردنی 
مێژووە بە 

شێوازێکی تر

خەریکی فیلمێکی 
درێژم کە چیرۆکی 
بێسەروشوێنێکی 

شەڕی ناوخۆ 
دەگێڕێتەوە

بەرەوپێشچوونی رەوتی 
فیلمسازیی کوردی وابەستەیە 

بە فێستیڤاڵەکانەوە

هەوراز محەممەد، دەرهێنەر و سینەماکاری کورد بۆ )رووداو(:

هەوراز محەممەد، دەرهێنەر و ســینەماکار، خاوەنی 16 ساڵ ئەزموونە لە کاری نووسینی سیناریۆ و دەرهێنانی کورتەفیلم و فیلمی دۆکیۆمێنتاری، 

کاری دەرهێنانی بۆ 13 فیلمی دۆكیومێنتاری و 10 فیلمی كورت کردووە و بەشداریی چەندین فێستیڤاڵی فیلمی ناوخۆیی و دەرەوەی وڵاتی كردووە.

بۆ ساڵانێک کارکردنی داهێنەرانە بەبەردەوامی، خەڵاتی )تەهای کەریمی( وەرگرتووە.

هەوراز لە لیژنەی دادوەرانی بەشی )بەهرەی نوێ ـ New Talent( سەرۆکی لیژنە بوو، فیلمی رێگا کە خەڵاتی لە بەشی فیلمی ناوخۆیی وەرگرت، 

سیناریۆی ئەو بوو، هەروەها فیلمی )رۆژێک لە رۆژان لە کوردستان( کە خەڵاتی باشترین فیلمی بەشی فیلمی ناوخۆیی وەرگرت، هەوراز پرۆدیوسەری 

بوو، بۆیە لە پەراوێزی چوارەمین فێستیڤاڵی فیلم لە سلێمانی کە رۆژی یەکی ئۆکتۆبەر دەستیپێکرد، ئەم هەڤپەیڤینەمان لەگەڵ سازکرد.

لیزا محەممەد

رووداو- سلێمانی

پاڵەوانەکانی 
من، پاڵەوانێکی 

دروستکراوی 
هۆڵیودی نین، بەڵام 

بەپێوە شەهید 
دەبن

 )فۆتۆ: رووداو(

رووداو - هەولێر

محەممەد سدیق، كوردی رۆژئاڤای كوردستان، 
هەتا ئێستاش نان و پاقلاوە لە دوكانی توركەكانی 
دراوســێی لە بەرلین دەكڕێ، بەڵام كاتێك باسی 
هێرشەكانی نزیك دوو هەفتەی رابردووی توركیا 
بۆ ســەر رۆژئاڤای كوردستان دەكات، بە توندی 
بەرگــری لە هەڵوێســتی خــۆی دژی حكومەتی 

ئەنقەرە دەكات.
لــەو رۆژەوە كــە توركیــا دەســتی بە هێرش 
كردووە، گرژیی نێوان كورد و توركی دانیشتووی 
ئەڵمانیاش پەرەی ســەندووە، بە جۆرێك هێرش 
دەكرێتە ســەر دوكانەكان، راپۆرت هەیە باس لە 
هێرش دەكات بە چەقۆ، شــەڕە جوێن لە نێوان 
خەڵكــی هــەردوو كۆمەڵگەكــە زیادی كــردووە. 
هەفتەی رابردووش پێنج كەس لە خۆپیشاندانێكی 
كوردەكاندا بۆ دژایەتیی هێرشی توركیا، بریندار 

بوون.
كــە  ئاســتێك  گەیشــتوونەتە  گرژییــەكان 
ئانێتێ ڤیدمان ماوتس، كۆمیســاری فەرمانگەی 
تێكەڵاوكردنــی كۆچبــەران لەگــەڵ كۆمەڵــگای 
ئەڵمانیا، داوا دەكات هەردوو لایەن دان بەخۆیاندا 
بگرن. ماوتس لە لێدوانێكدا بۆ ئاژانسی )فرانس 
پرێس( دەڵێ: "بەرپرسیارێتیی ئێمە ئەوەیە رێگە 
نەدەین شەڕێك لەو ناوچەیە ببێتە مایەی ململانێ 

و پێكدادان لە كۆمەڵگای ئێمەدا".
بەپێی داتاكان، لەو نزیك سێ ملیۆن خەڵكەی 
توركیــا كــە لە ئەڵمانیــا دەژیــن، نزیكەی یەك 
ملیۆنیان كوردن. كۆچی بە لێشاوی هاووڵاتیانی 

توركیــا بۆ ئەڵمانیا لە ســەرەتای شەســتەكانی 
ســەدەی رابــردوو دەســتیپێكرد، دوای ئــەوەی 
حكومەتی ئەڵمانیای رۆژئاوا رێككەوتنێكی لەگەڵ 
كۆماری توركیا واژۆ كرد و تێیدا كرێكارانی توركیا 
بانگهێشتكران بۆ ئەوەی بۆشایی گەورەی هێزی 

كاری ئەڵمانیای رۆژئاوا پڕ بكەنەوە.
بــوراك كۆپور، شــارەزای تــورك، بە كەناڵی 
)ZDF(ی ئەڵمانیــا دەڵێ: "دۆخەكــە زۆر خێرا 
خەریكــە تێكدەچــێ. ناكرێ هەســت و ســۆزی 
خەڵكی ئێرە لەو پەرەســەندنە سیاســییانە جیا 
بكرێنەوە كە لە توركیا روودەدەن و رەنگدانەوەیان 

لەسەر ئەڵمانیا دەبێ". 
بەگوێرەی داتاكانی پۆلیســی ئەڵمانیا، رۆژی 
شــەممەی رابــردوو نزیكــەی 10 هــەزار كــورد 
و لایەنگــری دۆزی كــورد لە شــاری كۆڵن رژانە 
سەر شەقامەكان. خۆپیشاندانی بچووكتریش لە 
شارەكانی دیكەی ئەوروپا بەڕێوەچوون، لەوانەش 
پاریس، جنێڤ و بێرن. خۆپیشــاندەرانی كۆڵن 

هاواریــان دەكرد "نــا بۆ رێككەوتن لەگەڵ رژێمی 
ئاكەپە". هەفتەی رابردوو ئوتۆمبێلی دیپلۆماتێكی 

تورك ئاگری تێبەربوو كە گومان دەكرێ بەهۆی 
هێرش بووبێ.

كۆمەڵایەتــی  چالاكڤانــی  ئەردۆغــان،  كازم 
بــۆ  خێرخــوازی  رێكخراوێكــی  ســەرۆكی  و 
تێكەڵاوكردنی كۆچبەران لە گەڕەكێكی بەرلین، بە 
ئاژانســی )رۆیتەرز(ی گوت: "كۆمەڵگای توركیا 
لە ئەڵمانیا هاوشێوەی خەڵك لە ناوخۆی توركیا 
لەسەر هێرشەكەی سەر باكووری سووریا ناكۆكن. 
30%ی خەڵــك دژی هێرشــن، بەڵام لە ترســی 

لایەنگرانی ئەردۆغان ناوێرن دەنگ هەڵبڕن".
سەرپیل ئاناك، پەرستاری تورك و تەمەن 43 
ساڵ، بە ئاژانسە بەریتانییەكە دەڵێ: "كوردەكانی 
باكووری سووریا فەرمان لە پەكەكە وەردەگرن كە 
توركیا و ئەوروپا بە تیرۆریستیان دەزانن، ئیدی 

نازانم ئەم هەرایە لەسەر چییە؟".
و  ســاڵ   23 تەمــەن  خەلیــل،  محەممــەد 
دانیشــتووی بەرلین، خۆی بۆ خۆپیشاندانەكانی 
یەكشەممە ئامادە دەكرد كە هەر خۆیشی یەكێك 

لە رێكخەرەكانیەتی. محەممەد بە )فرانس پرێس( 
دەڵێ: "ئێستا تەنیا خۆپیشاندانمان بەدەستەوە 
ماوە". لە كاتێكدا كورد لە رۆژئاڤای كوردســتان 

"بێ دەرەتان" ماونەتەوە.
كوردی باكوور و رۆژئاڤای كوردســتان كە لە 
ئەڵمانیا دادەنیشن، نیگەرانن لەوەی بەهۆی ئەم 
ئۆپەراســیۆنەوە خزم و كەسیان لەهەردوو دیوی 
ســنوورەكە بكوژرێــن، داواش دەكەن حكومەتی 

ئەڵمانیا هەڵوێستی هەبێ.
ئایتن كاپڵان، دانیشــتووی شــاری ئێسن لە 
رۆژئــاوای ئەڵمانیا لە لێدوانێكدا بــۆ )رۆیتەرز( 
دەڵــێ: "خەڵكــی باكووری ســووریا بــە چەكی 
دروستكراوی ئەڵمانیا دەكوژرێن. ئەڵمانیا ناتوانێ 
گوێ لــەوە بخەوێنــێ. ئەردۆغان نایــەوێ زۆنی 
ئارام دروســتبكات، بەڵكو دەیەێ ناوچەیەك بۆ 

ئیسلامییەكان دروست بكات". 
توركیا جەخت لــەوە دەكاتەوە كە هێزەكانی 
سووریای دیموكرات )هەسەدە( بەشێكن لە پارتی 
كرێكارانی كوردســتان )پەكەكە( كە ماوەی سێ 
دەیەیــە لەگــەڵ حكومەتی توركیا لە شــەڕدان. 
مەلاحەت یاڤاش، فێركاری شــوفێری لە بەرلین، 
لەوبارەوە بە ئاژانسە فەرەنسییەكە دەڵێ: "كورد 
و تــورك پێكەوە دەژین، پێكــەوە كاردەكەین و 
هەندێــك جار پێكەوە پێدەكەنیــن. هاوكارەكەم 

كــوردە و كێشــەم نییە، بەڵام پەكەكە شــتێكی 
دیكەیە".

لــە دوو هەفتەی رابــردوودا پێنج تیمی تۆپی 
پێی لۆكاڵی ئەڵمانیا رووبەڕووی سزا بوونەتەوە، 
دوای ئەوەی وێنە و ڤیدیۆی یاریزان و ستافی ئەو 
تیمانە دەركەوت كە ســاوی ســەربازی دەنێرن. 
پێشــتر یاریزانانــی هەڵبژاردەی توركیا ســاوی 
ســەربازییان ناردبوو كــە ناڕەزایەتی هەندێك لە 
ئەندامانی یەكێتیی تۆپی پێی ئەوروپا )یوفا(ی 

لێكەوتەوە. 
هەندێك لە دانیشــتووانی بەرلین كە خەڵكی 
توركیــان، هیواخــوازن گرژییەكانــی رۆژاڤــای 
كوردســتان هەرچی زووترە بنیشنەوە و دۆخەكە 
لە ئەڵمانیاش هێور ببێتەوە. یەكێك لەوانە جەزال 
ڤێداتە، كە خاوەنی نووســینگەیەكی گەشتە بۆ 

توركیا. 
جەزال، تەمەن 43 ســاڵ دەڵێ: "من ســاڵی 
یەك جار دەگەڕێمەوە توركیا. ئێمە لێرە دەژین. 
هیوادارم لەسەر یەك مێز دابنیشن و چارەسەرێك 
بدۆزنــەوە و لێمانگەڕێن ئێمــە لێرە بۆخۆمان بە 
ئارامــی بژین". لەو دۆخەی ئێســتادا ئەســتەمە 
ئاواتەكــەی جەزال بە ئاســانی بێتەدی و لەگەڵ 
پەرەســەندنی زیاتری دۆخەكــە، ناكۆكی كورد و 

توركی ئەڵمانیاش قووڵتر دەبێتەوە.

پێكدادانی نێوان كورد و تورك توند بووە

دۆخی رۆژئاوا شەقامی ئەڵمانیای هەژاندووە

تەنیا 
خۆپیشاندانمان 

بەدەستەوە ماوە

كوردێكی ئەڵمانیا

30%ی خەڵك دژی 
هێرشن، بەڵام لە 

ترسی لایەنگرانی 
ئەردۆغان ناوێرن 

دەنگ هەڵبڕن

توركێكی ئەڵمانیا

كــوردی ئەڵمانیــا مزگەوتەكانی ســەر بــە یەكێتیی كاروبــاری ئایینی 
توركی ـ ئیسلامی لە ئەڵمانیا تۆمەتبار دەكەن بەوەی لە گوتارەكانیاندا 

پشتگیرییان لە هێرشی توركیا كردووە.
یەكێتییەكە یەكێك لە گەورەترین رێكخراوە ئیســامییەكانە لە ئەڵمانیا، 
ســاڵی 1984 دامەزراوە و وەك لقێك لە ســەرۆكایەتی كاروباری ئاینیی 
توركیا و باڵێــك لە باڵەكانی حكومەتی توركیا لە ئەڵمانیا ســەیر دەكرێ 
كــە هەتا 2016 خەرجی 900 مزگەوتی لــە ئەڵمانیا داوە. یەكێتییەكە لە 
لێدوانێكدا بۆ )فرانس پرێس( رەتیكردووەتەوە پشــتگیری لە هێرشــی 

توركیا كردبێت.

توركیا خەرجی مزگەوتەكانی 
ئەڵمانیا دەدات

رووداو – فینلەند

هەر بابەتێك پەیوەندی بە كۆچ و كۆچبەرانەوە 
هەبــێ، هەمــوو ئەندامانی شــارەوانی روو لە ئەو 
دەكەن، لەسەر بنەمای بۆچوونەكانی ئەو، گفتوگۆ 
دەكەن. ئەو كەســە كوردێكــی رۆژهەڵاتە بەناوی 
محەممەد عەزیزی كە ئێستا ئەندامی ئەنجوومەنی 

شارەوانیی توركۆیە. 
 عەزیزی، نوێنەرێكی دیاری تاراوگەنشــینانی 
شــاری توركۆی فینلەندە. ئــەو دووەم جاریەتی 
لەســەر لیســتی پارتێكــی راســتڕەوی وەكــو 
پارتــی )كۆكۆمۆس( ســەنتەر، دەبێتە ئەندامی 
دووەم  كــە  توركــۆ  شــارەوانیی  ئەنجوومەنــی 

گەورەترین شاری فینلەندە.

لە ئەڵتاشەوە بۆ توركۆ
محەممەد كە ئێســتا بە )موهیز( دەناســرێ، 
لــە دایكبــووی رۆژهەڵاتــی كوردســتانە، دوای 
ئاوارەبوونیان بۆ باشــووری كوردســتان، لەلایەن 
حكومەتــی عێراقــەوە دەگوازرێتــەوە بۆ كەمپی 
ئەڵتاش لە نزیك رومادی. عەزیزی لە نەوەتەكاندا 
لەگەڵ خێزانەكەی روویان لە ئەوروپا كردووە و لە 
فینلەند گیرساونەتەوە. جگە لە زمانی دایكی كە 
كوردییە، بە عەرەبی، ئینگلیزی و فینلەندییەكی 

رەوانیش قسە دەكات.
ئەو كەسێكی موسوڵمانە، بەڵام توانیویەتی لە 
نێو پارتێكی راستڕەوی دژە كۆچبەر جێگەی خۆی 
بكاتەوە، لە كاتێكدا سیاسەتی دژە كۆچبەری ئەو 
پارتانە، زۆرتــر پەیوەندی بە باكگراوندی ئاینیی 

كۆچبەرانەوە هەیە. 
عەزیــزی دەڵێت: "ئامانجــی من خزمەتە، ئەو 
خزمەتــەش لێــرە تەنیا لــە رێگــەی ئەندامبوون 
لــە پارتەكانــدا دەكرێ. ئــەو دەرگایــەی پارتی 
كۆكۆمۆسیش بۆ منی كردەوە و ئەو پشتگیرییەی 

كردمی، نموونەی نەبوو".
لەبــارەی بــاوەڕە ئاینییەكەشــی گوتی: "من 
تەنیا كوردێكی فینلەندی موسوڵمانم و باوەڕم بە 

ئیسلامی سیاسی نییە. ئەمە تەنیا مەسەلەیەكی 
تایبــەت بە خۆمە و تێكەڵی هیچ كارێكی ناكەم، 
مــرۆڤ وەك خۆی دەبینم هەرچییەك بێت. چۆن 
لەگــەڵ بەڕێــز عەلی باپیــر دانیشــتووم، ئاواش 
لەگەڵ شــێخ جەعفەر و ســەركردەكانی پارتی و 

چەپەكانیش دانیشتووم".

لە چالاكڤانەوە بۆ سیاسەت
لەمەوبــەر، موهیــز  تاوەكــو حــەوت ســاڵ 
چالاكڤانێــك بوو، پتــر لە بواری خۆبەخشــی و 
یارمەتیدانی كۆچبەراندا كاری دەكرد. ئەو دەڵێت: 
"لە هاوكاریی كورد و كۆچبەرە بیانییەكانەوە كە 
تازە دەهاتن، دەســتمپێكرد و ئەمە زیاتر هانیدام 
بیر لە كاری خزمەت لە رێگەی سیاسەت بكەمەوە، 

ئەو پارتەش ئەم دەرگایەی بۆ كردمەوە".
عەزیزی پێشــتر وەك هاوكار و وەرگێڕ لەگەڵ 
تــۆڕی میدیایــی دەوڵەت و رادیــۆ و تەلەڤزیۆنی 
)YLE( كاری كردووە و لە چەندین كاری میدیایی 
بــۆ تەلەڤزیۆنــی فەرمیــی وڵاتەكــە لــە دەرەوە 
كردووە. ئەو دەڵێت: "توانیومە كاریگەریم لەسەر 

سیاسەتی ئەو دەزگایە هەبێت".
ئــەو ئەنــدام و راوێــژكاری چەنــد لێژنەیەكی 
ئەنجوومەنی شارەوانیی شارەكەیەتی، لە نێویاندا 
لیژنەكانی بیانی و كولتووری و بابەتە گشتییەكان. 
ئەو لە پاڵ سیاســەت دەبێ خێزانەكەشی بژیێنێ 
و دەڵێــت: "ئەندامێتــی شــارەوانی، لەگــەڵ ئەو 
ئەركــە قــورس و گرانەی كە دەكەوێتە ســەرت، 
بــەڵام تەقریبــەن وەك كارێكی خۆویســتانەیە و 
دەبێــت كاری دیكــەت هەبێت لــە پاڵی، چونكە 
بەتەنیا بەوە ناژیت. بە زەحمەتیش كاری دیكەت 
دەســتدەكەوێت، چونكــە خاوەنــكار دەزانێ كە 
زوو زوو جێــی دەهێڵێ و كارەكەی بە باشــی بۆ 

ناكەیت".

میترۆكەی توركۆ
ئەوكاتەی چووینە لای موهیز، ئەوەندە نەبوو لە 
دەرەوە گەڕابووەوە كە لەگەڵ شاندێكی شارەوانی 

ســەردانی شــارەوانیی مالمــوێ و یۆتۆبۆریــی 
ســوێدیان كردبوو، هەروەها سەردانی فەرەنسا و 
چەند شارێكی دیكەی وڵاتانی ئەوروپیان كردبوو 
كە هاوشێوەی شاری توركۆن، ئەویش بەمەبەستی 

هێنانی هێڵی میترۆ و پاسی گەورە.
دانیشــتووانی  "ژمــارەی  دەڵێــت:  عەزیــزی 
شــارەكەمان زیادی كــردووە. گوشــارێكی زۆری 
لەســەرە، خەریكە هاتوچۆ دەبێتە كێشە. ئێستا 
بــە ســوودوەرگرتن لــە ئەزموونی ئەو شــارانەی 
ســەردانمان كردوون، بیر لــەوە دەكەینەوە چۆن 
خزمەتگوزاریی هاتوچۆ رێكبخەین و زیادی بكەین، 

ئایا پاس بهێنین، یان میترۆ". 
گوتیشی: "شانازی دەكەم، وەك كوردێك وەك 
دانیشــتوویەكی ناسراوی ئەم شارە لەو پرۆسەیە 
بەشــدارم و دەتوانــم رۆڵێكــی زۆر بچووكــم لــە 

سەرخستنی هەبێت". 
توركۆ یەكێكە لە شارە سەرەكییەكانی فینلەند، 
بەســەر باكووری دەریای بەڵتیكدا دەڕوانێت و لە 
هەرێمی نیمچە سەربەخۆی )ئۆلاند( نزیكە. زۆرتر 
كەشــتییە بازرگانییەكانی لــەوێ لەنگەر دەگرن. 
توركۆ شــارێكی زیندوو و پــڕ لە چالاكی فیكری 
و رۆشــنبیرییە، لە نێو كوردی ئەو شــارەش بە 

"سلێمانیی فینلەند" ناودەبرێت. 
لە دوای شــاری هێلســنكی، دووەم شاری ئەو 
وڵاتەیە كە زۆرترین پەنابەری كوردی لێیە و رەنگە 
هــەر ئەمەش بێــت، موهیــز و كوردێكی دیكەی 

گەیاندبێتە ئەنجوومەنی شارەوانی.
بیانی و فینلەندییەكانی ئەو شارە، موهیزیان 
خۆشــدەوێت و بە كەســێكی رووخۆش و چالاك 

وەسفی دەكەن.
 لیۆناردۆ بەڕەچەڵەك ئیتاڵییە، لە كافتریایەك 
لەســەر  كــە  زانــی  بەڕێكــەوت  و  دانیشــتووە 
شــارەوانییەكان كار دەكەیــن. ئــەو خــۆی وەك 

دەنگــدەری عەزیزی ناســاند و گوتی: "شــانازی 
دەكــەم گەنجێكی چالاكــی وەك عەزیزی دەبینم 
و نوێنەری هەموومانە، سیاسییەكی راستگۆیە". 

هیوا سەلیم، دانیشتووی دێرینی ئەو شارەش 
دەڵێــت: "لەگــەڵ جیاوازیــی بیروبۆچوونمان چ 
لەســەر بنەمــای پارتــی سیاســی كە مــن دژی 
كۆكۆمۆســەكانم، چ وەك ئــەوەی ئەو كەســێكی 
بــاوەڕدارە، بەڵام بوونــی گەنجێكی چالاكی وەك 
عەزیزی لەو ئەنجوومەنە، سەری هەموومانی بەرز 

كردووەتەوە". 
سەلیم گوتیشی: "چالاكبوونی موهیز، هۆكاری 
ئــەوە بوو كــە پارتەكانی دیكەی ئەم شــارە بە 
بایەخەوە لە كورد بڕوانن و بە دووری نازانم بوونی 
ئەو هۆكاری ئەوە بووبێت پارتی سۆسیالدیموكرات 

كوردێكی دیكەی گەیاندبێتە ئەم شارەوانییە". 
كوردی فینلەند نزیكەی 25 هەزار كەس دەبن. 
مێژوویەكی دێرینی پەنابەرێتیان لەو وڵاتە نییە، 
بەڵام رەوەندێكــی چالاكی نێو كایە كولتووری و 

سیاسییەكانن. 
وڵات نەهــری كــە سیاســەتوانێكی كــوردی 
فینلەندە، دەڵێت: "لەگەڵ بوونی هەموو تێبینییەك 
لەسەر كورد لە بواری سیاسی لە فینلەند، بەڵام 
تا ئاستێكی باش چالاكن و بایەخیان بە سیاسەت 
داوە". نەهــری كە ئەندامی یــەدەگ و راوێژكاری 
لیژنەكانی شــارەوانیی هێلســینكییە، گوتیشی: 
"گەیشــتنی كورد بــە شــارەوانییەكانی فینلەند 
سەرەتایەكی باشە بۆ گەیشتن بە ناوەندی بڕیار". 
كاتی پێڵتوڵڵا ژنە سیاســەتڤانی پارتی چەپ 
كە تەمەنێكی لەنێو ئەنجوومەنی شارەوانییەكان 
بەڕێ كردووە و ئێســتا خانەنشینە، بوونی كورد 
و بیانیانــی ئەو وڵاتە لە سیاســەت و بە تایبەت 
لــە نێو ئەنجوومەنــی شــارەوانییەكان بە گرنگ 

دەزانێت. 
كاتی بە )رووداو(ی گوت: "خۆشحاڵم كە كورد 
و بیانیانی ئەم وڵاتە دەبینم بوونەتە بەشــێك لە 
بڕیــاردەری نێــو ئەنجوومەنی شــارەوانییەكان، 
ئەمەش مانای پێشخستنی سیاسەت و ئیدارەیە". 

چیرۆكی سەركەوتنی پەنابەرێكی كورد

لە كەمپی ئەڵتاشەوە بۆ شارەوانیی توركۆی فینلەند

  محەممەد عەزیزی دوو هەڵبژاردنە دەبێتە ئەندامی ئەنجوومەنی شارەوانیی توركۆ

 )فۆتۆ: AFP(  سێ ملیۆن كورد و تورك لە ئەڵمانیا دەژین

كچە كوردێك دەبێتە باڵیۆزی ئەمەریكا لە بولگاریاژنان
رووداو – هەولێر

كچە كوردێكی دانیشتووی ئەمریكا، وەك باڵیۆزی ئەمریكا لە بوڵگاریا دەستبەكاربوو.
هێرۆ قادر محەممەئەمین مستەفا كە كچە كوردێكی دانیشتووی ویلایەتە یەكگرتووەكانی ئەمریكایە، رۆژی 2019/10/16 سوێندی یاسایی خوارد و وەك باڵوێزی ئـەمەریكا 

لە بوڵگاریا دەستبەكاربوو.‏‎ھێرۆ خەڵكی هەولێرە، لە ساڵی 2016، لە باڵیۆزخانەی ئەمەریكا لە پورتوگال كاری كردووە و راوێژكاری سیاسی بووە لە باڵیۆزخانەی ئەمەریكا لە 
نیودەلهی لە هیندســتان. لە ماوەی نێوان 2009 بۆ 2011، راوێژكاری جۆ بایدن بووە بۆ كاروباری رۆژهەڵاتی ناوەڕاســت و باشــووری ئاسیا. ھێرۆ زمانەكانی كوردی، ئینگلیزی، 

عەرەبی، فارسی، یۆنانی، هیندی و پورتوگالی دەزانێت. ماستەری لە خزمەتگوازاری ‎سیاسەتی دەرەوە بەدەستهێناوە.

دیمەن بورهان
رووداو  - هەولێر

قارەمان، تەمەن 17 ساڵ، برا گەورەی خێزانێكی 
پێنج كەسییە، باوكی قارەمان شەش ساڵ لەمەوبەر 
بە شــێرپەنجە مردووە. خۆیشــی ماوەی ســاڵێكە 
بەتۆمەتی كوشتنی گەڵای خوشكی لە زیندانە، ئەو 
ئێستا نەك پەشیمان نییە لە كوشتنی خوشكەكەی، 
بەڵكو دەڵێت ئێستاش زیندووبێتەوە، دەیكوژێتەوە.

بەدەگمــەن روویــداوە لــە كوردســتان ژنێك بە 
دەســتی پیاو بكوژرێ و پەیوەندی بە نامووســەوە 
نەبێ. پاساوی بكوژەكان ئەوەیە كە ئابڕوویان تكاوە 
و پێیانوایە بە رشــتنی خوێنی ژنەكە، لەكەی سەر 

شەرەفی خۆیان پاك دەكەنەوە.
گــەڵا ئەو شــەوەی كــوژرا، دوو رۆژ بوو تەمەنی 
ببوو بە 19 ساڵ، تەنیا ساڵێك بوو لەگەڵ هەردیی 
تەمەن 28 ســاڵ هاوسەرگیری كردبوو، بەڵام دواتر 
لــە هاوژینەكەی جیابووەوە. قارەمان دەڵێت: "گەڵا 

خیانەتی لە هاوژینەكەی كردبوو".
قارەمان تووڕە دەبێت پێی بڵێی گەڵای خوشكت: 
"حــەز ناكــەم بڵێی خوشــكەكەت، هەر ئــەو رۆژە 
حاشام لێكرد كە زاواكەمان ئەوی هێنایەوە بەردەرگا 
و پێیگوتم خوشكەكەت بێ شەرەفە و نامەی دڵداری 
و پڕ لە قسەی سێكسیم لەنێو مۆبایلەكەی گرتووە".
سەرزەنشــتكردنی پیاوێك بە دەستەواژەی "بێ 
غیرەت" یان "بێ شــەرەف" یان "سەرشــۆڕ" بەسە 
بۆ ئەوەی تووڕەیی خۆی بە ئافرەتێكی خێزانەكەی 

خاڵی بكاتەوە.
قارەمان دەڵێت: "وازم لە خوێندن هێنا، كرێكاریم 
دەكــرد، بۆ ئەوەی خوشــك و براكانم بێ باوكییان 
پێوە دیار نەبێت و كەس شــتێك لەســەر شەرەف 
و كەرامەتمان نەڵێت، بەڵام گەڵا حەیا و نامووســی 

بردین".
قارەمان شــەش مانگ خــۆی خواردووەتەوە، لە 
دەرفەتێك گەڕاوە بۆ ئەوەی خوشكەكەی لەناوبەرێ. 
ئــەو دەرفەتە هاتە پێش، كاتێك دایك و خوشــك 
و براكانی ســەفەری ماڵی خاڵی قارەمانیان كرد لە 
دەرەوەی شاری هەولێر. قارەمان دەڵێت: "نیوەشەو 
ئەو خەوتبوو، بەهەلم زانی و سەرینەكەم خستە سەر 
دەمــی و ئەژنۆم لە ملی گیركرد، گوێم لە شــكانی 
ئێسكی ملی بوو، دواتر دەستم خستە بینە قاقای تا 

چاوی شل بوو".
لە دیدی ئەوانەوە كە وەكو قارەمان بیردەكەنەوە، 
ئەو وەكو "قارەمان"ێك ســەیر دەكرێ. ئەو دەڵێت: 
"دوای كوشــتنی گەڵا، مام تەحســینی دراوسێمان 

سەری ماچ كردم و پێیگوتم تۆ سەلماندت پیاویت".
قارەمــان ســێ ســاڵە لــە زیندانــە و هێشــتا 
دۆســیەكەی یەكلایی نەبووەتەوە. بەڵام پەشــیمان 
نییە لە كوشــتنی خوشــكەكەی و دەڵێت: "ئەگەر 

ئێستاش زیندوو بێتەوە دووبارە دەیكوژمەوە".

كچەیان سووتاند
لــە نێو ئــەو ئافرەتانەی بە پاســاوی شــەرەف 
كوژراون، روویداوە دەستی ئافرەتانیش لە تاوانەكەدا 
هەبێ، بۆ نموونە لە دۆســیەی كوشــتنی ســەنای 

تەمەن 23 ساڵ. 
هەیبــەت، ناوی خوازراوی ئافرەتێكی تەمەن 67 
ســاڵە، تاكە ئافرەتە بەهۆی كوشــتنی ئافرەتانەوە 
لە گرتووخانەی چاكســازیی ئافرەتانە لە سلێمانی. 
ئەو 11 ســاڵ لەمەوبەر لەگــەڵ هاوژینەكەی پلانی 

كوشتنی سەنایان دانا. 
بەبیانووی چارەســەری نەخۆشــی كچەكەیان لە 
ســلێمانییەوە دەبــەن بۆ هەولێر، لەڕێــگا لە نزیك 
كۆیــە، هەیبەت بەبیانووی دەســتنوێژگرتن ســەنا 
دووردەخاتەوە و عەلیــش بەدوایاندا دەچێت، لەوێ 
گوللەیەكی لێدەدات، پاشــان بەنزینــی پێدا دەدات 
و ئاگــری تێبەر دەدات، دواتــر هەر خۆی گۆڕی بۆ 

هەڵدەكەنێ و دەیشارێتەوە.
دوای هەشــت ساڵ، شەوێك عەلی لەنێو زیندان 
بە جەڵتــە مرد، هەیبەتیش 11 ســاڵە لە زیندانە. 
عەلــی پێش مردنی لە زیندان قســەی بۆ )رووداو( 
كردبوو، گوتبووی: "كچەكەم هاوسەرگیری كردبوو، 
بــەڵام خیانەتی لە مێردەكەی كرد، بۆیە لەترســی 
هەیبــەت  لەگــەڵ  بنەماڵەكەمــان  ئابڕووچوونــی 

كوشتمان".

سەریان بڕی
دالیــا قوربانییەكــی دیكەیــە كــە بە پاســاوی 
"شــەرەف" لەلایــەن باوك و براكانییەوە ســەری لە 
لاشــەی جیاكرایــەوە. ئــەو ماوەیــەك هەڕەشــەی 
خێزانەكەی لەســەر بووە، بۆیــە لە ماڵی داڵدەدانی 
ئافرەتانــی هەولێر ماوەتەوە. دالیا لای بەرپرســانی 

شــەڵتەرەكە باســی لەوە كردووە كــە هاوژینەكەی 
ناپاكی لێكردووە و بەردەوام ئەشكەنجەی داوە، بۆیە 
داوای جیابوونەوەی كردووە، بەڵام هاوژینەكەی رازی 

نەبووە.
دواتــر تۆمەتباریان كردووە بــەوەی خیانەت لە 
هاوژینەكــەی دەكات و پەیوەندی ســۆزداری لەگەڵ 
كوڕێــك هەیــە، هــەر بۆیــە هەوڵی كوشــتنی درا، 
بــەڵام ئەو خۆی لەدەســتی كەســوكارەكەی رزگار 
كــرد و چەند ســاڵێك لە شــەڵتەر مایــەوە، دواتر 
كەسوكارەكەی بەڵێنیان پێدابوو لێی خۆشبن، بەڵام 
بەڵێنەكەیان نەبردە سەر، باوك و براكانی سەریان لە 

لاشەی جیاكردەوە و لە دوو توورەكەیان نا. سەری 
دالیایــان لە جێگایەك و لاشەشــیان لە جێگایەكی 
دیكەی هەولێر فڕێدا، براكانی هەڵهاتن و باوكیشیان 

تەنیا ساڵ و نیوێك لە زیندان مایەوە و ئازاد كرا.
دوایین قوربانییەكانی نەریتی "شەرەفپارێزی" لە 
هەرێمی كوردستان، شادیە و شیلانن. شادیە جاسم، 
تەمــەن 27 ســاڵان، رۆژی 2019/9/1 لــە بەردەم 
دادگای هەولێــر بــە دەســتی هاوژینەكــەی كوژرا. 
هاوژینی شادیە دوای دەستگیركردنی بە )رووداو(ی 
گوتبوو: "شادیە پەیوەندی لەگەڵ زاواكەماندا هەبوو، 
دوای ئاشــكرابوونیان هەردووكیان هەڵاتن، پاشــان 
خۆیان رادەستی پۆلیس كرد. چاوەڕوانی ئازادكردنی 
بــووم تاوەكــو بیكوژم، ئەو رۆژە بــە دەرفەتم زانی 
و بۆ كڕینەوەی نامووســی خۆم لەبــەردەم دادگای 

هەولێر كوشتم".
شــیلانیش لــە رۆژی 2019/9/23 لــە ناحیەی 
كەســنەزانی شــاری هەولێر كوژرا. هاوژینی شیلان 
ماوەی پێنج ساڵە لە توركیایە. شیلان چەند جارێك 
چووبووە دادگا و داوای كردبوو مێردەكەی بگەڕێتەوە 
یان لێی جیابێتەوە، بەڵام نەریمانی هاوژینی وەڵامی 
نەدابووەوە، دواتر شیلان پەیوەندی لەگەڵ گەنجێكی 
ســەڵت بەســتبوو، كاتێكیش براكانــی پێیانزانی، 

هەردووكیان كوشتن و هەڵاتن.

ئاماری قوربانیان
بەڕێوەبەرایەتــی  ئامارەكانــی  بەپێــی 
بەرەنگاربوونەوەی توندوتیژیی دژی ژنان، لە ساڵی 
2010 وە تاوەكو ساڵی رابردوو 421 ژن بە پاساوی 

"شەرەف" كوژراون )لە هەولێر 182 ژن، دهۆك 94 
ژن، سلێمانی 79 ژن، گەرمیان 38 ژن، راپەڕین 14 

ژن و لە سۆرانیش 14 ژن(.
 بەپێــی ئامــارە نافەرمییەكانیش لــە 9 مانگی 
یەكەمی ئەمساڵدا 11 حاڵەتی ژنكوشتن بە پاساوی 
"شــەرەف" هەبووە )لە هەولێر 4 ژن، لە دهۆك 4 

ژن، لە سلێمانی 1 ژن و لە سۆرانیش 2 ژن(.

42 ژنكوژ دۆسیەیان بۆ كراوەتەوە
تاوەكو ساڵی 2015 ژنكوژان بەپێی ماددە 409 
لە یاســای سزادانی عێراقی دادگایی دەكران كە ئەو 
ماددەیە زۆرتر بەناوی "غسل العار" ناوی رۆیشتووە، 
ســزای بكوژ لە سێ ســاڵ تێپەڕی نەدەكرد، بەڵام 
پەرلەمانی كوردســتان لە دانیشــتنی ژمارە )7( لە 
رۆژی 2015/4/7 كاركردنی بە حوكمی ماددە 409 

لە یاسای سازدانی عێراقی راگرت.
بەپێی ئاماری بەڕێوەبەرایەتی بەرەنگاربوونەوەی 
توندوتیژیــی دژی ژنــان، لــەدوای هەمواركردنەوەی 
مادە 409ی یاســای سزادانی عێراقی، تەنیا دۆسیە 
بۆ 42 كەس بە تۆمەتی كوشــتنی ژنان بە پاساوی 
شــەرەف كراوەتــەوە، لەوانــەش ئێســتا 26یان لە 
زیندانــن، ئەوانــی دیكە یان هەڵاتوون و دەســتگیر 

نەكراون، یاخود نەزانراوە كێن.

بكوژەكان پەشیمان نین
بەگوتەی توێژەرێكی كۆمەڵایەتی كە زیاتر لە 
10 ســاڵە لەنێو یەكێك لە چاكسازییەكانی گەوران 
كاردەكات، ژنكــوژەكان لە تاوانەكانیان پەشــیمان 

نین. ئــەو توێژەرە دەڵێت: "ســەدان پیاوی بكوژم 
بینیوە كە بەبیانووی جۆراوجۆر خەڵكیان كوشتووە، 
ئەوانەی بەهۆی دەمەقاڵێ و لەسەر كێشەی زەویوزار 
خەڵكیــان كوشــتووە زۆریان پەشــیمانن و دەڵێن 
پەلەمــان كــردووە، بەڵام هیــچ تاوانبارێكی ژنكوژم 
نەبینیوە لە تاوانەكەی پەشــیمان بێــت، لەبەردەم 
پۆلیس و میدیاكانیش تەنیا بۆ ئەوەی سزاكەی كەم 

ببێتەوە دەڵێن پەشیمانین".
بە گوتــەی ئەو توێژەرە، زۆربەی ئەو ژنانەی بە 
پاساوی شەرەف دەكوژرێن، كۆدەنگی خێزانەكانیان 
لەســەرە، بۆیە ســكاڵا لەســەر بكوژ تۆمار ناكەن. 
هەندێكیش كە شارەزای یاسان تاوانەكە بە كەسانی 
خوار 18 ســاڵ دەكەن، بۆ ئەوەی ســزاكەی سووك 
بــێ، بكوژەكانــی ژنانیــش بــە پلەی یەكــەم برا و 
باوكەكانیانــن، زۆرترین كوژراوەكانیش ژنن و كەمتر 

كچانن".
رائیــد هۆگر عەزیز، گوتەبێژی پۆلیســی هەولێر 
لەبــارەی تاوانــی كوشــتنی ژنــان بــە )رووداو(
ی راگەیانــد: "رووداوەكانی كوشــتن رۆژبــەڕۆژ روو 
لە زیادبوونن، كوشــتنی ژنانیش بەگشــتی بەناوی 

پاراستنی ناموسە".
زۆرتریــن ژن لــە هەولێــر كــوژراون، گوتەبێژی 
پۆلیسی هەولێر لەبارەی هۆكارەكەی دەڵێ: "بەهۆی 
بەلێشــاو هاتنی ئاوارە و هاتنی عەرەب و كرانەوەی 
خێرای كۆمەڵگا و بەربڵاویی تەكنەلۆژیایە بەتایبەت 
ئینتەرنێت و مۆبایل كە هۆكاری زۆرترین كێشەكانن".
بەگوتەی بەڕێوەبەری پۆلیســی هەولێر زۆربەی 
ئــەو بكوژانــەی ســكاڵایان لەســەر تۆماركــراوە، 
دەســتگیركراون، بــەڵام كاتێك ژنێــك دەكوژرێت، 
باوكەكە تەنازول بۆ كوڕەكەی یاخود زاواكەی دەكات 

و ئاشتەوایی دەكەن، دواتر ئازاد دەكرێن.
هەر لەوبارەوە ســەركەوت ئەحمــەد، گوتەبێژی 
پۆلیســی ســلێمانی بە )رووداو(ی گوت: "زۆرترین 
بكوژانــی ژن لــە ســنووری پارێــزگای ســلێمانی 
دەرەوە  بــۆ  كــە  ئەوانــەش  دەســتگیركراون، 
هەڵهاتوون لەڕێگەی پۆلیســی ئینتەرپوڵەوە داوای 

دەستگیركردنمان كردوون".

بەپێچەوانــەی قســەی گوتەبێژانــی پۆلیســی 
ســلێمانی و هەولێــر، چالاكڤانانی ژنــان پێیانوایە 
بكوژانی ژن دەستگیر ناكرێن. هانا شوان، چالاكڤانی 
ژنان بە )رووداو(ی گوت: "بەهۆی داڵدەدانی بكوژان 
و دەســتگیرنەكردنیان رۆژبەڕۆژ دیاردەی ژنكوشتن 
زیاتر دەبێت". هانا شــوان گوتیشی: "90%ی ژنان 
بەدەســتی خێزان و بنەماڵەكانیان دەكوژرێن، نەك 
سكاڵا لەسەر بكوژ تۆمار ناكەن، بەڵكو بە سەروەری 
بۆی هەژمار دەكەن و پێیانوایە شەرەفی پاراستوون 
بۆیە رێگە بە دەســتگیركردنی نــادەن، بەوجۆرەش 
بكوژانــی ژن لە دەســتی یاســا دەربازیان دەبێت و 

دەستگیر ناكرێن".

حاجی عیزەدین عەبدوڵڵا، راوێژكاری یاسایی لە 
بەڕێوەبەرایەتی بەرەنگاربوونەوەی توندوتیژیی دژی 
ژنان، ئاماژە بەوە دەدات، ژنكوشــتن بە "پاســاوی 
شەرەف" یەكێكە لەو تاوانانەی مافی گشتی تێدایە، 
چونكــە كاریگەری لەســەر ئاسایشــی كۆمەڵایەتی 
دەبێت، بۆیە ئەگەر كەسوكاری كوژراوەكەش سكاڵا 
لەدژی بكوژ تۆمار نەكەن، دەبێ حكومەت ئەو رۆڵە 
ببینــێ و بەدواداچوون بۆ كەیســەكانی ژنكوشــتن 

بكات.

هیچ بكوژێكی ژن لەسێدارە نەدراوە
لێبووردنی گشتی بكوژانی ژن بە پاساوی شەرەف 
ناگرێتــەوە، بەڵام تاوەكو ئێســتا هیچ بكوژێكی ژن 
بەپاســاوی شــەرەف، فەرمانــی لەســێدارەدانی بۆ 

دەرنەچووە.
پارێزەر برزۆ سەعید دەڵێت: "هەرچەند لە ساڵی 
2015ـەوە كاركــردن بــە مــادەی 409 راگیــراوە، 
بەڵام ئەگەر بە بەڵگە و راپۆرتی پزیشكی بۆ دادگا 
ســەلمێنرا كە ژنەكە لەگەڵ كەســێكی دیكە بووە، 
دادگا دەستی سوك دەكات لە سزادانی تاوانبارەكان، 
بەڵام هەر تاوانێكی كوشــتن بە پاساوی "شەرەف" 
بەبــێ بەڵگە بوو، ســزاكەی تا زیندانی هەتاهەتایی 
تائێســتا  هەرچەنــد  دەڕوات،  لەســێدارەدانیش  و 
هیــچ بكوژێكی ژن بە پاســاوی "شــەرەف" ســزای 

لەسێدارەدانی بۆ دەرنەچووە".
بە گوتەی ئەو پارێزەرە، دادوەرەكان بە گوێرەی 
جۆری كەیسەكان سزا بۆ بكوژان دادەنێن "بۆ نموونە 
ئافرەتەكە بووەتە مایەی تێكدانی خێزان و چەندینجار 
لەگەڵ چەند پیاوێك دەڕوات و بە كەس راناگیرێت، 
دواتر دەكوژرێت. سزای بكوژەكە لای دادوەر جیاوازە 
لەو كەســەی كە بەهــۆی پەیوەندییەكی تەلەفۆنی 

ژنێك دەكوژێت".
لــە  دادوەرەكان  دەستســووككردنی  لەبــارەی 
ســزادانی بكوژانــی ژن بــە پاســاوی "شــەرەف"، 
حاكم دڵشــاد فائیز، گوتەبێژی داواكاری گشــتی لە 
هەرێمی كوردستان دەڵێت: "دادگاكان بەپێی ماددە 
یاساییەكانی 405 و 406 لە یاسای سزادانی عێراقی 
مامەڵە لەگــەڵ بكوژەكان دەكــەن. ئەمەش بەپێی 
چۆنیەتــی تاوانەكــە دەگۆڕێت، راســتە لە هەندێك 
كەیســی كوشــتن رەچاوی هەندێــك حاڵەتی وەكو 
پێشــینەی تاوانبار و لایەنی خێزانی دەكرێت، بەڵام 
بەگشــتی دادگا ئەو ســزایەی بۆ بكــوژەكان دیاری 
دەكات تەواون و لەجێی خۆیەتی". بەڵام دەشــڵێت 
:"نەبوونی ســكاڵای مافی كەسی، سوڵح و تەنازول 
كاریگەرییان لەسەر كەمبوونەوەی سزای بكوژەكان 
هەیــە، بەڵام داواكاری گشــتی رۆڵی خۆی بینیوە، 
هەمیشــە گوتوومانە هەڵەیەكــی گەورەیە بە چاوی 

بەزەیی تەماشای بكوژی ژنان بكرێ".

42 كەس لەوانەی 
ژنیان بە پاساوی 

شەرەف كوشتووە 
دۆسیەیان بۆ 

کراوەتەوە

بەڕێوەبەرایەتی بەرەنگاربوونەوەی 
توندوتیژیی دژی ژنان

خوشكەكەم 
زیندووبێتەوە 

دەیكوژمەوە

بكوژێك

 هیچ پیاوێك لەسەر 
كوشتنی ژن سزای 
لەسێدارەدانی بۆ 

دەرنەچووە
پارێزەرێك

سوڵح و سكاڵا 
تۆمارنەكردن 

رۆڵیان هەیە لەوەی 
بكوژانی ژنان 

سزایەكی كەم 
بدرێن

داواكاری گشتی

عومەر چاوشین
رووداو – راپەڕین

)ب( تەنیــا یــەك رۆژ بــوو بــە "نابەدڵــی" 
پێشــتر  ئــەو  هاوژینەكــەی.  لای  گەڕابــووەوە 
هۆشداری بە كەسوكارەكەی دابوو ئەگەر ئەمجارە 
بیگەڕێننــەوە لای مێردەكــەی، جارێكی دیكە بە 
زیندوویــی نایبیننەوە، هــەر واش دەرچوو، )ب( 
بــە لەچكێك خۆی هەڵواســی و كۆتایی بە ژیانی 

خۆی هێنا.
رۆژی 2019/10/6 ئافرەتێكی تەمەن 17 ساڵ، 
بەناوی )ب.خ( دانیشــتووی ناحیەی سەروچاوەی 
ســەر بە قــەزای رانیــە، لە نێــو ماڵەكەیدا خۆی 

هەڵواســی و كۆتایــی بە ژیانی خــۆی هێنا. )ب( 
لە تەمەنی 15 ســاڵیدا شــووی كــردووە و دایكی 

منداڵێكی تەمەن یەك ساڵان بوو. 
رائید شۆڕش ئیســماعیل، گوتەبێژی پۆلیسی 
راپەڕیــن بە )رووداوی( گوت: "ئەو ئافرەتە لە نێو 
ماڵەكەیدا دوو لەچكی لە یەكدی گرێداوە و خۆی پێ 
هەڵواسیوە. ئیفادەمان لە كەسوكاری وەرگرتووە، 
ئەوان دەڵێن نازانین بۆچی خۆی خنكاندووە، بەڵام 
پۆلیس لە لێكۆڵینەوەكانــی بەردەوامە بۆ ئەوەی 

بزانێ ئەو ئافرەتە بۆچی خۆی خنكاندووە".
كەســوكاری ئافرەتەكــە نایشــارنەوە كــە ئەو 
ئافرەتە كێشــەی لەگەڵ مێردەكەی هەبووە، بەڵام 
لــەو بــاوەڕەدا نیــن بەهۆی ئەو كێشــانەوە خۆی 

خنكاندبێ. 
ئیســماعیل، برای )ب( دەڵێت خوشــكەكەی 
تەمەنــی 15 ســاڵان بوو كە هاتــن بۆ خوازبێنی، 
ئــەوان ســەرەتا رازی نەبــوون بەشــووی بدەن، 
چونكە پێیانوابووە هێشــتا بچووكــە، بەڵام دواتر 

رازی بوون.
ئیسماعیل دەڵێت: ")ب( و هاوژینەكەی تاوەكو 
منداڵەكەیــان بوو كێشــەی بچووك لــە نێوانیاندا 
هەبوو، بەڵام بە ئاســانی چارەسەر دەكران، دوای 
ئەوەی منداڵیان بوو، كێشــەكانیان زۆرتر لەسەر 
منداڵەكــە بوو، هەر یەكێكیان لە منداڵەكە تووڕە 

بووایە، ئەوەی دیكەیان دەیكرد بە كێشە". 
گوتیشــی: "خوشــكەكەم چەند جارێك تۆرا، 

بەڵام هەموو جارێك كێشــەكەمان بۆ چارەســەر 
دەكرد و دەگەڕایەوە لای مێردەكەی". 

ئیسماعیل سەرەڕای ئەوەش، لەو باوەڕەدا نییە 
خۆخنكاندنی خوشكەكەی پەیوەندی بەو كێشانەوە 
هەبووبــێ كە لەگەڵ هاوژینەكەیدا هەیبووە، بەڵام 

دەشڵێت "نازانین بۆچی خۆی خنكاندووە".
هــەر لەوبارەوە غازی حەمەد قادر، شــووبرای 
)ب( دەڵێت: "ئەو رۆژە تەنیا دایكم لە ماڵ بووە. 
ئەویش لە كاتی رووداوەكە خەوتبوو. براكەشم كە 
پۆلیسە لە دەوام بووە، چەند جارێك تەلەفۆنی بۆ 
هاوژینەكەی كردبوو، وەڵامی نەدابووەوە، ترسابوو 
بەڵایەكــی بەســەر خــۆی هێنابێ، یان شــتێكی 
بەسەرهاتبێ، بۆیە تەلەفۆنی بۆ خزمێكمان كردبوو 

كە سەرێك لە ماڵەكەی بدات، كاتێك خزمەكەمان 
چووبــوو بۆ ئــەوێ، بینیبــووی براژنەكەم خۆی 

خنكاندووە".
غــازی رەتیكــردەوە بــرا و براژنەكــەی هیــچ 
كێشــەیەك لە نێوانیاندا هەبووبێ و دەڵێت: "زۆر 
تەبابوون، هیچ كێشــەكیان نەبوو، هەموومان بەو 
رووداوە تووشــی شــۆك بووین، نازانم براژنەكەم 
بۆچی خۆی خنكاند". بەڵام گوتیشی: "براژنەكەم 
دوای ئــەوەی منداڵــی بــوو، بــاری دەروونی زۆر 

جێگیر نەبوو، زوو تووڕە دەبوو".
ئەگەرچی كەســوكاری هەردوولا دەڵێن نازانین 
هــۆكاری خۆخنكاندنــی ئەو ئافرەتــە چی بووە، 
بــەڵام رێكخراوێكی ئافرەتان كە بەدواداچوونی بۆ 

رووداوەكــە كردووە، دەڵێت ئەو ئافرەتە پێشــتر 
هەڕەشەی خۆلەناوبردنی كردووە.

رێزان حەمە ئەحمەد، بەرپرســی ئەنجوومەنی 
راپەڕینی یەكێتی ئافرەتانی كوردستان بە )رووداو(
ی گوت: "لە دوای رووداوەكە بەدواداچوونمان كرد، 
دەركەوت ئەو ئافرەتە كێشەی لەگەڵ هاوژینەكەی 
هەبــووە، پێش ئەوەی خۆی بخنكێنــێ تۆراوە و 
چووەتەوە ماڵی باوكی، رۆژێك پێش خۆخنكاندنی 
لەگــەڵ هاوژینەكەی ئاشــتكراونەتەوە، بەڵام ئەو 
دژی ئــەوە بــووە جارێكی دیكــە بگەڕێتەوە لای 
هاوژینەكەی، بــە ماڵی باوكی گوتبوو چاوتان بە 
مــن ناكەوێتەوە و خۆم لەنێودەبەم، پێدەچێ هەر 

لەبەر ئەوەش خۆی خنكاندبێ".

ژنێكی 17 ساڵان خۆی دەخنكێنێ

لە كوردستان ساڵانە زیاتر لە 43 ژن بە پاساوی "شەرەف" دەكوژرێن

لە نۆ ساڵ و نۆ مانگی رابردوودا 432 
ژن بەپاساوی "شەرەف" كوژراون

لە 15 ساڵیدا بەشوو دراوە و منداڵێكی هەیە



13
ژمارە ) 575 ( - دووشەممە  2019/10/21

پێشمەرگەیەك خۆی دەكوژێتکۆمەڵایەتی
رووداو - هەولێر

لە ناحیەی پیرانی سەر بە قەزای مێرگەسۆر پێشمەرگەیەك لەنێو ماڵەكەی خۆیدا بە دەمانچە خۆی كوشتووە. پۆلیسیش دەڵێت لێكۆڵینەوە لە رووداوەكە دەكەن. موقەدەم 
شەماڵ دیواری، گوتەبێژی پۆلیسی سۆران بە )رووداو(ی راگەیاند: "ئێوارەی رۆژی 2019/10/18 تەرمی پیاوێك گەیەندرایە نەخۆشخانەی مێرگەسۆر، پۆلیس پەراوی لێكۆڵینەوەی 

بۆ رووداوەكە كردووەتەوە و بە فەرمانی دادوەر تەرمەكەی رەوانەی پزیشكی دادی كراوە". گوتەبێژی پۆلیسی سۆران گوتیشی: "ئەو كەسەی خۆی كوشتووە، لەدایكبووی 1976ە،. 
دانیشتووی گوندی )كاولە باس(ی سەر بە ناحیەی پیرانە و پێشمەرگەیە. بەگوتەی كەسوكارەكەی، خۆی كوشتووە، لێكۆڵینەوەش لە رووداوەكە بەردەوامە".

تریسكە شێرزاد
رووداو – هەولێر

 خێزانەكەی لە شــیرینیی خەودا بوون 
كاتێــك عەبدوڵڵا بــە دەمانچەكەی باوكی 
گوللەیەكی نابوو بەســەر دڵــی خۆیەوە. 
باوكــی قوربانییەكــە نازانــێ كوڕەكــەی 
هەرچەنــدە  كوشــتووە،  خــۆی  بۆچــی 
بەگوتــەی هاوڕێیەكی عەبدوڵڵا، پێشــتر 
هەســتی كردبوو كە كوڕەكەی گۆشــەگیر 

بووە.
عەبدوڵــا تاڵــب، تەمــەن 19 ســاڵ، 
ئازادیــی كۆیــە،  دانیشــتووی گەڕەكــی 
سەعات یەكی شــەوی 2019/10/10 بە 
دەمانچــەی باوكی گوللەیەكی لە خۆی دا 

و خۆی كوشت.
عەمید عەلــی عەبدوڵــا، بەڕێوەبەری 
پۆلیسی كۆیە بە )رووداو(ی گوت: "دوای 
ئەوەی لــە رووداوەكە ئــاگادار كراینەوە، 
تیمێكی پۆلیســی بەڵگــە و تاوان چوونە 
شــوێنی رووداوەكــە، دەركــەوت كوڕێكی 
تەمەن 19 ساڵان لە ژوورێكی ماڵەكەیاندا 
بــە دەمانچەی باوكی گوللەیەكی لەســەر 

دڵی خۆی داوە و دەستبەجێ مردووە".
ســەبارەت بە هۆكاری خۆكوشتنی ئەو 
گەنجــە، پۆلیس ئیفادەی لە كەســوكاری 
گەنجەكــە وەرگرتووە، ئــەوان گوتوویانە 
نازانن كوڕەكەیان بۆچی خۆی كوشتووە. 
كوڕەكەیــان  دەزانــن  ئەوەنــدە  تەنیــا 
ماوەیەك بوو گۆشــەگیر بووبوو. پۆلیس 
دەڵێــت لــە لێكۆڵینەوەكانیــان بەردەوام 
دەبــن، بۆ ئەوەی بزانن ئەو گەنجە بۆچی 
خــۆی كوشــتووە و ئایا كەس لە پشــت 

رووداوەكەیە یان نا.
باوكــی  بــە  پەیوەنــدی  رووداو(   (
عەبدوڵڵاوە كرد، ئەو گوتی لەدەســتدانی 
كوڕەكــەی زامێكی هێندە بە ســوێیە كە 
ناتوانــێ قســەی لەســەر بــكات، تەنیــا 
ئەوەنــدەی گــوت: "تەندروســتیم جێگیر 
نییە، ئێســتاش بــاوەڕ ناكــەم كوڕەكەم 

خۆی كوشتبێ".
عەبدوڵــا كــوڕی گــەورەی ئــەو ماڵە 
بوو، دوو برای لە خۆی بچووكتری هەیە، 
پێشتر وازی لە خوێندن هێناوە و تاوەكو 

ساڵێك لەمەوبەریش كرێكاری دەكرد.
 هــەكاری لوقمان كە نزیكترین هاوڕێی 
عەبدوڵڵایــە و دراوســێی بــووە، دەڵێت 
ئــاگاداری وردەكاریــی ژیانــی عەبدوڵــا 
بووە. هەكاری گوتی: "عەبدوڵڵا نزیكترین 
هاوڕێی من بوو، هەموو شــتێكی لای من 
بــاس دەكرد، هیچ كێشــەی نەبوو، چەند 
ساڵێك دەبێت وازی لە خوێندن هێناوە و 
كرێكاری دەكرد، بەڵام ســاڵێك بوو وازی 

شكار ئەحمەد
رووداو – هەولێر

ژمارەیەك گەشــتیاری كورد لــە باكووری 
ئێران لەلایەن چەند باندێكەوە دەڕووتێنرێنەوە. 
یەكێــك لــەو هاووڵاتیانــە دەڵێــت لەلایــەن 
باندێكەوە ناچار كراوە دروشم لە دژی كۆماری 
ئیســامیی ئێران بڵێتەوە، تاوەكو دواتر بەو 

هۆیەوە پارەی لێ بستێنن.
كامــەران قادر، خەڵكی بۆكانی رۆژهەڵاتی 
كوردستانە، وەستای دار و تەختەیە و ماوەی 
12 ســاڵە بۆ كاركردن هاتووەتە ســلێمانی، 
لەگەڵ هاوڕێیەكی خەڵكی ســلێمانی دەچنە 
ئێــران، بەڵام لەلایەن باندێكەوە ئەشــكەنجە 

دەدرێن و هەموو پارەكانیان لێدەستێنن.
كامــەران بــە )رووداو(ی راگەیاند: "رۆژی 
2019/10/11 لەگــەڵ شــەماڵ كە هاوڕێمە 
چارەســەری  بــۆ  ســلێمانییە،  خەڵكــی  و 
بڕبڕەی پشــتی چوویــن بۆ تەورێــز. ئێوارە 
گەیشــتینە ناوچەی حەســەن روود لە نزیك 
بەندەر ئەنزەلی، گوتمان شەو دەمێنینەوە و 

ســبەی دەچینە تەورێز. تابلۆیەك كە ژمارە 
مۆبایلێكی لەســەر بوو، لێی نووسرابوو ڤیلا 
بۆ كــرێ، ئێمــەش پەیوەندیمــان پێوەكرد، 
بە تاكســییەك چووینە لای ڤێلاكە، كەمێك 
چاوەڕێمان كرد، ئۆتۆمبێلێك هات سێ كەسی 
تێدابوو، خاوەنەكەی ناوی حامید زولفەقاری 
بــوو، بەتەنیا هات لەگەڵمــان و چووینە نێو 
ڤێلاكە، ئەوانی دیكــەش لەنێو ئۆتۆمبێلەكە 

مانەوە".
كامەران لەگەڵ خاوەنی ڤێللاكە بۆ شەوێك 
مانــەوە بە 200 هــەزار تمــەن رێكدەكەون، 
ناســنامەكەی لێوەردەگــرێ و بــە بیانــووی 
هێنانی پسوولە دەگەڕێتەوە لای ئۆتۆمبێلەكە، 
بەڵام كاتێك لەگەڵ دوو پیاوەكە دەگەڕێتەوە 
لایان، هەڕەشــەیان لێــدەكات و پێیاندەڵێت 

"ئێوە بۆ كاری بەدڕەوشتی هاتوون".
كامــەران دەڵێــت: "هەرســێكیان تەور و 
چەقۆیان پێبوو، لەوێ بە مســت و دەســكی 

تەور لێیانداین".
كامەران كە تەمەنی 37 ساڵە و خێزاندارە، 
دەڵێت ئەو شــەوە هەرچــی پارەیان پێبووە 

لێیانســتاندوون: "23 ملیــۆن تومــەن لەنێو 
حیســابەكەمدا هەبــوو، ملیۆنێــك تومەنــی 
كاشیشم پێبوو، هاوڕێكەشم 200 دۆلار و 40 
هەزار دیناری عێراقــی و 200 هەزار تومەنی 
پێبــوو، هەمــوو پارەكــە و كەلوپەلەكانیان 

لێسەندین".
بەگوتــەی كامــەران، ئەو كەســانە باندی 
تاوانكاری بوون "ئەوانە كە خەڵكی شــیمالی 

ئێــران بــوون، گرووپێكــی مافیایــی بوون و 
كاریــان رووتاندنــەوەی ئەو كەســانە بوو كە 
بۆ مەبەســتی گەشتیاری و سەردانی پزیشك 
دەچنە ئەوێ. لە گۆشەیەكی ڤێلاكە چەندین 
جۆر خواردنــەوەی كحولی دانرابوو، ئێمەیان 
بردە ئەوێ و گوتیان دەبێت بڵێن مەرگ بەر 
خامنەیی و خومەینی. پێمگوتن من خەڵكی 
بۆكانــم ئەگــەر ئــەم ڤیدیۆیــە بڵاوبكەیەوە 
لەســێدارە دەدرێــم، بەڵام ئەوان هەڕەشــەی 
كوشــتنیان لێكردیــن و بــە ناچــاری مــن و 

هاوڕێكەم ئەو دروشمانەمان گوت".
كامەران دەشڵێ: "دواتر دەست و چاویان 
بەســتین و ئێمەیان هێنا بۆ شوێنێكی دوور 
و چــۆڵ و بەرەڵایان كردین. هەرچۆنێك بێت 
خۆمان گەیاندەوە حەســەن روود، پەیوەندیم 
بــە هاوڕێیەكــی پارێزەرمەوە كــرد، ئەویش 
گوتــی بڕۆن ســكاڵا تۆمــار بكــەن، چونكە 
هەمووی بەزۆر پێتان كراوە، رووداوەكەمان بۆ 
پۆلیس باسكرد. ئەوانیش بردیانین بۆ ڤێلاكە 
و لێكۆڵینەوەیان كرد، بەڵێنیان دا پارەكانمان 
بۆ بگەڕێننەوە و باندەكەش دەستگیر بكەن، 

بــەڵام باندەكە خەڵكیان هەبــوو لەوێ، نەك 
هــەر دەســتگیرنەكران، بەڵكو مافی ئێمەش 
وەرنەگیرایەوە، بەناچاری گەڕاینەوە بۆكان".

بەپێی قســەی كامــەران و شــەماڵ، ئەو 
باندانە لە باكووری ئێران خەریكە زۆر دەبن و 
بەوجۆرە پارەی چەندین كەسیان خواردووە. 
ئــەو دەڵێ: "كە لە پۆلیســی ئاگاهی بووین، 
دەیانگوت زۆر گەشــتیار بۆ ســێكس دەچنە 
ئەوێ، بانــدەكان ئافرەتی لەشفرۆشــیان بۆ 
دەبــەن، دوای چەنــد ســەعاتێك كەســێك 
بەناوی برا یــان هاوژینی ئافرەتەكە دەچێتە 
ســەریان و هەڕەشــەیان لێدەكات كە ئەگەر 
ســوڵحیان لەگەڵ نەكــەن و پارەیان نەدەنێ 
دەزگا ئەمنییەكانیان لێ ئــاگادار دەكەنەوە. 

ئەو باندانە بەم شێوەیە كاردەكەن".
نوێنەری حكومەتی هەرێمی كوردستان لە 
تاران قسەكانی كامەران پشتڕاست دەكاتەوە. 
نــازم عومەر دەباغ بــە )رووداو(ی راگەیاند: 
"بەدڵنیاییەوە خەڵكانێك هەن كاریان بووەتە 
رووتاندنــەوە و فێڵكــردن لەو كەســانەی بۆ 
چارەسەری و گەشت سەردانی ئێران دەكەن".

نوێنەری حكومەتی هەرێمی كوردستان لە 
تاران داوا دەكات هەر كەسێك وەكو كامەران 
و شەماڵ تووشی كێشە بوو، با پەیوەندییان 
پێوە بكات: "ئێمە هەمیشە دەرگامان كراوەیە 
بۆ ئەوانەی نەخۆشــیان هەیە و بۆ چارەسەر 
دێنە ئێران، یان گەشتیارن و فێڵیان لێكراوە، 
ئەوانــە دەتوانن ســەردانمان بكەن بە هەموو 
شێوەیەك ئاسانكاری و هاوكارییان دەكەین، 
ئێمــە وەرگێــڕی خۆمــان هەیــە، لەگەڵیان 
دەنێریــن بۆ ئەوەی رووبەڕووی ئەو كێشــانە 

نەبنەوە و فێڵیان لێنەكرێ". 
گوتیشی: "ئەوانەی دێنە لای ئێمە، ئەگەر 
بەڵگەی تەواویان لەسەر فێڵكردنەكە هەبێ، 
ئێمــە لەڕێگــەی لایەنــە پەیوەندیدارەكانەوە 
كاریان بۆ دەكەین، بۆیە ئەگەر تووشی كێشە 
بوون، پێویستە بێن لەلای ئێمە سكاڵا بكەن، 

ئەگەرنا هیچمان پێناكرێ".

گەشتیارانی كورد لە
"شیمالی ئێران" دەڕووتێنرێنەوە

گەنجێك لە
كۆیە خۆی دەكوژێت

تریسكە شێرزاد
رووداو – هەولێر

رێكخراوێكــی ئافرەتــان، زنجیرەیــەك خول 
پێــش  رێنمایــی  بــۆ گەنجــان دەكاتــەوە و 
هاوســەرگیرییان دەداتێ، ئەمســاڵ 221 گەنج 
بەشدارییان لە خولەكانی رێكخراوەكەدا كردووە 

و دەڵێن سوودی زۆریان لەو خولانە بینیوە.
بەشــی رێنمایــی پێــش هاوســەرگیری، بۆ 
یەكەمجار لە ساڵی 2015 لە پەیمانگەی هێلینی 
سەر بە یەكێتیی ئافرەتانی كوردستان كرایەوە، 
بەڵام بەهۆی شەڕی داعشەوە بەشەكە داخرا. 

نەسرین حەسەن كە بەرپرسی بەشی رێنمایی 
پێش هاوسەرگیرییە، دەڵێت تێبینییان كردبوو 
زۆربەی ئەو كێشانەی بۆیان دێن، پەیوەندییان 
بە نێوانی هاوژینەكانەوە هەیە و كاتێك لەبارەی 
كێشەكەیان لێیان پرســیون، گوتوویانە ئەوان 

پێش هاوسەرگیری هیچ زانیارییەكیان نەبووە.
ســاڵی 2015 بەهۆی قەیرانی داراییەوە ئەم 
بەشــە داخرا، بەڵام سەرەتای ئەمساڵ جارێكی 
دیكــە چــالاك كرایــەوە. یەكــەم خولی پێش 
هاوســەرگیری لە مانگی شــوباتی ئەمساڵ بۆ 
خوێندكارانــی زانكــۆ و پەیمانــگاكان كرایەوە. 
نەسرین دەڵێت "بەدەمەوەهاتنێكی باش لەلایەن 
قوتابیانــی زانكــۆ و پەیمانگاكان بــۆ خولەكە 

هەبوو".
 لــەو خولانەدا باســی چوار تــەوەر دەكرێن 
كە هەر تەوەرێك لەلایەن كەســانی پسپۆڕەوە 
دەروونــی،  ئەوانیــش:  دەكرێــن،  پێشــكەش 
تەندروســتی، یاســایی و كۆمەڵایەتــی. هــەر 
خولێكیــش مــاوەی دوو رۆژ دەخایەنێ و دواتر 

بڕوانامە دەدرێتە بەشداربووان. 
نەسرین باســی كاریگەرییەكانی ئەو خولانە 
لەسەر زیادبوونی پرۆسەی هاوسەرگیری دەكات 
و دەڵێــت: "زۆربەی ئەوانەی بەشــدارییان لەو 
خولانــەدا كــردووە، پێشــتر رەتیاندەكــردەوە 
هاوســەرگیری بكــەن و دەیانگــوت ئەركێكــی 
قورســە، بە تایبــەت كــوڕەكان، بــەڵام دوای 

خولەكە بیركردنەوەیان گۆڕاوە".
ئیدریس ئەحمەد، 23 ســاڵ و دانیشــتووی 

شــاری هەولێر كە بەشــداری لە خولی رێنمایی 
پێش هاوســەرگیری كردووە، دەڵێت: "پێشــتر 
هیچ زانیارییەكم لەسەر پرۆسەی هاوسەرگیری 
نەبــوو، هاوڕێكانــم ئەوانــەی ژنیــان هێنــاوە 
دەیانگــوت پەشــیمانین. بــەڵام مــن ئەگــەر 
هاوســەرگیری بكەم پەشیمان نابم، چونكە لەو 
خولــەدا هەموو لایەنەكانیان بۆ روون كردینەوە 
كە چۆن بڕیار دەدەی هاوســەرێكی گونجاو بۆ 

خۆت هەڵبژێری".
بەشــی رێنمایــی پێــش هاوســەرگیری كە 
ســەر بە پەیمانگەی هێلینی یەكێتی ئافرەتانی 
كوردســتانە، ئەمساڵ هەشت خولی بۆ گەنجان 
كردووەتەوە، ســێ لەو خولانــە تێكەڵاو بوون، 
پێنــج خولیــش تەنیــا بۆ كچــان بــووە. دوو 
لــەو خولانــەی كچان بۆ ئەوانە بــووە كە كچی 
ماڵــەوەن. لــە هەر خولێكــدا 25 – 28 كەس 
بەشــدارییان كــردووە. تاوەكو ئێســتاش 221 
كــەس )181 كچ و 40 كوڕ( بەشــدارییان لەو 

خولانەدا كردووە.
نەســرین دەڵێت: "ئامانجمــان لە كردنەوەی 
ئەو بەشە پێدانی هۆشیاری و زانیارییە بە كچان 
و كوڕان لەســەر پرۆســەی هاوســەرگیری، بۆ 
ئەوەی لەداهاتوودا كە چوونە نێو ئەو پرۆسەیە، 

هاوسەرگیریەكەیان سەركەوتوو بێت".
شــاناز محەممــەد كــە یەكێكــی دیكەیــە 
پێــش  رێنمایــی  خولــی  بەشــداربووانی  لــە 
هاوسەرگیری، دەڵێت: "زۆر شتی باش فێربووم، 
بە تایبەتــی لەلایەنی یاســایی و كۆمەڵایەتی، 
ئەگەر شــووم كرد و كێشەم هاتە پێش دەزانم 

چۆن چارەسەریان بكەم".
نەســرین دەڵێت ئــەوان دەیانــەوێ زۆرترین 
كەس لەو بەشــە ســوودمەند بن، بۆیە جگە لە 
كردنــەوەی خول، لــە رادیۆكەشــیان )رادیۆی 
هێلیــن( بەرنامەیەكیان هەیە بەنــاوی رێنمایی 
پێــش هاوســەرگیری، لــە هــەر بەرنامەیەكدا 
میوانداری كەســێكی پســپۆڕ دەكــەن، تاوەكو 
ئەوانەی بواریان نییە بەشداری خولەكە بكەن، 

سوود لەو بەرنامەیە وەربگرن.
خولەكان تاوەكو ئێســتا تەنیا لە ســنووری 
پارێزگای هەولێر كراونەتەوە. نەســرین دەڵێت 

پلانی داهاتوویان ئەوەیە لە پارێزگاكانی دیكەی 
كوردستانیش خول بكەنەوە، بۆ ئەوەی زۆرترین 

كوڕ و كچی كوردستان لێی سوودمەندبن.
بەپێی ئاماری بەشی كۆمەڵایەتیی یەكێتیی 
ئافرەتانی كوردســتان، لــە 2018/9/1 تاوەكو 
كۆتایــی مانگــی ئابــی ئەمســاڵ 132 كــەس 
كێشەی خۆیان بردووەتە ئەو بەشە كە زۆربەیان 

پەیوەندییان بە ژیانی خێزانییەوە هەبووە.
ئیلهام سەبری، راوێژكاری بەشی كۆمەڵایەتی 
لە یەكێتی ئافرەتان بــە)رووداو(ی گوت: "لەو 
132 كەیســە 84 كەیسیان پەیوەندی بە ژیانی 
خێزانییــەوە هەبــووە. كاتێك لێیان دەپرســی 
كێشەتان چییە، دەڵێن ناگونجێین و دەمانەوێ 
جیاببینەوە، ئەوەش بۆ ئــەوە دەگەڕێتەوە كە 
سەرەتا لە دەستنیشانكردنی هاوژیندا پەلەیان 
كردووە و بڕیارێكی دروســتیان نەداوە، بۆیەش 

دواتر پەشیمان دەبنەوە".

رێكخراوێك بەر لە هاوسەرگیری 
رێنمایی گەنجان دەكات

ئەمساڵ 221 گەنج بەشدارییان لە خولی رێنمایی بەر لە هاوسەرگیری كردووە

نەخۆشیی جەستەیی 
دەروون تێكدەدات؟

دانیــاڵ ســەعدی،  دكتــۆر 

نەخۆشــییە  پســپۆڕی 

"زۆرجار  دەڵێ:  دەروونییەكان 

نەخۆشــیی  تووشــی  ئەوانــەی 

جەســتەیی دەبن، بەتایبەت ئەگەر 

بــێ،  درێژخایــەن  نەخۆشــییەكە 

تووشی حاڵەتێكی دەروونی دەبن 

و بێهیوا دەبن لە ژیان. پێشــتریش 

چەنــد حاڵەتێكی لەو شــێوەیەمان 

بەهــۆی  كەســێك  كــە  هەبــووە 

خۆكوشــتنی  هەوڵــی  نەخۆشــی 

داوە". 

گوتیشــی: "كاتێك خێزانێك هەست 

دەكەن یەكێكیان تووشی نەخۆشی 

جەســتەیی بــووە و بــەو هۆیەوە 

باری دەروونی تێكچــووە، دەبێ بە 

زووترین كات بیبەن بۆ لای پزیشكی 

دەروونی".

ئامارەكانی دادگا چی 
دەڵێن؟

بەگوێرەی ئاماری ســەرۆكایەتی 
دادگای تێهەڵچوونەوە لە هەولێر، 
لە ساڵی 2017دا 14 هەزار و 628 
كراوە،  هاوسەرگیری  گرێبەستی 
لە بەرامبەریشــدا 2985 حاڵەتی 
پارێزگای هەولێردا  لە  جیابوونەوە 
هەبووە، كە 929 حاڵەتیان بەهۆی 
بووە.  یەكدی  لەگــەڵ  نەگونجان 
هەروەها ساڵی رابردوو 15 هەزار 
گرێبەســتی هاوســەرگیری لــە 
دادگا تۆماركراون و 3598 حاڵەتی 
 1100 كە  هەبووە  جیابوونەوەش 

یان بەهۆی نەگونجانەوە بووە

لــە كرێكاریــش هێنابوو. هیچ ئیشــێكی 
نەدەكرد".

وەك هەكاری باســی دەكات، عەبدوڵڵا 
هەر كاتێك بێ تاقەت بووایە دەچووە لای 
ئەو، هەمیشە وەكو برا گەورەیەك سەیری 

كردووە و پرس و رای وەرگرتووە.
هــەكاری كــە دووكانی هەیــە، گوتی: 
هاتــە  عەبدوڵــا  لەمەوبــەر  "ماوەیــەك 
دووكانەكــەم، زۆر بێ تاقــەت دیار بوو، 
چــاوەڕێ بووم پێمبڵــێ بۆچی بێتاقەتە، 
چونكە هیچ شتێكی لە من نەدەشاردەوە، 

بەڵام هیچی نەگوت".
كاتێــك هەكاری لێی دەپرســێ بۆچی 
بێتاقەتــی، دەڵێــت چــاوم زۆر كز بووە، 

چووم بۆ لای دكتۆر، چاویلكەی بۆ داناوم 
و پێیگوتووم هەر دەبێت لەچاوی بكەی، 

منیش رقم لێیەتی، بۆیە وا بێتاقەتم.
هــەكاری زۆر ئامــۆژگاری هاوڕێكــەی 
كــردووە كــە بە قســەی دكتــۆر بكات و 
چاویلكە لە چاو بكات، بۆ ئەوەی بینایی 
لەدەســت نــەدات، بەڵام ئەو بە قســەی 

نەكردووە.
هەكاری دەڵێت: "هەســتم كرد بەهۆی 
دەروونــی  بــاری  چاوكزبوونــەی  ئــەو 
تێكچــووە". تەنانــەت باوكی عەبدوڵڵاش 
هەســتی بــە كوڕەكــەی كردبــوو كە كز 
و گۆشــەگیر بــووە، بۆیــە چەند جارێك 
لــە هەكاریــی پرســیبوو "عەبدوڵــا چ 

كێشەیەكی هەیە؟". 
هــەكاری رۆژێــك پێــش رووداوەكــە 
هاوڕێكــەی زۆر بەبێتاقەتــی بینیــوە و 
دەڵێــت: "رۆژێك پێش ئــەوەی عەبدوڵڵا 
خــۆی بكوژێت، ســەعات 12ی شــەو لە 
پێش دەرگا یەكدیمان بینی، هەســتمكرد 
باری دەروونی زۆر خراپ بوو، پرســیارم 
لێكرد بــەڵام هیچی نەگوت". هەكاری بۆ 
رۆژی دواتــر هەواڵی مەرگــی هاوڕێكەی 

بیست.

لەژێر هەڕەشەدا 
گرتەی ڤیدیۆیی 

مەرگ بەر خامنەیی 
و خومەینییان پێ 
تۆماركردین دەبن

هاووڵاتییەك

هاوكاریی ئەو 
گەشتیار و 

نەخۆشانە دەكەین 
كە لە ئێران فێڵیان 

لێدەكرێ
نازم دەباغ:

روونكردنه‌وه‌یه‌كی پێویست:

یــان  ــــ   Neolibralism ــــ نیولیبراڵیــزم 
لیبراڵیزمی نوێ: چه‌مكێكی سیاسی و ئابوورییه‌ 
و به‌ ئینگلیزی و فه‌ره‌نســی و ئه‌ڵه‌مانی هه‌زاران 
لێكۆڵینه‌وه‌ی له‌سه‌ر نووسراوه‌. ئه‌م رێبازه‌ فیكری 
و ئایدیۆلۆژییه‌، له‌سه‌رانســه‌ری جیهاندا لایه‌نگر 
و به‌رهه‌ڵســتكاری هه‌یه‌. لایه‌نگرانــی، له‌ رۆژاوا 
بره‌ویان به‌م رێبازه‌ داوه‌ و به‌شــێك له‌به‌رنامه‌ و 
سیاسه‌تی نیولیبراڵ كاریگه‌ری له‌سه‌ر مێشك و 
هزر و ره‌فتاری خه‌ڵك داناوه‌. له ‌بواری سیاسی 
و كۆمه‌ڵایه‌تــی و ئابووری و فه‌رهه‌نگییه‌وه‌، ئه‌م 
رێبــازه‌ ره‌نگیداوه‌تــه‌وه‌ و ده‌یه‌وێــت زمان، بیر، 
ویســت و هه‌ڵوێســت ، له ‌مرۆڤ وه‌ربگرێته‌وه‌ و 
بۆ ئامرازێكی بێ گیان و هه‌ست و هزر بیگۆڕێت.

تســیگله‌ر  ژان  ئه‌ڵه‌مانــی  رۆژنامه‌نووســی 
ده‌نووسێت: "فاشــیزمی ئه‌ڵه‌مانی پێویستی به‌ 
ماوه‌ی )6( ســاڵ بوو بۆ ئه‌وه‌ی بتوانێت )56( 
ملیــۆن مرۆڤ له‌ناوبه‌رێت. سیســتمی ئابووریی 
نیولیبراڵ، ده‌توانێت ته‌نیا له‌ماوه‌ی یه‌ك ســاڵدا 

ئه‌م كاره‌ بکات.." )1(

هه‌ڵمه‌تــی هه‌ڵپاچیــن و داپاچیــن، زانكۆ و 
خوێندنــی بــاڵای گرتووەتــه‌وه ‌و ده‌ســتكاری 
سیستمی خوێندنی باڵا ده‌كرێت و ناوی لێنراوه‌: 
)شــۆڕش له‌سه‌ره‌وه‌( یان شۆڕشی كه‌مینه‌ دژی 

به‌رژه‌وه‌ندیی زۆرینه‌.
بیرمه‌ندێــك پێیوایه‌ پلان و گۆڕانكارییه‌كانی 
لیبراڵیزمی نوێ ده‌یه‌وێت قۆناخی زیندووكردنه‌وه‌ی 
ده‌ســه‌ڵاتی ده‌ره‌به‌گایه‌تــی بهێنێته‌ پێشــه‌وه‌، 
گوایــه‌: هه‌ڵوه‌شــاندنه‌وه‌ی )كه‌رتی گشــتی( و 
 )Privatization (2 )ســه‌پاندنی )تایبه‌تانــدن
ئه‌م پرۆســه‌یه‌ ده‌سه‌ڵاتی نوێی داسه‌پاندووه‌ كه‌ 
له‌گه‌ڵ ده‌سه‌ڵاتی ده‌ره‌به‌گایه‌تی )3(‌ هاوشێوه‌یی 
و هاوڕه‌نگی به‌رجه‌ســته‌ ده‌بێــت‌. ئه‌م دیارده‌یه‌ 
نێوی لێنراوه‌ Refeudalization ، سه‌یر ئه‌وه‌یه‌ 
ماكــس ڤێبــه‌ر )1864ــ 1920( پێش نزیكه‌ی 
سه‌د ســاڵ ئاماژه‌ی به‌ گه‌شه‌كردنی بیرۆكراسی 
كــردووه‌ كه‌ ده‌بێ ده‌زگای بیرۆكراســی هه‌ر زۆر 
لــه‌ )مــاڵ(ه‌وه‌ دووربێــت و نابــێ )فه‌رمانگه‌(
به‌شــێك بێت له‌ماڵ یان به‌ ماڵــه‌وه‌ گرێبدرێت. 
ئیستا نیولیبراڵه‌كان )فه‌رمانگه‌(و پله‌ و پۆست 
و جێگه‌ی كاریان وه‌كو به‌شێك له‌ موڵك و ماڵی 
خۆیان ده‌بینین و حزب و پۆست بۆ ده‌ستكه‌وت 
و پــاره‌ په‌یداكردن به‌كارده‌هێنــن و رێگه‌ ناده‌ن 

كه‌س له‌ ســنووری ده‌ســه‌ڵات و كورسیی ئه‌وان 
نزیك ببێته‌وه‌.)4(

چینــی ده‌ســه‌ڵاتدار و ســه‌ره‌وه‌ی كۆمه‌ڵ له 
‌رۆژاوا، پشــتیوانی لــه‌م ئایدیۆلۆژیایــه‌ ده‌كات. 
ئه‌وان ده‌زانن بۆ ده‌بێ داكۆكی له‌م رێبازه‌ بكه‌ن. 
زۆر چــاك ده‌زانن ئــه‌م ئایدیۆلۆژیایه‌ كاریگه‌ری 
فرەلایه‌نی هه‌یه‌ و سوود و قازانجی بۆیان هه‌یه‌.

له ‌رۆژهه‌ڵات به ‌راســته‌وخۆ یان ناڕاسته‌وخۆ، 
ئــه‌م ئایدیۆلۆژیایه‌ لــه ‌بازاڕ و مــۆڵ و ناوه‌ندی 
بڕیاری سیاسی، به‌ زه‌قی ره‌نگیداوه‌ته‌وه‌ و زیانی 
خــۆی له‌ كۆمــه‌ڵ و فه‌رهه‌نگی سیاســی داوه‌. 

كه‌ســانێك هه‌ن یه‌ك دێڕیان له‌سه‌ر لیبراڵیزمی 
نوێ نه‌خوێندووەته‌وه‌، كه‌چی به‌كرده‌وه‌ هه‌ر زۆر 

له‌ نیولیبراڵه‌كان نیولیبراڵترن!
راســته‌ نیولیبراڵیزم له‌ رۆژاوا سه‌ری هه‌ڵداوه‌ 
و لایه‌نگــری خــۆی هه‌یــه‌، بــه‌ڵام ئــه‌م رێبازه‌ 
دوژمــن و به‌رهه‌ڵستكاریشــی هه‌یــه‌. له‌ســه‌ر 
ئاســتی جیهان، به‌ره‌ بــه‌ره‌ خه‌ریكه‌ به‌ره‌یه‌كی 
فــراوان به‌رامبــه‌ر ئــه‌م ئایدیۆلۆجیایه‌ دروســت 
ده‌بێت. به‌هــه‌زاران رێكخراوی كۆمه‌ڵی مه‌ده‌نی، 
كه‌سایه‌تی گه‌وره‌، هێزی سیاسی ره‌خنه‌ی توند 
و زانســتی له‌م ئاڕاسته‌یە ده‌گرن )5(. له‌ هه‌موو 
روویەكــه‌وه‌ مه‌ترســییه‌كانی بۆ ســه‌ر كۆمه‌ڵ و 
ژینگــه‌ و داهاتووی مرۆڤایه‌تــی ده‌خه‌نه‌ به‌رچاو 
)6(. لــه‌ ئه‌مریكا، فه‌ره‌نســا، بەریتانیای گه‌وره‌، 
ئه‌ڵه‌مانیــا و سویســرا كار له‌ســه‌ر ئــه‌م بابه‌ته‌ 
ده‌كه‌ن و به‌ به‌ڵگه‌ و داتا كێشــه‌كان بۆ خه‌ڵك 
روون ده‌كه‌نه‌وه‌. بابه‌ته‌كه‌ له‌ناو په‌رله‌مان شه‌ڕه‌ 
ده‌نووكــی له‌ســه‌ر ده‌كرێــت. زانكــۆ و ناوه‌نده‌ 
زانســتی و فه‌رهه‌نگییه‌كان، به‌كۆڕ و ســیمینار 
ده‌ورێكی گرنگ له‌ ریســواكردن و شیكردنه‌وه‌ی 

ناوه‌ڕۆكی ئه‌م رێبازه‌دا ده‌گێڕن.
لیبراڵیزم و نیولیبراڵیزم

چه‌مكــی لیبراڵیــزم لــه‌ڕووی زاراوه‌ســازی و 
ئیتمۆلۆژیــه‌وه‌، ره‌نگــه‌ ســه‌رنج بــۆ لای ئــه‌وه‌ 
رابكێشــێت: لێكچوون و نزیكبوونــه‌وه‌ی له‌گه‌ڵ 
)لیبراڵیزمــی نوێ(دا هه‌بێــت و له‌چه‌ند ده‌رگاو 
په‌نجه‌ره‌یه‌كــه‌وه‌ به‌ یه‌ك بگه‌ن! ئه‌وه‌ی راســتی 
و  )ئاراســته‌(  و  )فێرگــه‌(  دوو  ئــه‌م  بێــت، 
)ئایدیۆلۆژیا(یــه‌ هــه‌ر زۆر له‌یه‌كــه‌وه‌ دوورن، 
هه‌ریه‌كــه‌ )دیــد( و )تێڕوانین( و )جیهانبینی( 

خۆی هه‌یه‌ و رایه‌ڵ و دیواری هاوبه‌شیان نییه‌!
لیبراڵیــزم جــاران بڕوای بــه‌ بــازاڕی ئازاد، 
هه‌بــوو.  تــاك  ئازادیــی  و  ئــازاد  بازرگانیــی 
نوێنه‌رانــی ئه‌م رێبازه‌ بڕوایان به‌ مافی مرۆڤ و 
دادپه‌روه‌ریی كۆمه‌ڵایه‌تی هه‌بوو. فه‌یله‌سووف و 
 Adam ئابووریناسی به‌ناوبانگ ئاده‌م سمیس ــ
ـ 1790( نووســه‌ری كتێبی  ـــ )1723 ـ Smith ـ
 The Wealth of Nations ســامانی گه‌لان ــــ
ــــ یه‌كێكه‌ لــه‌ رابه‌رانی بیری لیبراڵیــزم. ئاده‌م 
سمیس ناسراوترین پێشه‌وای بزاڤی رۆشنگه‌ریی 
سكۆتله‌نده‌یه‌ و كتێبی به‌نرخی له‌سه‌ر په‌روه‌رده‌ 
دانــاوه‌. ئــه‌و لــه‌ كتێبی )ســامانی گــه‌لان(دا 
ده‌نووسێت: "دادپه‌روه‌ری كۆڵه‌گەیه‌كی سه‌ره‌كیی 
ته‌لاری كۆمه‌ڵی مرۆڤایه‌تییه‌. له‌م هاوكێشه‌یه‌دا 
ئه‌گه‌ر دادپه‌ر‌وه‌ری ده‌رهاوێژرا، كۆمه‌ڵ به‌جارێك 
هه‌ره‌س ده‌هێنێت.. تاد" )7( . پێشه‌نگه‌كانی تری 
بیــر و فێرگه‌ی لیبراڵیزم، به‌گیانی رۆشــنگه‌ری 

دیموكراسییه‌وه‌ قسه‌یان له ‌ئازادی و دادپه‌روه‌ری 
و مافی مرۆڤ كردووه‌.

دژایه‌تــی  ئــاڵای  ده‌مێكــه‌  لیبراڵــه‌كان 
نیولیبراڵه‌كانیان به‌رزكردووەته‌وه ‌و سه‌رهه‌ڵدانی 
نیولیبراڵیزم به‌ مه‌ترســییه‌كی گه‌وره‌ بۆ ســه‌ر 
ئــازادی و بازاڕی ئابووری داده‌نێن. ناســراوترین 
كه‌ســایه‌تی لیبــراڵ )ڤیرنــه‌ر فۆنتۆبل(ـــە‌، كه‌ 
ژماره‌یه‌ك كتێب و لێكۆلینه‌وه‌ی له‌سه‌ر جیاوازیی 

رێبازی لیبراڵ و نیولیبراڵیزم نووسیوه‌.)8(
لای  ته‌نیــا  هــزری  و  بیــر  نیولیبراڵیــزم، 
گه‌شــه‌پێدانی بــازاڕی ئابــووری و فراوانكردنی 

ده‌ســتكه‌وت و قازانــج و ســه‌رمایه‌ی زه‌به‌لاحه،‌ 
به‌بێ ئــه‌وه‌ی هێز و وزه‌ی زۆریان له‌و پرۆژه‌یه‌دا 
ســووتاندبێت: یه‌كگرتنی دوو بانك ده‌بێته‌ هۆی 
ـ 15.000( كرێكار و كارمه‌ند و  ئه‌وه‌ی )10.000 ـ
فه‌رمانبه‌ر ره‌وانه‌ی ماڵه‌وه‌ بكرێن. جێگه‌ی ئه‌مانه‌ 
بــه‌ رۆبــۆت و ئامێری دیجیتاڵ پــڕ ده‌كرێته‌وه‌. 
له‌ ســۆنگه‌ی ئه‌م یه‌كگرتنــه‌دا، قازانجی بانكی 
نوێ چــوار پێنج ملیــار دۆلار تێده‌په‌ڕێنێ. لای 
به‌ڕێوه‌به‌ره‌ باڵاكان و خاوه‌ن پشكه‌ زۆره‌كان ئه‌م 
)ده‌ستكه‌وت( و )قازانج( و )سه‌ركه‌وتن(ه‌، زۆر 
له‌سیاســه‌ت و حزب و فه‌رهه‌نگ و دادپه‌روه‌ریی 
كۆمه‌ڵایه‌تی گرنگتره‌! سیاسه‌ت و كار و چالاكیی 
ئــه‌وان ته‌نیــا له‌خزمــه‌ت )پــاره‌( په‌یداكردن و 
)پاره‌( كۆكردنه‌وه‌ و به‌رفراوانكردنی ده‌ســه‌ڵاتی 

داراییە و هیچی تر‌!
نوێنه‌رانی لیبراڵیزمی نوێ دوژمنی سه‌رسه‌ختی 
دیموكراســین. ئه‌مانه‌ بڕوایان بــه‌ هه‌ڵبژاردن و 
ده‌ستاوده‌ستی ده‌سه‌ڵات نییه‌. ئه‌وان تا ئه‌وكاته‌ 
لایه‌نگری دیموكراســین، ده‌سه‌ڵات له‌ده‌ست ئه‌و 
چینه‌دا بمێنێته‌وه ‌و به‌رژه‌وه‌ندیی ئه‌وان نه‌كه‌وێته‌ 
مه‌ترسییه‌وه‌. ئێستا له‌چاو سه‌ره‌تای حه‌فتاكانی 
كرێــكاران  ســه‌ندیكای  بیســته‌مدا،  ســه‌ده‌ی 
لاوازتــر كراوه‌، هێــزه‌ دیموكرات و سۆســیال ــ 
دیموكراته‌كان پاشه‌كشه‌یان پێكراوه و‌ سه‌رده‌می 

)ڤیللی برانت، ئۆلف پالمه‌، كرایسكی، هیلمۆت 
شمت،..( به‌سه‌رچوو.

ده‌وڵه‌تی یاسا و ده‌وڵه‌تی سۆسیال

 نیولیبراڵه‌كان خاچی هه‌ڵته‌كاندنی ده‌وڵه‌تی 
یاسا و ده‌وڵه‌تی سۆسیالیان له‌سه‌ر شان داناوه‌، 
له‌به‌ر ئه‌وه‌ی دامه‌زراوه‌ دیموكراسی و قانونییه‌كان 
له‌گــه‌ڵ به‌رژه‌وه‌ندیــی ئه‌وانــدا ناگونجێــت. له‌ 
ســۆنگه‌ی هه‌ڵپاچین و داپاچینی دامه‌زراوه‌كانی 
كه‌رتی گشــتی )هاتوچۆ و پۆست،..( هاووڵاتی 
ده‌بێ چاوه‌ڕوانی گرانكردنی تكتی شــه‌مه‌نده‌فه‌ر 
دابه‌زیــوه‌.  ئاســتی خزمه‌تگوزاریــش  و  بێــت 
خوێنــدكاران له ‌هه‌لومه‌رجی نه‌گونجــاودا ده‌بێ 

خوێندن به‌سه‌ربه‌رن.
بیمــه‌ی  پێشــوو،  ســه‌ده‌ی  هه‌شــتاكانی 
ته‌ندروستی به‌ بڕێك به‌شداریی كه‌م خزمه‌تێكی 
زۆری پێشكه‌شی نه‌خۆش ده‌كرد: ده‌رمانخانه‌كان 
بــۆ هــه‌ر ده‌رمانێك كــه‌ دكتۆر له‌ســه‌ر راچێته‌ 
ده‌ینووســی، ته‌نیــا دوو ماركــی ده‌دا. ئێســتا 
ده‌رمان وه‌كو ئاگری لێهاتووه‌. دكتۆری ددانیش 
بۆ هه‌ر دانیشــتن و چاره‌ســه‌ر و ئامۆژگارییه‌ك 

داوای پاره‌ی زۆر له‌ نه‌خۆش ده‌كات.
یارمه‌تی ده‌وڵه‌ت و ئاسانكاری و سووككردنی 
ـ بۆ نموونه‌(  باری هاووڵاتیان )مووچه‌ی بێكاری ـ

گۆڕانی بنه‌ڕه‌تی به‌سه‌ردا هاتووه‌.)9(
نیولیبراڵه‌كان چییان ده‌وێت؟

یــه‌ك  رۆژهــه‌ڵات  و  رۆژاوا  نیولیبراڵه‌كانــی 
دروشــمی ناوه‌ندییان هه‌یه‌: )پــاره‌( په‌یداكردن 
و ده‌ســتگرتن به‌ســه‌ر ســه‌رچاوه‌ داراییه‌كان و 
دڵنیابوون له‌ بێده‌نگبوونی خەڵک. ئه‌و راوە‌ڕووتی 
خۆی ده‌كات و ســامانی وڵات بــه‌ تاڵان ده‌بات، 
به‌ڵام هاووڵاتیان نابێ )ئاژاوه‌( بنێنه‌وه‌ و زیان به‌ 
ده‌وڵه‌ت بگەیێنن. مووچه‌ كورت ده‌كرێته‌وه‌ و باج 
به‌رز ده‌كرێته‌وه‌، نابێ رێپێوان و خۆپیشاندان و 
مانگرتن روو بده‌ن. هاووڵاتیان ده‌بێ پشتێنه‌كه‌یان 

تونــد بكه‌نه‌وه‌ و له‌و پاشــه‌كه‌وته‌ خۆیان بژێنن 
كه‌ پێشــتر پاشه‌كه‌وتیان كردووه‌.‌ نابێ ده‌وڵه‌ت 
به‌رپرســیارێتی خۆی ده‌ستۆ بگرێت، هه‌ر له‌به‌ر 
ئــه‌وه‌ی هاووڵاتــی كه‌مته‌رخه‌م بــووه‌ و )رۆژی 

ره‌ش(ی له‌به‌رچاو نه‌گرتووه‌‌.
 ،)Rainer Mausfeld‌( ماوزفێڵــد  راینــه‌ر 
پرۆفیسۆرێكی ئه‌ڵه‌مانییە، ساڵی 2019 كتێبێكی 
بڵاوكــرده‌وه‌ بــە ناونیشــانی )بــۆ به‌رخــه‌كان 
بێده‌نگــن؟()10( ئه‌م كتێبــه‌ ده‌نگیدایه‌وه‌ و هه‌ر 
ئه‌مســاڵ دوو جــار چاپكراوه ‌و نووســه‌ره‌كه‌ی 
چه‌ندین كۆڕی بۆ گیراوه‌ و زۆربه‌یان له ‌یوتیوب 
بڵاوكراونه‌تــه‌وه‌. یه‌كێكیان لــه‌ ماوه‌یه‌كی كه‌مدا 
200 هــه‌زار بینه‌ری هه‌بــووه‌. ماوزفێڵد به‌چڕی 
خه‌ڵكــی  بێده‌نگكردنــی  میكانیزمــی  باســی 
خستووەته‌ ڕوو. كاتێك یه‌له‌ك زه‌رده‌كانی پاریس 
خۆپیشاندانیان كرد، ماوزفێلد كۆڕێكی تایبه‌تی 
له‌ســه‌ر ئه‌وه‌ گرت و ناوی كۆڕه‌كه‌ی نا )به‌رخه‌ 

یه‌له‌ك زه‌رده‌كان هاتنه‌ ده‌نگ(.
نیولیبراڵیزمی كوردی

یه‌كێتی جاران خۆی به‌ رێكخراوێكی چه‌پ، 
شۆڕشگێڕ و كوردستانی داده‌نا. خۆی به‌ حزبی 
رۆشنبیران و شۆڕشگێڕان و ره‌نجده‌ران داده‌نا. 
ئێســتا زۆربه‌ی سه‌ركردایه‌تی ئه‌م حزبه‌ نامۆن 

به‌ مێــژووی خۆیان. مریشــكه‌ و لاســایی قاز 
ده‌كاته‌وه‌. ئه‌وانه‌ رۆژانه‌ نه‌فره‌ت له‌ ناســنامه‌ی 
كــۆن و رابوردووی گه‌له‌كه‌یــان ده‌كه‌ن. رقیان 
لــه‌ بیروباوه‌ڕی چــه‌پ و شۆڕشــگێڕ و چینی 
رۆشــنبیره‌. دوژمنی سه‌رسه‌ختی دیموكراسی 
و بیــروڕای مۆدێرنن. به‌هــۆی ئه‌م جیهانبینی 
هه‌ڵبژاردنــی  لــه‌  گۆڕینــه‌وه‌  هه‌ڵوێســت  و 
2018/9/30 رێــژه‌ی ده‌نگه‌كانــی یه‌كێتی بۆ 

21% دابه‌زیوه‌ له‌چاو هه‌ڵبژاردنی 1992.
پاژێكی سه‌ركرده‌كان ره‌نگ و خووی بازرگان 
و به‌ڵێنده‌ریــان گرتــووه‌: به‌ ڕێكــه‌وت گوێ له‌ 
ده‌نگوبــاس ده‌گــرن و رۆژنامــه‌ ده‌خوێننه‌وه‌. 
كوڕه‌كانیــان، چه‌نــد ئۆتۆمبێلێكــی جامڕه‌ش 
پاســه‌وانییان ده‌كات. ئه‌م ســه‌ركردانه‌ بڕوایان 
به‌ دیموكراســی و هه‌ڵبژاردن نییه‌ و بڕوایان به‌ 
كڕینی ده‌نگ و گۆڕینی ئه‌نجامی هه‌ڵبژاردنه‌ بۆ 
ئه‌و كاندیدانه‌ی گوێڕایه‌ڵ و بێده‌نگ و ســه‌ر به‌ 
باڵــی ئه‌وانن، ده‌ربچن و له ‌هۆڵی په‌رله‌مان به‌ 

ریمۆت كۆنتڕۆڵ كار بكه‌ن.
پێــوه‌ری كه‌ســایه‌تی كادر و ئه‌ندامــان لای 
ئه‌وان هێز و دراوه‌. كه‌ســێك دۆلارێكی نه‌بێت 
دۆلارێــك ناهێنێــت. كه‌ســێك رێــزی خۆی و 
خه‌ڵك بگرێت لای ئه‌وان زۆر سووك و سه‌لیمه‌. 
ئه‌مانــه‌ ده‌یانه‌وێت یه‌كێتی نــه‌ك چه‌ند باڵ و 
ســه‌كۆ و فراكســیۆنێك بێــت، به‌ڵكــوو ته‌نیا 
چه‌تری پارێزگاری لە به‌رژه‌وه‌ندییه‌كانی ئه‌وان 
بێت. ئه‌وان باش له‌و راســتیه‌ تێگه‌یشــتوون: 
یه‌كێتی نه‌بێت ئه‌وانه‌ كێ ده‌سه‌ڵاتیان ده‌داتێ و 
حیسابیان بۆ ده‌كات؟ بۆیه‌ ده‌یانه‌وێت یه‌كێتی 
بمێنێته‌وه‌، به‌ مه‌رجێك له‌بن ده‌ســتی خۆیاندا 
بێــت. دوای خۆشــیان كوڕه‌كانیــان جێگه‌یان 
بگرنه‌وه‌. واته‌: بۆ داهاتووی نزیك چه‌ند بنه‌ماڵه‌ 
دروســت بێت و ئه‌وانه‌ به‌ ته‌نیا قۆرخ و پاوا‌نی 
ده‌سه‌ڵات و بڕیاری سیاسی و داهاتی كۆمپانیای 
نۆكان بكه‌ن. لای ئه‌وان رێكخستن و مه‌ڵبه‌ند و 
كــه‌رت و كۆمیته‌ و مه‌كته‌ب و ناوه‌ند توورێكی 

قوڕاوی ناهێنێت. مێژووی یه‌كێتی و فیداكاریی 
شــه‌هیدان و زیندانی سیاســی و كه‌سوكاریان 
لــه‌دوو چه‌پــك كوزه‌ڵه‌ هه‌رزانتــره‌. هزر و بیر 
لای ئه‌مانــه‌ باس بكه‌یــت واده‌زانن گوێزیان بۆ 

ده‌ژمێریت... تاد.
پاژێك له‌م ســه‌ركردانه‌ پێش 2016 باســی 
))شه‌فافیه‌ت((یان ده‌كرد! واته‌: ده‌بێ داهاتی 

دارایــی یه‌كێتــی بــه‌ كراوه‌یــی بــه‌ به‌رچاوی 
ئه‌وانه‌وه‌ بێت. دیاره‌ ئه‌و سه‌ركردانه‌ مه‌به‌ستیان 
)شه‌فافیه‌ت( و ترانسپرێنت نه‌بوو. مه‌به‌ستیان 
له‌ شــه‌فافیه‌ت ئه‌وه‌ بوو: پاره ‌و داهات بخرێته‌ 
به‌رده‌ستی ئه‌وان. هه‌ر ئه‌وكاته‌ من له‌ كه‌ناڵێكی 
ئاســمانی گوتم: ))ئه‌مانــه‌ ئه‌ندامی مه‌كته‌بی 
سیاســی و لێپرســراوی گــه‌وره‌ن. بــا ئــه‌وان 
لــه‌ خۆیانه‌وه‌ ده‌ســتپێبكه‌ن! بــۆ له‌خۆیانه‌وه‌ 
ده‌ســتپێناكه‌ن؟ له‌خۆیانــه‌وه‌ ده‌ســتیانپێكرد 
و موڵــك و ماڵی خۆیان له‌به‌رده‌م )ده‌ســته‌ی 
ئه‌ستۆپاكی( خسته‌ڕوو، ئه‌وكاته‌ رچه‌ ده‌شكێنن 
و بڕوای كۆمه‌ڵانی خه‌ڵك وه‌ده‌ســتده‌هێنن..(( 
ئه‌وانه‌ی ئه‌وكاته‌ شــه‌و رۆژ داوای شه‌فافیه‌ت و 
ئاشكراكردنی سامان و موڵك و ماڵی یه‌كێتییان 
ده‌كرد، ئه‌مڕۆ ده‌نگیان لێوه‌ نایه‌ت و ده‌ســتی 
ماندوو له‌سه‌ر سكی تێره‌. كه‌سیش ئه‌مڕۆ مافی 
نییه‌ باسی شه‌فافیه‌ت و چاكسازی و پاكسازی 

بكات.
ئه‌گه‌ر به‌ ڕابردوو بێت، به‌ په‌یڕه‌و و پرۆگرام 
بێت، یه‌كێتی حزبێكی سۆسیال ــ دیموكراته‌. 
ـ دیموكرات به‌ته‌نیا به‌ســه‌رزاره‌كی  سۆســیال ـ

نابێــت، ده‌بــێ به‌ كــرده‌وه ئــه‌و ســه‌ركردانه‌‌ 
ـ دیموكرات بن! ده‌بێ سه‌رسه‌ختترین  سۆسیال ـ
داكۆكیكار بن له‌ ده‌ستكه‌وت و قازانجی هه‌ژار و 

چه‌وساوه‌ و لێقه‌وماوان. 
ده‌بێ قورسترین شه‌ڕ له‌پێناوی دیموكراسیدا 
بكه‌ن. ده‌بێ ئه‌وانه‌، به‌ دیمه‌ن، هه‌ڵســوكه‌وت، 
گیرفــان، مــاڵ، ئۆتۆمبێــل، نوێنه‌رایه‌تیان له‌ 
په‌رله‌مان و داووده‌زگای ده‌وڵه‌ت، سۆسیالیست 
و دیموكــرات بــن، نه‌ك فیرعــه‌ون و نمروود و 
جه‌نگیزخــان. مــن ســه‌رۆكی چینــم بینیوه‌، 
و  رۆیشــتووه‌  ئۆتۆمبێــل  یــه‌ك  به‌ســواری 
خــۆم خواحافیزیــم لێكردووه‌. جگــه‌ له‌ من و 
وه‌رگێــڕه‌كان كه‌س به‌دوایــه‌وه‌ نه‌بوو. ئه‌نگێلا 
مێــركل خۆی و مێرده‌كــه‌ی دوو قۆڵی بۆ بازاڕ 

ده‌چن و كوله‌كه‌ و ته‌ماته‌ و كه‌ره‌وز ده‌كڕن. 
یەکێتیــدا،  كۆنگره‌یــه‌ی  لــه‌م  پێویســته‌ 
ئه‌ندامانی كۆنگره‌ پێشه‌كی ئه‌وە‌ ساخبكه‌نه‌وه‌: 
ئایا سۆســیال ــ دیموكراتن یــان نیولیبراڵن؟ 
من یــه‌ك دادپه‌روه‌ری كۆمه‌ڵایه‌تــی له‌ناو ئه‌م 
یه‌كێتییــه‌دا بــه‌دی ناكــه‌م! كادرێكــی لاوی 
خوێنــده‌وار و خاوه‌ن بڕوانامــه‌ی به‌رز ده‌بینم، 
گیرفانی 250 دیناری تێدا نییه‌، برای پاسه‌وانی 
لێپرســراوێك ده‌ناســم، ئۆتۆمبێلی لكسســی 
هه‌یــه‌ و ڤێلایه‌كی جوانــی له‌ مێرگه‌پان هه‌یه‌. 
گوایه‌: ئه‌و لێپرســراوه‌ سۆسیال ــ دیموكراته‌. 
لێپرســراوی هه‌ر زۆر باڵا هه‌یه‌: له‌پاره‌وه‌ سه‌د 
جار له‌به‌رده‌م میدیاكان ده‌ركه‌وتووه‌ و یه‌ك جار 

نه‌یفه‌رمووه‌ : )من یه‌كتێیم!(.
راده‌ســتی  ســعودیه‌  ســاڵانه‌ی  بودجــه‌ی 
))هه‌ڤــاڵان((ی نیولیبراڵــی كــوردی بكرێت، 

به‌شــی چوار رۆژیــان ناكات.. كه‌واتــه‌: ده‌بێ 
كۆنگــره‌ی داهاتوو ))چــواره‌م(( ئه‌گه‌ر پاش 
بڵاوبوونه‌وه‌ی ئه‌م گوتاره‌ی به‌نده‌ ببه‌سترێت و 
بۆ كاتی نادیار دوانه‌خرێت، كۆنگره‌ی چاكسازیی 
بنه‌ڕه‌تــی بێت و كۆنگره‌ی پینــه‌و په‌ڕۆ و ماچ 
و مــووچ و قــاچ و قــووچ و ته‌زویــری ده‌نگ و 
شــێواندنی ئیراده‌ی دڵســۆزان و خه‌مخۆران و 

مافخوراوانی یه‌كێتی نه‌بێت. 
ده‌بێ ســه‌رجه‌م ئه‌ندامانــی ی.ن.ك بڕوای 
سه‌دا ســه‌دیان به‌راستگۆیی ســه‌ركرده‌كانیان 
هه‌بێت. ســه‌ركردایه‌تی ده‌بێت به‌كرده‌وه‌ ئه‌وه‌ 
بســه‌لمێنێ كــه‌ په‌یــڕه‌وی لــە دادپه‌روه‌ریــی 
كۆمه‌ڵایه‌تــی ده‌كرێــت و ژیــان و گوزه‌رانــی 
ئه‌وان له‌گه‌ڵ ســاده‌ترین كادردا، جیاوازییه‌كی 
ئه‌وتۆی نییه‌. كادره‌ پێشكه‌وتووه‌كان قه‌ناعه‌تی 
نه‌گۆڕیــان لا په‌یــدا بــووه‌‌، له‌نێوان ئــه‌وان و 
سه‌ركردایه‌تیدا خه‌ره‌ندێك له‌ گومان و بێبڕوایی 

دروست بووه‌‌!
با نیولیبراڵه‌كانی ناو سه‌ركردایه‌تی ی.ن.ك 
له‌گــه‌ڵ خۆیاندا ئه‌وه‌نده‌ راســتگۆ بن و خۆیان 

ساخبكه‌نه‌وه‌: له‌مبه‌رن، یان له‌وبه‌رن!

یه‌كێتی و نیولیبراڵیزم

لێپرسراوی زۆر باڵا هه‌یه‌، له‌ پاره‌وه‌ 
سه‌د جار له‌به‌رده‌م میدیاكان 
ده‌ركه‌وتووه‌ و یه‌ك جار نه‌یفه‌رمووه‌: 
من یه‌كتێیم!

ئه‌م سه‌ركردانه‌ بڕوایان به‌ 
دیموكراسی و هه‌ڵبژاردن نییه‌ و 
بڕوایان به‌ كڕینی ده‌نگ و گۆڕینی 
ئه‌نجامی هه‌ڵبژاردنه

پاژێكی سه‌ركرده‌كان ره‌نگ و خووی 
بازرگان و به‌ڵێنده‌ریان گرتووه‌. به‌ ڕێكه‌وت 
گوێ له‌ ده‌نگوباس ده‌گرن و رۆژنامه‌ 
ده‌خوێننه‌وه

مامۆستا جه‌عفه‌ر

بۆچی پیاوان كەمتر 
سەردانی پزیشك دەكەن؟

رووداو - یوسی ئای هێڵس

كلینیكــی كلێڤلانــد لــە ئەمریــكا چــوار ســاڵە 
كەمپەینی )MENtion it( رادەگەیێنێت، ئامانج لێی 
هۆشــیاركردنەوەی پیاوانە لەبارەی نەخۆشــییەكان 
و هاندانیانــە بــۆ ئــەوەی لەكاتی هەســتكردنیان بە 
تێكچوونی دۆخی تەندروســتییان ســەردانی پزیشك 

بكەن.
پزیشــكانی كلینیكی كلێڤلانــد توێژینەوەیەكیان 
كردووە، بۆیــان دەركەوتووە بە پێچەوانەی خانمان، 
نزیكــەی 60%ی پیــاوان ســەردانی پزیشــك ناكەن 
و پشــتگوێی دەخــەن، تەنانــەت ئەگــەر ئــاگاداری 
تێكچوونی دۆخی تەندروستیشیان بن، هۆكارەكەشی 
دەگەڕێننەوە بۆ فاكتەرە پزیشكی و كۆمەڵایەتییەكان.
د.ریگان چان، پزیشــكێكی پســپۆڕی خێزانییە، 
دەڵێت: "ئەمە زیاتر لە پیاوانی گەنجدا بەدی دەكرێت، 
چونكە كەمتر تووشــی گرفتە تەندروستییەكان دەبن 

و بــە كەمــی روودەدات ســەردانی پزیشــك بكــەن، 
بۆیە لەگەڵ هەڵكشــانی تەمەنیان ئەو هەستەیان بۆ 

دروستدەبێت كە تەندروستن و گرفتیان نییە".
ئەمــە لەكاتێكدایە خانمان لە تەمەنی گەنجیشــدا 
بەردەوام سەردانی پزیشك دەكەن، بەتایبەتی بۆ راوێژ 
لەبــارەی رێگەكانی رێگری لە دووگیانی یان هەندێك 
پشكنینی پێشوەختە، وەك پشكنینی ملی منداڵدان.

پســپۆڕەكە دەڵێــت بەربڵاوترین ئــەو گرفتانەی 
زۆربەی پیاوان تووشــی دەبن بریتییە لە رەپنەبوونی 
چووك، گرفتەكانی پەیوەست بە میزكردن و نەزۆكی.
لــە توێژینەوەكــەدا هاتــووە پیاوان جگــە لەوەی 
لایەنی جەستەییان پشتگوێ دەخەن، بایەخ بە لایەنی 

دەروونیشیان نادەن.
پزیشكان رێنمایی پیاوان دەكەن لەكاتی هەستكردن 
بەهەر نیشــانەیەكی مەترســیدار ســەردانی پزیشك 
پشتگوێ نەخەن، چونكە زوو دەستنیشانكردنی هەر 

نەخۆشییەك چارەسەرەكەی ئاسانتر دەكات.

ون
خە

 نا
مێرمنداڵان تێر

رووداو - هێڵس لاین

بەگوێرەی ئەو رێنماییانەی ئەكادیمیای ئەمریكی بۆ خەو بڵاوی كردووەتەوە، دەبێت 
منداڵان 9-12 كاژێر و گەنجان نزیكەی 8-10 كاژێر بخەون، بەڵام توێژینەوەیەكی نوێ 

دەریخســتووە كە ئێســتا زۆربەی منداڵان، مێرمنداڵان و گەنجان بەپێی پێویست 
ناخەون.

پزیشــكێكی نەخۆشــخانەی ئەریزۆنا لە ئەمریكا دەڵێت، لە ماوەی پێگەیشتن 
جەستە چەندین گۆڕانكاری بەسەردادێت، ئاستی هەندێك لە هۆڕمۆنەكان دەگۆڕێت 

و ئەمەش كار دەكاتە سەر كاتەكانی خەوتنی نەوجەوانان.
د.كاسێی نیكۆڵاس، لە نەخۆشخانەی ئەیرزۆنا روونیدەكاتەوە گۆڕانی هۆڕمۆنەكان 

دەبێتە هۆی تێكچوونی خەوی نەوجەوانان، لەو ماوەیەدا درەنگ دەخەون و بەیانیانیش 
درەنگ لە خەو هەڵدەستن، بەگشتیش بەپێی پێویست ناخەون.

جگــە لەو گۆڕانكارییانەی لە جەســتەدا لەماوەی پێگەیشــتن روودەدەن و هۆكاری 
تێكچوونی خەون، هەندێك فاكتەری دەرەكیش هەن كە كاردەكەنە سەر كات و كواڵێتی 
خەوتن لە نەوجەواناندا، وەك بەكارهێنانی مۆبایل و شاشە جیاوازەكان بەر لە خەوتن، 

خواردنەوەی كافایین و دڵەڕاوكێ.
كەمخەوی كاریگەریی نەرێنیی زۆری هەن لەسەر جەستەی مێرمنداڵان لەوانەش:

- كەمبوونەوەی توانای سەرنجدان. 
- لاوازبوونی توانای فێربوون. 

- تێكچوونی میزاج و خەمۆكبوون.
- خەواڵوویی.

رێنماییەكانی ئەكادیمیای ئەمریكی بۆ خەو:

- بەكارنەهێنانی مۆبایل و شاشەكان دوو كاژێر پێش خەوتن.

- سنوورداركردنی خواردنەوەی كافایین لە شەواندا.

- گونجاندنی پلەی گەرمیی ژووری خەوتن.

- كەمكردنەوەی دڵەڕاوكێ و گوشاری دەروونی.

5

سوودەكانی وەرزشی 
ماوەی دووگیانی

BMJ - رووداو

وەرزش رێگەی هەرە باشــە بۆ ئەوەی جەســتەت 
بــێ كێشــە و چــالاك بمێنێتــەوە. وەرزش بەبــێ 
لەبەرچاوگرتنی رەگەز، تەمەن و دۆخی تەندروســتی، 
ســوودی ئێجگار زۆری هەیە بۆ جەســتە و دەروونی 

مرۆڤ.
پســپۆڕی  پزیشــكانی  دەســتەی 
خانمــان و منداڵبــوون لــە كەنەدا 
نوێتریــن رێنماییــان لەبــارەی 
وەرزش لەمــاوەی دووگیانیــدا 
دەڵێــن  و  بڵاوكردووەتــەوە 
وەرزش لــە ماوەی دووگیانیدا 
یارمەتی تەندروستهێشتنەوەی 
دەدات،  دایكەكــە  و  كۆرپــە 
بــەڵام بــە مەرجێــك خانمەكە 
هیــچ گرفتێكــی نەبێت كە 
رێگــە  بەهۆیــەوە 
وەرزش  نەدرێــت 

بكات.
یشــكە  پز
نی  كا ە ڕ پســپۆ
خانمــان و منداڵبوون 
دەڵێــن، ئــەو خانمانــەی هیــچ گرفتێكــی 

تەندروســتییان نییە لــە ماوەی دووگیانیــدا، دەبێت 
لانیكــەم هەفتانــە 150 خولــەك وەرزش بكــەن، بۆ 
ئــەوەی هــەم خــۆی و كۆرپەكــەی تەندروســت بن، 

هەمیش لە پاشهاتەكانی دووگیانی دووربن.
لە رێنمایینامەكەی پزیشكانی پسپۆڕی خانمان و 
منداڵبووندا هاتووە كە وەرزش نابێتە هۆی لەبارچوون، 
مردنی كۆرپە لە منداڵداندا، لەدایكبوونی پێشوەختە 

یان لەدایكبوونی كۆرپە بە كێشێكی كەمەوە.
ئــەو گروپەی خانمــان كە دەبێت لە ژێــر راوێژی 
پزیشــكیدا وەرزش بكەن بریتین لەوانەی بە درێژایی 
ژیانیان چالاكی جەستەیی ئەوتۆیان نەبووە، شەكرەی 
پەیوەســت بــە دووگیانییــان هەیە یــان هاوكۆڵكەی 

بارستایی جەستەیان لە 25 زیاترە.
ســەبارەت بە جــۆری وەرزشــەكەش، پزیشــكان 
رێنماییان هەیە كە سەرباری وەرزش بایەخ بە یۆگاش 

بدەن.

رووداو - هێڵس لاین

پزیشــكێكی پســپۆڕی پێســت لە زانكۆی نانت لە فەرەنســا 
پەیوەندیی نێوان خواردنی بەرهەمەكانی شــیر و شــەكر لەسەر 

پێست ئاشكرا دەكات.
لە توێژینەوەیەكەدا كە بە سەرپەرشتی دكتۆر بریجیت درێنۆ، 
پســپۆڕی پێست و بەرپرسی بەشــی نەخۆشییەكانی پێست لە 
زانكۆی نانت كراوە، دەركەوتووە بەرهەمەكانی شــیر و خواردنی 

شەكر بە رێگەی جیاواز كاردەكەنە سەر پێست.
توێژینەوەكــە  سەرپەرشــتیاری  و  پێســت  پســپۆڕەكەی   
دەڵێــت: "بۆمان دەركەوتووە پەیوەندی هەیە لە نێوان خواردنی 
بەرهەمەكانی شیر و دەركەوتنی زیپكە بەتایبەت لە گەنجاندا، یان 

سوودەكانی وەرزشكردن لە ماوەی دووگیانیدا:
- تەندروست مانەوەی كۆرپە.

- مەترسیی بەرزەپەستانی خوێن كەم دەكاتەوە.
- ئاستی شەكری خوێن رێكدەخات.

- ئاسانكردنی پرۆسەی منداڵبوونی سروشتی.
- رێكخستنی كێشی جەستە.

- ئەگەری خەمۆكی كەمدەكاتەوە.

شیرەمەنی زیپكە 
دروست دەكات

لەوانەی خۆیان بە دەست گرفتی زیپكەوە دەناڵێنن".
ســەبارەت بە هۆكاری ئەمەش پســپۆڕەكەی پێست دەڵێت: 
" قســەیەك لەنێو خەڵكیدا هەیە كە دەگوترێ )شــەكر ژەهری 
ســپییە( لەنێــو بەرهەمە شیرەمەنییەكانیشــدا لاكتۆز هەیە كە 
جۆرێكی شــەكرە و كاریگەری لەســەر هەندێك جۆری پێســت 

هەیە".
دكتۆر بریجیت روونیدەكاتەوە شەكر دەبێتە هۆی دروستبوونی 
هەوكردن بەگشــتی و هەوكردنی پێســت بەتایبەتی، بۆیە هانی 

دروستبوونی زیپكە دەدات.
توێژینەوەكە لەســەر 6700 كەس كراوە. دوای بەدواداچوون 
پزیشكانی توێژەر بۆیان دەركەوتبوو نزیكەی 50%ی بەشداربووانی 
توێژینەوەكــە كە خۆیان گرفتی زیپكەیان هەبووە، دوای ئەوەی 

بەرهەمە شیرەمەنییەكانیان خواردووە گرفتەكەیان زیاتر بووە.
پزیشكانی پسپۆڕی پێست دەڵێن بەڵگەیان هەیە لەسەر ئەم 
كاریگەرییەی نێوان بەرهەمە شیرەمەنییەكان و دەركەوتنی 
زیپكــە، بەڵام دەبێت توێژینــەوەی زیاتر بكرێن بۆ 
ئەوەی بەشێوەیەكی زانستی ئەم پەیوەندییە 

بدۆزرێتەوە.

    خۆراكی بەسوود بۆ 
تووشبووانی شەقیقە

رووداو - برایت ساید

"لاسەرئێشە" یان "شەقیقە" جۆرێكی سەرئێشەی توندە 
كە بە زۆری لایەكی سەر دەگرێتەوە. زۆربەی تووشبووانیش 
خانمانن، ئازارەكەشی لەوانەیە چەند سەعاتێك بخایەنێت 
یــان لــە هەندێك حاڵەتدا بگاتە 72 ســەعات و زیاتریش. 
خۆراك رۆڵێكی زۆری هەیە چ لە سەرهەڵدانی شەقیقە و چ بۆ 
رێگەگرتن لە پەیدابوونی، ماڵپەڕی برایت ساید هەندێك لەو 
خۆراكانەی دەستنیشان كردووە كە توندیی ئازاری شەقیقە 

كەمدەكەنەوە:

5
      ئاڤۆكادۆ:

بــە دژەئۆكســێنەكان دەوڵەمەنــدە، لەوانــەش 
)لویتیــن و زیكســانتین(، بۆیــە یارمەتیــدەرە لە 
كەمكردنەوەی ئازاری شەقیقە، دەتوانرێت هەم بە 

جیا، هەمیش لەنێو زەڵاتەدا بخورێت.

      هەنجیر:
سەرباری هەموو سوودەكانی لەسەر جەستە، 
هەنجیر بەهۆی پێكهاتــە دەوڵەمەندەكەی بە 
پۆتاســیۆم یارمەتیــدەرە لــە كەمكردنەوەی 
ســەرئەنجام  و  هەوكــردن  میكانیزمەكانــی 

كەمكردنەوەی ئازاری لاسەرئێشە.

       سەلەمون:
بــە ئۆمێــگا ســێ و ڤیتامیــن B2 دەوڵەمەندە، 

هەوكردن كەمدەكاتەوە و بۆ تووشــبووانی سەرئێشە 
بەگشتی و لاسەرئێشە بەتایبەت بەسوودە.

     شووتی و گێزەر:
وشكبوونەوەی جەستە یەكێكە لە رێگەخۆشكەرەكان 

بۆ سەرهەڵدانی نۆرەكانی شەقیقە، بۆیە خواردنەوەی ئاو و 
خواردنی ئەو میوانەی رێژەیەكی زۆری ئاویان تێدایە جەســتە 

لــە وشــكبوونەوە دەپارێزێت و ســەرئەنجام ئازاری لاسەرئێشــە 
كەمدەكاتەوە.

          تێكەڵەی ئاو و لیمۆ:
یەكێكــی دیكــە لە رێگە كاریگــەرەكان بــۆ كەمكردنەوەی ئازاری شــەقیقە 
 C بریتییە لە خواردنەوەی گیراوەی ئاو و لیۆ، ئەمەش چونكە لیمۆ بە ڤیتامین

دەوڵەمەندە و هەوكردن كەمدەكاتەوە.

رووداو - هەولێر

دوو ســاڵ دوای گشتپرســیی ســەربەخۆیی 
كەتەلۆنیــا، شــەقامەكانی شــاری بارســێلۆنا 
جارێكی دیكە كەوتنەوە سەر ئاگر، ئەمجارەیان 
دادگای  بڕیــاری  بەرامبــەر  ناڕەزاییــەك  وەك 
باڵای ئیســپانیا بۆ نۆ سیاسەتكار و چالاكڤانی 
كەتەلۆنی كە هەوڵی جیاكردنەوەی هەرێمەكەیان 

لە ئیسپانیا دابوو. لە گەرمەی پێكدادانی پۆلیس 
و خۆپیشاندەراندا، سەرۆكی هەرێمی كەتەلۆنیا 
بەڵێنی ئەنجامدانی گشتپرسییەكی دیكە دەدات.
 هەفتــەی رابردوو، دادگای باڵای ئیســپانیا 
بڕیاری بەندكردنی بۆ نۆ سیاسەتكار و چالاكڤانی 
سەربەخۆیی كەتەلۆنیا دەركرد كە تێیدا ئۆریۆل 
جۆنكوێراس، جێگری سەرۆكی پێشووی ئیسپانیا 
بــە تاوانی "هەوڵی جیابوونەوە لە ئیســپانیا و 

خراپ بەكارهێنانی ســامانی گشتی" قورسترین 
سزای بۆ دەرچوو. سزاكەشی 13 ساڵ بەندكردن 
و 13 ســاڵ قەدەغــەی كاركردنە لــە فەرمانگە 
حكومییەكاندا. هەشت كەسەكەی دیكەش لە 12 
ساڵ بۆ نۆ ساڵ سزای بەندكردنیان بۆ دەركراوە.
پێنج ســەعات دوای بڕیارەكــە، فەرمانێكی 
كارلیــس  دەســتگیركردنی  بــۆ  نێودەوڵەتــی 
هەرێمــی  پێشــووی  ســەرۆكی  پۆژیمۆنــت، 

كەتەلۆنیــاش دەرچــوو كــە لــە 2017 وە لــە 
ســەركردایەتی  پۆژیمۆنــت  دەژی.  بەلجیــكا 
كەمپینی گشتپرسیی سەربەخۆیی كەتەلۆنیای 
لــە ئۆكتۆبــەری 2017 كــرد كە تێیــدا 92%ی 
دەنگدەران داوای جیابوونەوەی هەرێمەكەیان لە 

ئیسپانیا كرد.
 دوای بڕیارەكــە، جۆنكوێــراس لە تویتێكدا 
رایگەیاند "ئێمە بەهێزتر و بە بڕوایەكی زیاترەوە 

دەگەڕێینــەوە. ســوپاس بۆ هەمــوو لایەك، لە 
خەبات بەردەوام بن، چونكە ئێمە بۆ هەتاهەتایە 

درێژە بەم خەباتە دەدەین".
كەتەلۆنییەكان پێیانوایە سزاكان زۆر توندن، 
هــەر بۆیە چەنــد خولەكێــك دوای راگەیاندنی 
ســزاكان، بە جوداخــواز و یەكێتیخوازەوە رژانە 
سەر شەقامەكان. پێش سزاكان گروپی "سونامی 
دیموكراتیــك" بــۆ ئاراســتەكردنی كاردانەوەی 
دادگا  بڕیــاری  بەرامبــەر  كەتەلۆنییــەكان 
دروستكرابوو. رۆژی دووشەممە ئەو گروپە داوای 
لە خۆپیشــاندەران كرد تێرمیناڵی ســەرەكیی 

فڕۆكەخانەی بارسێلۆنا بگرن.
گروپی سونامی دیموكراتیك لە رێگەی نامەی 
تەلەفۆن، تویتەر، تێلێگرام و ئەپیلیكەیشنێكی 
تایبەتەوە خەڵك لەبارەی شوێنی گردبوونەوە و 
خۆپیشاندانەكان ئاگادار دەكەنەوە، بەڵام هێندەی 
نەبــرد خۆپیشــاندانەكان لــە "ناڕەزایەتییەكی 
مەدەنییەوە" بۆ پێكدادانی توندی نێوان پۆلیس 

و خۆپیشــاندەران گــۆڕا. هەتــا رۆژی هەینــی 
رابردوو 80 كەس لە خۆپیشــاندانەكاندا بریندار 

بوون و 32 كەسیش دەستبەسەركراون.
رۆژی چوارشــەممەی رابردوو پێدرۆ سانچێز، 
ســەرۆكوەزیرانی كاتیی ئیسپانیا، لە پەیامێكی 
تەلەڤزیۆنیــدا داوای لــە كویــم تۆرا، ســەرۆكی 
هەرێمــی كەتەلۆنیا كــرد ئیدانــەی توندوتیژی 
بكات. ســانچێز رایگەیاند: "حكومەتی ئیسپانیا 
هەمــوو كات گەرەنتی مافــی ئەوانە دەكات كە 
دەیانەوێ بە ئاشتیانە بیروڕای خۆیان دەربڕن".

ســەرۆكوەزیرانە  گوشــارەكان،  ســەرەڕای 
نەبــووە  رازی  ئیســپانیا  سۆسیالیســتەكەی 
و  هەڵوەشــێنێتەوە  كەتەلۆنیــا  دەســەڵاتی 
حكومەتــی  دەســەڵاتی   2017 هاوشــێوەی 
ناوەندی بەســەر هەرێمەكەدا بسەپێنێ. پارتی 
موحافزكاری گەل كە لە حوزەیرانی 2018 بەهۆی 
دۆسیەی گەندەڵییەوە متمانەی لێسەندراوەتەوە، 
داوای ســەپاندنی دەسەڵاتی ئیدارەیەكی كاتیی 

  حكومەتی ئیسپانیا بڕیاری بەندكردنی بۆ نۆ سیاسەتكار و چالاكڤانی كەتەلۆنی دەركردووە

  

رۆژی 5ی ئابی ئه‌مســاڵ، حكومه‌تی ناوه‌ندیی 
سه‌رســووڕهێنه‌ری  هه‌نگاوێكــی  هیندوســتان 
هاویشت: له‌ پێشنیار- بڕیارێكی چاوه‌ڕواننه‌كراودا 
كه‌ له‌ ''لۆك سه‌بها'' واته‌ مه‌كۆی ژێرووی په‌رله‌مانی 
هیند، تێیپه‌ڕاند، كۆی به‌ندی 370ی ده‌ستووری 
بنچینه‌یی هیندی هه‌ڵوه‌شــانده‌وه‌ كه‌ 70 ســاڵه‌ 
پێگه‌ی ئۆتۆنۆمیی بۆ ویلایه‌تی جامووكشــمیری‌‌ 
زۆرینه‌ موســوڵمانی هینــد ده‌ســته‌به‌ر كردبوو‌. 
هه‌ڵوه‌شــاندنه‌وه‌ی پێگه‌ی ده‌ستووریی ویلایه‌تی 
جامووكشمیر له‌كاتێكدا بوو كه‌ به گوێره‌ی یاسا، 
حكومه‌تی ناوه‌نــدی ته‌نیا به‌ هه‌ماهه‌نگی له‌گه‌ڵ 
حكومه‌تی خۆجێیی جامووكشمیردا مافی ئاڵوگۆڕ 
له‌و به‌نده‌ی ده‌ستووری بنچینه‌ییدا هه‌بوو. كشمیر 
كه‌ به‌ جووڵانه‌وه‌یه‌كی ڕادیكاڵی جیابوونه‌وه‌خواز 
به‌ناوبانــگ بوو، له‌ نــاكاوێ ئۆتۆنۆمییه‌كه‌شــی 
له‌ده‌ســتدا. شــۆك و ناڕه‌زایه‌تیی كشمیرییه‌كان 
له‌م هه‌نگاوه‌ چاوه‌ڕوانكراو بوو، هه‌ربۆیه‌ ده‌وڵه‌تی 
هیند ده‌ســتی پێشخســت و هه‌مــوو ده‌نگه‌كانی 
كپ كرد: نزیكه‌ی ســێ هه‌زار كه‌س له‌ سه‌ر‌كرده‌ 
سیاســییه‌كان و كه‌سایه‌تی و چالاكانی كشمیری 
ده‌ستبه‌سه‌ر و مه‌نزڵگیر كرد، هاتوچۆی گشتیی 
قه‌ده‌غــه ‌كرد و هه‌مــوو هێڵه‌كانی پێوه‌ندیكردنی 
كشــمیری بــه‌ دنیــای ده‌ره‌وه‌، بــه‌ ته‌له‌فــون و 

ئینتەرنێتیشه‌وه‌ پچڕاند. 
كاردانــه‌وه‌كان به‌رامبه‌ر به‌م بڕیاره‌ له‌ ناكاوه‌، 
وه‌ك یــه‌ك نه‌بوو. پاكســتان كه‌ لایه‌نی مێژوویی 
كێشه‌ی كشمیره‌، به‌ توندی دژكرده‌وه‌ی نیشاندا 
و هــه‌روا لــه‌ كاردانــه‌وه‌ی تونــدی به‌رده‌وامــه‌. 
له‌به‌رامبــه‌ردا باقیی دنیا، یان خۆیان له‌و باســه‌ 
كه‌ڕ كــردووه‌، یان ته‌نیا هه‌ڵوێســتی هێورانه‌یان 
بووه‌ و داوای پشــوودرێژییان لــه‌ ''هەردوولایه‌ن'' 
كــردووه‌. ئــه‌وه‌ی لــه‌و نــاوه‌دا جێی ســه‌رنجه‌، 
هه‌ڵوێســته‌كانە له‌ ناوخۆی هینــدەوە‌؛ له‌كاتێكدا 
به‌شێك له‌ ئۆپۆزسیۆن، به‌ دیاریكراوی به‌رپرسانی 
حیزبــی كۆنگره‌ی هینــد، ڕۆژی 5ی ئابیان وه‌ك 
«ڕۆژێكی ڕه‌ش و تاریك له‌ مێژووی ده‌ســتووری 
هیندوســتاندا» نرخاند، لایه‌نگرانی حیزبی حاكم 
واتــه‌ ''باهاراتیــا جاناتا''، ئه‌و بڕیــاره‌ی ده‌وڵه‌ت 
وه‌ك «ڕاســتكردنه‌وه‌ی هه‌ڵه‌یه‌كــی مێژوویی بۆ 
یه‌كانگیركردنــه‌وه‌ی هیندوســتان ده‌نرخێنــن». 
ڕه‌خنه‌گران پێیانوایه‌ هه‌ڵوه‌شــاندنه‌وه‌ی پێگه‌ی 
ده‌ستووریی كشمیر، نه‌ك هه‌ر پێشێلكردنی مافی 
خه‌ڵكی كشمیره‌، به‌ڵكو ده‌ستدرێژیكردن بۆ سه‌ر 
ده‌ســتووی هیندوستانیشــه‌، به‌وه‌شــه‌وه‌ ئه‌وه‌ی 
حاشــاهه‌ڵنه‌گره‌، پێشــوازیی به‌رفراوانی خه‌ڵكی 

هیندوستانه‌ له‌ هه‌ڵوه‌شاندنه‌وه‌ی پێگه‌ی تایبه‌تی 
ده‌ڤه‌ری كشمیر. ئه‌وه‌ی له‌و ناوه‌دا كه‌س حیسابی 

بۆ ناكا، خه‌ڵكی كشمیر خۆیه‌تی!

كێشه‌ی كشمیر چیه‌؟

نیوچه‌قاڕه‌ی‌ به‌رینی هیند، تا ســاڵی 1947، 
به‌سه‌ر زیاتر له‌ 600 میرنشین )مه‌هاراجه‌نشین(
دا دابــه‌ش كرابــوو. لــه‌ قۆناغی یه‌كه‌مــی دوای 
ســه‌ربه‌خۆیی و له‌ژێــر چاو‌دێریــی ئیســتعماری 
به‌ریتانیادا به‌شــی زۆرینه‌- مســوڵمان و زۆرینه‌-
هینــدووی نیوچه‌قاڕه‌ ماڵیــان له‌یه‌ك جیاكرده‌وه‌ 
و دوو ده‌وڵه‌تــی هیند و پاكســتان پێكهاتن‌. له‌و 
نێوه‌دا مه‌هاراجه‌نشــینه‌كان سه‌رپشــك كران له‌ 
چوونه‌ پاڵ هه‌ریه‌ك له‌و دوو ده‌وڵه‌ته‌ نوێیه‌. دوای 
جیابوونه‌وه‌ی به‌شه‌ مســوڵمانه‌كه‌ی نیوچه‌قاڕه‌، 
ته‌نیا ناوچه‌یه‌كی زۆرینه‌ مســوڵمانی هیندوستان 
كــه‌ هێشــتا خــۆی ســاغ نه‌كردبــووه‌وه،‌ ناوچه‌ 
شاخاوییه‌كانی ڕۆژاوای هیمالایا، ناسراو به‌ كشمیر 
بوو. كشــمیر له‌ ژێر حوكمڕانیــی مه‌هاراجه‌یه‌كی 

هیندوو به‌ ناوی هاری سینگ- دا بوو. 
وه‌ك باس ده‌كرێ، ئه‌و خۆساغنه‌كردنه‌وه‌یه‌ی 
مه‌هاراجه‌ سینگ له‌به‌ر ئه‌وه‌ بوو‌ كه‌ به‌شكم ناچار 
نه‌بــێ بچێته‌ پاڵ هیچیه‌ك له‌ هیند و پاكســتان 
و، كشــمیر بۆ خۆی ببێته‌ وڵاتێكی ســه‌ربه‌خۆ. 
‌دۆخه‌كه‌ ئه‌و كاته‌ ته‌قییه‌وه‌ كه چه‌كدارانی خێڵه‌ 
مســوڵمانه‌كان له‌ ناوچه‌ی ''كشــمیری ئــازاد''ی 
ژێرده‌ستی پاكستانه‌وه‌، په‌لاماری ماهاره‌جه‌نشینی 
كشــمیریان دا و ماهاره‌جه‌ سینگ- یان له‌ شاری 
''ســرینه‌گه‌ر''ی پایته‌ختــی كشــمیر ده‌رپه‌ڕاند. 
ئــه‌م په‌لامار و پاشه‌كشــێیه‌‌ بووه‌ هــۆی ئه‌وه‌ی 
ســینگ هانا به‌رێته‌ بــه‌ر ده‌وڵه‌تی هینــد. ئه‌وه‌ 
بــوو له‌ ئه‌نجامی په‌لامارێكــی به‌رینی چه‌كداریی 
ســوپای هیندووستاندا به‌شــی زۆرینه‌ی كشمیر 
لــه‌ هێزه‌‌ مه‌یله‌وپاكســتانییه‌كان پــاك كرایه‌وه‌. 
هه‌ڵبه‌ت ئه‌م ''هاوكاری''یه‌ی هیند‌ له‌ چوارچێوه‌ی 
گرێبه‌ســتێكی دوولایه‌نــه‌دا بــوو. به‌گوێره‌ی ئه‌و 
گرێبه‌سته‌، مه‌هاره‌جه‌نشینی كشمیر په‌یوه‌ستی 
ده‌وڵه‌تی تازه‌ دامه‌زراوی هیندوستان ده‌بوو، به‌ڵام 
لــه ‌به‌رامبه‌ردا، پێگه‌ی ده‌ســتووریی ئه‌یاله‌تێكی 
ئۆتۆنۆمی پێ ده‌به‌خشرا و ئه‌و مافه‌ش بۆ خه‌ڵكی 
كشمیر مسۆگه‌ر كرابوو كه‌ دواتر له‌ ڕێفراندۆمێكدا 
بڕیاری كۆتایی له‌ســه‌ر چاره‌نووسی خۆیان بده‌ن 

)ڕێفراندۆمێك كه‌ هه‌رگیز رێكنه‌خرا!(. 
به‌م شــێوه‌یه‌ دۆڵی كشمیر و زۆرینه‌ی كشمیر 

و كشــمیرییه‌كان لــه‌ 26ی نۆكتۆبــه‌ری 1947دا 
بوونه‌ به‌شێك له‌ ده‌وڵه‌تی تازه‌ دامه‌زراوی هیند. 
به‌گوێــره‌ی به‌ندی 370ی ده‌ســتووری بنچینه‌یی 
هیند، جگه‌ له ‌بواری چه‌كداری و پێوه‌ندییه‌كانی 
ده‌ره‌وه‌ و ڕاگه‌یاندن، كشــمیر له‌ هه‌موو بوارێكی 
تردا خۆی سه‌رپشــك و ده‌ستكراوه‌ بوو. بۆ وێنه‌ 
كشــمیر مافی ده‌ركردنی یاســای ناوخۆیی خۆی 
هه‌بوو، له‌ داڕشتنی سیاسه‌تی ئابووری، كولتووری، 
ته‌ندروستی، په‌روه‌رده‌ و به‌گشتی هه‌موو بوارێكی 
پێوه‌ندیدار به‌ په‌ره‌پێدانی ناوخۆییدا ده‌ستكراوه‌ 
بوو، ئه‌مــه‌ جگه‌ له‌وه‌ی به‌گوێره‌ی مــاده‌ی ''35 
ئه‌ی'' له‌ ده‌ستووری هیند، هیچ هیندییه‌كی غه‌یره‌ 
كشــمیری مافی خاوه‌ندارێتی و كڕینی زه‌ویوزاری 
كشمیری نه‌بوو. دۆڵی كشمیر جگه‌ له‌وه‌ی خاوه‌ن 
حه‌شــیمه‌تێكی زۆر و ژینگه‌یه‌كــی فره‌كولتوور و 
سروشتێكی كشتوكاڵیی به‌ پیته‌، به‌هۆی هه‌وای 
ســازگار و دیمه‌نی دڵڕفێنی چیاكانی هیمالایاوه‌، 
خــاوه‌ن به‌هێزتریــن پتانســیه‌لی گه‌شــتیاری و 
ده‌رفه‌تی په‌ره‌ســه‌ندن له‌ تێكــڕای نیوچه‌قاڕه‌ی 
هیند دایه‌‌. به‌وه‌شه‌وه‌ ئه‌و هه‌موو ده‌رفه‌تانه‌ نه‌ك 
هه‌ر نه‌بوونه‌ هۆی گه‌شه‌ســه‌ندنی كشمیر، به‌ڵكو 

نه‌هامه‌تی له‌هه‌موو لایه‌كه‌وه‌ ڕووی تێكردووه‌.
 

دۆخی ناله‌باری كشمیر
هینــد و پاكســتان كــه‌ جگه‌ له‌ دوو شــه‌ڕی 
گه‌وره‌، ده‌یان‌ قوونه‌شه‌ڕیان له‌سه‌ر خاوه‌ندارێتیی 
كشــمیر كردووه‌، ته‌نیا له‌ســه‌ر یه‌ك خاڵ ناكۆك 
نین، ئه‌ویش ئه‌وه‌ی كه‌ دۆخی كشــمیر ناله‌باره‌. 
له‌ڕاستیدا، هیند، پاكستان و خه‌ڵكی كشمیریش، 
هیچیان له‌ دۆخی كشمیر ڕازی نین، هه‌مووشیان 

ڕاست ده‌كه‌ن: 
پاكســتان پێیوایــه‌ هینــد ئــه‌و به‌ڵێنانــه‌ی 

به‌جــێ نه‌گه‌یاندووه‌ كه‌ له‌ ســاڵی 1947 به‌ولاوه‌‌ 
بــه‌ كشــمیرییه‌كانی دا‌. ته‌نانــه‌ت پابه‌نــدی ئه‌و 
به‌ڵێنانه‌ش نه‌بــووه‌ كه‌ له‌ چوارچێــوه‌ی نه‌ته‌وه‌ 
یه‌كگرتووه‌كاندا، بۆ چاره‌سه‌ری كێشه‌ی كشمیر، 
وه‌ك كێشــه‌ی نێــوان دوو ده‌وڵه‌تــی ئه‌ندامــی 
نه‌ته‌وه‌یه‌كگرتــووه‌كان داویه‌تی. پاكســتان ده‌ڵێ 
كشــمیرییه‌كان مافی خۆیانه‌ خه‌بــات بۆ ڕزگاری 
بكــه‌ن و ئێمــه‌ ته‌نیــا پشــتیوانیی ''مه‌عنه‌وی و 

دیپلۆماتیك''یان لێ ده‌كه‌ین.
كشمیرییه‌ مسوڵمانه‌كانیش ناڕازین؛ ناوچه‌كانی 
كشــمیر له‌ نزمترین ئاســته‌كانی په‌ره‌سه‌ندندان‌. 
هــه‌ژاری و بێكاری له‌وپه‌ڕیدایــه‌. خزمه‌تگوزارییه‌ 
گشــتییه‌كان لاوازن. به‌هه‌موو پێوه‌رێك كشــمیر 
لــه‌ ناوچه‌كانی دیكه‌ی هیند له‌ پاشــه. گه‌نده‌ڵی 
بێداد ده‌كا. دۆخی ئاسایش ناسه‌قامگیره‌. سوپای 
هیندوســتان ده‌ســت ناپارێــزێ. ناڕازییه‌كان به‌ 
بیانــووی جیابوونه‌وه‌خوازی ســه‌ركوت ده‌كرێن. 
ناوه‌نده‌كانی مافی مرۆڤ باس له‌ پێشێلكارییه‌كی 
سیستماتیكی مافی مرۆڤ، گرتن و سه‌رتیابردنی 

كشمیرییه‌ ناڕازییه‌كان ده‌كه‌ن. 
لــه‌ به‌رامبــه‌ردا، حكومه‌تی هیندووســتانیش 
هه‌موو ئه‌و ڕاســتییانه‌ ده‌سه‌لمێنێ كه‌ ئاماژه‌ به‌ 
ناله‌باریی دۆخی كشمیر ده‌كه‌ن، به‌و جیاوازییه‌وه‌ 
كــه‌ حكومه‌تی هینــد پێیوایه‌ ســه‌به‌بكاری ئه‌و 
هه‌موو نه‌هامه‌تییانه‌ ده‌ستتێوه‌ردانی پاكستان و 
ناســه‌قامگیركردنی ناوچه‌كــه‌ و هه‌روه‌ها بڕیاری 
چه‌وتــی ڕێبه‌رانــی هینــدی دوای ســه‌ربه‌خۆیی 
و بوونــی ئه‌و به‌نــده‌ ده‌ســتوورییه‌ن كه‌ پێگه‌ی 
ئۆتۆنــۆم و هه‌ڵاوارده‌یــان بــه‌ ئه‌یاله‌تی كشــمیر 
به‌خشــیوه‌. له‌م سۆنگه‌یه‌وه‌، حكومه‌تی ئێستای 
هیند هه‌ڵوه‌شانه‌وه‌ی پێگه‌ی ئۆتۆنۆمیی كشمیر 
به‌ ''ڕاســتكردنه‌وه‌ی هه‌ڵه‌یه‌كی مێژوویی'' ناوزه‌د 

دەکات.

هه‌ڵوه‌شاندنه‌وه‌ی ماف: 
''په‌كێجی به‌خته‌وه‌ری''!

حكومه‌تی ناسیۆنالیستی ئێستای هیندوستان 
پێیوایــه‌ لــه‌ بنه‌ڕه‌تــدا ســه‌ركردایه‌تیی هینــدی 

دوای ســه‌ربه‌خۆیی )به‌دیاریكراوی جه‌واهر له‌عل 
نه‌هرۆ(، كارێكی هه‌ڵه‌یان كردووه‌ كه‌ كشــمیریان 
لــه‌ ناوچه‌كانــی دیكه‌ی هینــد جیاكردووەته‌وه‌ و 
كردوویانه‌ بــه‌ بابه‌تی ناكۆكییه‌كی نێونه‌ته‌وه‌یی. 
ئــه‌وان پێیانوایــه‌ ئه‌م كاره‌ هه‌م بــه‌ زیانی هیند 
بووه‌، هه‌م به‌ زیانی كشمیرییه‌كان. به‌ زیانی هیند 

كشمیر؛ گەڕانەوە لە ئۆتۆنۆمییەوە بۆ ژێردەستەیی

بووه‌ چونكه‌ وڵاته‌كه‌ی گیرۆده‌ی بزووتنه‌وه‌یه‌كی 
گرووپــه‌  تێرۆریســمی  و  جیابوونه‌وه‌خــواز 
رادیكاڵه‌كانــی كلكه‌ی پاكســتان كــردووه‌ و، به‌ 
زیانی خه‌ڵكی كشــمیریش بــووه‌ چونكه‌ پێگه‌ی 
ده‌ســتووریی جیاواز، به‌كرده‌وه‌ كشمیری كردووه‌ 

به‌ پاوانی سیاســییه‌ ناكارامه‌ خۆجێییه‌كان و له‌ 
هه‌مــوو ئه‌و پلانه‌ نه‌ته‌وه‌ییانه‌ی په‌ره‌ســه‌ندنیش 
مه‌حروومــی كــردووه‌‌ كــه‌ ناوچه‌كانــی دیكــه‌ی 
ســه‌ربه‌خۆیی  دوای  فیدراڵــی  هیندوســتانی 

به‌خۆیانه‌وه‌ بینیوه‌. 
هینــد  حكومه‌تــی  ئارگیومێنتــه‌ی  ئــه‌و 
ڕاســتییه‌كی تێدایه‌: هیندوستان به‌ سیستمێكی 
فیدراڵــی به‌ڕێــوه‌ ده‌چێ و ده‌ســه‌ڵات به‌ته‌واوی 
دابــه‌ش كراوه‌. به‌شــێكی زۆر لــه‌و مافانه‌ی هه‌ر 
گروپێكی ئیتنیكی به‌ئاواتی ده‌خوازێ، له‌ هه‌موو 
هیندوستاندا ڕه‌چاوكراون: هه‌ر ویلایه‌تێكی فیدراڵ 
به‌ڕێوه‌به‌رایه‌تیــی ئیداریــی ســه‌ربه‌خۆی هه‌یه‌ و 
نوێنه‌رایه‌تی گه‌ل، چ له‌ ئاســتی ویلایه‌ت و چ له‌ 
ئاستی نیشتمانیدا، به‌شێوه‌ی ئازاد و دێمۆكراتیك 
هه‌ڵده‌بژێردرێن. له‌ هه‌ر ویلایه‌تێكی هینددا زمانی 
خۆجێیــی زمانــی فه‌رمی و زمانی خوێندنیشــه 
)لــه‌ ته‌نیشــت هینــدی یــان ئینگلیزییــه‌وه‌(‌. 
له‌ڕاســتیدا، سیســتمی فیدراڵیی هینــد بووەته‌ 
هــۆی دامركانــه‌وه‌ی گڕوكفــی ناسیۆناڵیســتیی 
زۆربــه‌ی ئــه‌و گه‌لانه‌ی پێشــتر لــه‌ چوونه‌ پاڵ 
ده‌وڵه‌تی تــازه‌ دامه‌زراوی هیندوســتان دڕدۆنگ 
بوون. له‌به‌رامبه‌ردا نه‌شونمای كولتووریی گه‌لانی 
هینــد دیارده‌یه‌كی ڕۆژانه‌یه‌، كــه‌ نه‌ك نه‌بووەته‌ 
هۆی له‌تله‌تبــوون، به‌ڵكو بووەته‌ خاڵی به‌هێزی 

''مه‌زنترین دێمۆكراسیی جیهان''. 
حكومه‌تی هیند پێیوایه‌ ئه‌و مافه‌ ده‌ستووریه‌ی 
پێگــه‌ی ئۆتۆنۆمــی بۆ كشــمیر دابیــن كردبوو، 
هیــچ خێروخۆشــییه‌كی بــۆ خه‌ڵكــی كشــمیر 
دابیــن نه‌كردبــوو. وه‌ك وه‌زیــری ناوخۆی هیند 
هه‌فتــه‌ی ڕابردوو ڕایگه‌یاند: «ئێســتا حكومه‌ت 
و ســه‌رمایه‌دارانی هینــد ده‌توانــن به‌شــداری له‌ 
گه‌شــه‌پێدانی كشــمیردا بكه‌ن و له‌ مــاوه‌ی ‌10 
ســاڵی داهاتــوودا ئه‌و ناوچه‌ پڕپیتــه‌ له‌ هه‌موو 
بارێكه‌وه‌ ببووژێننه‌وه‌». حكومه‌تی هیند پێیوایه‌، 
به‌هۆی بووژانه‌وه‌ی كشــمیره‌وه‌، نه‌وه‌یه‌كی نوێ 
پێــده‌گا كه‌ له‌بــری نائومێــدی و بیركردنه‌وه‌ له‌ 
جیابوونــه‌وه‌ و ڕووكردنه‌‌ گرووپــه‌ ڕادیكاڵه‌كان‌، 
شانبه‌شــانی هاووڵاتیانــی دیكه‌ی هیندوســتان، 
خه‌ریكی خۆپێگه‌یاندن و ئاوه‌دانكردنه‌وه‌ی كشمیر 
ده‌بــن. هیند پێیوایه‌ ئه‌مه‌ ڕێگــه‌ی پووكانه‌وه‌ی 

رادیكاڵیسم و هه‌ستی جیابوونه‌وه‌خوازیشه‌. 
بــەڵام پاكســتان ده‌ڵێ ئه‌م قســانه‌ بۆ خۆڵ 
ده‌ســتوویی  له‌مپــه‌ری  له‌چاوكردنــن: «هینــد 
خاوه‌ندارێتــی لــه‌ كشــمیر لابــردووه‌ و نیــازی 
ده‌ستبه‌ســه‌رداگرتنی خاك و پاكتاوی ڕه‌گه‌زیی 

كشمیری هه‌یه‌». 

كشمیر له‌به‌رده‌م 
ئاینده‌یه‌كی ناڕووندا

ئــه‌وه‌ی ئێســتا ڕوونــه‌ ئه‌وه‌یه‌ كــه‌ ململانێی 
پاكســتان و هیند له‌سه‌ر خاكی كشمیر به‌رده‌وام 
ده‌بــێ. ئــه‌وه‌ی ناڕوونــه‌ چاره‌نووســی خه‌ڵكی 
كشمیره‌: ئایا لێســه‌ندنه‌وه‌ی پێگه‌ی ده‌ستووری 
وه‌ك ناوچه‌یه‌كــی ئۆتۆنۆم بــه‌ڵام دابڕاو، ده‌بێته‌ 
هۆی وه‌دیهاتنی ئه‌و داهاتووه‌ گه‌شه‌ی حكومه‌تی 
ناسیۆناڵیســتی هیندوســتان به‌ كشمیرییه‌كانی 

به‌ڵێنــداوه یان ده‌بێتــه‌ ســه‌ره‌تای ئاینده‌یه‌كی 
تاریكتر‌؟ ئایا له‌ ئه‌گه‌ری بووژانه‌وه‌ی كشــمیردا، 
پاكســتان واز له‌ دنه‌دانی گرووپــه‌ توندڕه‌وه‌كان 
ده‌هێنێ یــان برینــی ســه‌ربه‌خۆییخوازی هه‌روا 
یه‌كبین له‌ بێنه‌وبه‌ره‌ی نێوان ده‌وڵه‌تانی ناوچه‌دا 
ده‌كولێنرێته‌وه‌؟ )ئه‌وه‌شمان له‌ بیربێ؛ پشتیوانیی 
پاكســتان لــه‌ ســه‌ربه‌خۆیی كشــمیرییه‌كان له‌ 
درۆیه‌كــی گه‌وره‌ واوه‌تر نییه‌، چونكه‌ له‌ ئه‌گه‌ری 
داننان به‌ ســه‌ربه‌خۆیی كشــمیری ژێرده‌سه‌ڵاتی 
هینــددا، پاكســتان ده‌بــێ دان به‌ســه‌ربه‌خۆیی 
كشــمیری ژێــر ده‌ســه‌ڵاتی خۆیشــیدا بنــێ كه‌ 

بێگومان شتی وا ناكا!(. 
ئه‌وه‌ی له‌و ناوه‌دا وه‌ك ''په‌تایه‌كی كشمیری'' 
بۆ ئــه‌وه‌ ده‌بێ عیبره‌تی لــێ وه‌ربگیرێ، دۆخی 
شــپرزه‌ی ناوخۆی كشــمیرییه‌كانه‌: له‌ڕاســتیدا 
گه‌لی كشمیر ته‌نیا نه‌كه‌وتووەته‌ نێوان به‌رداشی 
هینــد و پاكســتانەوە، به‌ڵكو له‌نێوان به‌رداشــی 
هێــزه‌ ناوخۆییه‌كانیشــیدا گرفتــاره‌: له‌لایه‌كه‌وه‌ 
 JeM هێزه‌ ڕادیكاڵه‌ سه‌ربه‌خۆییخوازه‌كانی وه‌ك
)جه‌یشــی محه‌ممه‌د(، له‌لایه‌كی تریشــه‌وه‌ هێزه‌ 
به‌نــاو میانه‌ڕه‌وه‌كانیــان كه‌ هه‌موو ئــه‌م ده‌یان 
ســاڵه‌ی ڕابــردوو بڕیــارده‌ری به‌ڕێوه‌به‌رایه‌تیــی 
نــاكارای كشــمیر بــوون. ده‌ســه‌ڵاتدارێتییه‌كی 
و  میراتــی  كورسیپه‌ر‌ســتییه‌كی  و  گه‌نــده‌ڵ 
ده‌ســه‌ڵاتدارێتیی بنه‌ماڵه‌یی لــه‌ كاره‌كته‌ره‌كانی 
بــوو.  كشــمیرییه‌كان  خۆجێیــی  حوكمڕانیــی 
شكســتی گــه‌وره‌ی ''پارتی دێمۆكراتــی گه‌ل''ی 
كشــمیر له‌ دواییــن هه‌ڵبژاردنه‌كاندا )كه‌ هێمای 
ئاســتی ناڕه‌زامه‌ندیی كشــمیرییه‌كان بــوو( وای 
كرد كشــمیر له ‌ماوه‌ی ساڵی ڕابردوودا به‌كرده‌وه‌ 
هیچ حكومه‌تێكی نه‌بێــت. حكومه‌تی ناوه‌ندیش 
ڕێك ئه‌م بۆشــاییه‌ی قۆسته‌وه‌ و بێ گه‌ڕانه‌وه‌ بۆ 
بڕیاری ده‌سه‌ڵاتدارێتیی خۆجێیی كشمیرییه‌كان، 
به‌ئاسانی بڕیاری خۆی برده‌‌ سه‌ر و كۆتایی به‌ 70 

ساڵ ئۆتۆنۆمیی كشمیر هێنا. 
چیرۆكــی كشــمیرییه‌كان چیرۆكــی گه‌لێكی 
ده‌ســتبه‌ردانی  ســه‌رده‌می  كــه‌  به‌شــخوراوه‌‌ 
ئیســتیعمار له‌ نیوچه‌قــاره‌ی هیند، له‌ ســایەی 
و  وه‌ختنــاس  ســه‌ركردایه‌تییه‌كی  نه‌بوونــی 
به‌بڕشتدا، به‌ختی ســه‌ربه‌خۆیی خۆی – ڕه‌نگه‌ 
بۆ هه‌میشه‌- دۆڕاند. گه‌لێك كه‌ 70 ساڵه‌ له‌نێوان 
به‌رداشی دوو ده‌وڵه‌تدا )كه‌ ئێستا خاوه‌ن بۆمبای 
ئەتۆمیشــن!( ده‌هــاڕدرێ؛ لایه‌ك دنــه‌ی ده‌دا و 
لایه‌ك ســه‌ركوتی ده‌كا. گه‌لێك كــه‌ نه‌ ده‌توانێ 
ڕیالیه‌تی پێوه‌ندییه‌ نێوده‌وڵه‌تییه‌كان بگۆڕێ و نه‌ 
له‌باری زه‌ینییــه‌وه‌ مل بۆ ڕیاڵیته‌ی نوێش ده‌دا. 
له‌هه‌مووشی تراژێدیكتر، گیرۆده‌بوونی ئه‌و گه‌له‌یه‌ 
به‌ده‌ســت ئه‌و هێزه‌ خۆماڵیانه‌ی خۆیه‌وه‌ كه‌ یان 
''ســه‌ربه‌خۆییخوازی ســه‌ر به‌ پاكســتانن!'' یان 
میانه‌ڕه‌وی گه‌نده‌ڵ و هیچ له‌باردا نه‌بوو. توندڕه‌ویی 
گرووپه‌ ئیسلامیسته‌كان، بیروڕای گشتیی هیندی 
خسته‌ خزمه‌ت ئه‌جندای حكومه‌تی ناسیۆنالیستی 
هینده‌وه‌. ناكارامه‌یی به‌ڕێوه‌به‌رایه‌تیی خۆماڵیی 
كشــمیرییه‌كانیش، ڕێگه‌ی بۆ جێبه‌جێبوونی ئه‌و 
ئه‌جندایه‌ خۆش كرد. له‌وه‌ ناوه‌دا ئه‌وه‌ی ســه‌ری 

بێ كڵاو مایه‌وه‌ خه‌ڵكی كشمیر بوو!

حكومەتی ناوەندی بەسەر كەتەلۆنیادا دەكات.
سەپاندنەوەی دەسەڵاتی حكومەتی ناوەندی 
كە بە دەســەڵاتی راستەوخۆ ناســراوە، بەپێی 
مادەی 155ی دەستووری ئیسپانیا دەكرێ. ئەو 
مادە دەســتوورییە رێگە بــە حكومەتی مەدرید 
دەدات دەسەڵاتی راستەوخۆ بەسەر هەرێمەكاندا 
بســەپێنێ ئەگەر "حكومەتی ئۆتۆنۆم نەیتوانی 
پابەندییــە دەســتووری و یاســاییەكانی خۆی 
جێبەجــێ بــكات" یان زیــان بــە "بەرژەوەندیە 

گشتییەكانی حكومەتی ئیسپانیا" بگەیەنێ.
بەڵام خۆپیشاندەرانی ئیسپانی حكومەتەكەی 
ســانچێز بە "فاشیســت" و "دیكتاتۆر" وەســف 
دەكــەن. ســۆنیا، راوێژكارێكــی بازرگانــی كە 
بەشــداری ناڕەزایەتییەكان بــووە، بە رۆژنامەی 
)فاینەنشــڵ تایمز(ی بەریتانــی دەڵێ: "ئەوەتا 
بڕیارێكــی بەندكردنیان دەركــردووە كە هەموو 
ســنوورێكی یاســا و دادپــەروەری دەبەزێنــێ، 
بۆیــەش ناچاریــن بەرگری لە خۆمــان بكەین". 
دۆلۆرس، خانەنشــینێكی تەمەن 74 ســاڵیش 
پێیوایــە: "مادام بەندكراوی سیاســیمان هەیە، 

ئیدی دیموكراسی قسەیەكی پووچە".
تــۆرا لــە پەیامێكــی تەلەفزیۆنیــدا وێــڕای 
ئیدانەكردنی توندوتیژییەكان رایگەیاند: "ناكرێ 
رێگە بە خەڵكانی تێكدەر بدەین وێنەی ملیۆنان 
كەتەلۆنی بشــێوێنن كە هەموو كات بە شێوەی 

ئاشتیانە رژاونەتە سەر شەقامەكان".
رۆژێــك دواتر ســەرۆكی هەرێمــی كەتەلۆنیا 
لەبــەردەم پەرلەمانــی وڵاتەكــەی رایگەیانــد: 
"دەگەڕێینەوە ســەر ســندوقەكانی دەنگدان بۆ 
ئەوەی بۆچوونی خۆمان لەسەر مافی بڕیاردانی 
چارەنــووس دەربڕین، ئەگەر هەمــوو پارتەكان 

هــاوكار بــن، ئەوە دەتوانین لەم ماوە یاســاییە 
)واتە ماوەی یاســایی حكومــەت و پەرلەمانی 

كەتەلۆنیا( سەربەخۆیی یەكلا بكەینەوە".
تــۆرا لــە گوتارەكەی خۆیــدا رایگەیاند هەتا 
بەهاری ئەمساڵ كار لەسەر پلانێك بۆ "كۆماری 
كەتەلۆنیا دەكــەن" لە كاتێكدا ئامانجی ئەوەیە 
هەتــا 2021 گشتپرســییەكی دیكــە لەبــارەی 

سەربەخۆیی بەڕێوەبەرێ.
خۆپیشــاندانەكانی كەتەلۆنیــا لــە كاتێكدا 
بەڕێوەدەچن كە ئیسپانیا بە قەیرانێكی سیاسیی 
قووڵــدا تێدەپــەڕێ. مانگــی رابردوو، ســانچێز 
رایگەیاند كە ئیســپانیا لە رۆژی 10ی تشرینی 
دووەمی ئەمســاڵ چوارەم هەڵبژاردنی گشتی لە 

چوار ساڵی رابردوودا دەكات.
دوایین هەڵبژاردنی گشتیی ئیسپانیا لە كۆتایی 
مانگی نیسانی ئەمســاڵدا بوو، كە تێیدا پارتی 

سۆسیالیست 30%ی دەنگەكان و 123 كورسی 
پەرلەمانــی بەدەســتهێنا. بەڵام ســانچێز دوای 
نزیكــەی چوار مانگ دانوســتاندن لەگەڵ پارتە 
جیاجیاكانی ئیسپانیا، نەیتوانی قەناعەتیان پێ 
بهێنێ لەگەڵی حكومەتی هاوپەیمانی پێكبهێنن. 
وەڵامدانــەوەی جووڵانــەوە جوداخــوازەكان 
كاریگەرییەكــی گــەورە لەســەر هەڵوێســتیی 
ئیســپانییەكان دادەنــێ كــە زۆرینەیــان دژی 
بەگوێــرەی  وڵاتەكەیانــن.  پارچەپارچەبوونــی 
دواییــن راپرســیی رۆژنامــەی )ئێــل مونــدۆ(
ی ئیســپانی، ژمــارەی كورســییەكانی پارتــی 
سۆسیالیست لە هەڵبژاردنەكەی مانگی داهاتوودا 
لە 123 كورسییەوە بۆ 122 كورسی كەمدەكات، 
لە كاتێكدا پارتی گەل ژمارەی كورسییەكانی لە 
66 كورسییەوە بۆ 98 كورسی بەرز دەكاتەوە. 

كەتەلۆنیا بیر لە گشتپرسییەكی دیكە دەكاتەوە

"گه‌لی كشمیر ته‌نیا نه‌كه‌وتووەته‌ 
نێوان به‌رداشی هیند و پاكستانەوە، 
به‌ڵكو له‌نێوان به‌رداشی هێزه‌ 
ناوخۆییه‌كانیشیدا گرفتاره‌"

گەلی کشمیر‌ به‌ده‌ست ئه‌و 
هێزه‌ خۆماڵیانه‌ی خۆیه‌وه‌ كه‌ 
''سه‌ربه‌خۆییخوازی سه‌ر به‌ 
پاكستانن!'' یان میانڕەوی گه‌نده‌ڵ و 
هیچ له‌باردا نه‌بوون، گیرۆده‌بووە

وو

وو

وو

وو

رێبوار كەریمی

دەگەڕێینەوە سەر 
سندووقەكانی دەنگدان و 

چارەنووسمان دیاری دەكەین
سەرۆكی هەرێمی كەتەلۆنیا:وو

كێرڤی لایەنگرانی سەربەخۆیی دابەزیوە

ژمــارەی لایەنگرانــی ســەربەخۆیی كەتەلۆنیا لــە 2010 هەتا 2017 
لــە ٪20 بۆ زیاتر لە ٪48 بەرزبــووەوە، دوای ئەوەی حكومەتی ئیســپانیا 
سیاسەتی دەســتپێوەگرتنی پەیڕەو كرد و بەشــێك لە دەسەڵاتەكانی 
كەتەلۆنیــای كەمكردەوە. بــەڵام بەپێی راپرســییەكی مانگی تەمووزی 
ئەمســاڵی ناوەندی توێژینەوەی بیروڕای كەتەلۆنیــا، رێژەی لایەنگرانی 

سەربەخۆیی لەو هەرێمە بۆ ٪44 دابەزیوە. 

رووداو - هەولێر

درەنگانــی شــەوی دووشــەممەی رابــردوو، 
بازگەیەكی یەپەگە لەســەر دووسایدێكی نێوان 
تەلتەمــەر و قامشــلۆ چــۆڵ كــرا، یەكێــك لە 
شــەڕڤانەكان بە چپەوە بە گوێی ریپۆرتەرێكی 
رۆژنامەی )هارێتز(ی ئیسرائیلیدا گوتی: "ئێمە 
دەڕۆیــن، رژێم وادێت". رۆژی پێشــتر ئەمریكا 
رایگەیاندبــوو كــە لــە ســووریا دەكشــێتەوە. 
ئێســتا هاوپەیمانەكانی ئەمریكا لــە كەنداوەوە 
هەتا دەگاتە ئەوروپــا، بە نیگەرانییەوە بیر لە 
پەیوەندییە ســتراتیژییەكانی خۆیان و ئەمریكا 

دەكەنەوە.
دەرچوونــی ئەمریكا لــە باكووری ســووریا 
بۆ هەمیشــە چارەنووســی ئەو وڵاتە دەگۆڕێ، 
لــە كاتێكدا 30%ی خاكی ئەو وڵاتە رادەســتی 
هێزەكانی رژێم دەكاتەوە و مەلەفی سیاســی و 
ئەمنیی ئەو وڵاتە رادەســتی رووســیا دەكات، 
بەڵام ئەوەی لە سووریا روویدا تەنیا لە سووریا 
نامێنێتــەوە و كاریگەریــی گــەورەی ناوچەیی 
و نێودەوڵەتــی دەبــێ، لەوانــەش دەركەوتنی 
رووسیا وەك نێوبژیوانی سەرەكی لە رۆژهەڵاتی 

نێوەڕاست. 
حوسێن ئیبش، لێكۆڵەر لە پەیمانگای وڵاتانی 
كەنداو لە واشــنتن، دەڵێت: "هەســت دەكەین 
ئەمریــكا ماڵئاواییەكی درێژماوەی كردووە، ئەو 
ماڵئاواییــە لــە رۆژهەڵاتی نێوەڕاســت دەكرێ 
ماڵئاوایی لە ئاســیا و ناوچەكانی دیكەشــی بە 

شوێندا بێ".
دیمەنــی كشــانەوەی هێزەكانــی ئەمریــكا 
لە ســووریا بەهایەكــی ســیمبۆلیكی زۆری بە 
پێشوازییە گەورەكەی خێزانی شاهانەی سعودیە 
و ئیمارات لە ڤلادیمیر پوتین، سەرۆكی رووسیا 
بەخشی كە رۆژی دووشەممەی رابردوو، هاوكات 
لەگەڵ كشانەوەی هێزەكانی ئەمریكا لە سووریا، 

بە گەشتێك هاتە ئەو دوو وڵاتە.
بڕیــاری كشــانەوەی هێزەكانــی ئەمریكا لە 
سووریا لە كاتێكدا بوو كە توركیا و میلیشیاكانی 
دەستیان بە هێرش بۆ سەر ناوچەكانی باكووری 
سووریا كردبوو. بڕیارەكە لەناكاو بوو، دوو رۆژ 
پێشــتر پێنتاگۆن و ســەرۆك ئەركانی ئەمریكا 
رایانگەیاندبــوو "كورد جێنا‌هێڵیــن". بەڵكو لە 
ســووریا دەمێننــەوە و درێژە بە شــەڕی دژی 

پاشماوەكانی داعش دەدەن.
وەزیرێكــی پێشــووی وڵاتێكــی رۆژهەڵاتی 
نێوەڕاست كە وڵاتەكەی هاوپەیمانی ئەمریكایە 
و نەیویســتووە ناوی ئاشــكرا بكرێ، سەبارەت 
بە كشانەوەی هێزەكانی ئەمریكا لە سووریا بە 
رۆژنامەی )واشــنتن پۆست(ی ئەمریكی دەڵێ: 
"ئەوە تەنیا هەســتێكی ناخۆشی بە كوردەكان 
نــەدا، بەڵكو هەموو دۆســت و هاوپەیمانەكانی 
ئەمریــكا لــە رۆژهەڵاتــی نێوەڕاســتی دڵگران 
كــردووە. لەمــەودوا زۆریــان بۆ دۆســتی نوێ 
دەگەڕێــن. رووســەكان هاوپەیمانەكانی خۆیان 
جێناهێڵن، بەڵكو شەڕیان بۆ دەكەن، وەك چۆن 

ئێرانییەكانیش هەر وان".
رووخانی متمانەی ئەمریكا و هاوپەیمانەكانی 
ســەردەمی  لــە  نێوەڕاســت  رۆژهەڵاتــی  لــە 
بــاراك ئۆباما، ســەرۆكی پێشــووی ئەمریكاوە 
دەســتیپێكرد. ئیــدارەی ئۆباما ئامــادە نەبوو 
بــەدەم داوای وڵاتانــی كەنــداوەوە بچــێ بــۆ 

رووخاندنی رژێمی سووریا.
وڵاتانی عەرەبی ســوننە ئیدارەی پێشوویان 
تۆمەتبــار دەكــرد بەوەی هیــچ هەنگاوێكی بۆ 
موبــارەك،  دەســەڵاتی حوســنی  پاراســتنی 
سەرۆككۆماری میســر نەنا. لەلایەكی دیكەوە، 
رێككەوتنە ئەتۆمییەكەی نێوان ئێران و كۆمەڵەی 
5+1 لــە چــاوی كەنداوییەكان و ئیســرائیلەوە 

خیانەتی ئەمریكا بوو لە هاوپەیمانەكانی.
ســەركەوتنی ترەمــپ لــە هەڵبژاردنەكانــی 
2016 هیــوای بــۆ هاوپەیمانانــی ئەمریــكا لە 
رۆژهەڵاتــی نێوەڕاســت گەڕانــدەوە كــە ئــەو 
متمانەیەی لە سەردەمی ئۆبامادا رووخابوو، لە 
ماوەی ســەرۆكایەتی ترەمپدا زیندوو بكرێتەوە، 
بەتایبەتــی ئــەو بەشــەی كــە پەیوەنــدی بە 

رووبەڕووبوونەوەی ئێرانەوە هەیە.
دەرنەچــوون،  وا  پێشــبینییەكان  بــەڵام 
رووداوەكانی سێ مانگی رابردوو، لەوانەش لێدان 
لە دامەزراوە نەوتییەكانی ئارامكۆی ســعودی، 
دەریدەخەن ئەمریكا بە هەموو نرخێك خۆی لە 
بەرپەرچدانەوەی سەربازیی ئێران بەدووردەگرێ، 
كشــانەوەی هێزەكانــی ئەمریــكا لــە باكووری 
ســووریاش گەواهیــدەری ئەوەیە كــە ئەمریكا 
بە گوتــەی ترەمپ "شــەڕە بێكۆتاییــەكان"ی 
رۆژهەڵاتی نێوەڕاســتی ناوێ، بێ ئەوەی گوێی 
لەوە بێ كێ ئەو بۆشاییەی هەژموونی ئەمریكا 

پڕدەكاتەوە.
رۆبێــرت مۆڵی، ســەرۆكی گروپــی قەیرانی 
نێودەوڵەتــی، لە وتارێكدا لــە گۆڤاری )فۆرین 
ئەفەیــرز(ی ئەمریكی ئاماژە بۆ ئەوە دەكات كە 
هەرچەند نە ئێران و نە ئیسرائیل و نە سعودیە 
بەرژەوەندیــی خۆیان لــە جەنگێكی بەرفراوانی 
ناوچەییــدا نابینــن، بــەڵام: "هەلومەرجەكە لە 
هەمــوو كاتێك لەبارترە بۆ ئــەوەی جەنگێكی 
نێوەڕاســت  رۆژهەڵاتــی  لــە  هەمەلایەنــە 

هەڵبگیرسێ".
بە بۆچوونی مۆڵی "دواجار پرسیارەكە ئەوە 
نییــە ئاخــۆ ئەمریكا دەبێ خۆی لە بەشــداری 
لــە ناوچەكــە بگرێتەوە یان نــا، بەڵكو ئەوەیە 
چۆن بەشــداری بــكات، لەڕووی ســەربازییەوە 
یــان لــەڕووی دیپلۆماســییەوە، ناكۆكییــەكان 
زیاتر بكات یان هێوریان بكاتەوە، خۆی لەگەڵ 
لایەنێكــی ناكۆكییەكان بخات یــان جۆرێك لە 

هاوسەنگی بپارێزێ".
ئەمریــكا هەتا ئێســتاش گەورەترین زلهێزە 
لــە رۆژهەڵاتی نێوەڕاســت، ئــەو وڵاتە نزیكەی 
50 هەزار ســەربازی لە رۆژهەڵاتی نێوەڕاســت 
هەیــە، ئەوە جگە لە تەكنەلۆژیای ئاســمانی و 
دەریایی كە لەو ناوچەیە جێگیری كردوون. بەڵام 
بەگوتــەی ئیبش، نیگەرانیــی وڵاتانی ناوچەكە 

"لەبەر نەبوونی توانای سەربازیی ئەمریكا نییە، 
بەڵكو لەبەر نەبوونی ویستە".

لە دوو هەفتەی رابردوودا، بەرپرسانی ئەوروپی 
لە كاتی باســكردن لە بڕیارەكەی ترەمپ، زیاتر 
فۆكەسیان لەسەر مەترسیی راكردنی چەكدارانی 
داعش و ئەگەری خۆڕێكخستنەوەی ئەو گروپە 
بووە، بێ ئەوەی هیچ هەنگاوێكی سەربازییان بۆ 
پڕكردنەوەی بۆشایی ئەمریكا لە سووریا نابێ. 
بەڵام شــارەزایان پێیانوایە مەترســییەكە لەوە 
قووڵتــر و درێژخایەنترە كە تەنیــا لە ئەگەری 
ســەرهەڵدانەوەی داعــش و هێرشــی بۆ ســەر 

پایتەختەكانی ئەوروپادا كورت بكرێتەوە.

وڵاتانی عەرەبی 
بیر لە هاوپەیمانێكی 

نوێ دەكەنەوە

ئەوروپا زلهێزێكی سەربازی نییە و دەبێ 
بڕیاری ترەمپ بۆ جێهێشتنی كورد وەك 

زەنگی مەترسی سەیر بكەن

 )فۆتۆ: AFP(  كشانەوەی ئەمریكا لە سووریا هەموو دۆست و هاوپەیمانەكانی ئەمریكای لە رۆژهەڵاتی نێوەڕاست دڵگران كردووە

گارناڤ واڵش، راوێژكاری پێشووی 
ئاسایشی نیشتمانی و نێودەوڵەتی 

پارتی موحافزكارانی بەریتانیا، لە 
وتارێكدا لەژێر ناونیشانی "ئەمڕۆ 

كۆبانێ و سبەینێ كراكۆڤ" 
دەڵێت كشانەوەی هێزەكانی 

ئەمریكا لە باكووری سووریا دەبێ 
سەركردەكانی وڵاتانی رۆژهەڵاتی 

ئەوروپا بهێنێتە لەرزە. چونكە 
دەكرێ بە ئاسانی بكەونە ژێر 

دەستی رووسیاوە. ئێستا پۆڵەندا 
بیر لەوە دەكاتەوە لە دۆخێكی 

ئاوادا دەتوانێ پشت بە واشنتن 
ببەستێ یان نا. واڵش ئاماژە 

بۆ ئەوە دەكات كە هەرچەندە 
ئەوروپا زلهێزێكی ئابوورییە، 

بەڵام زلهێزێكی سەربازی 
نییە و بڕیارەكەی ترەمپ بۆ 

جێهێشتنی كورد دەبێ وەك 
زەنگی مەترسی سەیر بكەن، 

چونكە "ئەوروپایەكی قەڵەو 
و دەوڵەمەند، بەبێ هێزی 

سەربازی وەك قازێكی قەڵەو 
وایە كە چاوەڕێی سەربڕین 

دەكات". 

ئەمڕۆ كۆبانێ، 
سبەی كراكۆڤ

دوای كشانەوەی ئەمریكا لە سووریا

5ی ئابی ئەمساڵ حکومەتی هیندوستان، ئۆتۆنۆمیی جامووکشمیری هەڵوەشاندەوە

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

لەوەتــەی رۆژئاوای كوردســتان كەوتووەتە 
دەستی هێزەكانی پەیەدە، سنوورەكانی توركیا 
ســەقامگیرترین رۆژگاریــان تێپەڕاندووە، نەك 
هەر هیــچ كردەوەیەكی دوژمنكارانــە بەرانبەر 
بە توركیا لەو ســنوورانە نەكراون، بەڵكو هیچ 
كەســێكیش بۆ كاری تیــرۆر و توندوتیژی لەو 

سنوورانەوە نەپەڕیوەتەوە بۆ ناو توركیا. 
ئەگەر پێشتر بەهۆی ناسەقامگیری و شەڕی 
داعش و شــەڕی نێــوان گروپگەلــە توندڕەوە 
جیهادییەكانــەوە، هەروەهــا بەهــۆی شــەڕی 
ئۆپۆزسیۆن و دەوڵەتی سووریا، خەڵكێكی زۆر 
ئــاوارەی توركیا دەبوون و وەك توركیا دەڵێت 
بوونەتە بارێكی گران بەسەر حكومەتەكەیەوە، 
بەڵام لەوەتەی هەسەدە حوكمی ئەو جوگرافیا 
درێــژەی ســنووری توركیا و ســووریا دەكات، 

حاڵەتەكــە پێچەوانە بووەتــەوە. نەك خەڵكی 
تــر ئاوارەی توركیا نەبــوون، بگرە ئاوارەیەكی 
زۆریــش كــە دانیشــتووی ئەو گوند و شــار و 
شــارۆچكانەی ژێر دەسەڵاتی هەسەدە بوون و 
ئاوارەی توركیا بووبوون، گەڕانەوە ســەر زێدی 

خۆیان. 
ئاشــتی  لــە ســاڵانی پرۆســەی  توركیــا 
چەنــد ســوودمەند بوو لــە دەســتەبەركردنی 
ســەقامگیریی ناوخۆیی وڵاتەكەی، لەوە زیاتر 
ســوودمەند بووە لەوەی هەسەدە حوكمی ئەو 
جوگرافیایــەی كردووە. چونكــە وا بۆ نزیكەی 
10 ســاڵ دەچێت رەوشی ســووریا تێكچووە، 
داعش لەوێ ســەریهەڵدا، دەیــان گروپی تری 
تیرۆریستی پەیدابوون، بەهۆی بوون و لەمپەری 
پەیــەدەوە رووداوەكانی ســووریا نەگوازرانەوە 

بۆ ناو توركیــا، واتا پەیەدە خزمەتی زۆری بە 
ئاسایش و سەقامگیریی توركیاش كردووە. بەو 
هۆیانەشــەوە ئەم چەند ســاڵە توركیا لەڕووی 
گەشــتیارییەوە داهاتی زۆری دەســتكەوتووە، 
لەكاتێكدا تەنیا دوو رووداوی كارەساتباری وەك 
ئەوانەی ســووریا بەس بوون بۆئەوەی چەندین 
ساڵی تریش گەشتیار روو لە توركیا نەكەنەوە. 
پەیوەندییەكــی  بــە  دەیتوانــی  توركیــا   
واقیعــی و تەندروســت لەگــەڵ ئیــدارەی ئەو 
ناوچەیــە كەناڵێكــی تــری بازرگانــی بۆخۆی 
بكاتــەوە. لەلایەكی تریشــەوە توركیا یەكێك 
لــە وڵاتە گەورەكانــی بەكاربــەری وزەیە، ئەو 
جوگرافیایــەش خاوەنی ســەرچاوەیەكی وزەی 
جۆراوجۆرە. توركیا دەیتوانی ببێتە سەرچاوەی 
كەڵكوەرگرتــن لە وزەی رۆژئاوای كوردســتان 
كە زۆر بە نرخی كەمتر بەدەســتی دەگەیشت 
وەك ئەوەی ئێســتا لە شــوێنی تر دەیكڕێت. 
بۆ ئیــدارەی رۆژئــاوای كوردســتانیش توركیا 
لەلایەك بازاڕێكی باش دەبوو بۆ ساغكردنەوەی 
غاز و نەوت، هەروەها بەهۆی ئەوەی دەرفەتی 
رێگایەكی ســەلامەتیان بۆ ســەر دەریا نەبوو، 
دەیانتوانی رێگەی توركیا بۆ گەیشتن بە جیهان 
بەكاربــەرن. هەروەها بەهۆی جەمســەربەندیی 
كێشە هەرێمایەتیەكان و بوونی كورد لە هەردوو 
وڵاتەكــە، دەكرا لە دوورمــەودادا رۆژئاوا زۆرتر 

رووی لە توركیا بێت.
لەڕاستیدا دەرفەتەكانی پێكەوە مامەڵەكردن 
لەسەر بنەمای بەرژەوەندیی هاوبەش لە نێوان 
توركیا و رۆژئاوای كوردســتان زۆر زیاتر بوون 
لەوەی بگەنە دۆخێكی وا كە رووبەڕووی یەكتری 
ببنەوە. نە لەڕووی ســەقامگیری و ئاسایشــی 

ســنوورییەوە، نە لەڕووی مرۆییــەوە رۆژئاوای 
كوردســتان نەبووە هەڕەشــە بۆ سەر توركیا. 
بە پەیوەندییەكی تەندروست دەتوانرا بەشێك 
لە كێشــەی ئاوارە سوورییەكانی ناو توركیاش 
لەگەڵ هەسەدە چارەســەر كرابا. بەڵام لێرەدا 
پرسیار ئەوەیە بۆچی توركیا لەبری گرتنەبەری 
ئــەو رێگایانــەی دیكە كە ســوودی ئابووری و 
سیاسی زۆری هەبوو، رێگای شەڕ و پەلاماردانی 

هەڵبژارد؟ 
توركیــا بــەم پەلامــارە خۆی خســتووەتە 
گۆشەیەكەوە كە زۆربەی زۆری وڵاتانی جیهان 
لەدژی وەســتاون، رووسیا، بەشێك لە ناوەندە 
گرنگەكانی ئەمریكا، یەكێتیی ئەوروپا بەگشتی 
و لــە ئەگــەری ئاڵۆزبوونی زیاتــردا، ئەگەری 
فراوانبوونەوەی ناڕەزایەتییەكان بەرانبەر توركیا 
فراوانتر دەبن و رەنگە سەربكێشێت بۆ سزادانی 
زیاتــری توركیا. لەناوخۆی توركیاش نزیك بە 
نیوەی كۆمەڵگاكەی لــە خۆی دەكاتە دوژمن. 
هەروەهــا پەیوەندییەكانــی لەگــەڵ هەرێمــی 
كوردستانیش بەرەو ئاڵۆزی دەڕوات. لە مەیدانی 
جەنگیشدا بەبێ باجی گەورە هەروا بە ئاسانی 
ناتوانێ شكســت بەو شــێرە ژن و شۆڕەسوارە 
كوردانە بهێنێ. ئەی كەواتە چی لەپشــت ئەم 
ملهوڕی و بڕیارە نالۆژیكییانەی ئەردۆغانە؟ ئایا 
توركیا چی دەستدەكەوێت لەم شەڕە كە زیانە 

بەرچاوەكانی هێندە زۆربن؟ 
هەمــوو جیهــان دەزانــن هیــچ كارێكــی 
دوژمنكارانە بەرانبەر بە توركیا لەو ســنوورانە 
رووی نــەداوە، بابەتی ئاوارەش نە پرســێكی 
هێنــدە ئاڵۆزە نە ئەو بارگرانییەشــە لەســەر 
توركیا. ئەگەر مەبەســت لە گەڕانەوەی ئاوارە 

و نیشتەجێكردنەوەیان بێت، دەكرا ئەو پرسە 
بــە نەتەوەیەكگرتــووەكان بســپێردرێت وەك 
چۆن بەشــێك لە ئاوارە سوورییەكانی لوبنان 
و ئــوردن لەڕێگــەی ئەوانــەوە گەڕێنرانــەوە 
سووریا. پرســەكە پەیوەندی بەوەشەوە نییە 
كە هێزەكانی سووریای دیموكرات لە پەكەكەوە 
نزیكــن، چونكــە ســەركردایەتی پەكەكــە و 
قورســایی پەكەكــە لە شــوێنی تــرە نەك لە 
رۆژئــاوای كوردســتان. شــەڕی توركیا لەگەڵ 
خودی پەكەكە ئەو كاردانەوە نێودەوڵەتیانەی 
لــێ نەدەكەوتەوە كە ئێســتا بــە پەلاماردانی 
هەســەدە بۆی دروســت بــووە. ئــەی كەواتە 

توركیا بۆ ئەمەیان دەكات؟
 پەلامــارە ســەربازییەكانی توركیــا بــۆ 
نــاو رۆژئــاوای كوردســتان، هەروەهــا هەوڵ 
و گوشــارەكانی بــۆ دروســتكردنی )ناوچەی 
ئــارام( بەقووڵایی 30 كیلۆمەتر لــە فوراتەوە 
بۆ پێشــخابور لە سنووری عێراق و خستنەژێر 
ركێفی توركیاوە، واتا بە شــەڕ یان بە ئاشتی 
توركیــا دەڵێت ئــەو جوگرافیایــەم دەوێ. لە 
قۆناغی دواتریشدا لە پێشخابورەوە تا سنووری 
ئێران هەمان ســتراتیج پەیــڕەو دەكات. ئەمە 
چەنــد پەیوەســتە بەلاوازكردنــی كــورد لــە 
رۆژئــاوا و باشــوور، لەوەش زیاتــر پەیوەندی 
بــە ســتراتیجێكی مەترســیدارترەوە هەیە بۆ 
باكــوور. حەقیقەتــی ئەمە بۆ ناوچــەی ئارام 
و بــۆ نیشــتەجێكردنی ئاوارە نییــە بەتەنیا، 
پشــتێنەیەكی  دروســتكردنی  ئەوەنــدەی 
ئەمنییە لەپشتی باكووری كوردستانەوە. واتا 
ئامانجە ســتراتیجییەكەی توركیا پشــتێنەی 
ئەمنییــە بۆ تەوقكردنی كــوردی باكوور نەك 

بەتەنیــا دوورخســتنەوەی كــوردی رۆژئاوا لە 
سنوورەكانی.

توركیــا بــۆ ئەمــە دەكات؟ بــۆ دەیــەوێ 
پشــتێنەیەكی ئەمنــی لە پشــتەوەی كوردی 
باكوور دروســت بكات؟ ئەمــە لای من بابەتە 
هەســتیارەكەیە. كومەڵگەی توركی لە ســەت 
ســاڵی رابردوودا لە كۆمەڵگەیەكی خێڵ و هۆز 
و لادێییــەوە بوون بە كۆمەڵگەیەكی شــاری. 
هەروەها زۆر هۆكاری تریش وایانكردووە ئێستا 
ژمارەی تورك لەناو توركیا بەرەو كەمبوونەوە 
بــڕۆن. لــە بەرانبەر ئەمەدا كە هێشــتا ناوچە 
كوردییەكان كۆمەڵگەیەكی خێڵەكی و گوندین، 
زۆر گەشە دەكەن و لە چەند دەیەی داهاتوودا 
ژمــارەی كورد لە ژمارەی تــورك زۆرتر دەبن. 
بۆیە ئێســتا ناوەندە ستراتیجییەكانی توركیا 
كورد بە گەورەترین هەڕەشە و مەترسی لەسەر 
خۆیان دەبینن. گەشەی كورد لە توركیا بووەتە 

مەترسی بۆ گۆڕینی دیموگرافیای وڵاتەكە. 
ئەمەی ئێستا توركیا لە رۆژئاوای كوردستان 
دەیــكات و ئەوەی بەنیازە لە قۆناغی دواتر لە 
باشووری كوردستان بیكات، دروستكردنی ئەو 
بازنەیەیــە كە دەیــەوێ وەك تەوقێك بیخاتە 
گەردنــی كوردی باكوور. ئــەو 375 زیندانەش 
كە ئێستا لە دروستكردندان لە توركیا، بۆ ئەو 
ستراتیجەیە كە سەڵاحەدینی ئەیوبی بەرانبەر 
بــە فاتمییــەكان پەیڕەوی كــرد و كۆتایی بە 
پرۆســەی زاوزێ هێنــا، بەو هۆیەشــەوە دوای 
تەمەنی نەوەیەك كۆتایی بە فاتمییەكان هات. 
توركیا لە چەند ســاڵی داهاتوودا لە باكووری 
كوردســتان ئەو سیاســەتە بەرانبەر بە كورد 

پەیڕەو دەكات.

مانگی ئۆکتۆبەر دەکرێ وەک مانگێکی ڕەش 
لە مێژووی کوردستاندا ناودێر بکرێت، چونکە 
دوو رووداوی کارەساتبار و رەش لەم مانگەدا 
روویانــداوە کــە بریتین لــە 16ی ئۆکتۆبەری 
2017 و 9 ی ئۆکتۆبــەری 2019، لەمــەی 
دواییانــدا هێرشــی دڕندانەی ســوپای تورک 
بۆ ســەر ڕۆژئاوای کوردستان دەستیپێکرد و 
هەتا نووســینی ئەم وتارە بەردەوامە. ئەگەر 
سەیری مێژووی لانیکەم سەد ساڵی ڕابردووی 
کوردستان بکەین، دەبینین لەم ماوەیەدا ژیانی 
رۆژانــەی گەلی کورد بەردەوام لەگەڵ ئێش و 
ئــازار و مەینەتــی و ئاوارەیی دەســتەویەخە 

بــووە و دەیــان کارەســاتی لــە جــۆری 9 و 
16ی ئۆکتۆبەر ڕوویانداوە. لەم سەد ساڵەدا، 
کورد بــەردەوام هەوڵیداوە بە مەزڵوومنوێنی 
وەبەرهێنان لەسەر سۆز و هەستی کۆمەڵگەی 
نێودەوڵەتــی بکات، تا بەڵکوو لەم ڕێگەیەوە 
بتوانێ بە ئامانجەکانی خۆی بگات. ئەزموونی 
ئەم ســەد ســاڵە ئەو ڕاستییەی سەلماند کە 
ئەم شــێوازە لە کاری سیاسی و دیپلۆماسی 
ئەگەرچــی پێویســتە، بــەڵام ئەمــە ناتوانێ 
کێشــەی کورد چارەسەر بکات و برینەکانمان 

ساڕێژ بکات.
گەلــۆ لــەم دۆخەی ئێســتادا چارەســەر 

چییــە؟ دەبــێ ئێمە هــەر بــە کڕووزانەوە و 
پاڕانەوە سیاســەت بکەین، یاخــود دەبێ بە 
سوودوەرگرتن لە ئەزموونی ڕابردووی خۆمان 
و ئەزموونی سەرکەوتووی گەلانی تر بە دوای 

ڕێگەچارەیەکی تردا بگەڕێین؟
پێشــهات و کارەســاتەکانی ســەد ساڵی 
ڕابــردووی گەلی کورد، ئەو ڕاســتییەمان بۆ 
دەســەلمێنێ کە تیۆری بەرگریی- ئاسایشــی 
کورد کەلێن و هەڵەی ستراتیژیی زۆر گەورەی 
تێدایە. یەکێک لە هەڵە ستراتیژییەکانی ئێمەی 
کــورد ئەوە بــووە کە بەردەوام ویســتوومانە 
بــە هێز و توانــای ســەربازیی دەوڵەتانی تر 
ئاسایشــی خۆمان دابین بکەین و بەرگری لە 
خۆمــان بکەین و بە مافەکانمــان بگەین، لە 
کاتێکدا ئەو ڕاستییەمان فەرامۆش کردووە کە 
هــەر دەوڵەت و لایەنێک هەتا ئەو شــوێنەی 
بەرژەوەندییەکانی بخوازێت پشــتیوانی ئێمە 
دەکات و لەو شــوێنەی کە ئیدی بەرژەوەندی 
نامێنــێ، پەتــی پەیوەندییــەکان دەپچڕێنێ 
و پشــتمان چــۆڵ دەکات، ئینجا ئیتر نۆرەی 
ئێمەیە کە دەست بکەین بە هۆنینەوەی بەیت 

و بالۆرەی خیانەت و ناپاکی. 
لە جیهانی ئەمڕۆ و بەپێی پرەنسیپەکانی 
سیاســەتی ڕیالیستی، هەر دەوڵەتێک کار بۆ 
بەرژەوەندییەکانی خۆی دەکات و بەرژەوەندییە 
باڵاکانی وڵاتەکەی خۆی لە ســەرووی هەموو 

شتێکەوە دادەنێت، هەربۆیە بنەما ئاکارییەکان 
لــە جیهانــی سیاســەتدا جێیــان نابێتەوە. 
ڕەفتــاری نائاســایی ئەوەیە کــە دەوڵەتێک 
بیەوێت هێزی ســەربازیی خۆی لە شــوێنێک 
بە کوشت بدات، پێچەوانەی بەرژەوەندییەکانی 
بێت، یاخود پاڵپشتیی لایەنێک بکات کە زیان 
بە بەرژەوەندییەکانی وڵاتەکەی دەگەیەنێت. 

ئاسایشــی هەر وڵات و هەرێمێک بابەتێکە 
کە نابێ سازشی لەسەر بکرێت، هەر لایەنێک 
دەبــێ هەوڵــی ئــەوە بــدات بۆ خــۆی و بە 
پشتبەســتن بــە تواناکانی خۆی ئاسایشــی 
وڵاتەکــەی دابیــن بکات و بەرگــری لە خۆی 
بــکات، ئــەوەی کــە بیەوێت بە پاڵپشــتیی 
دەوڵەتێکی تر ئاسایشی وڵاتەکەی دەستەبەر 
بــکات یــا بیپارێزێــت، بێگومــان وەک کورد 
هەمیشە سەری بێ کڵاو دەمێنێتەوە و تووشی 
کارەسات دەبێت. هەربۆیە لایەنە کوردییەکان 
دەبێ هەوڵی ئەوە بدەن بە پشتبەستن بە توانا 
مادی و مرۆییەکانی خۆیان توانای ســەربازی 
و بەرگریی خۆیان بەرز بکەنەوە، هەتا بتوانن 
ڕووبەڕووی هەڕەشەکان ببنەوە و لەم ڕووەوە 
نابێ پشت بە هیچ هێز و دەوڵەتێکی دەرەکی 

ببەسترێت. 
هەڵەیەکــی دیکەی ســتراتیژی ئەوەیە کە 
ئێمەی کورد بازنەی ئاسایشی خۆمان تەنیا لە 
چوارچێوەی سنوورەکانی کوردستاندا پێناسە 

دەکەین و، پێمانوایە کە ڕێگەی دروست ئەوەیە 
سنووری چالاکییە سەربازییەکانی خۆمان لە 
چوارچێــوەی کوردســتاندا قەتیــس بکەین، 
ئەمــەش بە کردەوە بووەتــە هۆی ئەوەی کە 
خاکی کوردستان ببێتە گۆڕەپانی جەنگێکی 
درێژخایــەن و کوشــندە و ئەنجامەکەی هەر 
بە زیانی ئێمەیە، چونکە جەنگەکان لەســەر 
ســینگی ئێمە و لە ناو خاکی ئێمەدا دەکرێن 
و کوردســتان ناســەقامگیر دەبێت و، شــار 
و گوندەکانــی ئێمــە کاول دەبــن و خەڵکــی 
کوردســتان ماڵ و حاڵیــان لێ تێکدەچێت و 
ئاوارە دەبن. ســەبارەت بە دوژمنانیش، شار 
و گوند و سەرچاوە مرۆیی و ئابوورییەکانیان 
پارێزراو و بێ زیان دەمێنێتەوە و سەقامگیریی 
وڵاتی ئەوان تێکناچێت و لە ڕاستیدا لای ئەو 

نە بایە و نە باران.
ڕێگەی دروســت ئەوەیە بازنەی ئاسایشی 
خۆمــان فراوانتر بکەین، هەمــوو ناوچەکانی 
دەرەوەی کوردســتان کە ناوچەی دەسەڵات، 
ســەرچاوەی ئابــووری و مرۆیــی، بەهێزی و 
حەســانەوەی دوژمنــە بە بازنەی ئاسایشــی 
خۆمان پێناســە بکەین و بیکەینە گۆڕەپانی 
جەنــگ. هەروەک چــۆن ئیســرائیل، بازنەی 
ئاسایشی وڵاتەکەی خۆی بە سەدان کیلۆمەتر 
لە دەرەوەی ســنوورەکانی وڵاتەکەی پێناسە 
دەکات و، هەر هەڕەشــەیەک کە بکەوێتە ناو 

ئەو بازنەیە وەک هەڕەشــەیەکی جدی لەسەر 
بەرەنــگاری  و  دەکات  ســەیری  وڵاتەکــەی 

دەبێتەوە و هەوڵی لەناوبردنی دەدات. 
 گرفتێکــی دیکەی ئێمەی کــورد ئەوەیە، 
وەک نەتەوە خــاوەن پلاتفۆرم یا دەزگایەکی 
نەتەوەیی نین کە بتوانێ هەموو پارت و لایەنە 
سیاسییەکانی هەر چوار پارچە لەژێر چەتری 
خۆیــدا کۆبکاتــەوە و، بەپێــی بەرژەوەندییە 
باڵاکانی گەلی کوردستان بیر بکاتەوە و بڕیار 
بدات و هەموو هێز و لایەنەکان بەشدار بن لە 
داڕشتن و دروستکردنی بڕیار و دواجار پابەند 
بن بــە بڕیارەکانی ئــەو دەزگا یا پلاتفۆرمە. 
بەداخــەوە، بەرژەوەندییــە نەتەوەییە باڵاکان 
لەناو ململانێی حزبیی لایەنەکاندا ون بووە و، 
ئەنجامەکەشــی ئەوەیە ئەو ڕۆژانەی کە کورد 
پێویســتی بە بڕیــار و هاودەنگیی نەتەوەیی 
هەیــە، جگە لە هەندێ جووڵەی بەرتەســکی 
مەدەنی یا دەرکردنی ڕاگەیەندراو هیچی ترمان 

لە دەست نایەت.
هەتا هێز و لایەنە کوردییەکان، پێداچوونەوە 
بــە ســتراتیژی بەرگریی خۆیانــدا نەکەن و، 
نەتوانن پلاتفۆرمێکــی یەکگرتووی نەتەوەیی 
بۆ بڕیاردان لەســەر پرســە چارەنووسســازە 
نەتەوەییەکان دابمەزرێنن، ئەوا حاڵمان لەوەی 
کە هەیە باشــتر نابێت و ڕەنج و ئازارەکانمان 

دووبارە و سەدبارە دەبنەوە.  

هۆشدارییەک هەیە بە هەموو شرۆڤەکاران 
دەدرێ کــە “نەکەونــە داوی شــانازی بــە 
بۆچوونێکــی رابــردووی خۆیانەوە”. ئێســتا 
حیکمەتی پشت ئەم گوتەیە سەرۆک ترەمپ 
دەگرێتــەوە. هەر زوو دەرکــەوت کە گڵۆپی 
ســەوزی ئیدارەی ئەمریکی بۆ تورکەکان، بە 

ئەنقەست بووبێ یان نا، هەڵە بووە. 
هەرچــی خەڵکانــی دەوروبــەری ترەمپ 
زیاتــر پێی دەڵێن کە ئــەو هەنگاوە هەڵەیە 
و پێویســتە بەرگری لە کوردان بکەین، ئەو 
زیاتــر دژایەتییــان دەکات. ئەندامانی باڵای 
ســێنات و ئەنجوومەنی نوێنــەران دژایەتیی 
بڕیارەکــەی ســەرۆکیان کــردووە. هەمــوو 
فەرمانــدە باڵاکان دژی ئــەو هەنگاوە بوون، 

بــەڵام وادیــارە هەرچی توندتر ئــەوان هاوار 
بکەن، ترەمپ زیاتر لەدژیان دەوەستێتەوە. 
زۆر کــەس دەڵێن هــۆکاری ئەمە ئەوەیە کە 
ترەمپ گوێ لەمســتی پوتیــن و ئەردۆغانە، 
بەڵام راســتییەکەی ئەوەیــە ئیگۆی ترەمپ 
ســنووری عەقڵــی ســەلیمی تێپەڕانــدووە. 
کێشــەی ئەمــڕۆی ئەمریــکا ئەوەیــە: ئێمە 
ســەرۆکێکمان هەیە لە ناوخۆ کاری باشــی 
کردووە و ئابووریی ئەمریکای لە سەرەمەرگ 
گەڕاندووەتــەوە، بــەڵام کەم لە سیاســەتی 

دەرەوە تێدەگات. 
ئیگــۆی ترەمپ بــە جۆرێکە کــە کاتێک 
هەڵەیەکــی کــرد، ناتوانێ دانــی پێدا بنێ. 
ئەمــە لە نێوان سیاســییەکان و بزنســمانە 

ســەرکەوتووەکان شتێکی باوە، بەڵام ئەگەر 
لــە کاروبــاری نێودەوڵەتیــدا رووبــدات زۆر 
مەترســیدارە. بیانووی ترەمپ کە بەڵێنێکی 
خۆی سەبارەت بە کشاندنەوەی هێزەکانمان 
لــە ســووریا جێبەجــێ دەکات و کۆتایی بە 
شــەڕە بێکۆتاییەکان دەهێنــێ، لەگەڵ ئەو 
راســتییەدا یەکناگرێتەوە کە ئــەو هەنگاوە 
بە ئەگەری زۆر شەڕەکە بەرفراوانتر دەکات. 
ترەمــپ دەڵــێ ئەوەی کــردووە بــۆ ئەوەی 
تووشــی شــەڕ نەبێ، بەڵام ئەمــە هەر ئەو 
بیانووەیە کە ئۆباما لەکاتی پشــتگیریکردن 
لــە رێککەوتنەکەی ئێران دەیگوت، واتە دوو 
رێــگا هەیە، یان رێککەوتن لەگەڵ ئێران یان 

جەنگ. 
پرســیارەکە ئەوەیە ئەمریکا هەتا چەندە 
دەتوانــێ لــە کورتمــاوەدا گوشــار لەســەر 
تورکیــا دروســتبکات؟ وەڵامەکــەی ئەوەیە 
کە گوشــارێکی کەمی پێ دروســت دەکرێ، 
چوارچێــوەی  لــە  ئەردۆغانیــش  چونکــە 
ئیگــۆی خۆیــدا بەنــد بــووە و ســوپایەکی 
گەورەشــی لەبەردەســتە کە خۆی بە نەبەز 
دەزانــێ. ترەمپ خۆی بە دانوســتانکارێکی 
گــەورە دەبینێ، بەڵام ئــەوەی لە گفتوگۆی 
نێــوان ئەردۆغان و ترەمــپ دزەی کردووە، 
دەریدەخــات ئەردۆغان هاوتا ئەمریکییەکەی 
خۆی لێخوڕیوە. لێرەدا تووشی ئەو پرسیارە 
دەبیــن ئاخــۆ هێزەکانی تورکیا لە ســنوور 
ئاودیــو دەبوون ئەگەر هێزەکانی ئەمریکا لە 

شــوێنی خۆیان مابانەوە؟ ئەمە پرسیارێکە 
هیچکات وەڵامەکەیمان بۆ دەرناکەوێ. 

ئێســتای  دۆخــەی  ئــەو  خەتــای  مــن 
باکووری ســووریا بۆ ترەمــپ دەگەڕێنمەوە، 
بــەڵام هەرچۆنێک بــێ دەبێ چارەســەرێک 
بــە  کــوردەکان  ئەردۆغــان  بدۆزرێتــەوە. 
تیرۆریست دەزانێ، کاتێکیش بە ترەمپی گوت 
کە تورکیــا مامەڵە لەگەڵ تیرۆریســتەکانی 
ناوچەکە دەکات، هەر مەبەســتی ئەوان بوو، 
بــەڵام ترەمپ ئەوە بە داعش تێگەیشــتبوو. 
ئێســتا کێشەکە ئەوەیە زۆر لایەن پەیەدە و 
هێزەکانی یەپەگە وەک باڵی پەکەکە دەبینن 
کە تورکیا، ئەمریــکا و یەکێتیی ئەوروپا بە 
گروپێکــی تیرۆریســتیان دەزانن. حکومەتی 
هەرێمی کوردســتانیش هــەر ئەو بۆچوونەی 
لەســەر ئەو هێزانە هەیە. بەو حاڵەشــەوە، 
هەر لەگەڵ دەســتپێکردنی تۆپباران لەسەر 
هاووڵاتییــە مەدەنییەکانــی کــورد، ئەمریکا 
دەبووایــە هێزەکانی خۆی بەرێتە پێشــەوە 
و هــەر هیچ نەبووایە رووبــەڕووی هێزەکانی 
ســوپای ئازادی ســووریا ببێتەوە کە تورکیا 
پشــتیوانییان دەکات. هێزەکانــی ئەمریــکا 
وایاننەکرد، بۆیە ئەو پرسیارە دروست دەبێ 
کــە وڵاتانــی دیکەی جیهان لــە کوێن و کێ 

ئیدانەی هێرشەکانی کردووە؟
لــە پرێس کۆنفرانســێکدا، ژەنەراڵ مارک 
میلی، ســەرۆک ئەرکانی ئەمریــکا رایگەیاند 
کــە هێزەکانــی ئەمریــکا ناچنــە شــەڕەوە 

لەگــەڵ تورکیایــەک کــە هاوپەیمانیانــە لە 
ناتــۆ. رەنگە هەر لەبەر ئــەوەش بووبێ کە 
ناتــۆ ئیدانــەی هێرشــەکانی نەکــرد. بەڵام 
هاوپەیمانێتــی ناتــۆ خــۆی کەوتووەتە ژێر 
کاردانەوەیەکــی  وەک  ناتــۆ  پرســیارەوە. 
ســەربازی بەرامبەر هەڕەشــەکانی سۆڤیەت 
دامــەزرا، تورکیــا بە حوکمی دراوســێیەتی 
لەگەڵ ســۆڤیەت شــوێنێکی ستراتیژی بوو. 
لــە کاتی رووخانــی یەکێتیی ســۆڤیەتەوە، 
ئامانجەکانــی ناتۆش فــراوان بوونەتەوە بۆ 
ئاشــتیپارێزی و پەرەپێدانــی دیموکراســی. 
تورکیــا چیــدی ناتوانــێ خۆی بــە ئەندامی 
ئــەو هاوپەیمانێتییە بزانێ، چونکە یارمەتی 
تیــرۆری داوە لــە ناوچەکــەدا و کۆتایی بە 
هەمــوو رواڵەتێکی دیموکراســی لەو وڵاتەدا 
هێنــاوە. راســتە کاروبــاری بیرۆکراتی خاو 
دەڕواتە پێش، بەڵام کاتی ئەوە هاتووە ناتۆ 
ئەو راســتییە قەبــووڵ بــکات و هەموو ئەو 
پارێزبەندییە لە تورکیا بستێنێتەوە کە وەک 

ئەندامێک هەیەتی. 
ئەگــەر کۆنگرێــس نەتوانــێ قەناعەتــی 
ترەمپ بگۆڕێ، کە ئەگەریشی کەمە بتوانێ، 
ئەوە دەبێ تورکیا بە بەرپرسیار بزانرێ لەو 
کــردەوە و تاوانە جەنگییانەی کە هێزەکانی 
خۆی و هێزە وەکیلەکانی دیکەن. لۆمەکردنی 
ترەمــپ و خۆپیشــاندان لەبەردەم کۆشــکی 
ســپی هیچ ســوودی نییــە و وەک لێدان لە 
ئەسپێکی مردووە. لەم کاتەی ئێستادا دەبێ 

ســەرنجی جیهان و خۆپیشاندانەکان لەسەر 
تورکیــا بــن. هێزەکانی حکومەتی ســووریا 
شتێکی ئەوتۆ لەدژی سوپای تورکیا ناکەن و 
ئەگەری کەمە رووســەکانیش خۆیان تووشی 
جەنگــی راســتەوخۆ لەگەڵ تورکیــا بکەن. 
بۆ کۆتاییهێنان بەم هێرشــە، هەڕەشەیەکی 

سەربازیی باوەڕپێکراو پێویستە. 
گرنگ نییە هەستی ئێوە بەرامبەر ترەمپ 
چۆنە، ئەو وەڵامی هێرشەکانی لەدژی کورد 
پێنادرێتەوە. پەکەکــە و کۆمکاری عەرەبی 
لــە کوێن؟ لــە کورتماوەدا، دەبــێ وەها لە 
تورکیــا بکــرێ هەســت بــە ئــازار و زیانی 
ســەربازی بکات. دەبــێ وانەیەک بە تورکیا 
بدرێ کە ئەگــەر لە داهاتوودا هەنگاوی لەو 
چەشنە بنێتەوە، ئەوە هەموو وڵات بە هۆی 
ســزای ئابوورییــەوە تێکدەچــێ. ئەمەیــان 
کاری کۆنگرێســە و دەبــێ کارێک بکات. لە 
دۆخێکــی ئاوهادا کات زێــڕە و دەبێ پێش 
مردنی هــەزاران کەس هەنگاو بنرێ. ناکرێ 
چاوەڕێی دانیشــتنی لیژنەکانــی کۆنگرێس 

بکەین.
 

* پۆڵ دەیڤیس خانەنشــینی هەواڵگریی 
سوپای ئەمریکایە و شرۆڤەکاری سیاسەتی 
ســەربازیی ســۆڤیەت بووە. دەیڤیس ئێستا 
راوێژکاری کۆمەڵگەی هەواڵگریی ئەمریکایە 

هێمن عەبدوڵڵا

ئیسرائیلیش 
لەگەڵمانە، 

بە تویت
به‌ڕواڵه‌ت وا ده‌رده‌كه‌وێت كه‌ چیدیكه‌ دۆخی كورد وه‌كو سه‌رده‌می 
كۆماری كوردســتان و شۆڕشــی ئه‌یلوول نه‌بێ. له‌ومه‌ودوا فرۆشــتنی 
كورد به‌ئاسانی تێنه‌په‌ڕێ. به‌ڵام راستییه‌ تاڵه‌كه‌ ئه‌وه‌یه‌ كه‌ رێساكانی 
یاریكردن گۆڕاون و ئه‌و هه‌ڕه‌شــه‌یه‌ی ئێستا له‌سه‌ر كورده‌ كه‌متر نییه‌ 
له‌ قۆناخه‌كانی پێشتر. دۆستمان هه‌ن، ئه‌رێ. میدیای جیهانی شین و 
باوكه‌ڕۆمان بۆ ده‌كات، راسته‌. ئه‌مما هه‌موویان تا ژێر په‌تی سێداره‌كه‌ 
له‌گه‌ڵمانن و كاتێك ده‌گه‌ینه‌ ئه‌وێ، كه‌ســیان ســه‌رناكه‌ونه‌ ســه‌رێ. 

نموونه‌یه‌كی ئه‌و دۆستانه‌شمان ئیسرائیله كه‌ به‌ تویت له‌گه‌ڵمانه‌‌!
جــارێ زوڵمێكــی زۆر گه‌وره‌یــه‌ كوردســتان به‌ ئیســرائیل به‌راورد 
بكرێــت. ئه‌وه‌ش به‌ هــه‌ردوو دیوه‌ ئه‌رێنــی و نه‌رێنییه‌كه‌یدا‌. به‌ دیوه‌ 
نه‌رێنییه‌كه‌یدا، كه‌ داگیركه‌ره‌كانمان بۆ سه‌ركوتكردنمان به‌كاریده‌هێنن 
و پێمانده‌ڵێن )ئیســرائیلی دووه‌م(، لــه‌وه‌دا زوڵمه‌ و هه‌ڵه‌یه‌، چونكه‌ 
لــه‌ هه‌موو مێــژووی خۆیدا، كورد نــه‌ك به‌ته‌مــای داگیركردنی خاكی 
كه‌س نه‌بووه‌، به‌ڵكو هه‌ر بیریشــی لێنه‌كردووه‌ته‌وه‌. ئێستاش ئه‌وه‌ی 
داوای ده‌كات كیانێكه‌ تا گه‌ره‌نتیی ژیان و مانه‌وه‌ی له‌ســه‌ر خاكه‌كه‌ی 
خــۆی بۆ بكات. نوێترین ته‌جرووبــه‌ی پێكه‌وه‌ژیان ئه‌وه‌ی عێراقه‌، كه‌ 
ده‌یبینین چۆن به‌رده‌وام هه‌ڕه‌شــه‌ی له‌ســه‌ره‌ و ئه‌گــه‌ر هه‌وڵه‌كان بۆ 
هه‌مواركردنه‌وه‌ی ده‌ســتوور ســه‌ربگرن، یه‌كه‌مین شت كه‌ ده‌ستی بۆ 
ده‌بردرێ نه‌هێشتنی ئه‌و گه‌ره‌نتی و دڵنیاییانه‌یه‌ كه‌ كورد له‌ ده‌ستووردا 
زامنی كردوون. هه‌روه‌ها ئه‌وه‌ش كه‌ كورد دارده‌ستی ئه‌مریكا و وڵاتانی 
دیكــه‌ بووبێــت بۆ لێدانی ده‌وڵه‌تان و گه‌لانی ناوچه‌كه‌، راســت نییه‌ و 
ئه‌گه‌ر وابووایه‌ هه‌میشه‌ وا به‌ئاسانی رۆژێك رووسیا و رۆژێك ئه‌مریكا 
نه‌یده‌فرۆشت و تره‌مپیش ترافیكی تویته‌كانی خۆی پێ زیاد نه‌ده‌كرد. 
به‌ دیوه‌ ئه‌رێنییه‌كه‌شیدا كورد نه‌ لۆبییه‌كی به‌هێزی وه‌ك ئیسرائیلی 
هه‌یه‌، نه‌ هێنده‌ی جووه‌كان له‌ ئابووری و زانسته‌كانی دیكه‌ كارامه‌‌یه‌، 
نه‌ وه‌ك ئه‌وان ده‌رســی له‌ مێژووی خۆی وه‌رگرتووه‌ و یه‌كیخســتووه‌. 
بۆیه‌ كوردســتان له‌م ناوچه‌یه‌دا ناتوانێ وه‌ك ئیســرائیل له‌سه‌ر كه‌س 

هه‌ڕه‌شه‌ دروستبكات.
له‌گه‌ڵ هه‌موو ئه‌وانه‌شــدا هه‌ركاتێك كوردســتان هه‌ڕه‌شه‌ی له‌سه‌ر 
دروســتده‌بێت، بنیامین نه‌تانیاهۆی ســه‌رۆكوه‌زیران بــه‌ تویتێك یان 
له‌ڕێگه‌یه‌كی دیكه‌ی میدیاییه‌وه‌ پشتیوانی له‌ كوردستان ده‌كات. ئه‌مه‌ش 
هه‌میشه‌ ئه‌وكاته‌ ده‌كات كه‌ نه‌كردنی قازانجی بۆ كورد له‌ كردنی زیاتره‌. 
بۆنموونه‌ حه‌شد له‌ پردێ راوه‌ستێنرابوون و ده‌یانگوت به‌ره‌و هه‌ولێر دێن 
تا ئیسرائیلی دووه‌م بڕووخێنن. تویتی نه‌تانیاهۆ قسه‌كه‌یانی پشتڕاست 
ده‌كرده‌وه‌! ئه‌مجاره‌ش له‌ رۆژئاوا به‌هه‌مانشــێوه‌یه‌. وه‌كچۆن تره‌مپ به‌ 
تویت له‌ زه‌وقی خه‌ڵك ده‌دات، سه‌رۆكوه‌زیرانی ئیسرائیلیش به‌ تویت 

پێش دڵی كوردی دڵساف، دڵی دوژمنه‌كانی خۆشده‌كات.
مــن چوومه‌ته‌ ئیســرائیل و له‌گــه‌ڵ خه‌ڵكی ئه‌وێ قســه‌م كردووه‌. 
كاتی خۆیشی نووسیم كه‌ له‌ هیچ شوێنێكی دنیادا هێنده‌ی ئیسرائیل 
كوردبوون خۆش نییه‌. چونكه‌ خه‌ڵكه‌كه‌ به‌ڕاستی كوردیان خۆشده‌وێ 
و ئه‌و جووانه‌ی له‌ كوردستانیشه‌وه‌ چوونه‌ته‌ ئه‌وێ خه‌ڵكی سه‌ركه‌وتوو 
و چالاكــن له‌ جڤاكی ئیســرائیلیدا. به‌ڵام ئه‌وكاتیــش و به‌درێژایی ئه‌و 
ساڵانه‌ش كه‌ سیاسه‌تی حكومه‌تی ئیسرائیلم شۆپاندووه‌، تێیگه‌یشتووم 
كــه‌ وێنه‌كــه‌ له‌لای ئه‌وانــه‌وه‌ هێنــده‌ ره‌نگاوڕه‌نگ نییــه‌ وه‌ك ئه‌وه‌ی 
تێیگه‌یشــتووین. ده‌وڵه‌تی ئیســرائیل كۆمه‌ڵێك ده‌وڵه‌ت به‌ هه‌ڕه‌شــه‌ 
له‌ســه‌ر ئاسایشــی نیشــتمانیی خۆی ده‌زانێت، كه‌ به‌رده‌وام عێراق و 
ســووریا و ئێرانــی تێدابووه‌. بۆیه‌ بۆ كه‌مكردنه‌وه‌ی گوشــار له‌ســه‌ر 
ئاسایشــی نیشتمانیی خۆی حه‌زده‌كات نه‌ك كورد، هه‌ر پێكهاته‌یه‌كی 
دیكــه‌ له‌و ده‌وڵه‌تانه‌دا سه‌رئێشــه‌ دروســت بكات. ئــه‌وان هه‌ر خۆیان 
وایانكرد ئۆجه‌لان بگیرێت، كه‌چی هه‌ر خۆشیان به‌ سه‌رسامییه‌وه‌ باسی 
یه‌په‌گه‌ و هه‌ســه‌ده‌ و رۆژئاوای كوردســتان ده‌كه‌ن. واته‌ بۆ تێلئه‌ڤیڤ 
ئه‌وه‌ نه‌بووه‌ته‌ ئامانجێكی ستراتیژی كه‌ كورد له‌ رۆژهه‌ڵاتی نێوه‌ڕاستدا 
ببێته‌ خاوه‌نی كیانێكی سه‌ربه‌خۆ. بۆیه‌ش پشتیوانییه‌كه‌یان به‌ تویته‌ 
نــه‌ك بــه‌و فڕۆكه‌ بێ فڕۆكه‌وانانه‌ی له‌پڕ له‌ حه‌شــد ده‌ده‌ن. ئه‌مه‌ هه‌م 
رای گشتیی نێوخۆی ئیسرائیل رازی ده‌كات و هه‌م تینیش ده‌داته‌ ئه‌و 

ئاگره‌ی هه‌میشه‌ له‌ ناوچه‌كه‌دا بۆ سووتاندنی كورد ده‌ئایسێت.  

ترەمپ و ئەردۆغان؛ 
زۆرانبازییەکی ساختە 

لەسەر پشتی کورد

 چۆن لە هێرشەكەی سەر 
رۆژاڤا تێبگەین؟

بنیاتنانــی  پێــوەرە سیاســییەكانی  بەپێــی 
بێجگــە  هــەر ســەركردەیەكی سیاســی  هێــز، 
لــەوەی پاڵنــەری بەرژەوەندییەكانــی وڵاتەكەی 
ئاراستەی دەكات، بەڵام شانبەشانی ئەو پاڵنەرە 
گشــتیانەش پاڵنــەرە شەخســیەكان نابێــت لە 
شیكردنەوەی سیاسیدا نادیدە بگرین. نەك تەنیا 
لە رۆژهەڵاتــی ناوین بەڵكو لە وڵاتانی رۆژئاواش 
Leader per� )دیـ�دگای سـ�ەركردەی سیاسـ�ی) 

ception( رۆڵێكــی گەورەی هەیە لە ئاراســتەی 
رووداوە سیاســییەكاندا. ئەردۆغــان یەكێكە لەو 
ســەركردانەی كە لە حساباتی سیاسیدا دیدگا و 
بەرژەوەندیی خۆی تا ئاســتێكی زۆر زاڵە بەسەر 

رەفتارە سیاسییەكانیدا.  
‌لەم ســۆنگەیەوە دەتوانین بڵێین كە پاڵنەرە 
ســەرەكییەكانی هێرشــەكەی ئەردۆغان بۆ سەر 
رۆژاڤــا لەڕاســتیدا زیاتــر ئــەو پاڵنەرانــەن كە 
تایبەتــن بــە سیاســەتی ناوخــۆی توركیا، نەك 
سیاســەتی هەرێمی و نێودەوڵەتی، بەتایبەتیش 
پێگــەی ئەردۆغــان لــە ململانێ سیاســییەكانی 
ناوخۆی توركیا. چونكە ئەو سەكۆیەی ئەردۆغان 
پێگە و هێزی حوكمڕانیی خۆی لەسەر بنیاتناوە، 
زیاتر پرســە ناوخۆییەكانی توركیان نەك پرسە 
دەرەكییــەكان. ئەردۆغــان ســەرەتای بنیاتنانی 
هێــزی سیاســی خــۆی لــە شــارەوانییەكانەوە 
دەســتپێكرد و بووە ئەو كاراكتەرە پۆپۆلیستەی 
هەڵبژاردنــی  لــە  بــەڵام  هەیــە.  ئێســتا  كــە 

شــارەوانییەكانی 2019 پێگــە و هێزی خۆی لە 
زۆربەی شارە گەورەكانی توركیا لەدەستدا كە بۆ 
ماوەی 25 ســاڵ بڕبڕەی پشتی هێزی ئەردۆغان 

بوون بەرامبەر نەیارەكانی. 
لــە  تایبەتیــش  بــە  ئەردۆغــان  دەســەڵاتی 
گــەورەی  شكســتێكی   2019 هەڵبژاردنەكانــی 
بەركــەوت و ئێســتا روو لە داكشــانە. ئەردۆغان 
بۆ بەرەنگاربوونەوەی ئەو شكستەی پەنای بردە 
بەر كاركردن لەســەر دوو "مەترســیی ناوخۆیی" 
كە تــا ئاســتێك كۆدەنگیی ناوخۆیان لەســەرە 
لەســەر ئاســتی جەماوەر و دەنگــدەری تورك، 
ئەمــەش لەڕاســتیدا دوو پاڵنەری ســەرەكین بۆ 
هێرشــەكردنە سەر رۆژاڤا، كە ئەردۆغان پێیوایە 
بەم هێرشكردنە دەتوانێت هەردووكیان بپێكێت. 
یەكەمیان پرســی مەترسیی پارتی كرێكارانی 
كوردســتانە، ئەم پرسە تا ئاستێكی زۆر، بێجگە 
لە هەدەپە، هەموو پارتە سیاســییەكانی توركیا 
یەكدەنگن لەســەری، تەنانەت ئەو جەهەپەیەش 
كــە چەنــد مانگێــك لەمەوبەر بــە دەنگی كورد 
بەسەر ئەردۆغاندا سەركەوت. پاساوی سەرەكیی 
ئەردۆغان بۆ ئەم هێرشــە ئەوەیە كە ئەو قەوارە 
سیاســیەی لــە رۆژئاوا دروســت بووە ســەر بە 
هەمان رێباز و ئایدیۆلۆژیای پەكەكەیە و فەرمان 
لەوانەوە وەردەگرێت. واتا لە ئەگەری چەســپانی 
پێگــەی ئەو كیانە كوردیە دوور نییە لە ئایندەدا 
پەكەكە هەمان ئەزموون بگوازێتەوە بۆ توركیا و 

جیهانیش هاوسۆزی لەگەڵیان هەبێت.
دووەم پــرس كــە لــە توركیــا تــا رادەیــەك 
كۆدەنگی لەســەرە، پرسی ئاوارەكانی سووریایە 
كــە بەهــۆی شــەڕی ســووریا ئــاوارەی توركیا 
بــوون. بەپێــی چەنــد راپۆرتێك زۆربــەی زۆری 
دانیشــتووانی توركیا ناڕازین لــەو ژمارە زۆرەی 
ئاوارەی سووری لە توركیادا )نزیكەی 3.6 ملیۆن 
ئاوارەی ســووریا لەوێن(، توركەكان وای دەبینن 
كە ئەمانە بوونەتە بارگرانی بەســەر توركیاوە و 
خەریكە رەهەندە كۆمەڵایەتییەكانیشــی تەشەنە 

دەكەن.
 ئەردۆغــان وای دەبینێ كە بە ‌دروســتكردنی 
"ناوچــەی ئارام" بە قووڵایــی 32 كم، دەتوانێت 
ئەو ئاوارانە لەو شوێنانەی سەر سنوور نیشتەجێ 
بكات. لەم رێگایەوە دەتوانێت قووڵایی ستراتیجی 
و ســەربازیی هێزەكانــی ســووریای دیموكــرات 
پەكبخــات. لەلایەكــەی تریشــەوە ئــەو ئاوارانە 
لەوێدا نیشتەجێ بكات و هەرخۆیشی بە پاساوی 
چاودێریكردنــی ئەو ناوچەیە لــەوێ بمێنێتەوە و 
وەك هێزێك هەم بۆ دژایەتی هەسەدە و هەمیش 
بــۆ گوشارخســتنە ســەر ســووریا و وڵاتەكانی 
تــر كــە لە ســووریا چالاكن بۆ ئــەوەی لە كاتی 
نووسینەوەی دەستووردا شتێك نەكرێت بە دڵی 

توركیا نەبێت. 
پرســێكی تر هەیە كە زۆر بەكەمی حسابی بۆ 
دەكرێت لە هێرشەكەی ئەردۆغاندا، ئەویش پرسی 
دووبارە دەســتپێكردنەوەی پرۆســەی ئاشــتییە 
لەگەڵ كورد. ئەو پرۆســەیەی كە هەر ئەردۆغان 
گەشــەی زۆری پێدا و هەرخۆیشــی پەكیخست. 
پێدەچێت دوای ئەم هێرشكارییە، توركیا دەست 
بە پرۆســەی ئاشــتی لەگەڵ ئۆجەلان و پەكەكە 
بكاتــەوە، چونكــە ئەگــەر توركیا توانــی رۆژاڤا 
بوەســتێنێ، هەروەها لە قەندیل و شــوێنەكانی 
تریــش كــە گوشــاری زۆری خســتووەتە ســەر 
پەكەكــە، دوور نییــە گەڕێكی تری دانوســتاندن 
دەســتپێبكاتەوە لەگــەڵ كــورد، ئــەوەش بــۆ 
رەواندنــەوە و داپۆشــینی ئــەو دژایەتییــەی كە 
ئەردۆغــان بەرامبــەر كــورد كــردی لــەو چەند 
ساڵەی دواییدا. لەلایەكی تریشەوە ئەگەر توركیا 
ئەمــەی رۆژاڤا و دەورەدانی پەكەكەی لە قەندیل 
بــۆ بچێتــە ســەر، ئــەوا پەكەكە لــە پێگەیەكی 
زۆر لاوازدا دەبێــت و بــە ناچاری گوشــارەكانی 
ئەردۆغــان قبوڵ دەكات. ئەمــە ئەگەرێكی دوور 

نییــە، چونكە ئەردۆغان دەیەوێــت كارتی كورد 
لە دەســت نەیارەكانــی وەك جەهەپە و هەدەپە 

دەربهێنێ. 
وێســتگەیەكی تر كــە لەڕاســتیدا كاریگەریی 
زۆری هەبــوو لەســەر دژایەتیكردنــی ئەردۆغان 
بــۆ كورد بەگشــتی و بــۆ هەدەپە بــە تایبەتی 
)كــە دواتــر تــەواوی رەفتارەكانــی ئەردۆغانی 
گــۆڕی لەبارەی پرۆســەی ئاشــتی لەگەڵ كورد( 
بریتــی بــوو لــە هاوپەیمانیی ئەردۆغــان لەگەڵ 
نەژادپەرســتەكانی مەهەپە. بەداخــەوە هەدەپە 
كاتی خۆی رازی نەبوو ئەم هاوپەیمانێتیە لەگەڵ 
ئەردۆغــان قبــوڵ بــكات، ئەگەرنــا كاریگەریــی 
زۆری دەبوو لەســەر گۆڕینی دیــدگای ئەردۆغان 
بەرامبەر كێشــەی كورد لــە توركیا، چونكە بەو 
هاوپەیمانێتیە چووە بەرەی نەژادپەرســتەكان و 
زیانێكی زۆریشــی بە كێشــەی كــورد لە توركیا 
و ســەركردە سیاســییەكانی هەدەپە گەیاند، كە 
تا ئێســتاش زۆربەیان لە زیندانــن. هەدەپە، بە 
رەتكردنــەوەی هاوپەیمانێتی لەگــەڵ ئەردۆغان، 
نــەك نەیتوانــی لاوازی بــكات و لــە دەســەڵات 
كــردە  ئەردۆغانــی  بەڵكــو  بخاتــەوە،  دووری 
دوژمنێكی سەرەكیی كورد لە هەر كوێیەك بێت. 
ئەم هاوپەیمانێتیــەی لەگەڵ مەهەپە كاریگەریی 
زۆری هەبوو لەسەر هەڵوێستیشی لە ریفراندۆمی 
سەربەخۆیی هەرێمی كوردستان لە ساڵی 2017.
لێكەوتەكانی ئەو هێرشــەی توركیا كاریگەری 
دەبێت لەسەر پێوەندیی كورد و توركیا بەگشتی 
و بەتایبەتــی لەســەر باكــووری و كوردســتان 
ئــەو  دژایەتیكردنــی  كوردســتان.  هەرێمــی  و 
لەشكركێشــیەی توركیــا كۆدەنگییەكــی تەواوی 
لەســەرە لەلایــەن گشــت پارتــە كوردییەكانــی 
هەرێمی كوردستان، بە جۆرێك كە هیچی كەمتر 
نەبــوو لــەو ســاتەوەختەی هەرێمی كوردســتان 
بــە پاڵپشــتیی زۆری جەماوەر بڕیــاری دا هێزی 
پێشــمەرگە بۆ پاراســتنی كۆبانێ بنێــرێ. ئەم 
هێرشــەی توركیــا بــۆ ســەر رۆژاڤــا، هەســتی 
نەتەوەیی نێوان گشــت بەشــەكانی كوردستانی 
دیســان تۆخكردەوە، بەتایبەت لە نێوان هەرێمی 
كوردســتان و رۆژاڤای كوردســتان كە قەت ئەو 
هاوســۆزییە بەوجۆرە نەبــووە، ئەمە لەوانەیە لە 
ئایندەدا كاریگەری هەبێت لەســەر ناكۆكییەكانی 
نێــوان هەرێمی كوردســتان لەلایــەك و رۆژاڤا و 

پەكەكەش لەلایەكی دیكە. 

لــە چەنــد رۆژی رابــردوودا، بــە بەرچاوی 
جیهانەوە ســەدان کەسی ســیڤیل لە رۆژئاوای 
ئــەم خەڵکــە  کوردســتان بوونــە قوربانــی. 
هیــچ تاوانێکیــان نەبــوو، تەنیا ئــەوە نەبێت 
لەســەر پارچــە زەوییەک هاتبوونــە دنیاوە کە 
گرێدراوە بەو دەوڵەتانەی سیاســەتی فەرمییان 
رێگریکردنــە لــە دروســتبوون و بەهێزبوونــی 
هــەر کیانێکی کوردی. منــداڵ و ژن و پیر، لە 
موسوڵمان و کریستیان بوونە قوربانی و جیهان 
بێ لە ریتویتکردنــی وێنەکانیان هیچی دیکەی 

نەکرد.
ئەم دیمەنە ترسناکە لەڕاستیدا شانۆگەرییەک 
بــوو پیشــانی ئێمە درا بۆ ئەوەی لە پشــتەوە 
سیاســەت کاری خــۆی بــکات و وەرچەرخانە 
کــە  شــانۆگەرییەک  رووبــدەن؛  گــەورەکان 
منداڵــەکان بەڕاســتی دەمــردن و شــارەکان 
بەڕاســتی چۆڵ دەکران و ژیان لەســەر خاکێک 
بەڕاســتی دەســڕدرایەوە. بــەڵام دەوڵەتانــی 
جیهــان و ناوچەکــە بێباکانــە ســەرقاڵی ئەوە 
بوون هاوکێشــەکان ســەرلەنوێ بنووسنەوە و 
هەریەکە بەشــی خۆی ســوودمەند بێت. وەرن 
با پێکەوە بچینە پشت پەردەکەوە و تەماشای 

راستییەکان بکەین:
راســتیی چیرۆکەکە بەم شێوەیەیە: ترەمپ 
لــە سیاســەتی ناوخــۆی ئەمریــکادا گڵۆڵــەی 
کەوتبــووە لێــژی. بــاس باســی لەکارلادانــی 
بوو. پێویســتی بە پێشــهاتێکی وا گەورە بوو، 
لەلایەکــەوە رۆژەڤــی وڵات بگۆڕێــت، لەلایەکی 

دیکــەوە خۆی و قســەکانی و بڕیارەکانی ببنە 
تاکە بابەتی رۆژ و قســەی سەر دەمی خەڵک، 
جا گرنگ نییە بە باش یان بە خراپ. مەبەستی 
ترەمــپ ئــەوە بوو لــەو نێوەندەدا کــە هەموو 
چاوەکان لەسەر خۆین، هەڵمەتی پروپاگەندەی 
ســەرۆکایەتی.  کێبڕکێــی  بــۆ  بــکات  خــۆی 
بەهەمــان شــێوە ئەردۆغانیــش لە سیاســەتی 
ناوخۆییــدا چووبووە نێــو گێژاوێکەوە کە هەتا 
دەهــات دەنگەکانی کەمی دەکــرد، لەلایەکەوە 
ئیســتەنبوڵ و ئەنقــەرەی لەدەســت دابــوو، 
لەلایەکــی دیکــەوە دوو پــارت لــە پارتەکەی 
جیادەبوونــەوە و لەلایەکی دیکەشــەوە دەنگی 
ناڕەزایــی و ناکۆکی لەنێــو کادرانی حیزبەکەی 
خۆشییەوە بەرزدەبووەوە. ئەویش پێویستی بە 
بابەتێــک بوو، رۆژەڤــی وڵات بگۆڕێ و هەموو 
کۆمەڵگا لەدەوری خۆی کۆبکاتەوە. رووسیاش 
ئــاگای لــە حاڵی هەردوو ســەرۆک بوو، پلانی 
دادەڕشــت کــە هەڵمەتەکانــی خۆڕزگارکردنی 
ترەمــپ و ئەردۆغان لەناوخۆی وڵاتانی خۆیاندا 
هەڵگەڕێنێتەوە بۆ دەسکەوتێکی راستەقینە بۆ 

خۆی لەسەر ئاستی جیهان.
رۆژی 7/10/2019 ئــەوەی چــاوەڕێ دەکرا 
روویدا؛ ترەمپ و ئەردۆغان بە تەلەفۆن قسەیان 
کــرد، رێککەوتن و ئۆپەراســیۆنی رزگارکردنی 
خۆیــان دەســتپێکرد. ئەمریکا ســەربازەکانی 
خۆی لە ســووریا کێشــایەوە و تورکیا دەستی 
بە لەشکرکێشی کرد. بەواتایەکی دیکە ترەمپ 
ســەنگی ئەمریکای لە سیاسەتی دەرەوەدا کرد 

بە قوربانی کورســییەکەی خــۆی. لە نێوخۆی 
ئەمریــکادا دەنگــی ناڕەزایــی بەرزبــووەوە و 
خــودی ترەمپ بە قســە و بڕیارەکانییەوە بوو 
بــە باسوخواســی یەکــەم لــە وڵاتــدا. ئەویش 
هــەر ئەوەی دەویســت. لەو کاتــەدا کە هەموو 
دانیشــتووانی ئەمریکا چاویان بڕیبووە ترەمپ 
بزانــن چــی دەڵــێ، ئــەو هەڵمەتــی کێبڕکێی 
ســەرۆکایەتی خــۆی دەســتپێکرد، تەنانــەت 
دروشمەکەشــی ئامــادە بــوو "کشــانەوە لــە 
جەنگە بێکۆتاییەکان". بەدەر لە پروپاگەندەی 
"ســەربازە ئەمریکییــەکان دەگەڕێنمەوە بۆ ناو 
مــاڵ و حاڵــی خۆیان،" گێژاوێکی میدیاییشــی 
دروســت کــرد بۆئــەوەی خــۆی دەربــاز بکات 
لــەو رەخنەیەی رووبــەڕووی دەکرایەوە لە پای 
پشــتکردنە کورد؛ جەنگێکــی خەیاڵی لە دژی 
تورکیــا بەرپا کرد کە هیــچ ئەنجامێکی نەبوو، 
جاروباریش لەنێو قســەدا لــە کوردی دەدا، بۆ 
ئەوەی دەنگدەرانی خۆی )کە روونە کەســانی 
زۆر زیرەک نین،( قایل بکات بەوەی پشتکردنە 
کورد شتێکی هێندە خراپ نییە وەک "خەڵکی" 

باسی دەکەن.
ئەردۆغانیــش بڕیــاری جەنگــی بــە دەنگی 
ئۆپۆزســیۆنی  هەمــوو  و  خــۆی  پارتەکــەی 
وڵاتەکــەی، بێجگە لــە HDP، دەرکرد و خۆی 
وەک باشــقۆموتان ســەرکردایەتی شــەڕەکەی 
کرد کە لە تورکیا قەدەغەیە پێی بڵێی شــەڕ، 
دەبێ بڵێی "ئاشــتی؛ کانیی ئاشتی". سەرۆکی 
کاروبــاری ئاینی لە تورکیا بــە جبە و عەمامە 
ســپییەکەیەوە دوعــای خوێنــد و هەر لەســەر 
فەرمانــی ئەویــش لــە هەمــوو مزگەوتەکانــی 
تورکیا سورەتی فەتح خوێندرا بۆ سەرکەوتنی 
ســەربازانی تــورک و هاوســەنگەرەکانیان لــە 
هێزەکانی ئۆپۆزسیۆنی ســووریا کە ئەردۆغان 
بــە "ســوپای موحەممــەدی" ناویــان دەبــات؛ 
سوپایەک کە لەڕاستیدا تۆمەتبارە بە راوەڕووت 
و قەتڵوعامی کەســانی ســیڤیل؛ سوپایەک کە 
ئەســتەمە نە بە شــێوەیان، نە بە قسەیان، نە 
بە کار و کردەوەیان لە داعشیان جیابکەیتەوە؛ 
ســوپایەک کە رۆژنامەی یەنــی ئاکیتی تورکیا 
بە مانشــێتی "بڕۆن بە کوففار بڵێن، سوپاکەی 
موحەممەد گەڕایەوە،" دەیناسێنێت. ئەم سوپا 
ئاینییە رادیکاڵە کە دەبێ کوێر بیت بۆ ئەوەی 
مەترسییەکەی لەسەر ئاسایشی جیهان نەبینی، 
ئەمجارە لەژێر پارێزبەندی دەوڵەتێکی ئەندامی 
ناتــۆ و لەژێــر فەرمانی ئەردۆغانــدا گەڕایەوە. 
ســیناریۆیە،  بــەم  ئەردۆغــان  ئەنجامــدا  لــە 
لایەنیکــەم نیوەی دەنگــە لەدەســتچووەکانی 

بەدەستهێنایەوە.
کاتێــک ترەمپ لە ئەمریــکا و ئەردۆغان لە 

تورکیا، لەســەر ئاســتی سیاســەتی ناوخۆیی 
"ســوپا  گەشــتبوون،  خۆیــان  ئامانجــی  بــە 
موحەممەدی"یەکــەی ئەردۆغان لەســەر ئەرزی 
لــەڕووی  دەکــرد،  موراوەغــەی  هــەر  واقیــع 
ســەربازییەوە نەدەگەیشــت بەهیــچ. دووبارە، 
ترەمــپ، کە لەســەر شــانۆ شــەڕیەتی لەگەڵ 
ئەردۆغــان، لەپشــت پــەردەوە گەیشــتەوە بە 
فریــادی و ئــەوەی ئەردۆغــان لــە گۆڕەپانــی 
جەنگدا دەستی نەکەوت، رۆژی 17/10/2019 

لەسەر مێز پێی بەخشی.

زوو  پێدەچێــت  هەســەدە  ســەرکردەکانی 
ســاختەیەی  زۆرانبازییــە  لــەم  تێگەشــتبن 
نێــوان ئەردۆغان و ترەمــپ، هەربۆیە دەرگای 
دانوســتاندنیان لەگەڵ شام و رووسیا کردەوە؛ 
هەنگاوێــک کــە رووســیا چاوەڕێــی دەکــرد و 
ئامادەباشی بۆ دەکرد. لە ئەنجامدا چی روویدا؟ 
سووریا بەتەواوەتی گەڕایەوە بۆ ژێر هەیمەنەی 
رووســیا و ئەمریکا لە هاوکێشەکە دەرچوو. بە 
کوردییەکەی، رووسیا و هاوپەیمانەکانی براوەی 
یەکەم بوون، ئەمریکاش وەک دەوڵەت دۆڕاوی 
یەکــەم. لەهەمــان کاتدا، شەخســی ترەمپ و 
شەخســی ئەردۆغان بــراوەی تەکتیکی بوون و 
هەنگاوێکی گرنگیان نا بۆ رزگارکردنی خۆیان.

و  ســووریا  لــە  کــورد  ئاینــدەی  ئێســتا 
گۆڕینــی  بــۆ  ئەردۆغانیــش  فەنتازییەکانــی 
دیموگرافیــای رۆژئــاوا لەدەســتی پوتینــدان. 
ئەگــەر رۆژی 22/10/2019 کاتێک ئەردۆغان 
و پوتیــن یەک دەبینن، پوتین بڵێت "ســوپای 
ســووریا لەژێر پارێزبەندی ئێمەدا دەگەڕێتەوە 
نێوان سەرێکانی و گرێسپی و سنووری سووریا 
دەیپارێزیــن،"  ئێمــە  بەتەواوەتــی  تورکیــا   -
تورکیــادا  نێوخــۆی  لــە  هەرچەنــدە  ئــەوا، 
ئەردۆغــان هەر بە "بــراوە" دەمێنێتەوە، بەڵام 
فەنتازیاکــەی بۆ ســڕینەوەی کورد لــە رۆژئاوا 
لەگۆڕ دەنــرێ و کوردیش بە زەرەرێکی کەمتر 
لە داگیرکردنی خاکەکەی لەلایەن تورکیاوە، لە 
مەســەلەکە دەردەچێت. ئایندەی رۆژئاواش لە 
دانوستاندنەکانی کورد لەگەڵ شام و مۆسکۆدا 
بڕیــاری لەســەر دەدرێت. بــەڵام ئەگەر پوتین 
گڵۆپی ســەوز هەڵکا بۆ لەشکرکێشــی تورکیا 
بــۆ قووڵایی 32 کیلۆمەتر لەنێو ســووریا، ئەوا 
کورد گورزێکی بەردەکەوێت لە هەرچوار پارچە 
تا ســەر ئێســک هەســتی پێبکەین و تەنانەت 
ئەزموونی باشــووریش بخاتە مەترسییەوە. لەم 
چوارچێوەیەدا هەوڵەکانی ئیدارەی خۆســەری 
لــە باکــوور و رۆژهەڵاتــی ســووریا و هەرێمی 
کوردســتان کە لە یەکــەم رۆژەوە لە وتووێژی 

بەردەوامان لەگەڵ رووسیا، زۆر حەیاتین.

بێستوون عوسمان
 

د.زوبێر رەسوڵ
biyar_zubir@yahoo.com

 94 % منداڵ و ئافرەت

45 % عێراقی
41 % سووری

دابەشبوونی رەگەزی و تەمەن:

ژمارەی پاسەوانانی كەمپەكە

ژمارەی دانیشتووانی كەمپ لە نیسانی 2019

ژمارەی ئێستای دانیشتووانی كەمپەكە

لە دایكبووانی دوای دامەزراندنی خەلافەت

ئافرەت و منداڵی بیانی

منداڵی بیانی

رووداو - هەولێر

لەگەڵ هێرشەكانی توركیا بۆسەر رۆژئاڤای كوردستان، 
ژمارەیەكی زۆری سیاسەتكاران و لێكۆڵەران نیگەرانییان 

دەربڕیوە بەرامبەر چارەنووسی گرتووخانە و كەمپەكانی 
دەستبەسەركردنی چەكدار و لایەنگرانی داعش، كە كەمپی 
ئەلهۆل لە پارێزگای حەسەكە هەم گەورەترینیانە و هەم 
بە مەترسیدارترینیشیانە، بەتایبەتی ئەگەر هێرشەكانی 

توركیا ببنە هۆی ئەوەی هێزەكانی سووریای دیموكرات 
ناچار بن واز لە پاراســتنی ئاسایشــی كەمپەكە بهێنن. 
هێرشەكانی توركیا دەرفەتێكی نوێی بە داعش بەخشیوە 

بۆ ئەوەی لایەنگرانی خۆی لەو كەمپە رێكبخاتەوە. 

هەزار

منداڵ بەڵگەنامەی
لەدایکبوونیان  نییە

منداڵ  ئەمساڵ لە كەمپەكە مردوون

هەزار منداڵی كەمپەكە خوێندنگایان نەبینیوە

ئافرەت و منداڵی بیانی رەوانەی 
وڵاتەكانیان كراونەتەوە

راپۆرتەكان:

كەمپەكە رووبەندی نەدەكرد، ئێستا هیچ 

كچێكی سەروو تەمەن هەشت ساڵ 
نابینیت رووبەندی نەبێ. دۆخی كەمپەكە 

